
МОНГОЛ УЛСЫН ИХ ХУРЛЫН 
2026 ОНЫ ХАВРЫН ЭЭЛЖИТ ЧУУЛГАНЫ 

05 ДУГААР САРЫН 14-НИЙ ӨДӨР /ПҮРЭВ ГАРАГ/-ИЙН 
НЭГДСЭН ХУРАЛДААНЫ ТЭМДЭГЛЭЛИЙН 

АГУУЛГА 
 

2026 оны 05 дугаар сарын 14-ний өдөр, Пүрэв гараг 
 

 
 

        Хуралдааны тэмдэглэлийн агуулга 1 
            Хуралдааны товч тэмдэглэл: 2 – 11 
            Хуралдааны дэлгэрэнгүй тэмдэглэл:  12 – 197 
 

1. 

Монгол Улсын нэгдсэн төсвийн 2027 оны төсвийн хүрээний 
мэдэгдэл, 2028-2029 оны төсвийн төсөөллийн тухай хуулийн 
төсөлтэй хамт өргөн мэдүүлсэн хуулийн төслүүд /Засгийн 
газар 2026.05.01-ний өдөр өргөн мэдүүлсэн, хэлэлцэх эсэх/ 14 – 90 

2. 
Гадаад зээлийн ашиглалт, үр ашгийг нэмэгдүүлэх тухай 
хуулийн төсөл /Засгийн газар 2026.05.14-ний өдөр өргөн 
мэдүүлсэн, яаралтай хэлэлцэх эсэх/ 90 – 95 

3. 

Олон хүүхэд төрүүлж өсгөсөн эхийг урамшуулах тухай хуульд 
өөрчлөлт оруулах тухай хуулийн төсөл /Улсын Их Хурлын 
гишүүн Д.Үүрийнтуяа нарын 6 гишүүн 2025.06.24-ний өдөр өргөн 
мэдүүлсэн, анхны хэлэлцүүлэг/ 95 – 119 

4. 

Цусны донорын тухай хуулийн төсөл болон хамт өргөн 
мэдүүлсэн хуулийн төслүүд /Улсын Их Хурлын гишүүн 
Ж.Чинбүрэн нарын 4 гишүүн 2025.03.31-ний өдөр өргөн 
мэдүүлсэн, эцсийн хэлэлцүүлэг/ 119 – 124 

5. 
Байгаль орчинд нөлөөлөх байдлын үнэлгээний тухай хуульд 
нэмэлт, өөрчлөлт оруулах тухай хуулийн төсөл /Засгийн газар 
2025.05.16-ны өдөр өргөн мэдүүлсэн, эцсийн хэлэлцүүлэг/ 124 – 153 

6. Улсын дээд шүүхийн шүүгчид нэр дэвшигчийг танилцуулах 
тухай 153 – 162 

7. 

“Улсын төсвийн хөрөнгө оруулалтаар төсөл, арга хэмжээг 
санхүүжүүлэх талаар авч хэрэгжүүлэх зарим арга хэмжээний 
тухай” Улсын Их Хурлын тогтоолын төсөл /Улсын Их Хурлын 
гишүүн Б.Пунсалмаа нарын 13 гишүүн 2026.05.07-ны өдөр өргөн 
мэдүүлсэн, хэлэлцэх эсэх/ 162 – 197 

Монгол Улсын Их Хурлын 2026 оны хаврын ээлжит чуулганы 
05 дугаар сарын 14-ний өдөр /Пүрэв гараг/-ийн нэгдсэн  

хуралдааны товч тэмдэглэл 
  

 Улсын Их Хурлын дарга С.Бямбацогт ирц, хэлэлцэх асуудлын 
дарааллыг танилцуулж, хуралдааныг даргалав.  
 

Хуралдаанд ирвэл зохих 126 гишүүнээс 74 гишүүн хүрэлцэн ирж, 58.7 
хувийн ирцтэйгээр хуралдаан 10 цаг 00 минутад Төрийн ордны “Их 
хуралдай” танхимд эхлэв.  

 
Томилолттой: О.Амгаланбаатар, П.Ганзориг, Ц.Даваасүрэн, 

Т.Доржханд, Л.Мөнхбаатар, Л.Мөнхбаясгалан, Б.Найдалаа, Г.Уянгахишиг, 
Д.Цогтбаатар, С.Эрдэнэбат; 

Чөлөөтэй: Э.Бат-Амгалан, Ц.Мөнхбат, Б.Мөнхсоёл, Л.Оюун-Эрдэнэ, 
Ч.Ундрам, О.Цогтгэрэл, Д.Энхтүвшин;  

Эмнэлгийн чөлөөтэй: Ж.Ганбаатар, П.Мөнхтулга, Б.Тулга, Б.Түвшин, 
С.Цэнгүүн; 

Тасалсан: Д.Амарбаясгалан, Т.Аубакир, А.Ганбаатар; 
Хоцорсон: Н.Алтанхуяг–04 минут, С.Амарсайхан–2 цаг 26 минут, 

Д.Батбаяр–27 минут, Д.Батлут–02 минут, Ж.Батсуурь–08 минут, 
Б.Батцэцэг–26 минут, Ж.Бат-Эрдэнэ–14 минут, Х.Булгантуяа–05 минут, 
Ш.Бямбасүрэн–03 минут, С.Ганбаатар–04 минут, Д.Ганбат–22 минут, 
Х.Ганхуяг–03 минут, Б.Дэлгэрсайхан–41 минут, Б.Жавхлан–5 цаг 51 минут, 
Б.Жаргалан–3 цаг 20 минут, Д.Жаргалсайхан–04 минут, Б.Заяабал–01 
минут, Ч.Лодойсамбуу–02 минут, З.Мэндсайхан–04 минут, П.Наранбаяр–03 
минут, Н.Номтойбаяр–32 минут, Б.Пунсалмаа–13 минут, А.Ундраа–11 
минут, Н.Учрал–1 цаг 02 минут, Б.Чойжилсүрэн–07 минут, Л.Энх-Амгалан–
30 минут, Р.Эрдэнэбүрэн–31 минут. 
  

Улсын Их Хурлын дарга С.Бямбацогт энэ долоо хоногт төрсөн өдөр нь 
тохиож байгаа Улсын Их Хурлын гишүүн Б.Дэлгэрсайхан, Б.Жавхлан,            
Д.Бум-Очир, З.Мэндсайхан нарт Улсын Их Хурлын гишүүдийн нэрийн өмнөөс 
баяр хүргэж, эрүүл энх, аз жаргал, сайн сайхныг хүсэн ерөөв.  
 

Улсын Их Хурлын дарга С.Бямбацогт Улсын Их Хурлын гишүүн 
М.Нарантуяа-Нарагаас 2026 оны 05 дугаар сарын 12-ны өдөр өргөн 
мэдүүлсэн Монгол Улсын Их Хурлын тухай хуульд нэмэлт, өөрчлөлт оруулах 
тухай болон уг хуулийн төсөлтэй холбогдуулан боловсруулсан Монгол Улсын 
Их Хурлын чуулганы хуралдааны дэгийн тухай хуульд өөрчлөлт оруулах тухай 
хуулийн төслийг Төрийн байгуулалтын байнгын хороонд хуваарилсныг 
танилцуулав. /10:10/ 

Нэг.Монгол Улсын нэгдсэн төсвийн 2027 оны төсвийн хүрээний 
мэдэгдэл, 2028-2029 оны төсвийн төсөөллийн тухай хуулийн 
төсөлтэй хамт өргөн мэдүүлсэн хуулийн төслүүд /Засгийн газар 
2026.05.01-ний өдөр өргөн мэдүүлсэн, хэлэлцэх эсэх/ 

 
Хэлэлцэж буй асуудалтай холбогдуулан Монгол Улсын Ерөнхий сайд 

Н.Учрал, Улсын Их Хурлын гишүүн, Монгол Улсын Тэргүүн Шадар сайд бөгөөд 
Эдийн засаг, хөгжлийн сайд Ж.Энхбаяр, Улсын Их Хурлын гишүүн, Монгол 
Улсын Шадар сайд Н.Номтойбаяр, Улсын Их Хурлын гишүүн, Сангийн сайд 
З.Мэндсайхан, Улсын Их Хурлын гишүүн, Хүнс, хөдөө аж ахуй, хөнгөн 
үйлдвэрийн сайд Ц.Идэрбат, Эдийн засаг, хөгжлийн дэд сайд С.Даваасүрэн, 
Төсвийн тогтвортой байдлын зөвлөлийн дарга Ж.Дэлгэрсайхан, Төсвийн 
тогтвортой байдлын зөвлөлийн гишүүн Л.Гангэрэл, Р.Ринчинбазар, 
Н.Ууганбаатар, Эдийн засаг, хөгжлийн яамны Төрийн нарийн бичгийн дарга 
И.Батхүү, мөн яамны Макро эдийн засгийн бодлогын газрын дарга                    
Л.Энх-Амгалан, Төсвийн хүрээний төлөвлөлтийн хэлтсийн дарга 
О.Мягмардорж, Эдийн засгийн бодлого, төсөөллийн хэлтсийн дарга 
Ц.Мөнхдэлгэр, Сангийн яамны Төсвийн бодлого, төлөвлөлтийн газрын дарга 
М.Санжаадорж, мөн яамны Хөгжлийн санхүүжилт, хөрөнгө оруулалтын газрын 
дарга Ж.Дэлгэржаргал, Санхүүгийн бодлогын газрын дарга С.Тулга, Татварын 
бодлогын газрын дарга Ч.Чимидсүрэн нар оролцов.  

 
Хуралдаанд Улсын Их Хурлын Тамгын газрын Тэргүүн дэд дарга 

Ж.Бямбадулам, Хуулийн газрын дарга Ш.Хишигсүрэн, Байнгын хороодын 
асуудал эрхлэх газрын дарга Б.Хатантуул, мөн газрын Төсвийн байнгын 
хорооны ажлын албаны ахлах зөвлөх Б.Гандулам, зөвлөх Ё.Энхсайхан, 
референт С.Тэгшжаргал, Хүний хөгжил, нийгмийн бодлогын байнгын хорооны 
ажлын албаны зөвлөх Г.Анар-Эрдэнэ, Хууль зүйн байнгын хорооны ажлын 
албаны референт Б.Баярсайхан нар байлцав. 

 
Хууль санаачлагчийн илтгэлийг Монгол Улсын Тэргүүн Шадар сайд 

бөгөөд Эдийн засаг, хөгжлийн сайд Ж.Энхбаяр, хуулийн төслийг хэлэлцэх 
эсэх талаарх Төсвийн болон Эдийн засгийн байнгын хорооны хамтарсан 
хуралдаанаас гаргасан санал, дүгнэлтийг Улсын Их Хурлын гишүүн 
Р.Сэддорж нар танилцуулав. 

 
Улсын Их Хурлын дэд дарга Ж.Бат-Эрдэнэ 10 цаг 56 минутаас 

хуралдааныг даргалав. 
 
Илтгэл болон Байнгын хороодын санал, дүгнэлттэй холбогдуулан 

Улсын Их Хурлын гишүүн Б.Уянга, Д.Энхтуяа, Б.Бейсен, Ө.Шижир, Д.Ганмаа, 
О.Саранчулуун, Ж.Баясгалан, М.Ганхүлэг, Д.Пүрэвдаваа, Х.Баасанжаргал, 
Г.Ганбаатар, О.Алтангэрэл, Б.Заяабал, Х.Ганхуяг, П.Наранбаяр,                      
Ж.Бат-Эрдэнэ нарын тавьсан асуултад Монгол Улсын Ерөнхий сайд Н.Учрал, 

Монгол Улсын Тэргүүн Шадар сайд бөгөөд Эдийн засаг, хөгжлийн сайд 
Ж.Энхбаяр, Монгол Улсын Шадар сайд Н.Номтойбаяр, Хүнс, хөдөө аж ахуй, 
хөнгөн үйлдвэрийн сайд Ц.Идэрбат, Сангийн яамны Төсвийн бодлого, 
төлөвлөлтийн газрын дарга М.Санжаадорж, мөн яамны Санхүүгийн бодлогын 
газрын дарга С.Тулга, Татварын бодлогын газрын дарга Ч.Чимидсүрэн нар 
хариулж, тайлбар хийв. 

 
Улсын Их Хурлын дарга С.Бямбацогт 12 цаг 24 минутаас 

хуралдааныг даргалав. 
 
Улсын Их Хурлын гишүүн Х.Болормаа, Да.Цогтбаатар, Б.Заяабал, 

М.Нарантуяа-Нара нар үг хэлэв. 
 
Монгол Улсын Их Хурлын чуулганы хуралдааны дэгийн тухай хуулийн 

10 дугаар зүйлийн 10.12-т заасны дагуу санал хураалтыг 14.00 цаг хүртэл 
хойшлуулав. /13:19/ 

 
Үдээс өмнөх хуралдаан 3 цаг 20 минут үргэлжилж, 13 цаг 20 минутад 

завсарлав. 
 
Үдээс хойших хуралдаан 14 цаг 05 минутад эхлэв. 
 
Монгол Улсын нэгдсэн төсвийн 2027 оны төсвийн хүрээний 

мэдэгдэл, 2028-2029 оны төсвийн төсөөллийн тухай хуулийн 
төсөлтэй хамт өргөн мэдүүлсэн хуулийн төслүүдийн хэлэлцэх эсэх 
хэлэлцүүлэг санал хураалтаар үргэлжлэв. 

 
Хэлэлцэж буй асуудалтай холбогдуулан Монгол Улсын Ерөнхий сайд 

Н.Учрал, Улсын Их Хурлын гишүүн, Монгол Улсын Тэргүүн Шадар сайд бөгөөд 
Эдийн засаг, хөгжлийн сайд Ж.Энхбаяр, Улсын Их Хурлын гишүүн, Монгол 
Улсын Шадар сайд Н.Номтойбаяр, Улсын Их Хурлын гишүүн, Сангийн сайд 
З.Мэндсайхан, Улсын Их Хурлын гишүүн, Хүнс, хөдөө аж ахуй, хөнгөн 
үйлдвэрийн сайд Ц.Идэрбат, Эдийн засаг, хөгжлийн дэд сайд С.Даваасүрэн, 
Төсвийн тогтвортой байдлын зөвлөлийн дарга Ж.Дэлгэрсайхан, Төсвийн 
тогтвортой байдлын зөвлөлийн гишүүн Л.Гангэрэл, Р.Ринчинбазар, 
Н.Ууганбаатар, Эдийн засаг, хөгжлийн яамны Төрийн нарийн бичгийн дарга 
И.Батхүү, мөн яамны Макро эдийн засгийн бодлогын газрын дарга                    
Л.Энх-Амгалан, Төсвийн хүрээний төлөвлөлтийн хэлтсийн дарга 
О.Мягмардорж, Эдийн засгийн бодлого, төсөөллийн хэлтсийн дарга 
Ц.Мөнхдэлгэр, Сангийн яамны Төсвийн бодлого, төлөвлөлтийн газрын дарга 
М.Санжаадорж, мөн яамны Хөгжлийн санхүүжилт, хөрөнгө оруулалтын газрын 
дарга Ж.Дэлгэржаргал, Санхүүгийн бодлогын газрын дарга С.Тулга, Татварын 
бодлогын газрын дарга Ч.Чимидсүрэн нар оролцов.  

Хуралдаанд Улсын Их Хурлын Тамгын газрын Тэргүүн дэд дарга 
Ж.Бямбадулам, Хуулийн газрын дарга Ш.Хишигсүрэн, Байнгын хороодын 
асуудал эрхлэх газрын дарга Б.Хатантуул, мөн газрын Төсвийн байнгын 
хорооны ажлын албаны ахлах зөвлөх Б.Гандулам, зөвлөх Ё.Энхсайхан, 
референт С.Тэгшжаргал, Хүний хөгжил, нийгмийн бодлогын байнгын хорооны 
ажлын албаны зөвлөх Г.Анар-Эрдэнэ, Хууль зүйн байнгын хорооны ажлын 
албаны референт Б.Баярсайхан нар байлцав. 

 
С.Бямбацогт: Монгол Улсын нэгдсэн төсвийн 2027 оны төсвийн 

хүрээний мэдэгдэл, 2028-2029 оны төсвийн төсөөллийн тухай хуулийн 
төсөлтэй хамт өргөн мэдүүлсэн Нэмэгдсэн өртгийн албан татварын тухай 
хуульд өөрчлөлт оруулах тухай хуулийн төслийг үзэл баримтлалын хүрээнд 
хэлэлцэхийг дэмжье гэсэн санал хураалт явуулъя.  
 

Зөвшөөрсөн:   58 
Татгалзсан:    41 
Бүгд:     99 
58.6 хувийн саналаар санал дэмжигдлээ. 

 
С.Бямбацогт: Монгол Улсын нэгдсэн төсвийн 2027 оны төсвийн 

хүрээний мэдэгдэл, 2028-2029 оны төсвийн төсөөллийн тухай хуулийн 
төсөлтэй хамт өргөн мэдүүлсэн Төсвийн тогтвортой байдлын тухай хуульд 
өөрчлөлт оруулах тухай хуулийн төслийг үзэл баримтлалын хүрээнд 
хэлэлцэхийг дэмжье гэсэн санал хураалт явуулъя.  
 

Зөвшөөрсөн:   57 
Татгалзсан:    42 
Бүгд:     99 
57.6 хувийн саналаар санал дэмжигдлээ. 

 
 Монгол Улсын нэгдсэн төсвийн 2027 оны төсвийн хүрээний мэдэгдэл, 
2028-2029 оны төсвийн төсөөллийн тухай хуулийн төсөлтэй хамт өргөн 
мэдүүлсэн хуулийн төслүүдийг үзэл баримтлалын хүрээнд хэлэлцэхийг санал 
хураалтад оролцсон гишүүдийн олонх дэмжсэн тул төслүүдийг анхны 
хэлэлцүүлэгт бэлтгүүлэхээр Төсвийн болон Эдийн засгийн байнгын хороонд 
шилжүүлэв.  
 
 Уг асуудлыг 14 цаг 25 минутад хэлэлцэж дуусав. 

 
Хоёр.Гадаад зээлийн ашиглалт, үр ашгийг нэмэгдүүлэх тухай 

хуулийн төсөл /Засгийн газар 2026.05.14-ний өдөр өргөн мэдүүлсэн, 
яаралтай хэлэлцэх эсэх/ 

Хэлэлцэж буй асуудалтай холбогдуулан Монгол Улсын Ерөнхий сайд 
Н.Учрал, Улсын Их Хурлын гишүүн, Монгол Улсын Тэргүүн Шадар сайд бөгөөд 
Эдийн засаг, хөгжлийн сайд Ж.Энхбаяр, Улсын Их Хурлын гишүүн, Сангийн 
сайд З.Мэндсайхан нар оролцов. 

 
Хуралдаанд Улсын Их Хурлын Тамгын газрын Тэргүүн дэд дарга 

Ж.Бямбадулам, Хуулийн газрын дарга Ш.Хишигсүрэн, Байнгын хороодын 
асуудал эрхлэх газрын дарга Б.Хатантуул, мөн газрын Төсвийн байнгын 
хорооны ажлын албаны ахлах зөвлөх Б.Гандулам, зөвлөх Ё.Энхсайхан, 
референт С.Тэгшжаргал нар байлцав. 

 
 Улсын Их Хурлын дарга С.Бямбацогт Монгол Улсын Их Хурлын 
чуулганы хуралдааны дэгийн тухай хуулийн 33 дугаар зүйлийн 33.1-д “Засгийн 
газрын хуралдааны шийдвэрийг үндэслэн Ерөнхий сайд үндэсний эдийн 
засгийн аюулгүй байдлыг хангахтай холбогдуулан хуулийн төслийг яаралтай 
хэлэлцүүлэхээр Улсын Их Хуралд бичгээр хүсэлт тавьсан бол Улсын Их 
Хурлын дарга төслийг чуулганаар яаралтай хэлэлцэх эсэхийг нэгдсэн 
хуралдаанд оруулж, хуралдаанд оролцсон гишүүдийн олонхын саналаар 
шийдвэрлүүлнэ.” гэж заасны дагуу Засгийн газраас 2026 оны 05 дугаар сарын 
14-ний өдөр Гадаад зээлийн ашиглалт, үр ашгийг нэмэгдүүлэх тухай хуулийн 
төслийг Улсын Их Хурлын чуулганаар яаралтай хэлэлцүүлэхээр Улсын Их 
Хуралд өргөн мэдүүлснийг танилцуулав.  
 
 С.Бямбацогт: Гадаад зээлийн ашиглалт, үр ашгийг нэмэгдүүлэх тухай 
хуулийн төслийг Улсын Их Хурлын чуулганаар яаралтай хэлэлцэхийг дэмжье 
гэсэн санал хураалт явуулъя.  
 

Зөвшөөрсөн:   62 
Татгалзсан:    37 
Бүгд:     99 
62.6 хувийн саналаар санал дэмжигдлээ. 

 
 Гадаад зээлийн ашиглалт, үр ашгийг нэмэгдүүлэх тухай хуулийн 
төслийг яаралтай хэлэлцэхийг хуралдаанд оролцсон гишүүдийн олонх 
дэмжсэн тул төслийг Төсвийн байнгын хороонд шилжүүлэв.  

 
Уг асуудлыг 14 цаг 28 минутад хэлэлцэж дуусав. 
 
Гурав.Олон хүүхэд төрүүлж өсгөсөн эхийг урамшуулах тухай 

хуульд өөрчлөлт оруулах тухай хуулийн төсөл /Улсын Их Хурлын 
гишүүн Д.Үүрийнтуяа нарын 6 гишүүн 2025.06.24-ний өдөр өргөн мэдүүлсэн, 
анхны хэлэлцүүлэг/ 

Хэлэлцэж буй асуудалтай холбогдуулан Гэр бүл, хөдөлмөр, нийгмийн 
хамгааллын яамны Төрийн нарийн бичгийн дарга А.Даваажаргал, мөн яамны 
Нийгмийн халамжийн бодлогын газрын дарга Ю.Отгонбилэг нар оролцов. 

 
Хуралдаанд Улсын Их Хурлын Тамгын газрын Тэргүүн дэд дарга 

Ж.Бямбадулам, Хуулийн газрын дарга Ш.Хишигсүрэн, Байнгын хороодын 
асуудал эрхлэх газрын дарга Б.Хатантуул, мөн газрын Хүний хөгжил, 
нийгмийн бодлогын байнгын хорооны ажлын албаны ахлах зөвлөх 
Л.Лхагвасүрэн, зөвлөх Б.Мажигсүрэн, Г.Анар-Эрдэнэ нар байлцав. 

 
Хуулийн төслийг анхны хэлэлцүүлэгт бэлтгэсэн талаарх Хүний хөгжил, 

нийгмийн бодлогын байнгын хорооноос гаргасан санал, дүгнэлтийг Улсын Их 
Хурлын гишүүн О.Саранчулуун танилцуулав. 

 
Хуулийн төслийн анхны хэлэлцүүлэгтэй холбогдуулан Улсын Их 

Хурлын гишүүн Л.Энхнасан, Б.Баярбаатар, Н.Алтаншагай, М.Бадамсүрэн 
нарын тавьсан асуултад хууль санаачлагч, Улсын Их Хурлын гишүүн 
Д.Үүрийнтуяа, О.Саранчулуун, Гэр бүл, хөдөлмөр, нийгмийн хамгааллын 
яамны Төрийн нарийн бичгийн дарга А.Даваажаргал нар хариулж, тайлбар 
хийв. 

 
Улсын Их Хурлын гишүүн Ө.Шижир, Р.Сэддорж, С.Зулпхар, 

Ч.Лодойсамбуу, Д.Жаргалсайхан нар үг хэлэв.  
 
Монгол Улсын Их Хурлын чуулганы хуралдааны дэгийн тухай хуулийн 

10 дугаар зүйлийн 10.12-т заасны дагуу санал хураалтыг хойшлуулав. 
/15:32/ 

 
Дөрөв.Цусны донорын тухай хуулийн төсөл болон хамт өргөн 

мэдүүлсэн хуулийн төслүүд /Улсын Их Хурлын гишүүн Ж.Чинбүрэн нарын 
4 гишүүн 2025.03.31-ний өдөр өргөн мэдүүлсэн, эцсийн хэлэлцүүлэг/ 

 
Хэлэлцэж буй асуудалтай холбогдуулан Эрүүл мэндийн яамны Төрийн 

нарийн бичгийн дарга Н.Эрдэнэбаяр, мөн яамны Эмнэлгийн тусламжийн 
бодлогын хэрэгжилтийн газрын дарга М.Наранпүрэв, мөн газрын Төрөлжсөн 
мэргэшлийн тусламжийн хэлтсийн ахлах шинжээч М.Оюунчимэг, Цус сэлбэлт 
судлалын үндэсний төвийн Үйлдвэрлэлийн тасгийн технологич, их эмч 
Н.Халиун, мөн төвийн Цусны чанар, аюулгүй байдлын албаны дарга 
Э.Тунгалагтуяа нар оролцов. 

 
Хуралдаанд Улсын Их Хурлын Тамгын газрын Тэргүүн дэд дарга 

Ж.Бямбадулам, Хуулийн газрын дарга Ш.Хишигсүрэн, Байнгын хороодын 
асуудал эрхлэх газрын дарга Б.Хатантуул, мөн газрын Хүний хөгжил, 

нийгмийн бодлогын байнгын хорооны ажлын албаны ахлах зөвлөх 
Л.Лхагвасүрэн, зөвлөх Б.Мажигсүрэн, Г.Анар-Эрдэнэ нар байлцав. 

 
Хуулийн төслийг эцсийн хэлэлцүүлэгт бэлтгэсэн талаарх Хүний хөгжил, 

нийгмийн бодлогын байнгын хорооноос гаргасан танилцуулгыг Улсын Их 
Хурлын гишүүн Ж.Баясгалан танилцуулав. 

 
Хуулийн төслийн эцсийн хэлэлцүүлэгтэй холбогдуулан Улсын Их 

Хурлын гишүүдээс асуулт гараагүй болно. 
 
Танилцуулгатай холбогдуулан Улсын Их Хурлын гишүүн Г.Хосбаяр, 

Ж.Баясгалан нар үг хэлэв. 
 
Монгол Улсын Их Хурлын чуулганы хуралдааны дэгийн тухай хуулийн 

10 дугаар зүйлийн 10.12-т заасны дагуу санал хураалтыг хойшлуулав. 
/15:45/ 

 
Тав.Байгаль орчинд нөлөөлөх байдлын үнэлгээний тухай хуульд 

нэмэлт, өөрчлөлт оруулах тухай хуулийн төсөл /Засгийн газар 
2025.05.16-ны өдөр өргөн мэдүүлсэн, эцсийн хэлэлцүүлэг/ 

 
Хэлэлцэж буй асуудалтай холбогдуулан Улсын Их Хурлын гишүүн, 

Байгаль орчин, уур амьсгалын өөрчлөлтийн сайд Ц.Сандаг-Очир, Байгаль 
орчин, уур амьсгалын өөрчлөлтийн яамны Төрийн нарийн бичгийн даргын 
албан үүргийг түр орлон гүйцэтгэгч Ш.Батбаяр, мөн яамны Хүрээлэн буй 
орчны бодлого, үнэлгээний газрын дарга Г.Энхмөнх, мөн газрын ахлах 
шинжээч Ө.Мөнхбаяр, хуульч, судлаач М.Энхмэнд нар оролцов. 

 
Хуралдаанд Улсын Их Хурлын Тамгын газрын Тэргүүн дэд дарга 

Ж.Бямбадулам, Хуулийн газрын дарга Ш.Хишигсүрэн, Байнгын хороодын 
асуудал эрхлэх газрын дарга Б.Хатантуул, мөн газрын Байгаль орчин, хүнс, 
хөдөө аж ахуйн байнгын хорооны ажлын албаны ахлах зөвлөх 
Ш.Ариунжаргал, зөвлөх Бад.Баярмаа, П.Хулан, референт Ц.Рэнцэнтогтох, 
Б.Энхгэрэл нар байлцав. 

 
Хуулийн төслийг эцсийн хэлэлцүүлэгт бэлтгэсэн талаарх Байгаль 

орчин, хүнс, хөдөө аж ахуйн байнгын хорооноос гаргасан танилцуулгыг Улсын 
Их Хурлын гишүүн Б.Уянга танилцуулав. 

 
Хуулийн төслийн эцсийн хэлэлцүүлэгтэй холбогдуулан Улсын Их 

Хурлын гишүүн Б.Бейсен, Д.Рэгдэл, М.Бадамсүрэн, М.Ганхүлэг, 
Д.Пүрэвдаваа, Х.Баасанжаргал, Д.Жаргалсайхан нарын тавьсан асуултад 
ажлын хэсгийн ахлагч, Улсын Их Хурлын гишүүн Б.Уянга, Байгаль орчин, уур 
амьсгалын өөрчлөлтийн сайд Ц.Сандаг-Очир, Байгаль орчин, уур амьсгалын 

өөрчлөлтийн яамны Төрийн нарийн бичгийн даргын албан үүргийг түр орлон 
гүйцэтгэгч Ш.Батбаяр, мөн яамны Хүрээлэн буй орчны бодлого, үнэлгээний 
газрын дарга Г.Энхмөнх нар хариулж, тайлбар хийв. 

 
Монгол Улсын Их Хурлын чуулганы хуралдааны дэгийн тухай хуулийн 

10 дугаар зүйлийн 10.12-т заасны дагуу санал хураалтыг хойшлуулав. 
/16:58/ 
 

Зургаа.Улсын дээд шүүхийн шүүгчид нэр дэвшигчийг 
танилцуулах тухай 

 
Хэлэлцэж буй асуудалтай холбогдуулан Шүүхийн ерөнхий зөвлөлийн 

дарга П.Золзаяа, Улсын дээд шүүхийн шүүгчид нэр дэвшигч Т.Өсөхбаяр нар 
оролцов. 

 
Хуралдаанд Улсын Их Хурлын Тамгын газрын Тэргүүн дэд дарга 

Ж.Бямбадулам, Хуулийн газрын дарга Ш.Хишигсүрэн, Байнгын хороодын 
асуудал эрхлэх газрын дарга Б.Хатантуул, мөн газрын Хууль зүйн байнгын 
хорооны ажлын албаны ахлах зөвлөх Г.Золжаргал, зөвлөх Г.Алтанцэцэг, 
Д.Нямбаяр, референт Б.Баярсайхан, Л.Хурцбилэг нар байлцав. 

 
Нэр дэвшигчийн талаарх танилцуулгыг Шүүхийн ерөнхий зөвлөлийн 

дарга П.Золзаяа, Монгол Улсын дээд шүүхийн шүүгчид нэр дэвшигчтэй 
танилцсан талаарх Хууль зүйн байнгын хорооноос гаргасан санал, дүгнэлтийг 
Улсын Их Хурлын гишүүн О.Алтангэрэл нар танилцуулав. 

 
Танилцуулгатай холбогдуулан Улсын Их Хурлын гишүүн А.Ариунзаяа, 

О.Алтангэрэл нарын тавьсан асуултад нэр дэвшигч Т.Өсөхбаяр хариулж, 
тайлбар хийв.  

 
Улсын Их Хурлын гишүүн Ж.Батсуурь үг хэлэв. 
 
Улсын Их Хурлын гишүүд Улсын дээд шүүхийн шүүгчид нэр дэвшигчтэй 

танилцлаа.  
 
Уг асуудлыг 17 цаг 21 минутад хэлэлцэж дуусав. 
 
Долоо. “Улсын төсвийн хөрөнгө оруулалтаар төсөл, арга 

хэмжээг санхүүжүүлэх талаар авч хэрэгжүүлэх зарим арга хэмжээний 
тухай” Улсын Их Хурлын тогтоолын төсөл /Улсын Их Хурлын гишүүн 
Б.Пунсалмаа нарын 13 гишүүн 2026.05.07-ны өдөр өргөн мэдүүлсэн, 
хэлэлцэх эсэх/ 

Хэлэлцэж буй асуудалтай холбогдуулан Хот байгуулалт, барилга, орон 
сууцжуулалтын яамны Төрийн нарийн бичгийн дарга М.Баяраа, мөн яамны 
Барилга, барилгын материалын бодлого зохицуулалтын газрын дарга 
Б.Мөнхтөр, Сангийн яамны Хөгжлийн санхүүжилт, хөрөнгө оруулалтын газрын 
дарга Ж.Дэлгэржаргал, “Барилгын хөгжлийн төв” төрийн өмчит үйлдвэрийн 
газрын захирал Д.Мөнхбаатар, мөн газрын ерөнхий инженер З.Энх-Оргил, 
Барилга байгууламжийн зураг төсөл, магадлал зохион байгуулах хэлтсийн 
дарга Г.Мөнхболд, Зам, тээврийн яамны Авто замын бодлого зохицуулалтын 
газрын даргын албан үүргийг түр орлон гүйцэтгэгч Ч.Сугармаа, “Зам, тээврийн 
хөгжлийн төв” төрийн өмчит үйлдвэрийн газрын захирал Д.Оюунболд, мөн 
газрын Бодлогын хэрэгжилт, зураг төслийн магадлал, стандарт, норм, 
нормативын хэлтсийн дарга Э.Балт, ерөнхий инженер Я.Өнөртүвшин нар 
оролцов. 

 
Хуралдаанд Улсын Их Хурлын Тамгын газрын Тэргүүн дэд дарга 

Ж.Бямбадулам, Хуулийн газрын дарга Ш.Хишигсүрэн, Байнгын хороодын 
асуудал эрхлэх газрын дарга Б.Хатантуул, мөн газрын Төсвийн байнгын 
хорооны ажлын албаны ахлах зөвлөх Б.Гандулам, зөвлөх Ё.Энхсайхан, 
референт С.Тэгшжаргал нар байлцав. 

 
Төсөл санаачлагчийн илтгэлийг Улсын Их Хурлын гишүүн Б.Пунсалмаа, 

хуулийн төслийг хэлэлцэх эсэх талаарх Төсвийн байнгын хорооноос гаргасан 
санал, дүгнэлтийг Улсын Их Хурлын гишүүн Да.Цогтбаатар нар танилцуулав.  

 
Илтгэл болон Байнгын хорооны санал, дүгнэлттэй холбогдуулан Улсын 

Их Хурлын гишүүн Л.Энхнасан, Б.Бейсен, Г.Хосбаяр, Ж.Золжаргал, 
Н.Алтаншагай, С.Зулпхар, Д.Жаргалсайхан, Ж.Батсуурь нарын тавьсан 
асуултад Хот байгуулалт, барилга, орон сууцжуулалтын яамны Төрийн 
нарийн бичгийн дарга М.Баяраа, мөн яамны Барилга, барилгын материалын 
бодлого зохицуулалтын газрын дарга Б.Мөнхтөр, Сангийн яамны Хөгжлийн 
санхүүжилт, хөрөнгө оруулалтын газрын дарга Ж.Дэлгэржаргал, “Барилгын 
хөгжлийн төв” төрийн өмчит үйлдвэрийн газрын захирал Д.Мөнхбаатар, мөн 
газрын ерөнхий инженер З.Энх-Оргил, Зам, тээврийн яамны Авто замын 
бодлого зохицуулалтын газрын даргын албан үүргийг түр орлон гүйцэтгэгч 
Ч.Сугармаа нар хариулж, тайлбар хийв. 

 
Монгол Улсын Их Хурлын чуулганы хуралдааны дэгийн тухай хуулийн 

10 дугаар зүйлийн 10.12-т “Хуралдаан даргалагч тухайн асуудлаар санал 
хураалт явуулах цагийг тухай бүрд нь урьдчилан зарлаж болно.” гэж заасны 
дагуу санал хураалтыг хойшлуулав. 

 
Чуулганы нэгдсэн хуралдаанаар 7 асуудал хэлэлцэв. 

Бусад. Улсын Их Хурлын гишүүн С.Лүндэгийн урилгаар “Шинэ төмөр 
зам” компанийн ажилтнууд, Улсын Их Хурлын гишүүн Ц.Баатархүүгийн 
урилгаар Чингэлтэй дүүргийн 1, 6 дугаар хорооны иргэд болон Хөвсгөл 
аймгийн Их-Уул сумын ерөнхий боловсролын сургуулийн төгсөгчид, Завхан 
аймгийн Баянтэс сумын малчид, Улсын Их Хурлын гишүүн Б.Уянгын урилгаар 
Шинжлэх ухаан, технологийн их сургуулийн Геологи, уул уурхайн сургуулийн 
4 дүгээр түвшний оюутнууд, Улсын Их Хурлын гишүүн Т.Мөнхсайханы 
урилгаар нийгмийн эрүүл мэндийн сувилахуй мэргэжлээр анхлан төгсөгчид, 
Улсын Их Хурлын гишүүн С.Замирагийн урилгаар нийслэлийн ерөнхий 
боловсролын 130 дугаар сургуулийн 12а ангийн багш, сурагчид, Улсын Их 
Хурлын гишүүн Н.Учралын урилгаар Социал Демократ Монголын 
Эмэгтэйчүүдийн Холбооны гишүүд, Улсын Их Хурлын гишүүн 
Д.Үүрийнтуяагийн урилгаар Эрдэнэт төрийн өмчит үйлдвэрийн газрын 
эмэгтэйчүүдийн зөвлөлийн гишүүд, тэргүүлэгчид, Улсын Их Хурлын гишүүн 
О.Алтангэрэлийн урилгаар нийслэлийн ерөнхий боловсролын “Эхлэл” 
сургуулийн 10а, 10б ангийн багш, сурагчид, нийслэлийн ерөнхий боловсролын 
50 дугаар сургуулийн 12а ангийн багш, сурагчид, Улсын Их Хурлын гишүүн 
Н.Учралын урилгаар Сүхбаатар дүүргийн Залуу багш нарын холбооны 
гишүүд, Улсын Их Хурлын гишүүн З.Мэндсайханы урилгаар нийслэлийн 
ерөнхий боловсролын “Монгол билиг оюун” сургуулийн 9д ангийн багш, 
сурагчид, Улсын Их Хурлын гишүүн Б.Бат-Эрдэнийн урилгаар Бүгд 
Найрамдах Финлянд Улсын Эдускунта /Eduskunta/-гийн гишүүн, Эдускунта 
дахь Финлянд, Монголын парламентын бүлгийн дэд дарга Атте Калева /Atte 
Kaleva/ тэргүүтэй төлөөлөгчид, Улсын Их Хурлын гишүүн О.Амгаланбаатарын 
урилгаар Улаанбаатар их сургуулийн Монголын түүх, монгол хэлний ангид 
суралцаж буй гадаад оюутнууд Улсын Их Хурлын чуулганы үйл ажиллагаа, 
Төрийн ордонтой танилцав. 

 
Чуулганы нэгдсэн хуралдааны зохион байгуулалтыг Улсын Их Хурлын 

Тамгын газрын Хуралдаан зохион байгуулах газрын дарга Г.Агар-Эрдэнэ, мөн 
газрын шинжээч Ш.Мөнхцоож, С.Энхзаяа, ахлах мэргэжилтэн С.Золжаргал 
нар хариуцан ажиллав. 
 
 Хуралдаан 8 цаг 03 минут үргэлжилж, ирвэл зохих 126 гишүүнээс 101 
гишүүн ирж, 80.2 хувийн ирцтэйгээр 18 цаг 48 минутад өндөрлөв. 
 
 Тэмдэглэлтэй танилцсан: 
 ЕРӨНХИЙ НАРИЙН  

БИЧГИЙН ДАРГА      Л.ӨЛЗИЙСАЙХАН 
 
 Тэмдэглэл хөтөлсөн: 
 ХУРАЛДААН ЗОХИОН  

БАЙГУУЛАХ ГАЗРЫН  
ШИНЖЭЭЧ       Ц.АЛТАН-ОД 

МОНГОЛ УЛСЫН ИХ ХУРАЛ
 

2026 оны 05 дугаар сарын 14-ний өдөр, Пүрэв гараг 
Төрийн ордон “ИХ ХУРАЛДАЙ” танхим 

10 цаг 00 минут 
 

ЧУУЛГАНЫ НЭГДСЭН ХУРАЛДААНЫ 
ДЭЛГЭРЭНГҮЙ ТЭМДЭГЛЭЛ 

  
 

 С.Бямбацогт: Улсын Их Хурлын эрхэм гишүүдийнхээ өглөөний амгаланг 
айлтгая.  

 
2026 оны 05 дугаар сарын 14-ний өдрийн чуулганы хуралдааны ирвэл 

зохих 126 гишүүнээс 74 гишүүн буюу 58.7 хувийн ирцтэй байгаа тул өнөөдрийн 
бас Пүрэв гарагийн чуулганы нэгдсэн хуралдааныг нээснийг мэдэгдье.  

 
 Энэ долоо хоногийн тов дараалалд тусгагдсан асуудлуудаас зарим 

асуудлууд хойшилсон байгаа.  
 
 БНМАУ-ын Засгийн газарт эрх олгох тухай Хууль хүчингүй болсонд тооцох 

тухай хуулийн төсөл. Улсын Их Хурлын гишүүн С.Цэнгүүн нарын өргөн 
мэдүүлсэн. Ирц бүрдээгүй шалтгаанаар хойшилсон байна.  

 
 "Төрөөс төмөр замын талаар баримтлах бодлогын хэрэгсэл хангах зарим 

арга хэмжээний тухай" Улсын Их Хурлын тогтоолын төсөл. Улсын Их Хурлын 
гишүүн Б.Пүрэвдорж нарын 42 гишүүн өргөн мэдүүлсэн бас ирц бүрдээгүй 
шалтгаанаар хойшилсон байна.  

 
 Эрүүгийн хуульд өөрчлөлт оруулах тухай хуулийн төсөл Үндсэн хуулийн 

цэцийн 2025 оны 10 дугаар дүгнэлтийг хүлээн зөвшөөрсөнтэй холбогдуулан 
боловсруулсан. Улсын Их Хурлын гишүүн Х.Тэмүүжиний гаргасан горимын 
саналын дагуу хойшлуулах санал дэмжигдсэн учраас нэгдсэн хуралдааны 
хэлэлцэх санал бас хасагдсан байна. Энэ бас хуулийн хугацаатай асуудал. 
Цэцийн дүгнэлтийг хэлэлцэх хуулийн хугацаатай. Манай ажлын хэсэг, Байнгын 
хороо энд анхаарах ёстой шүү гэдгийг бас хэлье.  

 
Дэд хорооны бүрэлдэхүүнд өөрчлөлт оруулах тухай асуудал. Төсвийн 

байнгын хорооны хуралдааны явцад Улсын Их Хурлын гишүүн Даваагийн 
Цогтбаатарын гаргасан горимын саналын дагуу хойшлогдсон байна.  

 
Бусад асуудлын хүрээнд Байнгын хорооны даргыг сонгох, чөлөөлөх 

асуудлууд хойшилсон байгаа.  
 
Төрсөн өдөр нь тохиож буй гишүүдийн мэндчилгээ дэвшүүлье. 05 дугаар 

сарын 12-нд Улсын Их Хурлын гишүүн Борхүүгийн Дэлгэрсайхан төрсөн байна. 

05 сарын 12-нд Болдын Жавхлан нэг өдөр төржээ. 05 сарын 14-нд Улсын Их 
Хурлын гишүүн Дуламын Бум-Очир, 05 сарын 14-нд Улсын Их Хурлын гишүүн 
Загджавын Мэндсайхан нар төрсөн байна.  

 
Төрсөн өдөр нь тохиож Улсын Их Хурлын гишүүн Борхүүгийн 

Дэлгэрсайхан, Болдын Жавхлан, Дуламын Бум-Очир, Загджавын Мэндсайхан 
нарт төрсөн өдрийн мэнд хүргэж, Монгол төрийн эрхэм түшээ ард түмний элч 
болсон Танд болон таны гэр бүлд Улсын Их Хурлынхаа нийт гишүүдийн нэрийн 
өмнөөс эрүүл энх, аз жаргал, сайн сайхан бүхнийг хүсэн ерөөе. /алга ташив/ 

 
Өнөөдрийн чуулганы нэгдсэн хуралдаанд эртэч гишүүдээ танилцуулъя. 

Болдын Уянга, Бөхчулууны Пүрэвдорж, Ухнаагийн Отгонбаяр, Бат-Өлзийн        
Бат-Эрдэнэ, Сүхбаатарын Эрдэнэболд нарын гишүүд өглөө хамгийн түрүүлж 
ирцдээ орсон байна. Эртэч гишүүддээ баяр хүргэе.  

 
Чуулганы нэгдсэн хуралдаанаар хэлэлцэх асуудлыг танилцуулъя. 

Өнөөдрийн хуралдаанаар дараах 6 асуудал хэлэлцэнэ. 
 
¾ Нэг.Монгол Улсын нэгдсэн төсвийн 2027 оны төсвийн хүрээний 

мэдэгдэл, 2028-2029 оны төсвийн төсөөллийн тухай хуулийн төсөлтэй 
хамт өргөн мэдүүлсэн хуулийн төслүүдийг хэлэлцэх эсэх хэлэлцүүлгээ 
явуулна. 

 
Засгийн газар 2026 оны 05 сарын 01-ний өдөр өргөн мэдүүлсэн. Хэлэлцэх 

эсэх асуулт асуух хугацаа 120 минут. 
 
¾ Хоёр.Олон хүүхэд төрүүлж өсгөсөн эхийг урамшуулах тухай хуульд 

өөрчлөлт оруулах тухай хуулийн төсөл. Анхны хэлэлцүүлгийг явуулна. 
 

Улсын Их Хурлын гишүүн Д.Үүрийнтуяа нарын 6 гишүүн 2025 оны 06 дугаар 
сарын 24-ний өдөр өргөн мэдүүлсэн. Анхны хэлэлцүүлэг. Асуулт асуух хугацаа 90 
минут байгаа. 

 
¾ Гурав.Цусны донорын тухай хуулийн төслийн эцсийн хэлэлцүүлгийг 

явуулна.  
 
Улсын Их Хурлын гишүүн Ж.Чинбүрэн нарын 4 гишүүн 2025 оны 3 дугаар 

сарын 31-ний өдөр өргөн мэдүүлсэн. Асуулт асуух хугацаа 60 минут. 
 
¾ Дөрөв.Байгаль орчинд нөлөөлөх байдлын үнэлгээний тухай хуульд 

нэмэлт, өөрчлөлт оруулах тухай хуулийн төслийн эцсийн хэлэлцүүлгийг 
явуулна. 

 
Засгийн газар 2025 оны 05 дугаар сарын 16-ны өдөр өргөн мэдүүлсэн 

эцсийн хэлэлцүүлэг явуулна. Асуулт асуух хугацаа 60 минут. 

¾ Тав.Улсын дээд шүүхийн шүүгчид нэр дэвшигчийг танилцуулна. Энэ 

дээр асуулт асуух хугацаа байхгүй. Чөлөөтэй асууж, үгээ хэлнэ.  
 
¾ Зургаа.“Улсын төсвийн хөрөнгө оруулалтаар төсөл арга хэмжээг 

санхүүжүүлэх талаар авч эрэгжүүлэх зарим арга хэмжээний тухай” 
Улсын Их Хурлын тогтоолын төслийг хэлэлцэх эсэх хэлэлцүүлгийг 
явуулна. 

 
Улсын Их Хурлын гишүүн Б.Пунсалмаа нарын 13 гишүүн 2026 оны 05 

дугаар сарын 07-ны өдөр өргөн мэдүүлсэн. Хэлэлцэх эсэх асуудлыг хэлэлцэнэ. 
Хугацаа 90 минут. 

 
Монгол Улсын Их Хурлын чуулганы хуралдааны дэгийн тухай хуулийн 29.1-

д Улсын Их Хурлын дарга хууль санаачлагчаас Улсын Их Хуралд өргөн 
мэдүүлсэн төслийг хэлэлцүүлэгт бэлтгэх, Байнгын хороог хэрэв тухайн төсөл хэд 
хэдэн Байнгын хорооны эрхлэх асуудлын хүрээнд хамаарахаар бол зөвлөлтэй 
зөвшилцөн холбогдох болон бусад Байнгын хороог тогтоож нэгдсэн хуралдаанд 
мэдээлнэ гэж заасан.  

 
Үүний дагуу Улсын Их Хуралд өргөн мэдүүлсэн хуулийн төслийг холбогдох 

байнгын хороонд хуваарилсан талаар танилцуулъя. Улсын Их Хурлын тухай 
хуульд нэмэлт, өөрчлөлт оруулах тухай болон уг хуулийн төсөлтэй холбогдуулан 
боловсруулсан Улсын Их Хурлын чуулганы хуралдааны дэгийн тухай хуульд 
өөрчлөлт оруулах тухай хуулийн төслийг Улсын Их Хурлын гишүүн Мөнхтөрийн 
Нарантуяа-Нара гишүүн 2026 оны 05 дугаар сарын 12-ны өдөр өргөн мэдүүлснийг 
Төрийн байгуулалтын байнгын хороонд хуваарилсан.  
 
 Зочин танилцуулъя. Улсын Их Хурлын гишүүн Сүрэнжавын Лүндэгийн 
урилгаар “Шинэ төмөр зам” компанийн ажилтнууд Улсын Их Хурлын үйл 
ажиллагаа, Төрийн ордонтой танилцаж байна. 
 
 Та бүгдийнхээ ажилд нь амжилт, амьдралд нь эрүүл энх, сайн сайхан 
бүхнийг Улсын Их Хурлынхаа нийт гишүүдийн нэрийн өмнөөс хүргэе.  

 

Нэг.Монгол Улсын нэгдсэн төсвийн 2027 оны төсвийн хүрээний мэдэгдэл, 
2028-2029 оны төсвийн төсөөллийн тухай хуулийн төсөлтэй хамт өргөн 

мэдүүлсэн хуулийн төслүүд /Засгийн газар 2026.05.01-ний өдөр өргөн мэдүүлсэн, 
хэлэлцэх эсэх/ 

 
Хэлэлцэх асуудалдаа оръё. Монгол Улсын нэгдсэн төсвийн 2027 оны 

төсвийн хүрээний мэдэгдэл, 2028-2029 оны төсвийн төсөөллийн тухай хуулийн 
төсөлтэй хамт өргөн мэдүүлсэн хуулийн төслүүдийг хэлэлцэх эсэх хэлэлцүүлгийг 
явуулна.  

Хууль санаачлагчийн илтгэлийг Монгол Улсын Засгийн газрын гишүүн, 

Монгол Улсын Тэргүүн Шадар сайд бөгөөд Эдийн засаг, хөгжлийн сайд 
Жадамбын Энхбаяр танилцуулна.  
 
 Таныг индэрт урьж байна.  
 
 Ж.Энхбаяр: Монгол Улсын Их Хурлын дарга, эрхэм гишүүд ээ,  
 
 Монгол Улсын Засгийн газраас Монгол Улсын нэгдсэн төсвийн 2027 оны 
төсвийн хүрээний мэдэгдэл, 2028-2029 оны төсвийн төсөөллийн тухай хуулийн 
төсөлтэй хамт өргөн мэдүүлсэн Нэмэгдсэн өртгийн албан татварын тухай хуульд 
өөрчлөлт оруулах тухай, Төсвийн тогтвортой байдлын тухай хуульд өөрчлөлт 
оруулах тухай хуулийн төслүүдийг Та бүхэнд танилцуулж байна.  
 
 Сүүлийн жилүүдэд олон улсын эдийн засгийн орчин тогтворгүй, өндөр 
хэлбэлзэлтэй байж, тодорхойгүй байдал нэмэгдсээр байна. Геополитикийн 
хурцадмал байдал, түүхий эдийн үнийн хэлбэлзэл, эрчим хүч, газрын тосны 
бүтээгдэхүүний зах зээлийн тогтворгүй байдал нь манай улсын эдийн засаг 
төсвийн тогтвортой байдалд сөргөөр нөлөөлж эхлээд байна. Иймд Засгийн 
газраас төсвийн тогтвортой байдлыг хангах үүднээс нэмэгдсэн өртгийн албан 
татварын буцаан олголтыг өнөөдөр хүчин төгөлдөр мөрдөж буй буцаан олголт 2 
нэгж хувь байх зохицуулалтыг хэвээр хадгалахаар энэхүү хуулийн төслийг 
боловсрууллаа.  
 

Нэмэгдсэн өртгийн албан татвар нь сүүлийн 10 жилд дунджаар төсвийн 
орлогын 20 орчим хувийг бүрдүүлж байгаа бөгөөд 2025 оны урьдчилсан 
гүйцэтгэлээр 6.2 их наяд төгрөгт хүрээд байна.  

 
Өнгөрсөн жил баталсан НӨАТ-ын буцаалтыг нэмэгдүүлэх зохицуулалт 

хэрэгжиж эхлэх үед төсвийн орлого 1.8-аас 2.5 их наяд төгрөгөөр буурахаар 
байна. 
 
 Мөн 2025 оны намар төсөв батлагдах үед багш, эмч нарын цалинг өндөр 
дүнгээр нэмэгдүүлсний улмаас төсвийн урсгал зардлын хэрэгцээ өндөр байгаа 
энэ үед төсвийн орлого огцом буурахаар байгаа нь төсвийн тогтвортой байдлыг 
хангахад хүндрэлтэй болж байна.  
 

Өөрөөр хэлбэл цаашид төсвөөс санхүүжүүлэхээр гэрээ байгуулан 
хэрэгжүүлж буй хөрөнгө оруулалтуудыг зогсоох, цалин, тэтгэврийг нэмэгдүүлэх 
боломж хумигдах, эрүүл мэнд, боловсрол, нийгмийн хамгааллын салбаруудад 
төрийн үйлчилгээний чанар хүртээмж муудах эрсдэлтэй болохоор байна.  

 
Засгийн газраас өргөн барьсан Нэмэгдсэн өртгийн албан татварын тухай 

хуульд өөрчлөлт оруулах тухай хуулийн төслийг Төсвийн тогтвортой байдлын 
зөвлөл төсвийн тогтвортой байдлыг хангахад чиглэсэн байна гэж үзсэн бөгөөд 

эдийн засгийн цочрол, хямралын үед орлого бүрдүүлэлт сулрах эрсдэлтэйг 
харгалзан төсвийн орлогын найдвартай байдлыг хадгалах нь төсөв, макро эдийн 
засгийн тогтвортой байдлыг хангахад зайлшгүй шаардлагатай хүчин зүйл болно 
гэж дүгнэсэн байна.  

 
Түүнчлэн Төсвийн тогтвортой байдлын тухай хуульд өөрчлөлт оруулах 

тухай хуулийн төсөлд төсвийн тодотголыг өргөн мэдүүлэх хугацаатай хэт хатуу 
зохицуулалтыг боловсронгуй болгохоор тусгалаа.  
 
 Өнөөгийн эдийн засгийн нөхцөл байдал маш богино хугацаанд өөрчлөгдөж 
байгаа үед төсвийн бодлогыг цаг алдалгүй уян хатан хэрэгжүүлэх шаардлага 
нэмэгдэж байна.  
 

Гэвч хүчин төгөлдөр мөрдөж буй хуулиар дунд хугацааны төсвийн 
хүрээний мэдэгдэл батлагдсанаас хойш 3 сарын хугацаанд төсвийн тодотгол 
өргөн мэдүүлэхийг хориглосон нь бодлогын шуурхай арга хэмжээ авах, цаг 
алдалгүй авах боломжийг хязгаарлаж байна.  

 
Иймд урт хугацааны хязгаарлалтаас төсвийн тодотголтой холбоотой 

зохицуулалтыг хасаж, эдийн засгийн бодит нөхцөлд нийцүүлэн төсвийн бодлогыг 
илүү уян хатан хэрэгжүүлэх эрх зүйн орчныг бүрдүүлэхээр тусгалаа.  

 
Энэхүү өөрчлөлтөөр төсвийн сахилга бат сулрах бус харин эдийн засгийн 

гэнэтийн өөрчлөлт Засгийн газар шуурхай хариу арга хэмжээ авах орлого 
зарлагын тэнцвэрт байдалд үүссэн эрсдэлийг цаг тухайд нь зохицуулах төсвийн 
удирдлагын үр нөлөөг нэмэгдүүлэх боломж бүрдэнэ гэж үзэж байна.  

 
Монгол Улсын Их Хурлын дарга, эрхэм гишүүд ээ,  
 
Засгийн газар эдгээр хуулийн төслийг боловсруулахдаа эдийн засгийн 

бодит нөхцөл байдал, төсвийн тогтвортой байдал, иргэдийн амьжиргаанд 
үзүүлэх нөлөөллийг цогцоор харгалзан үзсэн болно.  

 
Иймд Монгол Улсын нэгдсэн төсвийн 2027 оны төсвийн хүрээний мэдэгдэл, 

2028-2029 оны төсвийн төсөөллийн тухай хуулийн төсөлтэй хамт өргөн 
мэдүүлсэн холбогдох хуулийн төслүүдийг хэлэлцэн шийдвэрлэж өгөхийг хүсье.  
 
 Анхаарал хандуулсанд баярлалаа.  
 
 С.Бямбацогт: Ж.Энхбаяр сайд баярлалаа.  
 

Төслүүдийн талаарх Төсвийн болон Эдийн засгийн байнгын хорооны 
хамтарсан хуралдаанаас гаргасан санал, дүгнэлтийг Улсын Их Хурлын гишүүн, 
Эдийн засгийн байнгын хорооны дарга Ренчинбямбын Сэддорж танилцуулна.  

 
Таныг индэрт урьж байна.  

Р.Сэддорж: Монгол Улсын Их Хурлын дарга, эрхэм гишүүд ээ, Монгол 

Улсын Засгийн газраас 2026 оны 05 дугаар сарын 01-ний өдөр Монгол Улсын 
нэгдсэн төсвийн 2027 оны төсвийн хүрээний мэдэгдэл, 2028-2029 оны төсвийн 
төсөөллийн тухай хуулийн төсөлтэй хамт Улсын Их Хуралд өргөн мэдүүлсэн 
Нэмэгдсэн өртгийн албан татварын тухай хуульд өөрчлөлт оруулах тухай, 
Төсвийн тогтвортой байдлын тухай хуульд өөрчлөлт оруулах тухай хуулийн 
төслүүдийн хэлэлцэх эсэх хэлэлцүүлгийг Төсвийн болон Эдийн засгийн байнгын 
хороо 2026 оны 05 дугаар сарын 12-ны өдөр хамтарсан хуралдаанаараа 
явууллаа.  

 
Төсөл санаачлагч дэлхийн зах зээл дээрх түүхий эдийн үнийн огцом 

өөрчлөлт, геополитикийн нөхцөл байдал, инфляцын бодит өсөлт, мөнгөний 
бодлогын үндсэн чиглэл зэрэгт нийцүүлэн төсвийн тодотголын төслийг 3 сарын 
хязгаарлалтгүйгээр өргөн мэдүүлэх эрх зүйн боломжийг бүрдүүлэх, цаг алдалгүй 
төсвийн бодлого шийдвэрийг хэрэгжүүлэх зорилгоор Төсвийн тогтвортой 
байдлын тухай хуульд өөрчлөлт оруулах тухай хуулийн төсөл, мөн нэмэгдсэн 
өртгийн албан татварын урамшууллын буцаан олголтын 20 хувийг шаталсан 
хэлбэрээр нэмэгдүүлж 100 хүртэл хувьд хүргэх зохицуулалтыг хүчингүй болгож, 
20 хүртэл хувийг буцаан олгохоор Нэмэгдсэн өртгийн албан татварын тухай 
хуульд өөрчлөлт оруулах тухай хуулийн төслийг тус тус боловсруулсан байна.  

 
Хуулийн төслүүдийг d.parliament.mn цахим сайтад байршуулж иргэд олон 

нийтийн саналыг авч байна.  
 
Байнгын хороодын хамтарсан хуралдаанаар хуулийн төслүүдийг хэлэлцэх 

үед – 
 
¬ Улсын Их Хурлын гишүүн Л.Соронзонболд төрийн өмчит аж ахуйн 

нэгжүүдийн өрийг Засгийн газрын өрийн нийт дүнд тооцсон эсэх, 
хуримтлалын санд төвлөрүүлэх төрийн өмчит аж ахуйн нэгжүүдийн 
ногдол ашгийн хэмжээний талаар,  
 

¬ Улсын Их Хурлын гишүүн Р.Батболд Нэмэгдсэн өртгийн албан татварын 
тухай хуульд өөрчлөлт оруулах тухай хуулийн төслийг дэмжихгүй 
байгаагаа илэрхийлж татварын буцаан олголтын шатлалыг 
бууруулснаар улсын төсөвт үзүүлэх нөлөөллийн талаар, Төсвийн 
тогтвортой байдлын тухай хуульд өөрчлөлт оруулснаар төсөвт тодотгол 
хийх боломж бүрдэх эсэх,  

 
¬ Улсын Их Хурлын гишүүн Н.Алтанхуяг Монгол Улсын 2026 оны төсвийн 

орлого бүрдүүлэлтийн төлөвлөгөөний биелэлт мөн 2025 оны төсвийн 
орлогыг бүрдүүлэх зорилгоор урьдчилан урьдчилан төлөвлөсөн 
татварын төлбөрийн дүнгийн талаар,  

¬ Улсын Их Хурлын гишүүн Х.Болормаа иргэдийн амьдралын бодит 
нөхцөл байдалтай уялдуулан дунд хугацааны төсвийн төлөвлөлтөд 
инфляцыг хэрхэн тооцсон гол нэр нэр төрлийн хүнсний бүтээгдэхүүний 
үнийн өсөлтийг бууруулахаар хэрэгжүүлж байгаа арга хэмжээний 
талаар,  

 
¬ Улсын Их Хурлын гишүүн М.Мандхай Дунд хугацааны төсвийн хүрээний 

мэдэгдэлд инфляц, ажлын байр, ядуурлын түвшин, малчдын бодит 
орлогыг хэрхэн нэмэгдүүлэн тооцсон талаар болон Монгол Улсын 
хөгжлийн 2027 оны төлөвлөгөөний төслийг дунд хугацааны төсвийн 
хүрээний мэдэгдлийн төсөлтэй хэрхэн уялдуулсан талаар,  

 
¬ Улсын Их Хурлын гишүүн М.Энхцэцэг Засгийн газраас дунд хугацааны 

төсвийн хүрээний мэдэгдлийг боловсруулахдаа Төсвийн тогтвортой 
байдлын зөвлөлийн дүгнэлт, зөвлөмжийг тусгасан эсэх, энэхүү 
зөвлөмжийг бүрэн хэрэгжүүлэх шаардлагатай эрх зүйн зохицуулалт 
байгаа эсэхийг тодруулж эрчим хүч, боловсрол, эрүүл мэндийн 
салбараас бусад салбарын урсгал зардлыг бууруулахтай холбоотой 
санал зөвлөлийн дүгнэлтэд тусгагдсан эсэх, улсын төсвийн хөрөнгөөр 
хэрэгжүүлж байгаа хөрөнгө оруулалтын төсөл, арга хэмжээний 
гүйцэтгэлийн санхүүжилтийг бүрэн олгох боломжтой эсэх талаар,  

 
¬ Улсын Их Хурлын гишүүн Б.Заяабал инфляцад нөлөөлж байгаа хүчин 

зүйлс болон инфляц нь иргэдийн худалдан авах чадвар эдийн засгийн 
идэвхжилд хэрхэн нөлөөлж байгаа талаар, мөн махны бэлтгэл, бэлтгэн 
нийлүүлэлт, логистикийн тогтолцоог бий болгох, Евразийн эдийн 
засгийн холбоо, Бүгд Найрамдах Узбекстан Улс болон Бүгд Найрамдах 
Солонгос байгуулах хэлэлцээрийн хүрээнд Монгол Улс ялангуяа баруун 
бүсийн зах зээлийг тэлэх чиглэлээр хэрэгжүүлж байгаа бодлого, арга 
хэмжээний талаар,  

 
¬ Улсын Их Хурлын гишүүн Г.Очирбат Нэмэгдсэн өртгийн албан татварын 

тухай хуульд өөрчлөлт оруулах болсон үндэслэлийн талаар асуулт 
асууж, хариулт авлаа.  

 
´ Хуулийн төсөлтэй холбогдуулан Улсын Их Хурлын гишүүн 

Л.Соронзонболд Төсвийн тогтвортой байдлыг хангах үндэслэлээр 
Төсвийн тогтвортой байдлын тухай хуульд өөрчлөлт оруулах тухай 
хуулийн төслийг дэмжих боломжгүй талаар,  
 

´ Улсын Их Хурлын гишүүн Б.Пүрэвдаваа эдийн засгийн нөхцөл байдалд 
нийцүүлэн богино хугацааны бизнесийн үйл ажиллагааг тогтворжуулах 
зорилгоор улирлын шинж чанартай жижиг дунд бизнес эрхлэгчдийг 
татварын хөнгөлөлтөд хамруулах, том аж ахуйн нэгжүүдтэй Засгийн 
газар хэлэлцээр орох зэрэг асуудлыг тусгасан үнийн өсөлтийн 
төлөвлөгөөг боловсруулж ажиллахад анхаарах нь зүйтэй талаар,  

´ Улсын Их Хурлын гишүүн М.Мандхай төсвийн зардлыг өсгөж эдийн 

засгийн өсөлтийг өөдрөгөөр төсөөлсөн байгааг анхаарах,  
 
´ Улсын Их Хурлын гишүүн Ж.Батсуурь үнийн өсөлттэй холбоотойгоор 

улсын төсвийн хөрөнгө оруулалтын зардлын өсөлтийн зөрүүг 2027 оны 
төсөвт тусгахад анхаарч ажиллах нь зүйтэй талаар, 

 
´ Улсын Их Хурлын гишүүн Г.Очирбат хөрөнгө санхүүжилт 

шаардагдахгүйгээр гүйцэтгэж болох асуудлыг бодлого төлөвлөлтийг 
гаргаж боломжит хувилбар бүхий ажлуудыг хийж гүйцэтгэх нь зүйтэй 
талаар,  

 
´ Улсын Их Хурлын гишүүн Ганбаатар Эрдэнэбүрэнгийн усан цахилгаан 

станц барих төсөл, Газрын тос боловсруулах үйлдвэр барих төслүүдийн 
гадаад зээлийн ашиглалтыг сайжруулахтай холбоотой хуулийн төслийг 
Улсын Их Хуралд дахин өргөн мэдүүлэх. Өрхийн бодит орлогоос илүү 
зээлийн хэмжээ өсөж, ядуурал нэмэгдэж байгааг анхаарах арга хэмжээ 
авах нь зүйтэй талаар,  

 
´ Улсын Их Хурлын гишүүн Ж.Золжаргал Эдийн засгийг идэвхжүүлэх 

эдийн засаг дахь төрийн оролцоо татварын ачааллыг бууруулж хувийн 
хэвшлийг дэмжихэд чиглэсэн зарчмын өөрчлөлтүүд хийгдэхгүй байгааг 
анхаарах талаар,  

 
´ Улсын Их Хурлын гишүүн Д.Жаргалсайхан Монгол Улсын 2026 оны 

төсөвт зөвхөн багш нарын цалинг нэмэгдүүлэх санхүүжилтийг тусгаж 
баталсан байтал Засгийн газар хуулийг хэрэгжүүлэхдээ багш нарын 
цалинг нэмэхийн зэрэгцээ боловсролын байгууллагын ажиллагсдын 
цалинг давхар нэмэгдүүлж төсөвт ачаалал үүсгэсэн. Мөн түлш эрчим 
хүчний томоохон төслүүд дуусгахад анхаарч ажиллах нь зүйтэй талаар,  

 
´ Улсын Их Хурлын гишүүн Л.Гантөмөр Засгийн газраас гадаадын хөрөнгө 

оруулалтыг нэмэгдүүлэх, Оюу Толгойн зээлийн хүүг бууруулах, гадаад 
бондын өрийн хэмжээг багасгах зэрэг эдийн засгаа тэлэх чиглэлээр арга 
хэмжээг авч хэрэгжүүлэх талаар,  

 
´ Улсын Их Хурлын гишүүн Р.Сэддорж олон улсад хэрэгждэг сайн 

туршлага болох үдийн цай хөтөлбөрийг хэрэгжүүлэх нь бүх насны 
сурагчдын өсөлт хөгжил, сурлагын амжилтад эерэг нөлөөлөл үзүүлдэг 
гэсэн судалгааны үр дүнд үндэслэн төсвийн хүрээний хязгаарт багтаан 
Монгол Улсын 2027 оны төсөвт энэ хөтөлбөрт шаардагдах зардлыг 
тусгах нь зүйтэй талаар тус тус санал хэлсэн болно.  

 
Төсвийн болон Эдийн засгийн байнгын хорооны хамтарсан хуралдаанаар 

Монгол Улсын нэгдсэн төсвийн 2027 оны төсвийн хүрээний мэдэгдэл, 2028-2029 

оны төсвийн төсөөллийн тухай хуулийн төсөлтэй хамт өргөн мэдүүлсэн хуулийн 
төслүүдийг үзэл баримтлалын хүрээнд хэлэлцэх эсэх асуудлаар санал хураалт 
явуулахад Төсвийн тогтвортой байдлын тухай хуульд өөрчлөлт оруулах тухай 
хуулийн төслийг хуралдаанд оролцсон гишүүдийн олонх буюу 56.4 хувийн 
саналаар, Нэмэгдсэн өртгийн албан татварын тухай хуульд өөрчлөлт оруулах 
тухай хуулийн төслийг хуралдаанд оролцсон гишүүдийн олонх буюу 51.3 хувийн 
саналаар дэмжиж чуулганы нэгдсэн хуралдаанаар хэлэлцүүлэх нь зүйтэй гэж 
үзлээ.  

 
Улсын Их Хурлын эрхэм гишүүд ээ, 
 
Монгол Улсын нэгдсэн төсвийн 2027 оны төсвийн хүрээний мэдэгдэл, 2028-

2029 оны төсвийн төсөөллийн тухай хуулийн төсөлтэй хамт өргөн мэдүүлсэн 
Төсвийн иогтвортой байдлын тухай хуульд өөрчлөлт оруулах тухай, Нэмэгдсэн 
өртгийн албан татварын тухай хуульд өөрчлөлт оруулах тухай хуулийн 
төслүүдийн хэлэлцэх эсэх хэлэлцүүлэг явуулсан талаарх Төсвийн болон Эдийн 
засгийн байнгын хорооны хамтарсан хуралдаанаас гарсан санал, дүгнэлтийг 
хэлэлцэн шийдвэрлэж өгөхийг Та бүхнээс хүсье.  

 
Анхаарал тавьсанд баярлалаа.  
 
С.Бямбацогт: Р.Сэддорж даргад баярлалаа.  

 
 Зочин танилцуулъя. Улсын Их Хурлын гишүүн Цэндийн Баатархүүгийн 
урилгаар Чингэлтэй дүүргийн 1, 6 дугаар хорооны иргэд болон Хөвсгөл аймгийн 
Их-Уул сумын ерөнхий боловсролын сургуулийн төгсөгчид Улсын Их Хурлын үйл 
ажиллагаа, Төрийн ордонтой танилцаж байна. 
 
 Төрийн ордонтой танилцаж байгаа. 

 
Иргэддээ Улсын Их Хурлынхаа нийт гишүүдийн нэрийн өмнөөс ажилд нь 

амжилт амьдралд нь эрүүл энх, сайн сайхан бүхнийг хүсэн ерөөе. 
 
 Тэгээд Улсын Их Хурлаар төсвийн хүрээний мэдэгдэл хэлэлцэж байгаа цаг 
үед Та бүхэн Төрийн ордонтой танилцаж байна. Манай Ц.Баатархүү гишүүн 
байна уу? Сая байсан байгаа. Тийм ээ.  
 

Ажлын хэсэг танилцуулъя. Монгол Улсын нэгдсэн төсвийн 2027 оны 
төсвийн хүрээний мэдэгдэл, 2028-2029 оны төсвийн төсөөллийн тухай хуулийн 
төсөлтэй хамт өргөн мэдүүлсэн хуулийн төслүүдийг хэлэлцэх эсэхийг шийдүүлэх 
ажлын хэсэг. 

 
Жадамбын Энхбаяр Монгол Улсын Тэргүүн Шадар сайд бөгөөд Эдийн 

засаг, хөгжлийн сайд, Загджавын Мэндсайхан Сангийн сайд, Содномдаржаагийн 
Даваасүрэн Эдийн засаг, хөгжлийн дэд сайд, Жамсрандоржийн Дэлгэрсайхан 
Төсвийн тогтвортой байдлын зөвлөлийн дарга, Лхагважавын Гангэрэл Төсвийн 

тогтвортой байдлын зөвлөлийн гишүүн, Равсалын Ринчинбазар Төсвийн 
тогтвортой байдлын зөвлөлийн гишүүн, Нинжбатын Ууганбаатар Төсвийн 
тогтвортой байдлын зөвлөлийн гишүүн, Идэшийн Батхүү Эдийн засаг, хөгжлийн 
яамны Төрийн нарийн бичгийн дарга, Лхагвабаярын Энх-Амгалан Эдийн засаг, 
хөгжлийн яамны Макро эдийн засгийн бодлогын газрын дарга, Мижиддоржийн 
Санжаадорж Сангийн яамны Төсвийн бодлого, төлөвлөлтийн газрын дарга, 
Жамьяншаравын Дэлгэржаргал Сангийн яамны Хөгжлийн санхүүжилт, хөрөнгө 
оруулалтын газрын дарга, Солонгын Тулга Сангийн яамны Санхүүгийн бодлогын 
газрын дарга, Чойгүнсэнгийн Чимидсүрэн Сангийн яамны Татварын бодлогын 
газрын дарга, Отгондэмбэрэлийн Мягмардорж Эдийн засаг, хөгжлийн яамны 
Төсвийн хүрээний төлөвлөлтийн хэлтсийн дарга Цасчихэрийн Мөнхдэлгэр Эдийн 
засаг, хөгжлийн яамны Эдийн засгийн бодлого төсөөллийн хэлтсийн дарга. Ийм 
ажлын хэсэг хүрэлцэн ирсэн байна.  

 
Ажлын хэсгийн гишүүддээ хууль сануулъя. Монгол Улсын Их Хурлын тухай 

хуулийн 21.24-д нэгдсэн хуралдаанд мэдээлэл хийж байгаа Засгийн газрын 
гишүүн, Ажлын хэсгийн бүрэлдэхүүнд орсон холбогдох албан тушаалтан үнэн зөв 
бүрэн гүйцэд мэдээлэх үүрэгтэй.  

 
21.25.Нэгдсэн хуралдаанд мэдээлэл хийх, асуултад хариулах, тайлбар 

өгөх Албан тушаалтан өөрийн танилцуулсан мэдээллийн үнэн зөвийг хариуцах 
бөгөөд мэдээллийг санаатайгаар нуун дарагдуулах, худал мэдээлэл өгөх, 
танилцуулах, Улсын Их Хуралд худал мэдээлэл ирүүлэхийг хориглоно.  

 
21.31. Чуулганы хуралдаанд хүндэтгэн үзэх шалтгаан хүрэлцэн ирээгүй, 

тайлбар өгөхөөс татгалзсан, хуралдаанд оролцсон этгээд хуралдааны дэг 
зөрчсөн бол парламентыг үл хүндэтгэсэн үйлдэлд тооцож тухайн этгээдэд төрийн 
албаны тухай болон холбогдох бусад хуульд заасан хариуцлага хүлээлгэж тус 
тус заасныг ажлын хэсгийн гишүүддээ сануулж байна.  
 
 Тийм болохоор Та бүхэн Их хуралд хүндэтгэлтэй хандаж, үнэн зөв, 
бодитой мэдээлэл өгөхийг Та бүхнээс хүсье. 
 

Улсын Их Хурлын гишүүд Төсвийн болон Эдийн засгийн байнгын хорооны 
хамтарсан хуралдаанаас гаргасан санал, дүгнэлт, хууль санаачлагчийн илтгэл 
болон хуулийн төслийн үзэл баримтлалтай холбогдуулан намын бүлэг болон 
намын бүлэгт харьяалагдаагүй гишүүдээс урьдчилсан ирүүлсэн нэрсийн дагуу 
асуулт асууна.  

 
Ирцийн дарааллаар орох ёстой. Дараалалд орчихсон уу? Болдын Уянга 

гишүүн асуултаа асууя. 
 
 Б.Уянга: Энэ өдрийн мэнд хүргэе. 
 

Өнөөдөр 2027 оны төсвийн хүрээний мэдэгдэл, 2028-2029 оны төсвийн 
төсөөллийн тухай хуулийн төслийг хэлэлцэж байна. 

 Тэгээд яах вэ зүгээр төсвийн хүрээний мэдэгдэл нэг ингээд батлагдчихаад 
тэр чигтээ 3 жил явдаг байвал нэгдсэн төсвийн тогтвортой байдал мэдээж 
хангагдана. Дунд болон урт хугацааны төсвийн хүрээний мэдэгдэлд хязгаар нь 
тогтоод ингээд явна. Үүнийг олон ч гишүүд Байнгын хорооны хурлаар давтан 
асууж байгаа. Тэгэхдээ чуулганы индэр дээрээс тэмдэглэлд оруулаад тодорхой 
хэдэн зүйлүүдийг асуух хэрэгтэй байна.  
 
 Тэгэхээр 2024 онд оноос эмхлэн бүрдсэн байгаа энэ Улсын Их Хурал төсөв 
ярих болгондоо л хүрээнийхээ мэдэгдлийг дахин дахин баталж, дахин дахин 
хэлэлцэж байгаа. 
 
 Тэгээд миний эхний асуулт болохоороо ер нь угаасаа маш хэлбэлзэлтэй, 
төсвийн сахилга бат эсвэл муу байгаад байдаг юм уу, эсвэл уул уурхайн орлогоос 
хэт хамааралтай байгаад байдаг юм уу? Ингээд байнгын хэлбэлзэж байдаг ийм 
хүрээний мэдэгдлийг батлах ер нь бараг шаардлага бид нарт байна уу?  
 

Ер нь гадаад улс орны энэ жишээнүүдийг нэг онцлоод тайлбарлаад өгөөч? 
Аль аль орнууд яг ийм төсвийн хүрээний мэдэгдлээ батлаад явдаг юм? Яаж 
үүнийгээ тогтвортой бариад байдаг юм бэ гэдэг дээр эхлээд хариулт авъя. 
 

Дараагийн асуух зүйл маань болохоороо Нийгмийн халамжийн тухай 
хуульд заасны дагуу төсвөөс хуваарилах зардлын дээд хэмжээ өнгөрсөн онд 
батлагдсан Төсвийн хүрээний мэдэгдэл одоо ингээд хэлэлцэх гэж байгаа төсвийн 
хүрээний мэдэгдэл хоёрыг хооронд нь харьцуулах юм бол 2027, 2028, 2029 
онуудад 200 сая төгрөгөөр илүү байгаад байгаа юм.  
 
 Тэгэхээр үүний ард яг ямар асуудал Нийгмийн халамжийн тухай хуульд 
нэмж тусаж байгаа болохоороо одоо өнөөдөр баталж байгаа хүрээний мэдэгдэлд 
тус бүр 3 жилдээ 200 сая төгрөгөөр нэмж оруулж ирж байгаа вэ? Ийм хоёр 
асуултыг асууя.  
 

С.Бямбацогт: Хэн хариулах вэ? Ж.Энхбаяр сайд хариулъя. Эдийн засаг, 
хөгжлийн сайд. 
 
 Ж.Энхбаяр: Ер нь дэлхийн бүх орнууд төсвийн хүрээ буюу эдийн засгийн 
макро эдийн засгийн үзүүлэлт, төлөв байдлаа тооцоолоод, том хязгаараа 
төсвөөсөө өмнө парламентаараа батлуулдаг.  
 

Төсвийн хүрээгүй явна гэдэг яагаад ч болохгүй. Эдийн засгаа дүгнэж орох 
орлого, гарах зардлын дээд хэмжээ Засгийн газрын гадаад, дотоод өр, 
халамжийн зардлын дээд хэмжээ, төлбөрийнхөө тэнцэл гээд гол үзүүлэлтээ 
тогтоож авдаг. Тэр үзүүлэлт дотроо Сангийн яам төсвөө зохиож явах учиртай.  

 
Сүүлийн 15 жилд төсөв батлахтай холбоотойгоор төсвийн хүрээг өөрчилж 

ирсэн ийм буруу жишиг байна. Үүний учир шалтгаан Улсын Их Хурлын дэгийн 

тухай хуульд жоохон зохицуулалтууд сул байгаатай холбоотой юм болов уу гэж 
би хувь хүний хувьд боддог. Жишээлбэл, одоо Засгийн газрын өнгөрсөн онд өргөн 
барьсан төсөв, төсвийн хүрээ хөгжлийн бодлого дээр Улсын Их Хурлын 
гишүүдээс 151 төсөл 2.4 их наядын өртөгтэй төслийг хөндлөнгөөс оруулж ирсэн 
байдаг. Энэ нь өөрөө өргөн барьсан хөгжлийн бодлогын үзэл санааг 
бүрхэгдүүлэх, үр дүн гарахад нэлээн сөргөөр нөлөөлдөг. Эдгээр нь ихэнх нь 
эдийн засгийн тооцоо, техник, эдийн засгийн үндэслэл байдаггүйтэй 
холбоотойгоор хэрэгжих бололцоо нь хязгаарлагддаг. Нөгөө талаар нийгэмд их 
том хүлээлтийг үүсгэдэг. 
 
 Мөн хөгжлийн бодлогын хэрэгжилтийг хэмжихэд үзүүлэлтийг доош нь 
чангаадаг нэг ийм л зүйл үүсээд байна. 
 
 Тэгээд нэг үеэ бодвол овоо цэгцлээд энэ хууль овоо чангараад, ялангуяа 
хөгжлийн бодлого, төлөвлөлтийн хуулиар энэ төсвийн хүрээ хөгжлийн бодлого 
нэлээн хатуу хуульчлагдаад ирэхээр овоо цэгцэрч байгаа ийм талууд байна.  
 

Хэрвээ энэ хүрээг хэлэлцэж одоо шууд төсөв хэлэлцээд явбал ер нь энэ 
Их Хурлын бүх гишүүдийн зарцуулалт нэмэх хүсэл нэмэгдээд, үндсэндээ бодит 
орлогоосоо хэд дахин давсан нэлээн нийтээрээ төсөв үр ашиггүй болж байсан 
жишээнүүд өмнө байсан тул одоо өнгөрсөн хугацаанд парламент бол төсвийн 
хүрээгээ баталж, хүрээ хязгаараа тогтоож, хөрөнгө оруулалтаа салбаруудын 
хооронд уялдааг хангаж ингэж ирсэн, цаашдаа ч ийм байх учиртай юм гэж.  
 
 С.Бямбацогт: Зочин танилцуулъя. Завхан аймгийн Баянтэс сумын малчид 
Улсын Их Хурлын үйл ажиллагаа, Төрийн ордонтой танилцаж байна. 
 
 Буянд мал сүргээ өсгөн хүн ардаа мах хүнсээр хангадаг малчид Та 
бүхэндээ эрүүл энх, хамгийн сайн сайхан бүхнийг нийт гишүүдийнхээ нэрийн 
өмнөөс хүсэн ерөөе.  
 

Эх орныхоо хязгаар нутгийг ч эзэнтэй байлгадаг Та бүхэнд талархал 
дэвшүүлье манай баруун бүсээс сонгогдсон гишүүд, Улсын Их Хурлын дэд дарга 
Б.Пүрэвдорж дарга, гишүүд маань энд танхимд байх шиг байна. Энэ 
гишүүдийнхээ нэрийн өмнөөс мэндчилгээ дэвшүүлж байна. Батын Батбаатар 
гишүүн асуултаа асууя. 
 
 Алга байна. Доржзовдын Энхтуяа гишүүн асуултаа асууя. 
 
 Д.Энхтуяа: Сайн байцгаана уу? Өглөөний мэнд хүргэе.  
 
 Тэгэхээр сая Шадар сайдын өгсөн одоо энэ мэдээллээс ер нь төсвийн 
орлого тасалдсан байна. Дээрээс нь багш, эмнэлгийн ажилчдын цалин нэмсэнээс 
болж асуудал хүндрэх шинжтэй байна. Гадаа ахмад настнууд маань бүтэн жил 
гаруй жагсаад тэтгэврийн доод хэмжээг 1.5 сая болгооч ээ гээд. 

 Ер нь энэ төсвөө бид одоо яаж нэмэх вэ, төсвийн орлогоо яаж нэмэх вэ 
гэдэг дээр толгой уралдуулах ёстой байх гэж бодож байна.  
 
 Тэгэхээр өнгөрсөн Засгийн газар Г.Занданшатар Ерөнхий сайдын үед Оюу 
Толгойтой ерөнхийдөө хэлэлцээрийн ширээнд суугаад зарим асуудлуудыг 
шийднэ гэсэн ийм мэдээллүүд явж байсан.  
 
 Тэгэхээр энэ үйл ажиллагаа, энэ яриа хэлцэл үргэлжилж байгаа юу? 
Яагаад гэвэл өчигдөр Төрийн байгуулалтын байнгын хороон дээр би асуусан. 
Засгийн газраас Оюу Толгой аж ахуйн нэгжийн орлогын албан татварыг манай 
Монгол Улсад төлдөггүй. Энэ гэрээн дээр өөрчлөлт ороогүй гэсэн ийм 
мэдээллийг Сангийн яамнаас өгсөн байгаа.  
 
 Тэгэхээр өнөөдөр одоо хүчин төгөлдөр хэрэгжиж байгаа Ашигт малтмалын 
тухай хуулиар Засгийн газар Оюу Толгойгоос экспортолж байгаа баяжмал дахь 
зэс, алт, бусад металлуудад ногдох АМНАТ-ыг өнөөдөр хүчин төгөлдөр хэрэгжиж 
байгаа хуулиар бол авах ёстой. Харамсалтай нь одоо энэ гэрээ хэлцэл дээр ийм 
хийгд гэрээ хэлцэл хийгдээгүй гэдэг үүднээс энэ хуулийн хэрэгжилтийг хангаж 
ажиллахгүй байгаа.  
 
 Тэгэхээр Засгийн газар энэ хуулийн хэрэгжилтийг хангаж ажиллах тал дээр 
ямар үйл ажиллагаа явуулж байгаа вэ? Тэр харилцан хоорондоо ярилцаж байсан 
энэ хэлэлцээрийн ширээнд сууж байсан. Энэ асуудлууд дээр энэ асуудал орсон 
уу?  
 

Хоёрт нь, ер нь манай бусад аж ахуйн нэгжүүд маш сайн. Одоо энэ хуулийн 
хэрэгжилтийг хангаж ажиллаж байгаа шүү дээ. 
 
 Ашигт малтмалын тухай хуульд заасан хэмжээгээр Эрдэнэт үйлдвэр энэ 
АМНАТ-ыг бүх дагалдах баяжмалууддаа төлж явж байгаа.  
 
 Тэгэхээр энэ Оюу Толгойтой хэрвээ хийж байгаа хэлэлцээр дээр энэ 
асуудлыг оруулж ирж өөрчилж чадах юм бол манай Монгол Улсын одоо төсвийн 
орлого нэмэгдэх ийм боломж нь гарч ирнэ.  
 
 Тийм учраас бид хязгаарлагдмал төсөлд төсөв дотроо хэрэлдэх бус төсвөө 
одоо яаж баяжуулах вэ төсвөө яаж орлогоо яаж нэмэгдүүлэх вэ гэдэг дээр 
Засгийн газар ажиллах ёстой гэж бодож байна.  
 
 Тийм учраас Засгийн газар энэ хуулийн хэрэгжилтийг хангах тал дээр Оюу 
Толгойтой хэлэлцээрийн ширээнд сууж байгаа юу, энэ ажил үргэлжилж байгаа 
юу? Миний хувьд Улсын Их Хурлын гишүүн Улсын Их Хурлын тогтоолын төслийг 
боловсруулж Засгийн газарт санал авахаар хүргүүлсэн байгаа.  
 
 Тэгэхээр энэ асуудал дээр хариулт авъя.  

С.Бямбацогт: Ж.Энхбаяр сайд хариулъя. Жадамбын Энхбаяр сайд. 
 
Ж.Энхбаяр: Төсвийн орлого тасарч байгаа зүйл байхгүй. Эдийн 

засгийнхаа потенциал түвшинд олдог орлогоо олоод, авдаг татвараа л авч 
байгаа. Ноднингийн мөн үеэс татварын орлого 14 хувиар нэмэгдэж төвлөрсөн 
байна. Мкспорт мөн идэвхтэй, зах зээл идэвхтэй байна. Ноднингийн мөн үеэс 
нүүрс, зэс үндсэндээ 60 гаруй хувиар өндөр өсөлттэй экспорт явж байна. Түүхий 
эдийн үнэ тогтвортой, зах зээл эрэлттэй байна. 

 
Асуудал нь хаанаа байна вэ гэвэл хоёр асуудал үүсэж байгаа. 
 
Нэгдүгээрт, урсгал зардлын огцом нэмэлт. Потенциал орлогоосоо давсан 

нэмэлт үүсгэсэн. Ноднин төсөв баталж байх үед багш, эмч, эрүүл мэндийн 
боловсролын салбарын ажилтан албан хаагчдын цалинг огцом нэмэгдүүлсэн. 
Үүнтэй холбоотойгоор 2027 онд нийт төсөв, тэтгэврийн одоо өсөлттэйгөөр 4 их 
наядын нэмэлт эх үүсвэр шаардлагатай болж байгаа. Нэг зүйл. 
 
 Хоёрдугаарт, Гадаад орчны өөрчлөлттэй холбоотойгоор импортоор авдаг 
шатахуун, тослох материал, импортын хамааралтай бараан дээр үнийн өсөлт 
тэрийгээ дагаад валютын нөөцөд тодорхой хэмжээний дарамт ирэхээр болж 
байна. Иймд үүнийг одоо урьдчилан сэргийлэх үүднээс Засгийн газар төсөв, 
санхүүгийн хурдтай, уян хатан зохицуулалт хийх бололцоогоо авах үүднээс энэ 
төсвийн хүрээг дагаж энэ хуулиудыг өргөн барьж байгаа. 
 

Оюу Толгойн тухайд хжлын хэсэг Хэрэг эрхлэхийн сайдаар ахлуулаад 
Сангийн сайд, Уул уурхай, эрдэс баялгийн сайд оролцоод бэлтгэл ажлаа хангаж 
байна. Тун удахгүй Оюу Толгойн хэлэлцээрийн баг ирж хоёр талаас хэлэлцээрт 
орно. Монгол Улсын Засгийн газрын байр суурь Улсын Их Хурлын тогтоолыг 
хэрэгжүүлэх ийм Үндсэн чиглэлтэй удирдамжтай хэлэлцээрт орно.  
 
 С.Бямбацогт: Д.Энхтуяа гишүүн тодруулъя. 
 
 Д.Энхтуяа: Ж.Энхбаяр сайд ер нь таны яг одоо энэ хэлхсэн гэх юм уу, энэ 
үгнүүдийг бол одоо зөндөө Байнгын хороон дээр сонслоо л доо. Гол нь одоо 
төсвөө яаж, орлогоо яаж нэмэгдүүлэх вэ л гээд байгаа шүү дээ. 
 
 Тэгээд бид нарт өнөөдөр боломж байна. Энэ Оюу Толгойн төсөл дээр 
гэрээнд өөрчлөлт оруулах ийм боломж байна. Өнөөдөр одоо дахин дахин хэлье. 
Хүчин төгөлдөр хэрэгжиж байгаа Ашигт малтмалын тухай хуулиар зэсийн 
баяжмал дахь энэ алт, зэс болон бусад дагалдах металлуудад ногдох энэ ногдол 
ашгийг л АМНАТ-ыг л авах энэ хуулийн өөрчлөлтийг оруулж өгөөч гэж нэгдүгээрт 
нь хүсэж байгаа юм. 
 

Хоёрт нь, Оюу Толгой төсөл аж ахуйн нэгжийн орлогын албан татвар огт 
төлдөггүй гэсэн ийм мэдээллийг өчигдөр Сангийн яамнаас өгсөн албан ёсоор 
өгсөн байгаа. Төлүүлэх ёстой шүү дээ. 

 Бүх аж ахуйн нэгжүүд чинь хуулиараа аж ахуйн нэгжийн орлогын албан 
татвар төлж байгаа. Та тэгэхээр өөр өчнөөн олон татвар төл... /минут дуусав/ 
 

С.Бямбацогт: Ж.Энхбаяр сайд хариулъя. 
 
 Ж.Энхбаяр: Нэгдүгээр Засгийн газар бүх түвшиндээ хэмнэлтийн бодлого 
хэрэгжүүлж байгаа. Шаардлагагүй хурал зөвлөгөөн, гадаад, дотоод томилолт, 
хөрөнгө оруулалт, худалдан авалтыг бүгдийг нь зогсоосон.  
 

Нөгөө талаар эдийн засгаа эрчимжүүлэх үүднээс экспортын үйл 
ажиллагаан дээр онцгой анхаарч экспортод учирч байгаа худалдааны хориг, саад 
тотгор, төрийн байгууллагын хүнд суртал, хил гаалийн гарц, систем боловсронгуй 
болгох, хил холболтыг төмөр зам, дэд бүтцийг холболтын ажлыг шуурхайлах 
зэрэг арга хэмжээнүүд авч байна.  

 
Нөгөө талдаа зах зээлээ тэлэх үүднээс Евразийн эдийн засгийн холбоотой 

худалдааны түр хэлэлцээрийг байгуулсан. 7 сарын хоёр дахь долоо хоногоос 
манай хөдөө аж ахуй хөнгөн үйлдвэрийн салбар маань шинэ зах зээлд 180 сая 
хүний зах зээлд уламжлалт бараагаараа одоо өрсөлдөх ийм бололцоо үүсэж 
байгаа. нөгөө талаар эдийн засаг дахь төрийн оролцоог бууруулах шат 
дараалсан арга хэмжээнүүдийг... /минут дуусав/  
 
 С.Бямбацогт: Зочин танилцуулъя. Улсын Их Хурлын гишүүн Болдын 
Уянгын урилгаар ШУТИС-ийн Геологи уул уурхайн сургуулийн 4 дүгээр түвшний 
оюутнууд Улсын Их Хурлын үйл ажил Төрийн ордонтой танилцаж байна. 
 
 Улсынхаа эдийн засагт үр ашгаа өгдөг тэргүүлэх салбар бол уул уурхайн 
салбар. Энэ салбарт хүчин зүтгэх боловсон хүчнээр бэлтгэж байгаа оюутан дүү 
нартаа амжилт хүсье. Удахгүй төгсөж ажлын байранд гарна. Хариуцлагатай шинэ 
ажил, албаар эхэлнэ.  
 

Улсын маань ирээдүйн хөгжил Та бүхний гарт байгаа шүү. Нийт 
гишүүдийнхээ нэрийн өмнөөс Та бүхнийхээ ажилд нь амжилт, амьдралд нь эрүүл 
энх, сайн сайхан бүхнийг хүсэн ерөөе.  

 
Буланы Бейсен гишүүн асуултаа асууя. 

 
 Б.Бейсен: Гишүүддээ өглөөний мэнд хүргэе.  
 

Монгол Улсын нэгдсэн төсвийн 2027 оны төсвийн хүрээний мэдэгдэлтэй 
танилцлаа. 
 
 Ялангуяа эрүүл мэндийн салбарын өр зээлийн асуудал байгаа. Өглөг 
авлагын асуудал. Үүнийг шийдэхгүйгээр ерөөсөө энэ төсвийн асуудлыг шийдэх 

нь хүндрэлтэй байх гэж бодож байна. Яагаад гэвэл сая Ж.Энхбаяр сайдын юун 
дээр гарч байна. Эмч, багш нарын цалин нэмэхэд төсөвт ачаалал орж байна гээд.  
 

Гэтэл энэ эрүүл мэндийн салбарын одоо хамгийн бага нь бол 3 тэрбум 
дээд тал нь одоо 20, 30 тэрбум бүрдсэн одоо өглөг авлага байна. Үүнийг шийдэж 
байж энэ төсвийн нэгдсэн төсвийн 2027 оны төсвийн хүрээний мэдэгдэлдээ 
тусгахгүй бол болохгүй байх. Энэ талаар одоо өр зээлийг ил болгосон уу? Ер нь 
хэд нь шийдэгдсэн бэ гэдэг асуудал байна.  

 
Дараагийн асуудал мал эмнэлгийн дэвшилтэт технологийн үйлдвэр 

байгуулах Мал эмнэлгийн хүрээлэнгийн судалгааны төв гээд архитектурын 
даалгавар барилгын зураг нь 7 тэрбум төгрөгөөр батлагдсан байгаа.  

 
Энэхүү үйлдвэр баригдсанаар 100 хувь импортоор авч байсан малын 

өвчний оношлуурын 30 хувь эм, био бэлдмэлийн 80 хувь жилдээ 15-аас 20 тэрбум 
төгрөг зарцуулдаг гоц халдварт өвчнөөс сэргийлэх вакцины хэрэгцээг дотооддоо 
бүрэн хангах боломж байгаа юм.  

 
Гэтэл Монгол Улсын Их Хурлын юугаар батлагдсан 2026-2030 оны Монгол 

Улсын хөгжлийн 5 жилийн төлөвлөгөөнд тусгагдсан боловч 2027 оны Эдийн 
засаг, хөгжлийн яаман дээр энэ нэгдэхэд тодорхойгүй шалтгаанаар хасагдсан 
байна. Энэ ямар учиртай юм? Төсвийн юунд оруулах боломж байгаагүй юм уу? 
Ж.Энхбаяр сайд аа, дараа тодруулъя. 
 
 С.Бямбацогт: Ж.Энхбаяр сайд хариулъя. Жадамбын Энхбаяр сайдын 
микрофон өгье.  
 

Ж.Энхбаяр: Мал эмнэлэг манай хөдөө аж ахуйн тэргүүлэх гол салбар, мөн 
Монгол Улсын хөгжлийн бодлогод хөдөө аж ахуй, хүнс, хөнгөн үйлдвэрийг 
хөгжүүлэх нь тэргүүн ээлжийн зорилтуудын нэг байгаа. Үүн дотроо бид малын 
эрүүл мэндийг хангах үүднээс эм био бэлдмэлийн дотоодын үйлдвэрлэлийг эрс 
нэмэгдүүлэх шаардлагатай. Нэлээн хэдэн гол нэр төрлийн вакциныг бид 
импортоор авч жил бүр олон тэрбум төгрөг гадаадад төлдөг.  

 
Иймд дотоодын үйлдвэрлэл хөгжүүлэх нь хөгжлийн тэргүүлэх бодлого 

байгаа. Шаардлагатай хөрөнгө оруулалт ТЭЗҮ боловсруулах зардлыг тусгаж 
яваа. Монгол Улсыг 2026-2030 онд хөгжүүлэх хөгжлийн бодлогод тэргүүлэх одоо 
зорилтоор туссан. Энэ бол бодлогоос ерөөсөө гарч байгаа зүйл алга. Төсөв 
мөнгөний санхүүгийн байдалтай холбоотойгоор эрэмбэд оруулаад үзэхэд бол 
зарим нь бүрдэл дутуу, тооцоо дутуу, үр ашгийн үндэслэлүүд нэлээн дутуу байгаа 
тул зарим хөрөнгө оруулалтууд хойшлох, хойгуур эрэмбэлэгдэх ийм асуудал 
үүсэж байгаа.  

 
Бодлогын хувьд тэргүүн ээлжид хөдөө аж ахуйн салбарын хамгийн түрүүн 

ээлжид барих юм бол энэ мал эмнэлэг, эм био бэлдмэлийн үйлдвэрлэлийг 

нэмэгдүүлэх зорилт байгаа. Энэ бол бодлогын хүрээнд аваад ингээд цаашдаа 
аваад явна. Үүнээс ухрах буцах ямар нэгэн бодлого Засгийн газарт байхгүй.  

 
Эрүүл мэндийн салбарын өглөг авлагатай холбоотой Сангийн яам ажлын 

хэсгээс хариулъя. 4 номер 
 
 С.Бямбацогт: 4 дүгээр микрофон ажлын хэсэг хариулъя. М.Санжаадорж 
дарга, 
 
 М.Санжаадорж: Сангийн яам, Төсвийн бодлого, төлөвлөлтийн газрын 
дарга М.Санжаадорж. Б.Бейсен гишүүний асуултад хариулъя. 
 
 Тэгэхээр одоогийн манай Эрүүл мэндийн даатгалын тухай хууль болон 
Эмнэлгийн тусламж, үйлчилгээний тухай хуулийнх нь дагуу эмнэлгийн 
байгууллага хийсэн ажлынх нь дагуу гүйцэтгэлээрээ санхүүжилтээ авдаг. Өөрөөр 
хэлбэл ямар өвчний оношоор ямар өвчтөнийг хэдэн удаа, ямар чанартайгаар 
чанарын шаардлага хангасан байна вэ гэдгээр эмчилсэн үгүйгээр шалтгаалж 
санхүүжилтээ авдаг байгаа.  
 

Оны эхэнд Эрүүл мэндийн даатгалын ерөнхий газраас эмнэлгийн 
байгууллагуудад 198.4 тэрбум төгрөгийн өртэй байсан бол нэгдүгээр улиралд энэ 
өрийг бол бүрэн төлөөд барагдуулсан. Өөрөөр хэлбэл хийсэн ажлынх нь 
төлбөрийг бол эмнэлгүүдэд бүрэн өгчихсөн гэсэн үг.  

 
Одоо ямар өрийн асуудал яригдаж байна гэхээр эмнэлгийн байгууллагууд 

маань харин эмийн компаниудад, эм хангануудад өртэй асуудал байгаад байгаа 
юм. Энэ бол эмнэлгийн өөрийнх нь орлого, зарлагадаа тааруулж үйл 
ажиллагаагаа явуулах ёстой байсан менежментийн асуудал. Энэ дээр бол Эрүүл 
мэндийн яам ажиллаж байгаа. 

 
С.Бямбацогт: Б.Бейсен гишүүн тодруулж асууя. 

 
 Б.Бейсен: Эрүүл мэндийн салбарын гол үйл ажиллагаа нь тусламж 
үзүүлэхэд одоо эмийн асуудал байдаг. Гэтэл одоо энэ төсвийн ерөнхийлөн 
захирсны буруутай үйлдэл үү, аль эсвэл одоо эмийн төсөв хассантай холбоотой 
байна уу? Үүнийг шийдэхгүй бол болохгүй асуудал байгаа юм. Нэгдүгээрт. 
 

Хоёр дахь асуудал, энэ Эрүүл мэндийн даатгалын сангаас бүрэн улсын 
эмнэлгүүд ажиллахад хүндрэлтэй болчихлоо шүү дээ. 
 
 Энэ хувийн эмнэлгүүдийн санхүүжилт зогсоож байж улсын эмнэлгүүдийг, 
клиникийн эмнэлгүүд, аймаг дүүргийн эмнэлгүүдийг нэгдсэн эмнэлгүүдийг босгох 
боломж байдаггүй юм уу? Энэ талаар ямар бодлого барьж байгаа юм. 
 
 Ер нь улсын эмнэлэг энэ чигээрээ одоо ингээд уруудаад байж байх юм уу?  

С.Бямбацогт: Зочин танилцуулъя. Улсын Их Хурлын гишүүн Болдын 
Уянгын урилгаар ШУТИС-ийн Геологи, уул уурхайн сургуулийн 4 дүгээр түвшний 
оюутнууд Улсын Их Хурлын үйл ажиллагаа, Төрийн ордонтой танилцаж байна. 
 
 Тун удахгүй Та бүхэн минь улсынхаа эдийн засагт үр ашгаа өгдөг тэргүүлэх 
салбарын уул уурхайн салбарын мэргэжилтнүүд болох нь байна. 
 
 Тэгээд удахгүй төгс ажлын байрандаа гарч одоо харь хариуцлагатай шинэ 
ажил албаа эрхлэхдээ улс орныхоо хөгжлийн ирээдүйг бодож, илүү сэтгэлтэй, 
санаачилгатай, хариуцлагатай ажиллахыг Улсын Их Хурлаар нийт гишүүдийн 
нэрийн өмнөөс хүсэн ерөөе. Амьдралд нь аз жаргал эрүүл энх, сайн сайхан 
бүхнийг хүсье.  
 

Асуултаа гүйцээж асууя. Буланы Бейсен гишүүн. 
 
Б.Бейсен: Саяын Эрүүл мэндийн даатгалын сангаас санхүүжүүлээд 

хувийн эмнэлгүүдийн санхүүжилтийг зогсоож болохгүй юм уу гэдэг асуудал 
байна.  

 
Нөгөө талаар хувийн эмнэлгээр үйлчлүүлсэн ч гэсэн гэрээтэй юугаараа 

яасан улсуудаа хувийн эмнэлэг эмчлүүлсэн улсуудын тэр эмчилгээний төлбөрийг 
нь буцааж олгох ёстой. Энэ хэр одоо олгогдсон бол энэ талаар тодорхой 
мэдээлэл авъя. 
 
 С.Бямбацогт: Ажлын хэсэг. 4 дүгээр микрофон. 
 

М.Санжаадорж: Сангийн яам, М.Санжаадорж. Бейсен гишүүний асуултад 
хариулъя. 
 
 Одоо яг эрүүл мэндийн салбар дээр бол барьж байгаа бодлого бол юу вэ 
гэхээр хувийн хэвшил байна уу, төр байна уу ялгаа байхгүй аль аль нь бол нэг нь 
төр талаас бол хөрөнгө оруулалт оролцоно. Нөгөөх нь хувийн хэвшил нь эдийн 
засгийн эрсдэлээ үүрээд бол хөрөнгө оруулчихсан ийм байгууллага байгаа.  
 

Ингэхлээр аль алин дээр нь бол ялгаагүй ижил тариф явъя гэдэг ийм 
бодлого бол барьж байгаа. Нөгөө талдаа Монгол Улсын иргэн оршин суугаа бай 
байгаа газар болон хаана мэдээж зорчиж байгаагаас үл хамаараад аль дурын 
эмнэлэгтээ үзүүлэх эмчилгээ үйлчилгээ авах, эрхийг нь хангах ийм асуудал 
бодлого бол явж байгаа. Энэ агуулгаараа аль ч эмнэлэг дээр очоод эмчлүүлсэн 
мөнгө нь санхүүжилт нь иргэнээ даагаад явж байгаа ийм асуудал байгаа.  

 
Хувийн эмнэлгүүдийн хувьд мэдээж хэрэг өндөр төлбөртэй эмнэлгүүд 

байгаа. Энэ эмнэлгүүдийн хувьд бол Эрүүл мэндийн даатгалын ерөнхий газартай 
хэрвээ гэрээ байгуулаад даатгалаас мөнгөө авна гэсэн тохиолдолд иргэдээс 
нэмэлт төлбөр авахгүй гэдэг зүйлийг бол хатуу зохицуулж гэрээ хийж байгаа.  

С.Бямбацогт: Улсын Их Хурлын гишүүд хэлэлцэж байгаа асуудалтай 
холбогдуулж асуултаа асууна. Яг хэлэлцэж байгаа асуудалтай холбогдуулж 
ажлын хэсэг хариулна. Ийм дэгтэй. 
 
 Тийм болохоор бол хэлэлцэж байгаа асуудалтай холбогдуулж асуугаад 
хариулна. Одоо тэгээд Э.Батшугар сайд хариулах шаардлагагүй байх. Яг 
хэлэлцэж байгаа асуудалтай холбогдохгүй байна. Өлзийхүүгийн Шижир гишүүн 
асуултаа асууя. 
 
 Ө.Шижир: Өглөөний мэнд. 
 
 Жил бүр л бид нэг ийм зөвхөн тоо нь өөрчлөгдөөд, өгүүлбэр текстүүд нь яг 
адилхан копидчихсон нэг ийм цааснууд л хардаг. Одоо энэ чинь сүүлийн 10 
жилээр ингээд хийчихсэн төсвийн хүрээний мэдэгдэл, тэгээд төсөөллүүд байгаад 
байгаа юм. 
 
 Тэгээд Сангийн яам, Эдийн засаг, хөгжлийн яам үүнийгээ тооцохдоо ямар 
аргачлалаар боддог юм ерөөсөө ойлгохгүй байгаа юм. Яагаад гэхээр тухайн жил 
баталсан төсвийн хүрээний мэдэгдэл нь өмнөх төсвийн төсөөллөөс бүгдээрээ 
зөрүүтэй байгаа. Та нар яг сүүлийн 10 жилээр харьцуулаад үзээрэй. Тэгээд 
зөрүүтэй байна гэж бид буруу төлөвлөж байна гэсэн үг.  
 

Бид эдийн засгаа хэт өөдрөгөөр төсөөлөөд зардлаа маш өндрөөр тавиад 
байна. Энэ байдлаараа бид үргэлжлэх юм бол орлого нь зарлагаа дийлэхгүй 
өрнөөс өрний хооронд нэг ийм л юм руу явах нь. Ийм л юм руу явчихлаа. Энэ 
байдлаараа дахиад 3-аас 4 жил үргэлжлэх юм бол улсын төсвийн орлого чинь 
зөвхөн урсгал зардлаас санхүүжүүлээд дуусах нь. Хөрөнгө оруулалтын зардалгүй 
болох нь. 
 
 Тэгээд одоохондоо яах вэ, бид баясаад, бие биеэ дэмжээд ингээд яваад 
байж болох л байх л даа. Гэхдээ энэ чинь дахиад 3, 4 жилийн дараах үр дагавар 
нь юу болох вэ гэхээр хөрөнгө оруулалтын зардалгүй болох гээд байна шүү дээ. 
Ж.Энхбаяр сайд хөрөнгө оруулах мөнгөгүй болох гээд байна шүү дээ. 
 
 Тэгээд л урсгал зарлага ингээд л тэлээд л байгаа байхгүй юу. Бид нэг их 
баян нэг их орлого олдог айлын хүүхэд шиг. Энгийнээр ярих юм бол бид айлаар 
ярих юм бол 1 сая төгрөгийн орлоготой, сарын сая төгрөгийн орлоготой сард сая 
500 төгрөг л хэрэглээд хэрэглээд байна шүү дээ. 
 
 Тэгээд түрүүлээд зардлаа гаргачихдаг орлого нь араасаа ордог. Энэ чинь 
хэдхэн жилийн дараа ёстой бид үнэхээр хөрөнгө оруулах ямар ч боломжгүй ийм 
нөхцөл байдал руу орж байна шүү дээ. 
 
 Тэгээд инфляцыг дандаа 6 хувь гээд тавьчихдаг гэтэл өнөөдөр 10.1 хувь 
байгаа хүнсний бараа бүтээгдэхүүн нь 14.6 хувь байгаа. Инфляц чинь. Энэ чинь 

юу вэ гэхээр иргэдийн халаасанд байгаа 100 мянган төгрөгөөс 14600 төгрөгийг 
төр хулгайлаад байна гэсэн үг шүү дээ. 
 
 Халаасыг нь шууд авчхаад байна гэсэн үг шүү дээ. 
 
 Тэгээд инфляцын эсрэг ямар бодлого барих юм? Үнийн өсөлтийн эсрэг 
ямар бодлого барих юм? Макро, микро гээд яриад байдаг. Бид үнэндээ өнөө 
маргаашийнхаа орлогыг ч тооцож чадахгүй байна шүү дээ. 
 
 Тэгээд үүн дээр Та бүхэн одоо ямар бодлоготой байгааг би үнэхээр 
ойлгохгүй байна. 
 
 Тэгээд улсын төсвийн орлого чинь 2015 онд 6 их наяд байсан. Одоо 
өнөөдөр та нарын төсөөллөөр 34 их наядаар орж ирж байна. Улсын төсвийн 
орлого зарлага чинь 5.5 дахин өсчихсөн. Иргэдийн байна уу. Улсын төсвийн 
орлого чинь 2 дахь 2.5 дахин өсөж байна. Яагаад ийм урвуу хамааралтай байгаа 
юм. Айлаар ярих юм бол орлого олж өгөөд үр хүүхэд нь буух ёстой шүү дээ. Тэр 
гэрт зарцуулагдах ёстой шүү дээ. 
 
 Гэтэл ингээд улсын төсвийн орлого зарлага чинь 5.5 дахин өссөн мөртөө 
иргэдийн дундаж гол цалин чинь 2.5 дахин өсөж байгаа байхгүй юу. Хоёр дахин 
бага тэгээд ингээд бүүр энэ юу вэ гэхээр улсын төсөвт төвлөрч байгаа төвлөрч 
байгаа орлого чинь, уул уурхайн бүтээгдэхүүнээс хамааралтай энэ олж байгаа 
орлого чинь иргэдийн бодит амьдралд нийцэхгүй байна гэсэн үг. Тэдэн дээр 
бодит орлого болж очихгүй байна гэсэн үг. Төрийн зардалд анхаагаад байна гэсэн 
үг. Гэдсээрээ таргалаад байна гэсэн үг. Төр бүгдийг нь идээд байна гэсэн үг. 
Төрийн албан хаагч биш төрийн захиргааны байгууллагууд чинь бүгдийг нь энэ 
өөртөө шингээж аваад зардал болгоод байна гэсэн үг. Олж байгаа орлого чинь 
иргэдийнхээ амьдралтай дүйх ёстой шүү дээ. 
 
 Яагаад өнөөдөр худалдан авалт сайжрахгүй байгаа юм. Яагаад иргэдийн 
амьдралд өдрөөс өдөрт дордоод байгаа юм. Яагаад төр нь улам данхайгаад 
байгаа юм. Дахиад бид нэг ийм яг адилхан өнгөрсөн жилийнхтэйгээ яг адилхан 
копидсон ийм хэдэн номтой сууж байна шүү дээ. 
 
 Үг өгүүлбэрүүд нь яг адилхан хэдхэн тоо нь өөрчлөгддөг. 
 
 Тэгээд энэ дээр одоо Ж.Энхбаяр сайд ямар бодолтой байгаа юм. Энэ 
салбарын мэргэжилтнүүд нь ямар бодолтой байгаа юм. Бид ингээд л нэг тоо то 
тоолсон болоод л үүнийгээ баталсан болоод л тэгээд л нэг дараа нь гүйцэтгэлээ 
ярьсан болоод л ингээд суугаад байх юм уу? Энэ чуулган чинь үр дүнтэй баймаар 
байна шүү дээ. 
 
 Аж ахуйн нэгжүүдээ та нар хар даа. Нийт бүртгэлтэй аж ахуйн нэгжүүд чинь 
45-хан хувь нь үйл ажиллагаа явуулж байгаа. 45-хан хувь үйл ажиллагаа явуулж 
байгаагийн чинь 1-ээс 20 ажилтантай компани, нийт ажиллах хүч 90 хувь байгаа. 

Татварын бодлого чинь яагаад том ажил ажиллах хүч рүүгээ шилжээд байгаа юм. 
Яагаад жижиг дунд бизнес эрхлэгчдийг дэмжих талаар бодлого барихгүй байгаа 
юм. Макро, микро түвшинд чинь юу ч уншигдахгүй байна шүү дээ. 
 
 Энэ ном дээр чинь алга. Нэг өгүүлбэрийг 3 копидсон байна шүү дээ. 
 
 С.Бямбацогт: Эдийн засаг, хөгжлийн сайд Ж.Энхбаяр сайд хариулъя. 
 
 Ж.Энхбаяр: Ижил тоонуудыг л жил болгон ярьж байна гэж. Төсвийн хүрээ 
бол ижил тоонуудыг л ярина. Хуульчилсан 9 тоогоо л ярина. Тэр тооны өөрчлөлт 
дээр л харин бид ярьж мэтгэлцэнэ.  
 

Улс орон маань эдийн засаг нь яаж өсөж байгаа юм, үнийн өсөлт, инфляц 
яаж явж байгаа юм. Төсвийн нийт тэнцвэржүүлсэн орлого ер нь хэдийг олох юм, 
хэдийг зарах юм, зардал дотроо суурь тэнцэл нь яаж гарч байгаа юм Засгийн 
газрын өрийн хэмжээ хуульд нийцэж байна уу, тэр босгон дээрээ байна уу, 
халамжийн зардлын дээд хэмжээ хязгаартай байна уу гэсэн энэ тоогоо л тохирно.  

 
Энэ хүрээн дотор л тоогоо тохирч аваад энэ тоон дотроо Сангийн яам 

төсвөө зохиож, зарлага орлогодоо нийцүүлнэ.  
 
Тантай нэг санал зүйл санал нийлж байгаа нэг зүйл бол үндсэндээ бид 

урсгал зардлаа нэмэгдүүлсээр байгаад улсын төсвөөр хөгжлийн бодлого хөрөнгө 
оруулалт хийх чадавхаа үндсэндээ манай эдийн засгийн алдаад байна.  

 
Төсвийн орлого ордог хэмжээндээ орж яг өөрийн төлөвлөсний дагуу 

дандаа биелж явж байгаа. Төсвийн орлого гэхэд л ноднингийн мөн үеэс 14 хувиар 
биелчихсэн байна. Экспорт ноднингийн мөн үеэс бараг 60 хувь илүү экспортод 
гарч байна. Эдийн засгийн идэвхжил зах зээл нь эвтэйхэн яваад байдаг. Энэ 
манай гол орлого бүрдүүлж байгаа уул уурхайн салбарт.  

 
Бидний гол хэтрүүлж баталсан зардал буюу энэ урсгал зардал, цалин 

хөлсөн дээр зардлын огцом нэмэгдлийг нэлээн хүчтэй хийчихлээ л дээ. 4 их 
наядын нэмэлт зардал үүсгэчихсэн. Гэтэл 4 их наядын хэмжээнд төсвийн орлого 
орж ирээгүй эдийн засаг маань 5.8 хувиар л өссөн байна шүү дээ. 
 
 Гэтэл бид зардлаа бол их огцом нэмсэн. Тэгээд энэ огцом нэмсэн зардлыг 
санхүүжүүлэх потенциал дутаад эхэлж байгаа юм. Одоо энэ батлагдсан дагаж 
орж байгаа хуулиар бид энэ зардлыг жоохон хязгаарлая гэдэг л хууль шүү дээ. 
 
 Хуучнаар нь үлдээе. Хэрвээ Их Хурлын баталсан хэмжээнд зардал 
нэмэгдвэл бид хөрөнгө оруулалт хийх боломжгүй болно. 2027 онд нэг төгрөгийн 
хөрөнгө оруулалт шинээр хийгдэхгүй гэсэн үг. Улсын төсвөөр хийгдэж байгаа 
хөрөнгө оруулалтын 3.6 их наядын хөрөнгө оруулалт үргэлжлээд он дамжиж 
байгаа. Үүнээсээ бид 2.2-ыг хийх л бололцоо үүсэж байна.  

 Тэгэхээр шинэ хөрөнгө оруулалт байхгүй гэдэг маань эдийн засагт өөрөө 
нэлээн сөрөг нөлөөлнө. 
 
 Ингээд урсгал зардал, цалин, тэтгэвэр, тэтгэмж 208 хуулиар манай 
өнгөрсөн хугацаанд Улсын Их Хурал маань зардлыг хуульчилж өгсөн. Хууль 
гаргаад зардлыг хуульчилсан. Засгийн газар хуулиа биелүүлэх үүрэгтэй байдаг. 
 
 Ингээд салбар салбарын хуулиар зардал, цалин тэтгэвэр, урсгал зардлыг 
хуулиар нэмсэн. Бүр дотоодын нийт бүтээгдэхүүний тэдэн хувиас бууруу 
бууруулж болохгүй. Заавал тийм байлгана гэдэг. Ингэж нэмсээр байгаад бид 
орлогоосоо давсан зардлыг санхүүжүүлэх шаардлага үүсээд байна.  
 
 С.Бямбацогт: Өлзийхүүгийн Шижир гишүүн тодруулж асууя.  
 

Ө.Шижир: Тийм.  
 
 Тэгэхээр ингээд цаашдаа бид орлого, зарлагагүйгээс чинь тэмцээд зөвхөн 
хөрөнгө оруулалтын зардалгүй болоод ирэхээр дотоодын нийт бүтээгдэхүүн чинь 
агшина шүү дээ. 
 
 Тэгээд энэ тоонууд чинь ингээд өндөр тавиад байна гээд байгаа юм. 
Цаашид ингээд яагаад ингээд өндөр тавиад байгаа юм бэ? Бодит байдал чинь 
зөрүүд байна гэж байгаа юм.  
 

Нөгөө талаасаа жижиг дунд бизнес эрхэлнэ. Гарааны бизнес эрхлэн бараг 
ял болчихлоо. Сангийн яамныхан. Өараг ял болчихлоо. Бизнес эрхэлнэ 1-ээс 20 
хүн ажиллуулна гэдэг тухайн ажил олгогчдоо бараг ял шиг юм болчихлоо.  

 
Тухайн ажил олгогч яадаг вэ гэхээр ажилтнаа бодоод, ажлын байраа 

бодоод өөртөө хамгийн бага цалин тавьдаг. Хамгийн бага цалингаар нийгмийн 
даатгалаа төлдөг. Тэгээд эргээд нийгмийн ямар ч баталгаагүй болдог. Ажил 
олгогч болсных нь төлөө визэнд орно бага орлоготойгоос виз гардаггүй, ипотект 
орно оо ипотект ордоггүй. Тэгээд үүд хаалгаа барьдаг. Бөөн өр ширтэй үлддэг.  

 
Тэгтэл нийт аж аж ахуйн нэгжүүдийн чинь 90 хувь нь 1-ээс 20 ажилладаг 

компани байхад энэ дээр чиглэсэн ямар Эдийн засаг, хөгжлийн бодлого байгаа 
юм бэ? Энэ аж ахуйн нэгжүүд чинь цаашид улам хаалгаа баривал яах юм бэ? 
Үүнийг тооцож байгаа юм уу? 

 
С.Бямбацогт: Ж.Энхбаяр сайд хариулъя. 

 
 Ж.Энхбаяр: Засгийн газрын бариад байгаа байр суурь аж ахуйн нэгжээ 
дэмжье гэдэг байр суурь байхгүй юу. Энэ төсвийн хуваарилалт зарлага аж ахуйн 
нэгж тал руугаа илүү чиглүүлье. Ажил олгогч талдаа дэмжье. Ажил олгогч маань 
ажлын байр бий болно, цалин өгнө, татвар төлнө, эдийн засгаа дэмжинэ. 

Эсрэгээр нь Их Хурал урсгал зардал шууд хүндээ очиж байгаад тэтгэврээ 
нэм, цалингаа нэм, ахиад нэм, орлогыг бууруул гэж шахаад байна шүү дээ. 
 
 Одоо зөвхөн энэ НӨАТ-ыг буцаан олголтыг 2 нэгж байгааг 5 нэгж болгодог 
хууль үйлчлэх гээд байна. Ингэхэд л улсын төсөвт дунджаар 2 их наядын орлого 
согтутаад эхэлнэ. Тэр хэмжээнд чинь нөгөө эдийн засагт хөрөнгө оруулалтад 
хийх нөгөө эдийн засгаа идэвхжүүлэх, бизнесээ дэмжих, ажлын байр бий болгож 
байгаа хувийн хэвшлээ дэмжих орон зайгаа л бид хаагаад дандаа зардал буюу 
хэрэглээ талдаа санхүүжилтийг ингээд нэг улс төрчийн шийдвэр гаргаад байна 
шүү дээ. 
 
 Одоо аж ахуйн нэгжийн орлогын албан татварыг нэг хувь болгоно гэж 
байна. Ахиад л их наядын. Одоо алдагдлууд, орлого дутна.  
 
 С.Бямбацогт: Зочин танилцуулъя. Улсын Их Хурлын гишүүн Тогтмолын 
Мөнхсайханы урилгаар нийгмийн эрүүл мэндийн сувилахуй мэргэжлээр анхлан 
төгсөгчид Улсын Их Хурлын үйл ажиллагаа, Төрийн ордонтой танилцаж байна. 
 
 Нийгмийн эрүүл мэндийн сувилагч гэдэг цоо шинэ ажлын байрны шан 
татаж, бидний ирээдүй болсон хүүхдүүдэд болон өндөр настнууд, хөгжлийн 
бэрхшээлтэй иргэддээ эрүүл мэндийн тусламж, үйлчилгээ үзүүлэх өвчлөлөөс 
урьдчилан сэргийлэх суурь арга хэмжээг авч хэрэгжүүлэх чухал мэргэжил 
эзэмшиж байгаа Та бүхэндээ Улсын Их Хурлынхаа нийт гишүүдийн нэрийн 
өмнөөс энэ хариуцлагатай албанд нь өндөр амжилтыг хүсье.  
 

Манай Тогтмолын Мөнхсайхан гишүүн байна уу? Байна. Одоо өөрөө яг энэ 
мэргэжлийн сувилагч бэлтгэх санаачилга анх гаргасан гишүүн байгаа.  

 
Өлзийхүүгийн Шижир гишүүн асуултаа асууя. 

 
 Ө.Шижир: Харин тийм Ж.Энхбаяр сайд аа, бид нарын энэ яриад байгаа 
өсөлттэй тоонууд чинь нэмэх харагдаад байгаа тоонууд чинь үндсэндээ алт, зэс, 
нүүрс гурваас л хамаараад байна шүү дээ. 
 
 Бид нэг юм айлаар ярих юм бол нэг алт, зэс, нүүрс зарж л орлого олдог 
айл байгаад байна шүү дээ. 
 
 Тэгээд бусад салбараа яаж дэмжих юм бэ? Бусад бизнес эрхлэгчдийг яах 
юм бэ? Бид ингээд том ажил олгогч дээрээ эсвэл том уул уурхайнууд дээр 
түшиглэсэн ийм бодлого чинь хэдий хүртэл явах юм бэ? Одоо дэлхий даяар 
геполитикийн нөхцөл байдал өөрчлөгдөж байна гээд танай ном дээр чинь бараг 
өгүүлбэр болгон дээр байна лээ. Энэ тухай. Дэлхийн гадаад орчин дахь нөхцөл 
байдал гээд л аягүй их юм биччихсэн. Энэ чинь бүр хүндэрвэл яах юм. Бид юугаар 
амьдрах юм гэдэг нэг асуудал үүснэ шүү дээ. 

 Тэгэхээр энэ тоонууд чинь өөрчлөгдөнө. Тэр алт, зэс, нүүрс гурваа хасаад 
тооцвол энэ тоо чинь бүр хасах 40, 50 хувь руу орчих байхгүй юу даа.  
 
 Тэгэхээр бид бусад эдийн засгийн салбаруудаа яаж тэлэх юм? Эдийн 
засаг, хөгжлийн яам. Жижиг ,дунд бизнес эрхлэгчдийг яаж дэмжих юм. Ямар 
макро, микро эдийн засгийн бодлого байгаа юм. 
 

Одоо энэ төсвийн хүрээний мэдэгдэл дээр чинь аягүй өөдрөг юм 
тавьчихсан байгаа байхгүй юу. 7 хувь гээд.  

 
С.Бямбацогт: Асуултаа гүйцээгээд асуучих уу? Хариулчихъя. Ж.Энхбаяр 

сайд хариулъя. 
 
 Ж.Энхбаяр: Засаг оруулж ирж байгаа энэ зорилтууд өндөр байна гээд 
гишүүд шүүмжлээд байгаа юм. Энэ уул нь зөв юм байгаа юм. Засаг зорилтоо 
өндөр тавьж байна. Өөдрөг байна.  
 

Эдийн засгаа бид өсгөнө, инфляцаа бага байлгана, орлогоо нэмэгдүүлнэ, 
хөрөнгө оруулалтаа нэмэгдүүлнэ, гадаад зээлийн ашиглалтаа нэмэгдүүлнэ 
Засгийн газрын өрөө бууруулна гээд үүнийг нь уг нь шахах нь зөв. Энэндээ 
хүрэхийн тулд засаг илүү их ачаалал Их Хурлаасаа үүрэг хариуцлага авч байна 
гэсэн үг шүү дээ. 
 
 Түүнээс инфляцаа өндөр байна гэж хэлээд эдийн засгийн өсөлтөө 1, 2 
болгоно гээд ингээд ороод ирэх шиг амархан юм байхгүй. Ингэж болохгүй. Улс 
орон дандаа хөгжлийн төлөө тэмүүлэх ёстой. Бидэнд дотоод нөөц боломж байна. 
Эдийн засгийн суурь чадавхууд эрчим хүч эрдэс, баялгийн нөөц байж байна. Нэг 
үе одоо бодлогын хийсэн арга хэмжээнүүд түрүүчээсээ ашиглалтад орж байна. 
Том томоохон эдийн засагт нөлөөлөх төсөл хөтөлбөрүүд хэрэгжиж байна, 
барилга угсралтын ажлууд нь явагдаж байна.  
 

С.Бямбацогт: Даваасамбуугийн Ганмаа гишүүн асуултаа асууя. 
 
 Хариулт хангалтгүй бол дараад нь гүйцээж бичгээр өгч болно.  
 

Д.Ганмаа: Ерөнхий юм асууя. 
 
 С.Бямбацогт даргыг ч гэсэн урьд нь би нөгөө хэрэг эрхлэх дээр байхад энэ 
асуулттай нэг их давхардсан байдлаар ярьж байсан. Энэ төсвийн хүрээний 
мэдэгдэл төсвийн төсөөллийн тухай хуулийн төсөлд дунд хугацааны төсвийн 
хүрээний мэдэгдлийн үзүүлэлтүүд нь дутуу, буруу, томьёололтой хэвээрээ 
дандаа орж ирж байна. Энэ бүр 2 жил бараг бид дараалж энэ тухай ярьж байгаа 
шүү дээ. 

 Жишээлбэл, энэ Тогтвортой байдлын зөвлөлөөс бүр хэлчихсэн байна л 
даа. 2010-2025 оны хооронд Төсвийн тухай хуульд 71 удаа, Төсвийн тогтвортой 
байдлын тухай хуульд 22 удаа нэмэлт, өөрчлөлт оруулсан байна. 
 

Тэгээд яагаад байна гэхээр уялдаа холбоо, дэс дараалал, нэгдмэл байдал, 
зохицуулалт нь сөргөөр нөлөөлж байна. Энэнээс болоод тодотгол хийн төсөв, 
орлого, зарлага буурсан энэ тэр гээд. Ингээд баахан асуудлууд. Тэгээд энэ дахин 
дахин жил тутам төсөв, төсвийн хүрээ, тодотгол хэлэлцэх болгонд энэ тухай 
яриад л, мэдээд л, ойлгоод л байгаа мөртөө яагаад энэ дээр одоо ийм нэг агуулга 
болон зарчмын зөрүүтэй зүйлүүдийг нь залруулаад хууль санаачлаад оруулж ирж 
болохгүй энэ чигээр нь хэвээр нь байлгаад байдаг юм бол оо гэдэг асуулт байгаад 
байна. 

 
Улсын Их Хурлын гишүүд гэхээсээ илүү Засгийн газраас энэ санаачлагдаж 

орж ирэх нь зөв байх гэж бодож байна. Энэ дээр нэг хариулт авъя.  
 
С.Бямбацогт: Ж.Энхбаяр сайд хариулъя. Эдийн засаг, хөгжлийн сайд. 
 
Ж.Энхбаяр: Д.Ганбаа гишүүн их чухал асуудал хөндлөө.  
 
Үнэхээр олон удаа энэ төсөв, төсвийн хүрээ, энэ бодлогын асуудал, 

өөрчлөгдсөн. Асуудал хаанаа байна гээд. Засгийн газар бүх талаас нь тооцоо 
судалгаа хийгээд ороод, бодит байдал, боломж потенциалдаа тааруулаад ирж 
байгаа юм.  

 
Зөвхөн би ноднингийн жишээ хэлье. 2026 оны төсөв, төсвийн хүрээнд. 

Улсын Их Хурлын гишүүд Засгийн газар өргөн барьснаас хойш 151 хөтөлбөрийг 
2.4 их наяд төгрөгийн төсөвт өртөгтэйгөөр Засгийн газрын бодлогоос өөрөөр 
оруулж ирсэн. Жил болгон давтагдаж байгаа зүйл энэ.  
 
 Тэгэхээр дэгийн тухай хуульд яаралтай өөрчлөлт оруулах. Мэргэжлийн 
Байнгын хороо хэлэлцээд дэмжээгүй саналыг харьяалалгүй бусад Байнгын хороо 
саналыг нь дэмжээд оруулж ирдэг. 
 
 Ингээд нөгөө Их Хурлын мэргэжлийн хороодын үйл ажиллагаанд доголдол 
нөлөөллөө. Нөгөө бодлогын ар арга хэмжээ чинь саармагжаад байгаа зүйл. Их 
өндөр тоо шүү. 151 төсөл 2.4 их наядын хөрөнгө оруулалтыг хөндлөнгөөс шийдэж 
байгаа. Дээрээс нь 208 хуулиар зардлыг хуульчилж баталж байгаа юм. Тэр 
болгонд чинь энэ бодлогын арга хэмжээ өөрчлөгдөж байгаа юм.  
 

Хуулиар одоо төсвийн зардлын тэдэн хувийг энд зориул, хуулиар энэ 
салбарын цалин тийм байна, энд ийм урамшуулал ийм байна, нэмэгдэл ийм 
байна гэх мэтчилэн зардлын нэгдсэн бодлогыг бид яаралтай харин Их Хурал бий 
болгох хэрэгтэй. Энэ дээрээ хянахгүй бол энэ хяналтгүй энэ зардлуудыг энэ 
Улсын Их Хурал дээр бий болгож байгаа байдал өөрөө төсвийн хөгжлийн 
бодлогыг ингэж олон удаа өөрчлөх, бодлого тогтворгүй байх, энэ өөрөө нийгэм 

эдийн засгийн хөгжилд сөрөг нөлөө үзүүлж байгаа зүйл гэж үзэж байгаа. Үүнийг 
яаралтай засах зайлшгүй шаардлага байна.  

 
С.Бямбацогт: Даваасамбуугийн Ганмаа гишүүн тодруулж асууя. 

 
 Д.Ганмаа: Саяын хариултыг ерөнхийд нь ойлголоо.  
 

Хоёр дахь асуултаа асуучихъя гэж бодлоо. Энэ дээр бид энэ төсвийн 
зарлагыг 2027 онд 36.5 их наяд, тэгээд 2028, 2029 он гээд оруулж ирж байгаа. 
Тийм ээ. Энэ 2025 оны 11 дүгээр сарын 12-нд баталсан 2026 оны төсвийн 
хүрээний мэдэгдэл, төсвийн төсөөллийн тухай хуульд тусгагдсан нөгөө төсвийн 
зарлагаасаа энэ 1.9 их наядаар буюу одоо 2026 оны батлагдсан төсвөөсөө  10.7 
11 хувь орчмоор нэмэгдэж байна л даа. 
 
 Тэгээд энэ дээр одоо ингээд төсвийн зарлага ирэх одоо жил ингэж яг өсөөд 
байгаа бодит шалтгаан нь яг юу вэ? Одоо энэ инфляц орж байгаа юу? 
Жишээлбэл, Тийм ээ. Үүнд эдийн засгийн одоо төрийн оролцоо төрийн 
байгууллагуудын орон тоо, бүтэц гэж яриад байгаа энэ асуудлууд хэр зэрэг 
нөлөөлдөг юм. Мэдээж энэ дээр нөгөө урсгал зардал, цалин, тэтгэвэр, 
тэтгэмжийн асуудал яригдана. Бид ерөөсөө өөр зардал тавьж чадахаа байчихлаа 
гээд байгаа шүү дээ. 
 
 Тийм ээ. Тэгэхдээ нөгөө өнгөрсөн жил... /минут дуусав/ 
 

С.Бямбацогт: Ж.Энхбаяр сайд хариулъя. 
 
 Ж.Энхбаяр: Зардал мэдээж инфляц шингэж байгаа. Жил болгон хөрөнгө 
оруулалтын зардал инфляцтайгаа холбогдуулаад өртөг өсөж байгаа. Төрийн 
албаны орон тооны өсөлт үндсэндээ хэмнэлтийн байдалд орсон. Байх ёстой орон 
тоо нь батлагдсан орон тооноос 20 гаруй мянган албан хаагчаар орон тоо дутуу 
байгаа. Нэмж нөхөж ажилд хүн оруулахыг хязгаарласан байгаа.  
 

Нөгөө талаар хүн ам өсөж байна, тасралтгүй өсөж байгаа. Үүнийгээ дагаад 
цалин, тэтгэвэр өсөж байна, цэцэрлэг, сургууль нэмэгдэж байна. Үүнийгээ дагаад 
урсгал зардал бий болж байна. Хүн амын өсөлттэй холбоотойгоор эх нялхас 
эрүүл мэндийн олон шинээр байгууламжууд нэмэгдэж байна. Тэрийгээ дагаад 
урсгал зардлууд өсөж байна. 
 
 Мөн одоо орон нутагт төрийн үйлчилгээг хүргэхтэй холбоотойгоор, төрийн 
үйлчилгээний чанарыг сайжруулахтай холбоотой хөрөнгө оруулалтууд нэмэгдэж 
байна. Орон нутаг дахь эмнэлэг, сургууль, захиргаа соёлын байгууллагууд, эрчим 
хүч.  
 
 С.Бямбацогт: Зочин танилцуулъя. Улсын Их Хурлын гишүүн Сонгобайн 
Замирагийн урилгаар нийслэлийн ерөнхий боловсролын 130 дугаар сургуулийн 



МОНГОЛ УЛСЫН ИХ ХУРЛЫН ЧУУЛГАНЫ НЭГДСЭН 
ХУРАЛДААНЫ ТЭМДЭГЛЭЛ 

2026 ОНЫ 05 ДУГААР САРЫН 14-НИЙ ӨДӨР, ПҮРЭВ ГАРАГ 
“ИХ ХУРАЛДАЙ” ТАНХИМ 

 

 

38 

12-ын “а” ангийн багш, сурагчид Улсын Их Хурлын үйл ажиллагаа, Төрийн 
ордонтой танилцаж байна. 
 
 Төрийн ордонтой танилцаж байгаа сургагч хүүхдүүддээ энэ өдрийн 
мэндийг хүргэж, сурлагын өндөр амжилт, хамгийн сайн сайхан бүхнийг Улсын Их 
Хурлынхаа нийт гишүүдийн нэрийн өмнөөс хүсэн ерөөе. 
 

12 дугаар ангийг удахгүй төгсөөд хүссэн мэргэжлээрээ хүссэн сургуульдаа 
элсэн орж сайн мэдлэг боловсрол эзэмшин, эх орондоо хөгжил, хувь нэмэр 
оруулсан хариуцлагатай хуулиа дээдэлдэг иргэн болоорой. Та бүхэнд аз жаргал 
хүсье. /алга ташив/ 
 
 Отгоны Саранчулуун гишүүн асуултаа асууя. 
 
 О.Саранчулуун: Сайн байцгаана уу? Эхлээд нэг тодруулах зүйл байна.  
 

Манай өргөн хэрэглээний барааны жагсаалтад яг ямар ямар бараанууд 
байдаг вэ гэдгийг багцалж мэдээлэл өгөөч. Нэгдүгээрт. 
 
 Хоёрдугаарт, гэвэл тэрэн дотор ер нь энэ чихэртэй ундаанууд одоо Монгол 
Улсын энэ хүнсний импортод ямар байр суурийг эзэлдэг юм бэ? Ямаршуу 
хэмжээт дээ нийлүүлэгддэг, хэд хэдий хэмжээний тоо ширхэгтэй борлуулалт 
явдаг вэ гэдэг мэдээллийг авах гэсэн юм. Яагаад гэвэл бид 2027 оноос эхлээд 
чихэртэй ундааны татварын асуудал татвар авдаг болох гэж байгаа, ийм 
хуультай болж байгаа Монгол Улс.  
 
 Тэгэхээр энэ татварын нөгөө том орлогууд байна л даа. Одоо энэ ном дээр 
байгаа бид нарын нөгөө 5 төрлийн татвар дотор одоо бид нэг шинэ татвар 
нэмэгддэг болох нь. 2027 оноос онцгой албан татвар нь архи, тамхи, тэгээд 
нимгэхэн чихэртэй ундаа гэдэг юм орж ирнэ.  
 
 Тэгэхээр энэ төсвийн төсөөлөл орлогын тооцоололт дээр энэ тооцоолол 
хийгдсэн үү гэдгийг тодруулах гэсэн юм.  
 

С.Бямбацогт: Ж.Энхбаяр сайд хариулъя. 
 
 Ж.Энхбаяр: Инфляц бол Үндэсний статистикийн хорооноос өргөн 
хэрэглээний хамгийн их хэрэглэж байгаа 430 бүтээгдэхүүн, үйлчилгээг ашиглаж 
тооцдог үнийн ерөнхий өөрчлөлтийг харуулдаг ийм харьцангуй үзүүлэлт байдаг.  
 

4 дүгээр сарын байдлаар инфляц улсын хэмжээнд 10.1 хувь байна гэсэн 
тооцоо гарсан. Үүн дотроо хүнсний бүлэг. Энэ нийт 430 төрлийн бараа чинь 13 
бүлэгт хуваагдаж байгаа. Энэ дотор хүнсний бүлгийн өөрчлөлт хамгийн өндөр 
гарч байгаа. Бусад төрлийн бараа ны өөрчлөлт харьцангуй тогтвортой байгаа. 

Энэ яг 430 дотор элсэн чихэр агууламж бүхий хүнс хэчнээн байгаа талаар 
яг одоо би мэдэхгүй байна. 
 
 Тэгээд би манайхан тодруулаад статистикаас аваад өгөөдхөөрэй. 
Хэлэлцүүлгийн явцад дараа нь мэдээлээд өгчихье. Энэ талаар мэдээ танд өгье.  
 

С.Бямбацогт: Ажлын хэсэг хариулъя. 4 дүгээр микрофон. М.Санжаадорж 
дарга хариулъя. 
 
 М.Санжаадорж: Сангийн яам М.Санжаадорж. Гишүүний асуултад 
хариулъя. 
 
 Тийм. ирэх оны 01 сарын 01-нээс чихэрлэг ундаан дээр татвар 
ноогдуулахаар Улсын Их Хурлаар хууль баталсан байгаа. Уг хуулийн 
хэрэгжилтийг хангахтай холбоотойгоор манайхаас Дэлхийн банкнаас хамтран 
ажиллахаар хүсэлт хүргүүлээд тэндээс одоо яг энэ хуулийг нэлээд амжилттай 
хэрэгжүүлж байгаа газруудад туршлага судалсан тийм зөвлөхүүдийг урьж 
авчраад ажиллуулж байгаа. Үүнтэй холбоотойгоор бид бэлтгэл ажлаа хангаж 
байна. 
 
 Ер нь бол ирэх оны төсөв дээр 154 тэрбум төгрөгийн нэмэлт орлого үүгээр 
орох болов уу гэсэн тооцооллыг л бид энэ төсвийн хүрээний мэдэгдэлд оруулаад 
явж байгаа. Гэхдээ хэр яг хэрэгжүүлэхдээ дахиад нарийвчлах зүйлүүд бол нэлээд 
юм байна лээ. Жишээ нь, чихэртэй ундаа гэдэг дотор нөгөө чихэртэй сүү маань 
өөрөө орж ирэх үү, үгүй юу. Үүнийг ундаа гэж тодорхойлох уу. Манайд өөрөө 
ундаа гэдэг яг нэр төрлийн тодорхойлолтоо өөрөө юу гэж үзэх вэ гэдэг дээр 
дахиад явах юм байна лээ.  
 

Олон улсад бол 4 янзын категорид бол хувааж үзээд байна лээ. Жишээ нь, 
зүгээр ус байгаад байдаг. 

 
С.Бямбацогт: Хариултаа дуусгачихъя. Чухал мэдээлэл өгчихье.  

 
 М.Санжаадорж: Тэгэхээр зүгээр цэвэр ус байгаад байдаг. Харахад ямар 
нэгэн өнгө байдаггүй. Гэхдээ витаминтай ус гэчихсэн. Эрүүл мэндийн нэмэлт 
гэчихсэн байдаг. Вакус гэчихсэн байдаг. Жишээ нь, үүнийг бид цаашаагаа 
чихэртэй ундаандаа оруулах уу, үгүй юу гэдэг ийм зүйлүүд явах юм байна лээ.  
 

Үүнээсээ шалтгаалаад манай гааль дээр бол бараа бүртгэлийн ялгалтаа 
хийгээд үүнийх нь дагуу яг импорт дээр ногдуулах, дотоодын үйлдвэрлэлүүд дээр 
яг одоо тэр тухайн ундаан дээр нь одоо гарч байгаа тэр цоргон дээр нь одоо 
тоолуур тавих ийм байдлаар ажиллана гэсэн ийм тооцоотой байгаа. Баярлалаа.  
 
 С.Бямбацогт: Отгоны Саранчулуун гишүүн тодруулж асууя.  
 

О.Саранчулуун: Баярлалаа.  

 Тэгэхээр зөвхөн чихэртэй ундааны онцгой татвараас ирэх жил 2027 оноос 
хэрэгжлээ гэж бодоход 154 тэрбум төгрөгийн орлого төвлөрөх нь гэж ойлгож 
байна. Энэ орлогоо хаашаа зарцуулах, ямар зарцуулалттай байх төлөвлөгөө 
гарсан уу?  
 

Өнгөрсөн жил онцгой холбооны татвар архи, тамхи болон бусад нийлээд 
нийт татварын орлогын 3.8 хувь байсан гэсэн ийм тоо байгаа.  
 
 Тэгэхээр энэ тоон дээр энэ чихэртэй ундааны татвар хэр их нэмэгдлийг 
өсгөх бий болгох вэ гэдгийг тайлбарлаж өгөөч.  
 

С.Бямбацогт: Ажлын хэсэг хариулъя. 4 дүгээр микрофон. 
 
М.Санжаадорж: Сангийн яам М.Санжаадорж гишүүний асуултад 

хариулъя. 
 
 Одоогийн байдлаар бид дотоодын нөгөө үйлдвэрлэлүүдээс сая хавар 
мэдээлэл аваад, мөн ноднингийн гаалийн мэдээллээс аваад үзэхэд бол 
импортоор буюу гаднаас орж ирж байгаа дээрээс бол 33 тэрбум төгрөгийн татвар 
орж ирэхээр байна. Дотоодын үйлдвэрлэлүүдээр 121 тэрбум төгрөгийн нөлөөлөл 
байгаад ингээд нийлээд 154 тэрбум төгрөгийн нөлөөлөл байхаар байна гэж үзэж 
байгаа юм. 
 
 Ер нь зүгээр нийт нөгөө онцгой албан татварын хувьд нөгөө энэ олон улсад 
үүсээд байгаа геополитикийн нөхцөл байдалтай холбогдуулаад шатахуун дээр 
бид тодорхой хэмжээний орлого алдах ийм зүйлүүд байж магадгүй гэж одоо 
гаалийн орлого дээр бол тооцоод байгаа.  
 
 Тэгэхээр нийт нөгөө алж байгаа орлого дээр бол нөгөө талаараа нөхөж орж 
ирж байгаа гэдэг байдлаар л харж байгаа. Тийм. Энэ орлогыг бол тусгайлан энэ 
орлогыг яг тийм юманд зарцуулна гэдэг... /минут дуусав/ 
 

С.Бямбацогт: О.Саранчулуун гишүүн нэмэлт асуулт. 
 
О.Саранчулуун: Баярлалаа. Яагаад би үүнийг тодруулж байгаа вэ гэхээр 

хэдийгээр одоо улсын төсөвт төвлөрүүлэх орлогын хувьд бага дүнтэй ч гэсэн энэ 
бол маш чухал асуудал. Хэрвээ Та бүхэн статистик харах юм бол архи, тамхины 
татварын бодит өсөлт буурч байгаа юм. Монгол Улс хэдийгээр бид архины 
градусаа бууруулсан ч гэсэн өсөлт нь буураад байгаа юм энэ дээр. 
 
 Ер нь бол бид цаашдаа ямар арга хэмжээ авах юм бэ гэдгийг би сайдын 
байр суурийг сонсмоор байгаа.  

Нөгөө талаасаа чихэртэй ундааг бууруулах нь чихэртэй ундааны татварыг 
нэмснээрээ чихэртэй ундааг бууруулснаараа бид хүүхдүүдийнхээ эрүүл мэндэд 
чухал өөрчлөлтийг авчирна. Улс орон даяар.  
 
 Гуравт нь, одоо удахгүй хүүхдийн баяр болох гэж байна. Хүүхдийн баяр 
харин бэлгийн тэр одоо багц дотор байгаа бүх зүйл дандаа чихэртэй зүйл маш их 
байдаг. Үүнийгээ багасгах дээр ер нь одоо бүгд анхаарах хэрэгтэй гэдэг 
мессежийг өгөх зорилгоор хэлж байгаа юм. Баярлалаа. 
 

С.Бямбацогт: Үг хэлчихлээ. Жадамбаагийн Баясгалан гишүүн асуултаа 
асууя. 
 
 Ж.Баясгалан: Монгол Улсын нэгдсэн төсөв 2027 оны төсвийн хүрээний 
мэдэгдэл, 2028-2029 оны төсвийн төсөөллийн хуулийн төсөлтэй хамт өргөн 
мэдүүлсэн Нэмэгдсэн өртгийн албан татварын тухай хуульд өөрчлөлт оруулах 
тухай уг хуулийн 17.1-д заасан буюу шилжилтийн үеийн зохицуулалтыг хүчингүй 
болгохоор Засгийн газарт өргөн мэдүүлсэн байна.  
 

Дунд болон бага орлоготой иргэдэд зориулж нолиос 500 мянган төгрөгийн 
худалдан авалт хийвэл буцаан олголтыг 100 хувь олгоно. 1 сая төгрөгийн 
худалдан авалтад 50 хувь 1 саяас дээш бол 20 хувийг буцаан олгохоор анх 
оруулж ирж баталж байсан. Жил хүрэхгүй хугацааны өмнө шүү дээ. 
 
 Тэгээд энэ нь одоо 2026 оны 10 дугаар сарын 01-ний өдрөөс эхлээд дагаж 
мөрдөгдөхөөр байсан боловч мөрдөгдөж амжилгүй хүчингүй болох гээд байна. 
Нэмэгдсэн өртгийн албан татвар улсын төсвийн 20 орчим хувийг бүрдүүлж 
байгаа. 
 
 Ер нь сүүлийн 10 жилд бол НӨАТ бол тогтвортой өсөж байгаа. 2025 оны 
одоо гүйцэтгэлээр урьдчилсан байдлаар бол 6.2 их наядад хүрсэн гэж байсан. 
Энэ хуулийг хүчингүй болгож байгаагийн зорилго нь юу юм бэ? Улс мөнгөгүй 
болчихсон юм уу, эсвэл иргэн баян байж болохгүй байгаа юм уу, иргэн мөнгөтэй 
байж болохгүй байгаа юм уу эсвэл. 
 

Энэ НӨАТ-ын буцаан олголтыг нэмэгдүүлэх одоо энэ хууль явах юм бол 
1.8 их наядын орлого тасарна гэж Байнгын хороон дээрээ мэдэгдсэн. Энэ чинь уг 
нь d.parliament-аар дамжаад 100 мянга гаруй иргэн өөрөө санал өгөөд Улсын Их 
Хурлаар ороод бид энэ хуулийн төслийг баталж байсан шүү дээ. 
 
 Энэ бол энэ танхимд сууж байгаа гишүүд гэхээсээ илүү иргэдээс ирсэн 
санал хүсэлт хамгийн бодитой юм байсан. 
 
 Тэгээд технологийн дэвшил d.parliament-ыг ашигласны хэрэг байхгүй 
боллоо. Монгол Улсын үндсэн хуулийн 3.1-д заасан засаглах эрх мэдлээ иргэд 
анх удаагаа ил тод нээлттэй хэрэгжүүлж чадлаа. Иргэдийнхээ үзэл бодлыг 
эрхэмлэн сонсож хууль тогтоох Монгол төрийн үндсэн зарчим биелэгдэж байна 

гэж Улсын Их Хурлын индэр дээрээс Улсын Их Хурлын дарга яг хэлж байсан. Энэ 
хуультай холбогдуулаад. Гэтэл одоо яг энэ яриад байсан бид хуулиа хүчингүй 
болгох гээд ингээд энэ зааландаа сууж байна.  
 
 Тэгэхээр энэ иргэдээс энэ зургаахан хоногийн дотор л бараг бүрдсэн шүү 
дээ. 
 
 Энэ иргэдээс ирсэн 100 гаран мянган иргэний саналыг бид одоо яах юм 
бэ? Тэд нарт яг ямар тайлбар өгөх юм? Инфляцын түвшин нэмэгдээд өргөн 
хэрэглээний бараа бүтээгдэхүүний үнэ бол тогтвортой өсөж байна. Иргэдийн 
амьдрал өдрөөс өдөрт л одоо буурч байна. Үгүй уг нь энэ үед энэ НӨАТ-ын 
буцаан олголт бол хамгийн чухал асуудал байсан. Иргэдээ дэмжих, иргэдийнхээ 
одоо энэ парламентад өгсөн итгэл, дээр нь өөрсдийнхөө үзэл бодлыг Үндсэн 
хуулиар олгогдсон эрхээ эдлэх нь маш том асуудлыг бид уг нь шийдсэн. Их Хурал 
шийдсэн. Бид Засгийн газар цуг байж байгаад. Одоо үүнийгээ буцаах энэ гол тэр 
юмаа хэлээч ээ. Иргэдэд одоо бид юу гэж хэлэх юм, юу ойлгуулах юм. 
Иргэдийнхээ эрхэд халдаж байгаа энэ асуудалд яг тодорхой хариулт л өгөөч 
гэдэг ганцхан асуулт байна. 
 

С.Бямбацогт: Ж.Энхбаяр майд хариулъя. 
 
 Ж.Энхбаяр: Энэ асуудлыг хуульчлан Их Хурал батлахдаа нийгмийн сайн 
сайхнаа хараад нөгөө орлого бололцоогоо л дутуу тооцсон. Үндсэндээ одоо юу 
гэдэг юм малгүй байж хүнд мал амласан л гэсэн үг.  
 

Үүнийгээ өгөхийн тулд улсын төсвөөр хийж байгаа хөрөнгө оруулалтуудаа 
зогсоох нь. Хүрэлцэхгүй байна. 2 орчим их наяд. Төсвийн тогтвортой байдлын 
зөвлөл бол 2.5 их наяд гэж гаргаж байгаа. Манайх бол 1.8 дунджаар бодоход 2 
их наядын орлого буурах нь.  

 
Гэтэл бидэнд байгаа 2027 оны төлбөр хөрөнгө оруулалт хийх чадавх маань 

2.2 их наяд байгаа. Хөрөнгө оруулалт явахгүй л гэсэн үг. Хөрөнгө оруулалт 
явахгүй гэсэн одоо эхэлчихсэн цэцэрлэг, сургууль, орон нутгийн зам, дэд бүтэц, 
эрчим хүчний төсөл хөтөлбөрүүд бүрэн зогсоно оо л гэсэн үг. Тэрний цаана зээл 
хувь аваад энэ хөрөнгө оруулалт хийгээд ажил гүйцэтгэж байгаа аж ахуйн 
нэгжүүдийн асуудал хүндэрнэ л гэсэн үг. 

 
Нөгөө талаар төсвийн орлогоосоо ингээд сох бид ингээд нэмээд орлого 

дутаад ирэхээр нөгөө багш, эмч нарынхаа нэмсэн цалингаа санхүүжүүлж 
чадахгүй болно оо л гэсэн үг. Нөгөө тэтгэврээ 10 хувиар нэмж чадахгүй. Төрийн 
албан хаагчдынхаа цалинг инфляцтай уялдуулах нэмэх асуудал хүрэлцэхгүй 
болно оо л гэсэн үг. Манай эдийн засгийн бодит потенциал орлого төвлөрч байгаа 
гол зүйл үндсэндээ ингээд ханаж байна.  

Одоо бидэнд шинэ эдийн засаг хэрэгтэй байна. Шинэ Оюу Толгой, шинэ 
Тавантолгой, шинэ төмөр зам, шинэ экспорт, шинэ зах зээл рүүгээ орох одоо энэ 
бодлого л хэр хэрэгжүүлэх шаардлагатай.  

 
Нөгөө талдаа шинэ үйлдвэр уурхай, аж аж ахуйн нэгжийн эргэлтэд оруулъя 

орд газар ашиглая дандаа эсэргүүцэл, үгүйсгэл, улс төржилт нь хэтрээд. Бид 
шинээр баялаг бий болгож чадсангүй шүү дээ. 
 
 Үндсэндээ далан жилийн түүхтэй геологийн байгууллагын олж илрүүлсэн 
жоохон орд нөөц дээр л 30-аад жил бид зарцуулалт хийлээ. Шинээр олигтой нэг 
ч орд газар шинэ ч нөөцийг бий болгож шинэ одоо үйлдвэрлэлийг бий 
болгосонгүй.  
 
 Тэгэхээр эдийн засгийн бодит чадавх маань одоо үндсэндээ ханаад 
эхэллээ. Одоо эрс өөрчлөлтүүд хувийн хэвшлээ дэмжих, гадаадын хөрөнгө 
оруулалтыг дэмжих, өмчийн халдашгүй дархан байдал, бизнесийн эрх чөлөөний 
асуудлыг бид онцгой анхаарч явахгүй бол эдийн засагт бизнесийнхээ ер нь 
орчноо муутгачихсан, хөрөнгө оруулагчдынхаа итгэлийг алдчихсан, улс төржсөөр 
байгаад хөөгөөд гаргачихсан.  
 
 Тэгэхээр бидэнд ганц л гарц байгаа нь ерөөсөө эдийн засгаа идэвхжүүлэх, 
хувийн хэвшлээ дэмжих, эдийн засагт төрийн оролцоог багасгах эрс шийдэмгий 
реформ арга хэмжээнүүдийг л авч хэрэгжүүлэх. Тэгж байж бид жоохон орон 
зайгаа гаргана. Монгол Улс хөрөнгө оруулалтад бизнест таатай улс болж хувирах 
ёстой. Ингэхгүйгээр цаашаа явахгүй. 
 

Одоо байгаа зүйл маань урсгал зардалдаа баригдаад ингээд дуусаж 
байна. Шинээр хөрөнгө оруулалт хийх чадавхаа 2027 оноос алдчихсан. 
Үргэлжилсэн хөрөнгөө л санхүүжүүлэх. Тал шүү. Бодит байдал маань энэ. 
Үнэхээр сайн сайхан бололцоотой бол ингээд өгөөд нэмээд явах бол хүсэл байна 
л даа.  

 
С.Бямбацогт: Ж.Баясгалан гишүүн тодруулж асууя.  

 
 Ж.Баясгалан: Тэгэхээр энэ дээр бол яг энэ Их Хурлын гишүүдийн гаргасан 
санал гэхээсээ илүү 100 мянган иргэний гаргасан санал учраас дахин дахин 
тодруулж байгаа юм.  
 

Өмнөх Засгийн газар хэтэрхий хийсвэрээр төсөөлөөд худлаа амлаад 
үүнийг хийчихлээ гэж ойлголоо. Тэгвэл энэ удаа танайх одоо дахиад хийхдээ бид 
хамгийн том төсөл мега төсөл маань хүн гэж ярьж байгаа шүү дээ. 
 
 Тийм ээ, хүн, иргэд тэгвэл энэ иргэдээ дахиж ингэж битгий хуураарай. 
Дахиад энэндээ чиглэсэн юмыг ингэж одоо чадахгүй юмаа бид дахин дахин амлах 
хэрэггүй байна. Энэ Их Хурлын гишүүд ч ялгаа алга.  

 Тэгэхээр нэг баталсан юмаа баталсан чигээрээ явуулж байя. Тэрэндээ 
таарсан юмаа хийх ёстой.  
 
 Тэгэхээр би бол өнгөрсөн Засгийн газар бол маш том алдаа гаргасан юм 
байна гэж ойлголоо. Үүнийг бол иргэддээ ч хэлье. Энэ өнгөрсөн Засгийн газар 
алдаагаа... /минут дуусав/ 
 

С.Бямбацогт: Ж.Энхбаяр сайд хариулъя. 
 
 Ж.Энхбаяр: Засгийн газар алдаа гаргаагүй. Энэ нэмэгдлүүд бүгд Улсын Их 
Хурал дээр Улсын Их Хуралд өргөн барьсан төсвийн хэлэлцүүлгийн үеэр л 
гарсан.  
 

Эхлээд бид чинь энэ НӨАТ-ын асуудлаа эдийн засгаа идэвхжүүлэх 
орлогын талаасаа явж байсан чинь гэнэт бусад зардлууд, цалингийн нэмэгдлийг 
хийнэ гээд энэ гурван талт хэлэлцээр, жагсаал цуглаан гээд 4 их наядын нэмэлт 
эх үүсвэрийг бид баталчихлаа шүү дээ. 
 
 Тэгэнгүүт нөгөө НӨАТ-ын бодлого чинь гацчихаж байгаа юм. Одоо Засгийн 
газар тооцоог нь оруулж ирж байгаа байхгүй юу. Нөхцөл байдал, эдийн засгийн 
чадавх, орлого зарлага чинь ингэж гарч байна. Одоо Улсын Их Хурал аа, гишүүд 
ээ сонголтоо хий л гэж байгаа юм. НӨАТ-аа өгөөд хөрөнгө оруулалтаа зогсоох уу, 
цалин тэтгэврээ нэмээд, хөрөнгө оруулалтаа зогсоох уу. Одоо энэ шийдэл 
байхгүй юу. Энэ бол одоо бид нарын мэтгэлцээн. Өнөөдрийн хуулийн зорилго. 
Одоо аль нь дээр байна. Аль нь Монгол Улсын эдийн засагт хэрэгтэй байна. Энэ 
эдийн засгийн төсвийн байдал хүндэрч байгаа үед бид аль болох... /минут дуусав/ 
 

С.Бямбацогт: Мөнгөнцогийн Ганхүлэг гишүүн асуултаа асууя. 
 
 М.Ганхүлэг: Өдрийн мэнд хүргэе.  
 

Төсвийн таамаглал ирэх жилүүдийн төсөөллийн тухай ярилцаж байгаа. 
Өмнөх хэлэлцүүлгүүд дээр яах вэ дотоодын нийт бүтээгдэхүүнд үзүүлж байгаа 
энэ салбаруудын нөлөөллөө бид бүхэн зөв тооцоолж чадаж байна уу гэдэг ийм 
асуултыг асуугаад байгаа.  

 
Тэр дундаа хөдөө аж ахуйн салбарын энэ савлагаа, зудын эрсдэлийн 

нөхцөл байдлыг яг яаж тооцоолж байгаа вэ гэдэг дээр яг бүрэн хариултаа л авч 
чадахгүй л байгаад байгаа юм. 
 
 Тэгээд Ж.Энхбаяр сайд гэхээсээ илүүтэй яг судлаачид энэ тооцооллыг 
гаргаж байгаа мэргэжилтнүүд маань энэ дээр нэг хариулж өгөөч. Зудын 
эрсдэлийг тооцдог тусдаа томьёотой байгаа. Олон улсын байгууллагуудын 
зөвлөж байгаа. Үүнийгээ илүү сайжруулах тогтвортой, хөдөө аж ахуйгявуулах 
чиглэлийн зөвлөгөөнүүд байгаа.  

 Тэгэхээр дотоодын нийт бүтээгдэхүүний 10 орчим хувийг эзэлж эзэлж 
байгаа, зудаас хамаарсан нөлөөлөл нь асар өндөр байгаа энэ салбарын одоо энэ 
тооцооллоо бид зөв хийж байж бид нарын яриад байгаа энэ 9 тоо зөв гарна.  
 
 Тэгэхээр нарийн яг ингээд задлаад асуухаар тодорхой хариулт өгөхгүй 
байгаа учраас энэ дээр тодорхой хариулж өгөөч. Аюул өртөнг эмзэг байдлаа 
туулах ч одоо юу гамшгийн эрсдэлд тэсвэртэй байх тэр чадвартаа хуваагаад 
тодорхой энэ гамшгийн эрсдэл нь гардаг ийм одоо олон улсын томьёоллууд 
байгаа. Энэ томьёоллуудыг Та бүхэн маань яаж хийсэн бэ гэдгийг асуугаад 
байгаа юм. 
 

Хоёр дахь нь Засгийн газрын өрийн асуудал байгаа. Засгийн газрын өр 35.4 
их наядаар дотоодын нийт бүтээгдэхүүний 39.4 хувийг 2025 онд эзэлж байна 
гэдэг ийм тооцоолол. Гарсан өмнөх онтой харьцуулахад 2 их наяд төгрөгөөр 
өссөн ийм үзүүлэлт байгаа. Энэ Засгийн газрын өрийн 65.2 хувийг нь гадаадын 
зээлийн ашиглалт үндсэндээ эзэлж байгаа. 
 
 Тэгээд энэ танилцуулга дээр бол өнгөрсөн оны 12 сарын 12-нд өргөн 
барьсан гишүүдийн гадаадын зээлийг чөлөөлөх тухай, тодорхой энэ том 
төслүүдийг явуулах тухай, эндээс хасаж тооцох тухай энэ хууль бол үндсэндээ 
унасан.  
 
 Тэгэхээр энэ 9 тоонд маань өөрчлөлт орох уу? Энэ асуудлыг бид ингээд яг 
тодорхойгүй байдалдаа бол үлдээх гэж байна. Ингээд батлаад явлаа гэж бодоход 
дахин хууль өргөн бариад тэр асуудлаа шийднэ гэж ойлгож байгаа юу? Үүнийг би 
хоёрт нь  тодруулъя. 
 
 Дагах хууль дээр нэмэгдсэн өртгийн албан татвартай холбогдолтой 
асуудал орж ирж байна. тодорхой буцаан олголтын хувиас гадна нэг чухал 
асуудал байгаа нь бол энэ хөдөө аж ахуйн гаралтай түүхий эд бүтээгдэхүүнийг 
НӨАТ-аас чөлөөлж байгаа юм. Гэхдээ бүртгэлийн процесс, аж ахуйн нэгж болон 
малчид иргэдийн дунд байнгын ийм одоо асуудал гарсаар байгаа.  
 

Тэгээд анхнаас нь нэг хувиар нь тооцоод бүртгэх заавал ч үгүй хүсэлт өгөх 
ийм байдлыг одоо үндсэндээ шаардахгүйгээр зохион байгуулалт хийх 
хялбаршуулах ийм боломжууд байдаггүй юм уу?  

 
Сая зүүн бүсийн зөвлөгөөн дээр Сүхбаатар аймгийн Баянтал сумын бизнес 

эрхлэгч махны үйлдвэрийн төлөөлөл үндсэндээ татварын ажлыг бид хийж байна. 
Татварын үндсэндээ бүртгүүлэх тэр одоо зохион байгуулалтын бүх ажлыг бид 
нөгөө малчдаа заавал e-баримтдаа бүртгүүл энээ тэрээ гээд. Жилийн эцэст нөгөө 
бүртгэлтэй холбогдолтой асуудлууд энэ тэр нь үндсэндээ үүсээд энгийн одоо 
ажил хийж байгаа энэ үйлдвэрт махаа өгснөөс янз бүрийн баримт шаардахгүй 
байгаа энгийн хүмүүст өгөх нь дээр юм биш үү дээ гэдэг ийм ойлголт руугаа бол 
явж байна.  

Зарим нь татвараа бүрдүүлээд ингээд үндсэндээ одоо ажиллаж байна. 
Зарим нь бол үндсэндээ ямар нэгэн татварын бүртгэл юм байхгүйгээрээ илүү 
хожуутай байдлаар яваад байна.  
 
 Тэгэхээр энэ бүртгэл мэдээллийн энэ одоо буцаан олголттой холбогдолтой 
асуудал дээрээ анхаарахгүй юм уу гэдгийг нэг зайлшгүй тодруулах хэрэгт 
хэрэгтэй байна.  
 
 Тэгэхээр энэ дээр татварынхан, мэргэжлийнхэн нэг хариулт өгөөч ээ. 
 

С.Бямбацогт: Ж.Энхбаяр сайд хариулъя. 
 
 Ж.Энхбаяр: НӨАТ-ын тооцоотой холбоотой ажлын хэсэг хөдөө аж ахуйн 
ган зудын эрсдэлтэй холбоотой асуудал дээр Ц.Идэрбат сайд бэлдэж байгаарай.  
 

Хөдөө аж ахуйн салбар Монгол Улсын эдийн засгийн 7 хувийг бүрдүүлж 
байгаа. 5.3 их наядтай тэнцэх дотоодын бүтээгдэхүүнд нөлөөлж үйлдвэрлэж 
байгаа.  

 
Салбарын өсөлтийг дунд хугацаанд 7-гоос 8 хувь гэж үзэж байгаа. 2025 онд 

33, 36 орчим байх хувийн өсөлт хийсэн энэ бол Улсын Их Хурлаар баталж 
хэрэгжүүлсэн “Цагаан алт”, “Хүнсний хувьсгал”, “Атрын-4” энэ зорилтот 
хөтөлбөрүүдийн үр дүнд хөдөө аж ахуйн хөнгөн үйлдвэр боловсруулах салбар 
нэн ялангуяа нэлээн сайн бэхжээд авсан. Газар олголт нэмэгдсэн 200 мянган га-
гаар шинээр атар газар нэмж эргэлтэд оруулж байгаа. Үүнийгээ дагаад дотоод 
үйлдвэрлэл өсөж байна. 
 
 Мөн хөдөө аж ахуйн хөнгөн үйлдвэрийн гаралтай түүхий эдийг экспортод 
хийх шинэ зах зээл нээх ажлыг Засгийн газар сая хийсэн. Евразийн эдийн засгийн 
холбоотой худалдааны чөлөөт хэлэлцээрийг байгуулаад одоо хэрэгжилт эхлэх 
гэж байна. Энэ бол манай уламжлалт хөдөө аж ахуйн бараа 367 төрлийн бараа. 
Энэ хүйтэн сүрэн бүсийн 180 сая хүнтэй зах зээлд өрсөлдөх татварын нэн таатай 
ийм боломж орчныг бий болж байгаа. 
 

Нөгөө талаар хөдөө аж ахуйн боловсруулах үйлдвэрүүдээр. Үүн дотроо 
мах, ноолуурын боловсруулалт, экспорт эрс нэмэгдэж байгаа. Үйлдвэрлэх 
бэлтгэх хүчин чадал сайжирч байгаа. Олон улсын стандартууд нэвтэрсэн, 
шаардлагуудыг хангаж байгаа, зах зээл тэлж байгаа. Махандаа ирэхэд л жил бүр 
сүүлийн 3 жил 300 сая доллароос буусангүй. Ноолуурын экспорт, ноолуурын 
боловсруулалтын түвшин жил болгон 100, 100 сая доллароор дээшилж явна.  
 
 Тэгэхээр энэ хөдөө аж ахуй хөнгөн үйлдвэрийн салбарын өсөлт энэ дунд 
хугацаандаа энэ  7-гоос 8 хувийн өсөлтийг хангаад явах суурь боломж бүрдсэн. 
Гол суурь реформууд хийгдчихсэн.  

 Тэгэхээр энэ ажлууд цаашдаа ингээд явна. Эрсдэлтэй холбоотой сүүлийн 
60 жилийн хугацаанд болсон. Ган, зудын мэдээлэл тооцоонууд байгаа. Энэтэй 
холбоотойгоор Ц.Идэрбат сайд салбарын асуудлыг ярья. Дараа нь 4 номер. 
Сангийн яам НӨАТ-ын тооцоололтой холбоотой. 
 

С.Бямбацогт: Хэлэлцэж байгаа асуудалтай холбогдуулж хариулаа. НӨАТ-
ын тооцоолол Сангийн яам хариулъя. 
 
 Ч.Чимидсүрэн: М.Ганхүлэг гишүүний асуултад хариулъя. 
 
 Сангийн яам Татварын бодлогын газар Ч.Чимидсүрэн. Татварын НӨАТ-тай 
холбоотой ер нь түрүүний малчин, ногоочид гэх хүмүүстэй холбоотой татварын 
бүртгэл, ногдол, тайлагнал тэрнээс хүсэлт гаргахтай холбоотой энэ чиглэлээр 
энэ татварын хуулиуд дээр зөвлөн туслах чиглэлүүдээр хийгдэх ийм 
зохицуулалтууд хуулийн төслүүд дээр орж ирнэ. 
 
 Мөн нөгөө талаар бол энэ татварын алба энэ татвар төлөгч нартаа мэдээ 
мэдээллийг хүргэх, сургах, боловсрох, зөвлөгөө өгөх энэ чиглэл рүү ингээд 
ажиллах ёстой.  
 
 Тэгэхээр энэ чиглэлийн мэдээллүүд дээр нь бол онцгой анхаарч байж энэ 
үйл ажиллагаа илүү сайжирна гэдэгтэй гишүүнтэй санал нэг байна.  
 

Тэр ногоочид дээр хүсэлт гаргаж байж тэр тайлан бэлтгэх ажлыг нь бол 
хийж өгөөд байна.  
 
 Тэгэхээр нөгөө ердийн горимоор тайлангууд өөрсдөө өөрөөр хэлбэл 
татвар төлөгч маань өөрийнхөө ноогдлыг тайлагналыг хариуцах ёстой. Хүсэлт... 
/минут дуусав/ 
 

С.Бямбацогт: Гүйцээгээд хариулчихъя. 4 дүгээр микрофон. Ажлын хэсэг. 
 
Ч.Чимидсүрэн: Хүсэлт гаргадаг нь ердийн горимоор биш хялбаршуулсан 

хэлбэрээр татварынхаа тооцоо тайланг гаргая гэдэг үүднээс гаргаж байгаа 
учраас татвар төлөгч зайлшгүй хүсэлтээ гаргах шаардлагатай байдаг.  

 
С.Бямбацогт: Тодруулж асууя. Мөнгөнцогийн Ганхүлэг гишүүн. 

 
М.Ганхүлэг: Тийм. Салбарын хүрээнд хэрэгжүүлж байгаа хөтөлбөрүүдийн 

тухай маш сайн мэдэж байгаа.  
 
Тийм. Миний асуултыг яг бүрэн л ойлгохгүй л. Би яг мэргэжлийнхнээс 

асуугаад байгаа байхгүй юу. Жилийн дотор хасах 5.5-аас нэмэх 20 хэдэн хувь руу 
савлаж байгаа энэ зудын эрсдэлээ ирэх жилүүдэд яаж тооцож байгаа юм бэ? 
Тусдаа ийм томьёо хүртэл байдаг. Үүгээр нь нарийн тооцож чадсан юм уу? 
Хэрвээ тооцоолж чадаагүй байх юм бол дотоодын нийт бүтээгдэхүүний чинь 7-

гоос 10 хувьд нөлөөлж байгаа энэ салбарын үзүүлэлтээ бид бүрэн дүүрэн 
тооцоогүй болох гээд байна. Тооцсон гэж байгаа юм байна. Тэгвэл яг яаж тооцсон 
юм. Энэ зудын эрсдэлийн энэ томьёогоороо гамшгийн эрсдэл нь яг хэд байна гэж 
гарсан юм бэ гэдэг би энэ тоо бодитой ийм одоо томьёолол асуугаад байгаа 
байхгүй юу. Үүнийгээ бид бүрэн дүүрэн зөв тооцож байж энэ тоо маань бол 
үндсэндээ одоо энгийн ухаанаар бодоход зөв гарна.  
 
 Тэгэхээр зөвхөн энэ одоо хөдөө аж ахуйн салбараар жишээ аваад ярь. 
Одоо ярихад дотор нь энэ салбаруудаа ингээд задлахаар чинь ингээд нэг тийм.  
 

С.Бямбацогт: Ж.Энхбаяр сайд хариулъя. 
 
 Ж.Энхбаяр: Төсвийн хүрээ тооцоо олон улсын стандартын дагуу гол макро 
үзүүлэлтүүдээ тооцож чадаж байгаа. 
 

Өмнө нь хөдөө аж ахуйн салбарын энэ савлагаа ингээд өндөр байгаад 
байгаа нь энэ ган, зудтай холбоотой. Энэ эрсдэлийг даван туулах чадавхтай 
холбоотой л малын зүй бус хорогдол гогцоо нэмэгдээд л салбарыг унагаад, эдийн 
засагт нөлөөлөөд л, өвөл нь өнтэй орчихоор өсөөд л эдийн засаг өсөж харагдаад 
л байдаг. Үүнийг зохицуулах бодлогын арга хэмжээнүүд авагдсан. Энэ бол мах, 
махан бүтээгдэхүүний экспорт.  

 
Үүнийг нээж өгснөөр, үүнийг зохион байгуулснаар жил бүр 300-аас хамгийн 

багадаа шүү дээ. 300-аас 350 сая доллар мах махан бүтээгдэхүүн экспортод гарч 
тэр хэмжээгээр малчдын орлого нэмэгдэж байна. Үүнийгээ дагаад бэлчээр 
ашиглалт сайжирч байна. Нөгөө талаар мал мах үнэд ороод ирэхээр... /минут 
дуусав/ 

 
С.Бямбацогт: Ж.Энхбаяр сайд хариулъя. Хариултаа дуусгая.  
 
Ж.Энхбаяр: Энэ бэлчээрт зөвхөн найддаг нүүдлийн мал аж ахуйгаас илүү 

бэл тэжээлийн таримал олон төрлөөр таригдаж эхэлж байна. Орон нутгууд 
малчид тэжээл тарьдаг болж байна. 
 
 Ингээд өвөл өнтэй ямар ч эрсдэл гарсан малаа тэжээгээд онд оруулдаг 
болж байна. Шаардлагатайгаас илүү олон мал тэжээхээ больж бүгдийг нь 
намартаа зах зээлд нь нийлүүлээд их малаа авч ороод төллүүлдэг болж байна. 
Энэ үр ашигт байдлыг нь огцом орлогыг нь нэмэгдүүлж байна. Үүний цаана чинь 
цөлжилттэй тэмцэх, бэлчээрийн ашиглалт, малын тоо толгой, малын сүргийн 
бүтэц, үр ашиг, гадаад экспорт, зах зээл, эдийн засаг гээд маш олон асуудал 
зөвхөн ганц махан дээр зангидаж байгаа байхгүй юу. Үүнийг дагаад тэжээлийн 
үйлдвэр, газар тариалан гээд олон салбарыг хөндөж байгаа юм.  
 
 Тэгэхээр бид олон жил энэ салбарыг зохицуулж хүчээр барьж ирсэн. Үр дүн 
олигтой гараагүй. Малчдаас сайхан нийлүүлээд үнэ ороод ирэхэд төр орж ирээд 
оролцоод... /минут дуусав/ 

С.Бямбацогт: М.Ганхүлэг гишүүн тодруулъя. 
 
М.Ганхүлэг: Гамшгийн эрсдэлийг тооцсон тооцоололтой холбогдолтой 

бичгээр болохгүй бол санал авъя даа. Ер нь яаж тооцож байгаа юм бэ гэдгийг л 
асуухаар ингээд шал өөр хариулт өгөөд болохгүй байна. Мэргэжлийнхнээс нь би 
бичгээр авъя.  

 
НӨАТ-ын буцаан олголтыг хялбарчлахтай холбогдолтой энэ дээр одоо 

тодорхой шийдлүүдтэй холбогдолтой асуудлыг цаашдаа нэлээн анхаарах 
хэрэгтэй байна. 
 
 Тэгээд энэ дээр тодорхой санал мэдээллээ бичгээр өгөөч.  
 

Хоёр дахь нь тэр Засгийн газрын өрийн асуудал дээр тооцоолж оруулж 
ирэхдээ 5.2 их наяд төгрөгийг энэ хууль батлагдаж болно, шийднэ гэдэг ийм 
агуулгаар орж ирсэн байна.  
 
 Тэгэхээр хууль нь батлагдсангүй. Энэ тоо өөрчлөлт орох уу? Эсвэл дараа 
нь дахиж нөхөж батална гэдэг байдлаар хэдүүлээ ингээд батлаад явах уу гэдэг 
энэ дээр хариулт авъя. 
 

С.Бямбацогт: М.Ганхүлэг гишүүний асуулт тэр дутуу хариулагдаад байгаа 
асуулт цагтаа багтахгүй манай ажлын хэсэг бичгээр хариулт өгчхөөрэй. Бичгээр. 
Гамшигтай холбоотой асуудал, гамшгийн эрсдэлтэй холбоотой асуудалтай. 

 
С.Тулга ажлын хэсгийн 4 дүгээр микрофонд. М.Ганхүлэг гишүүн асуултад 

хариулъя. 
 
С.Тулга: С.Тулга. Сангийн яам гишүүний асуултад хариулъя. 

 
 Төсвийн хүрээний мэдэгдэл дээр байгаа өрийн хэмжээ маань М.Ганхүлэг 
гишүүн ээ, энэ хязгаарын тоо байгаа. Одоо ирэх 3 жилийн хугацаанд Засгийн 
газрын өрийн хэмжээ энэнээс давахгүй шүү гэсэн хязгаарлалт байгаа.  
 

Хэдийгээр бид Төсвийн тогтвортой байдлын тухай хуулиар өрийн хязгаар 
нь дотоодын нийт бүтээгдэхүүний 60 хувиас хэтрэхгүй боловч ирэх 3 жилдээ 
эхний 2 жилд нь бол 50 хувиас хэтрэхгүй 2029 он дээр бол 45 хувиас хэтрэхгүй 
гэж байгаа.  

 
Энэ дээр болохоор Гадаад зээлийн ашиглалтын тухай хууль дээр байсан 

2 төсөл бол бүрэн шингээд явж байгаа. Үүнийг бол яагаад оруулсан бэ гэхээр 
эцсийн хэлэлцүүлэг дээр байсан учраас оруулсан. Хэдийгээр хууль унасан ч 
гэсэн үүнийг Засгийн газар дахин өргөн барихаар төлөвлөж байгаа учраас энэ 
төсвийн хүрээний мэдэгдлийн өрийн тоонд өөрчлөлт оруулах шаардлагагүй 
байгаа гэсэн үг. Баярлалаа. 

С.Бямбацогт: Даваахүүгийн Пүрэвдаваа гишүүн асуултаа асууя. 

 
 Д.Пүрэвдаваа: Энэ өдрийн мэндийг хүргэе. Дийлэнх асуултууд 
давхардаад байгаа учраас цөөхөн хэдэн тодорхой асуулт асууя.  
 

Эхний ээлжид энэ хэрэглээний үнийн өсөлт ер нь инфляцаа Та бүхэн 
маань яг бодитой бодож чадаж байна уу? Яагаад гэвэл энэ тарааж өгсөн 
материал дээр бол одоо 7 хувь 6 хувь болж буурна, 5 хувь болж буурна гээд 
харагдаад байгаа. Гэтэл эдийн засгийн өсөлт нь болохоор зэрэг 5.8 гээд эдийн 
засгийнхаа өсөлттэйгөө уялдуулаад харах юм бол ерөнхийдөө боломжийн 
харагдаж байгаа ч гэсэн яг бодит амьдрал дээр байгаа одоо үнийн өсөлт, 
ялангуяа шатахуун, эрчим хүч, дулаан тэгээд энэ тээвэр, мах, сүү гээд одоо нөгөө 
сагсанд байдаг бүтээгдэхүүнүүд дийлэнх нь өсчхөөд байхад ийм бага хэмжээгээр 
өссөнтэй одоо иргэд бол санал нийлэхгүй байна. Үүнийг Та бүхэн маань нэг маш 
ойлгомжтойгоор товчхон тайлбарлаад өгөх нь зүйтэй болов уу гэж бодож байна.  
 
 Хоёрдугаарт, Та бүхэн маань мэдэж байгаа ер нь энэ удахгүй ингээд 
тодотгол хийх учраас л энэ төсвийн хүрээ оруулж ирж байгаа байх. Эдийн засгийн 
гэнэтийн өсөлтийн нөхцөл байдал үүссэнтэй холбогдуулаад шатахууны үнэ 
өссөн. 
 
 Тэгээд үүнтэй уялдуулаад тээвэр, бүх л салбар өсчхөөд байгаа юм. 
 
 Тэгээд бизнес эрхлэгч Улаанбаатар хотод бол жишээгээр эдийн засгийн 67 
хувь нь байгаа. Монгол Улсын. Гэтэл одоо та таны одоо саяхан удирдаж байсан 
яам болох одоо Хөдөө аж ахуйн яам гэхэд Улаанбаатар хотод жижиг, дунд 
үйлдвэрлэлийг дэмжих төслийг бол хүлээж авахгүй байна гэсэн ийм мэдээлэл 
ирсэн. Тэрний шалтгааныг хэлээч?  
 

Ер нь бизнес эрхлэгчдийг дэмжихийн тулд бол одоо хөнгөлөлттэй зээл 
өгдөг, дээрээс нь татварын хөнгөлөлт өгдөг. Гэтэл өнөөдөр яг ажлын байр бий 
болгож байгаа, татвар төлж байгаа, одоо энэ эдийн засгийн гол ачааллыг 
нуруундаа авч явж байгаа бизнес эрхлэгчид маань энэ хүнд нөхцөлд байна.  
 
 Тэгэхээр яг таны бодлогоор одоо жишээгээр энэ аялал жуулчлалын 
салбарт нэг хөнгөлөлттэй 6 хувийн зээл энэ жил гаргаж эхэлсэн. Тэр одоо 
жишээлбэл ашиглалт нь ямар хувьтай явна. Яг үүнтэй адилаар 6 хувийн 
хөнгөлөлттэй зээлийг хэдэн хүнд одоо цаашдаа Та бүхэн маань энэ эдийн 
засгийн хүнд нөхцөлд бий болгох гээд байгаа юм. Тийм бодлого байна уу? Одоо 
124 төсөл, 186 арга хэмжээ байсан байх. Тийм ээ. эдгээрийгээ тэгээд одоо тийм 
таатай бизнесийн орчныг бүрдүүлж өгч чадаж байна уу гэсэн асуултууд байна. 
Тэгээд дараа нь тодруулж асууя. 
 
 С.Бямбацогт: Ж.Энхбаяр сайд хариулъя. 

 Ж.Энхбаяр: Нийслэл хотод жижиг, дунд үйлдвэрийг дэмжих сангаас 
яагаад төсөл хөтөлбөр хүлээж авсангүй гэж. Таны хэлдгээр Улаанбаатар хот 
маань хүн амын бараг 60 хувь, эдийн засгийн бараг 70 хувь, нийт мөнгөний 
нийлүүлэлтийн 80 хувь. Нөгөө талаас түгжрэл, хэт нягтрал, хэт төвлөрөл үүссэн. 
Хөдөө орон нутаг эзгүйрээд байгаа. Хөдөө орон нутагт санхүүгийн үйлчилгээ сул 
байгаа.  
 
 Тэгэхээр төвлөрлийг сааруулах, бүсчилсэн хөгжлийг дэмжих, орон нутагт 
дэмжих, одоо хөдөөгийн хөгжлийг дэмжих зорилгоор жижиг, дунд үйлдвэрийн 
төслүүд зөвхөн орон нутагт олгогдож байгаа. Тэр нь тэнд бизнес эрхлэх, тогтвор 
суурьшилтай ажиллах, амьдрах бодлогын үүднээс хийгдэж байгаа. Яагаад гэвэл 
эх үүсвэр маань хязгаартай. Маш лимитэд жилдээ 30-аас 40 тэрбум төгрөг л 
байгаа шүү дээ. 
 
 Өөр эх үүсвэр байхгүй. Үүнийгээ тараахын оронд орон нутагт төвлөрүүлээд 
аймгуудыг ээлж ээлжээр нь нэг гараас гаргах хэмжээнд явна.  
 

Аялал жуулчлал дээр мөн адил. Аялал жуулчлалын салбар манай гол 
тулгуур болж гол найдлага төрүүлж байгаа. Монголыг зорих жуулчдын тоо эрс 
нэмэгдэж байгаа. Иймд аялал жуулчлалын дэд бүтцийг сайжруулах бодлого 
хэрэгжүүлж байгаа юм. 
 
 Мөн эх үүсвэр хязгаарлагдмал. Зөвхөн ирсэнд хүсэлтийн тоо 2 их наяд 
давсан байна лээ. Бидний боломж маш хязгаартай.  
 
 Тэгэхээр яах вэ гэвэл жишээлбэл манай яамны зүгээс бол төвлөрүүлээрэй. 
Битгий тараагаарай л гэж байгаа юм. Эхний ээлжид Хөвсгөлийн аялал 
жуулчлалын бүсээ гарга. Тэгвэл бид Хөвсгөлийн нисэх буудлыг шинэчлэх, 
тоноглох, Хөвсгөл чиглэлийн дэд бүтцийн авто замын засвар үйлчилгээ 
сайжруулах хөрөнгө оруулалтад анхааръя. 
 
 Ингээд нэг бүсийг гараас нь гаргамаар байна. Нэг бол говийн бүсийн аялал 
жуулчлалаа гараас нь гарга. Тэгвэл зам дагасан үйлчилгээ тэр хоол унд нолиос 
авхуулаад тэр бүсийн одоо аялал жуулчлалын компаниудыг дэмжье. 
 
 Ингээд жоохон эх үүсвэрийг тараахаар үр дүн гарч өгдөггүй харагдахгүй 
байна.  
 
 Тэгэхээр бүсчилсэн маягаар ингээд нэг нэгээр нь гараас нь гаргаач гэдэг 
ийм л зөвлөгөө өгч байгаа. 
 
 Тэгээд эд одоо зээлийн хүсэлтүүд авагдсан. Банк дээр одоо ажлын хэсгүүд 
нь ажиллаад ингээд олголт эхэлж байна гэж би ойлгосон байгаа. Инфляцтай 
холбоотой 7-гоос илүү гарна л гэж та хэлэх гээд байна шүү дээ. 

 Гэтэл Засгийн газар 7 болгоно гэж л зорьж байгаа юм. Инфляцаа бид 
алдахгүй. Алдахгүйн тулд бодлогын ийм арга хэмжээнүүд авч чадна, хэрэгжүүлнэ 
гэсэн үүднээс үүнийгээ хийж байгаа.  
 

Инфляцад өсөлттэй гол бараа хүнсний бүлгийн барааны өсөлт өндөр. Үүн 
дотроо мах, хүнсний ногоо, гурил гурилан бүтээгдэхүүн. Дотоодоосоо шийдэх 
бололцоотой барааны өсөлт өндөр байна. Энэ манай өнгөрсөн хугацааны Их 
Хурлын бодлогын хэд хэдэн алдаатай шийдвэрээс болж энэ төмс хүнсний ногоо... 
/минут дуусав/ 

 
Ж.Бат-Эрдэнэ: Гүйцээж хариулъя. 
 
Ж.Энхбаяр: Төмс, хүнсний ногоо, үр тарианы салбарт нэлээн эрсдэл 

үүсчихсэн. Сайн яривал бараг энэ махны асуудал байна. 
 
 Ер нь махны үнийг зохицуулах бэлтгэл хийж зах зээлийг бужигнуулах нь 
ердөө үр дүн гаргасангүй. Намар мал мах сайхан нийлүүлэлт ороод ирж байхад 
төр бэлдэж байна гэж орж ирж үймүүлээд үнэ өсгөж байгаа юм. Цөөн тооны мах 
авдаг. Хавар болоод зах зээлд нийлүүлэлт хийгээд тогтворжиж байтал нөгөө 
махаа хямд үнээр нийлүүлдэг. Нөгөө зах зээлийг бужигнуулдаг. 
 
 Ингээд нэг үр дүн муутай ийм арга хэмжээнүүдээс татгалзъя л гэж байгаа 
юм. Манайд бол энэ 70 сая мал, энэ малчин өрх 250 мянган малчин өрх мал аж 
ахуйн салбарт үйлдвэрлэл явуулж байна. Энд нь зах зээлд нь нийцүүлээд өсдөг 
үед нь өсгөөд нийлүүлэлтүүд нь нийлүүлээд л явъя. Гол нь тэр эрсдэлийг нь 
бууруулах тэжээл, таримал газар тариалангийн салбарт нэлээн бодлогын ахиц 
гараад ирчихсэн. Үүнийгээ дагаад малын одоо зүй бус хорогдол эрс багасаж 
байгаа юм. Сүүлийн 2 жил бол 20, 30 мянган хэмжээнд л хорогдол гардаг болсон.  
 

Ж.Бат-Эрдэнэ: Д.Пүрэвдаваа гишүүн тодруулъя. 
 
Д.Пүрэвдаваа: Сүүлийн асуулт нь ийм байсан юм сайд аа. Юу вэ гэхээр 

зэрэг энэ гэнэтийн өсөлтийн одоо үнийн өсөлтийн нөхцөл байдал үүссэн гэдэгтэй 
та санал нийлэх байх.  
 
 Тэгэхээр зэрэг бизнес эрхлэгчдийгээ дэмжихийн тулд татварын 
хөнгөлөлттэй бодлого, тэгээд хөнгөлөлттэй зээл гэдэг хоёр зүйл л ерөнхийдөө 
голчлон ийм арга хэрэглэдэг.  
 
 Тэгэхээр нийт аж ахуйн нэгжийн чинь дийлэнх олонх нь яг энэ мөчид хэзээ 
нэгэн цагт хоёр жилийн дараа бий болох Хөвсгөл аймгийн аялал жуулчлалын 
асуудал ярих гээгүй байна л даа. Яг энэ мөчид гэнэтийн өсөлтийн энэ үнийн одоо 
нөхцөл байдалд одоо хохирол амсаад байгаа аж ахуйн нэгждээ татварын 
хөнгөлөлттэй бодлого байгаа юу? Зээлийн хөнгөлөлттэй бодлого байгаа юу? Та 
бүхэн маань энэ олон төсөл, хөтөлбөр хэрэгжүүлэхдээ тэрийгээ уялдуулсан уу? 
Тийм үгүй. Тийм бол хэдий хэмжээний вэ гээд тоогоор илэрхийлээч.  

Ж.Бат-Эрдэнэ: Ж.Энхбаяр сайд.  
 
Ж.Энхбаяр: 2026 оны төсөв батлахад ийм гадаад орчны эрс өөрчлөлт 

үүсээгүй. Ийм үед төсөв батлагдсан. Одоо шатахууны үнийн өсөлттэй 
холбоотойгоор, гадаад орчны өөрчлөлттэй холбоотойгоор тодорхой хэмжээний 
эдийн засагт нөлөөллүүд шок үүсэж эхэлж байна шүү дээ. 
 
 Энэ бол үнийн өсөлтөөр мэдрэгдэж байна. Төсөвт болохоор бид урсгал 
зардал дээр дарамт нэмэгдэнэ. Нийгэм иргэдэд бол үнийн өсөлт инфляцаар 
дарамт нэмэгдэнэ. үүний эсрэг хариу арга хэмжээг авахын тулд энэ хууль орж 
ирж байгаа юм. Төсөвт тодотгол хийж Засгийн газар хурдтай маневртай хариу 
арга хэмжээ авах эрхээ олж авъя гэж байгаа юм. Одоо мөрдөж байгаа хуулиар 3 
сарын хугацаанд хориглочихсон байхгүй юу. Төсвийн хүрээ батлагдсанаас хойш 
тодотгол хориотой.  
 
 Тэгэхээр 10 сар хүртэл бид хүлээнэ гэсэн үг. Засаг бол цаг хүлээхгүй. 
Яаралтай тодотголоо хий гэж байгаа юм. Тодотголын хүрээнд таны ярьж байгаа 
асуудлууд орж ирнэ.  
 

Ж.Бат-Эрдэнэ: Д.Пүрэвдагаа гишүүн. 
 
Д.Пүрэвдаваа: Тэгэхээр сайд та тодотгох нь гэдэг дээрээ бол одоо 

илэрхийлчихлээ шүү дээ. 
 
 Үнийн өсөлт бол энэ гадаад орчны нөлөөллөөс бий болсон гэдэг дээр 
санал нийллээ. Гэхдээ одоо энэ богино хугацааны асуудал яриад байхгүй юу. 
2026, 2027 оны энэ хүнд нөхцөлийг тухайн үед бол одоо жишээлбэл ковидын үед 
бол нэг удаагийн хууль гаргаж зохицуулж байсан. Яг үүнтэй адилаар байнга дайн 
болоод байхгүй, жил болгон дайн болоод байхгүй. Үүнтэй зохицуулсан нэг 
удаагийн шийдвэр Та бүхэн маань тодотгол хийхдээ хамт оруулж ирээсэй л гэдэг 
санааг хэлээд байгаа юм. 
 
 Тэгээд одоо үйл ажиллагаа нь жигдрээд явж байгаа нөхдүүд маань 
дампуурчих вий. Илүү нөхцөл нь доошилчих вий л гэдэг дээр санаа зовоод байгаа 
шүү дээ. 
 
 Уг нь болдог бол тэр НӨАТ-аа яг тодорхой нэг сарын хугацаанд шууд 5 
болгочихмоор байгаа юм. Энэ дээшээ сайн дураар нь болгочихмоор байгаа юм. 
Ийм л саналыг хэлээд байгаа юм. Та тэгээд тоон... /минут дуусав/ 
 

С.Бямбацогт: Ж.Энхбаяр сайд хариулъя. 
 
 Ж.Энхбаяр: Энэ ковидын үед хариу арга хэмжээний тэр хуулийг би 
санаачилж Их Хуралд өргөн барьж батлуулж байсан юм. Энэ бол яг цагаа олж 
хийж чадсан. Ковидоор Монгол Улс хамгийн хохирол багатай гарсан улс орны нэг 

улс буюу Засгийн газартай хурдан маневр хийх эрхийг нь л олгох асуудал. Одоо 
бид Засгийн газар маневр буюу төсөв тодотгол хийх эрх хязгаарлагдмал байна 
шүү дээ. 
 
 Хэрвээ энэ өнөөдөр хэлэлцүүлж байгаа хууль дэмжээд өгвөл засаг 6 сард 
төсөв оруулаад энэ төсөв эдийн засагт үзүүлж байгаа нөлөө, гадаад орчны 
нөлөөг хэрхэн бууруулах вэ, яаж хохирол багатай даван туулах тэр хариу арга 
хэмжээний төлөвлөгөөнүүдээ боловсруулаад төсвөөрөө дамжуулаад оруулаад 
ирчихнэ.  
 

Бид байдлыг анзаараад байна. Одоо нефть бол 105-аас доошоо буухгүй 
ингээд хэлбэлзээд л ерөөсөө байна. Өнөөдөр энх тайван тогтсон ч энэ нөлөө он 
дуустлаа хадгална. Яагаад гэвэл нефть боловсруулдаг гол гол дэд бүтцүүд 
дандаа хохирол амсаад цохилтод ороод үйлдвэрлэлийг сэргээхэд хэвийн горимд 
шилжтэл энэ он дуустал энэ нөхцөл байдал хадгалагдахаар... /минут дуусав/ 

 
Ж.Бат-Эрдэнэ: Гүйцээж хариулъя. 

 
 Ж.Энхбаяр: Тэгэхээр төсвийн хүрээ бол 05 сарын 01-нд өргөн барьдаг 
хуультай. Их Хурал 6 сарын эцэслэн батлах хуультай. Батлаад л дагуулаад 
тодотголоо хурдан оруулаад энэ асуудлаа шийдчихмээр байна.  
 

Нөгөө талаас манай эдийн засаг эерэг сөрөг аль аль тал нь нөлөөллөөс 
гадна эерэг талууд. Экспортын идэвхжилээ бид нэмэгдүүлж чадсан. Ноднингийн 
мөн үеэс 60 хувь нэмэгдүүллээ. Хил, гааль, худалдаанд учирч байсан бүх саад 
тотгорууд тэр системийн нөлөөллүүдийг нэлээн цэвэрлээд байна. 2.2 тэрбум 
долларын нэмүү орлого зөвхөн экспортоор дамжин олчихлоо шүү дээ. 
 
 Нөгөө талаас манай экспортын гол нэр төрлийн нүүрс, зэс, төмөр гээд 
үнийн чиг хандлага боломжийн байна. Зах зээл идэвхтэй байна. Ингээд бид 2 
талын тооцооллоо хийгээд ямар ч байсан төсвийн тодотголоор хийе. Хэрвээ 
баррель нефть 120-оос 130-аас дээш гараад ирсэн үед бол бид яаралтай 
ковидын үе шиг нэг удаагийн хариу арга хэмжээ авах ийм төлөвлөгөөгөөр онц онц 
байдал зарлаж авч хэрэгжүүлэхээс өөр аргагүй байдалд орох байсан. Одоо 
харин... /минут дуусав/ 
 

Ж.Бат-Эрдэнэ: Хүрэлбаатарын Баасанжаргал гишүүн. 
 
Х.Баасанжаргал: Өнөөдрийн бид нарын энэ хэлэлцэж байгаа асуудал яг 

намрын төсөвтэй бол салшгүй холбоотой. Өөрөөр хэлбэл ирэх жил бид ямар 
хэмжээний орлого олох юм, ямар хэмжээний зарлага гаргах юм бэ гэдгээ үндсэн 
зарчмаа тохирч байгаа ийм чухал хэлэлцүүлэг байдаг. 
 
 Тэгээд иргэд олон нийт энд анхаарал хандуулбал уг нь тун зүгээр.  

 Тийм учраас миний асуух гэж байгаа асуулт олон нийтэд хүрэх 
мэдээлэлтэй холбоотой гэсэн үг. Тэр дундаа хөрөнгө оруулагчид хэрэгтэй 
мэдээлэл өгөөсэй гэж бодож асууж байгаа юм. Ирэх жилийн төсөв дээр орж ирэх 
орлого орлогын төсөөлөл дээр хөрөнгө оруулагчдын сонирхлыг татахуйц, 
анхаарлыг татахуйц төслүүд байгаа юу юуг санал болгож байгаа вэ гэсэн нэг ийм 
асуулт байна.  
 
 Хоёрдугаарт, бид ирэх жил ямар зардал гаргах вэ гэж байгаа. Хүүхдүүддээ 
зориулаад тэр дундаа ахлах, дунд ангийн хүүхдүүдийн үдийн хоолны зардлыг үе 
шаттайгаар оруулах ийм төлөвлөгөө Эдийн засгийн яаманд энэ төсөв дотор орж 
ирсэн үү гэсэн ийм хоёр дахь асуулт.  
 

Гурав дахь асуулт. Жижиг дунд бизнес эрхлэгчид ер нь бол маш олноороо 
үүд хаалгаа барьж байна. Маш хүнд байдалтай байна. Тэд нарт зориулсан ямар 
бодлого төсвөөр дамжиж очих вэ? Төр өөрийнхөө компаниудын төрийн өмчит 
компаниудын энэ том зах зээлээсээ жижиг дунд бизнес эрхлэгчидтэй хэр 
хуваалцана гэж харж байгаа вэ. Ямар зах зээл ямар салбар дээр хэдэн хувиа 
чөлөөлөөд жижиг, дунд бизнес рүү шилжүүлнэ гэж харж байгаа вэ гэсэн ийм 
гурван асуулт байна.  

 
Ж.Бат-Эрдэнэ: Хариулъя. Ж.Энхбаяр сайд. 
 
Ж.Энхбаяр: Сангийн яам төсвийн хуваарилалтаа хариулаарай. Энэ 

төсвийн хүрээ бол Монгол Улсынхаа эдийн засаг, үйлдвэрлэлийн бодит 
потенциалыг нь тооцоод ийм орлого олно, ийм зардал гаргана, энэ хүрээнд төсөв 
зохио гэсэн л ийм хүрээг нь орон зайг нь гаргаж өгч байгаа асуудал.  

 
Бодлогын тухайд гадна талдаа ямар мессеж өгч байна вэ гэж. Нэгдүгээрт, 

Монголын эдийн засаг өсөх нь. Тогтвортой өсөлтөө хангах нь. 
 
Хоёрдугаарт, инфляц боломжийн түвшинд, олон улсын түвшинд байна. 

Олон улсын байгууллагууд Монгол Улсын эдийн засгийн яг өсөлтийг манай 
Засгийн газрын тооцоолол хоёр үндсэндээ мөргөж байгаа. Энэ бол нэг талдаа 
эдийн засгийн суурь тоонууд.  
 
 Хоёрдугаарт, гадаад зээлийн ашиглалтаа нэмэгдүүлэх бодлого орж ирж 
байгаа. Энэ бодлогыг гадна тал нэлээн анзаардаг. Эрх зүйн орчин дээр нэлээн 
олон зүйлүүд орж ирнэ. Энэ 2027 оноос хэрэгжүүлэх гол гол төсөл, хөтөлбөр төр, 
хувийн хэвийн түншлэл гадаадын хөрөнгө оруулалт, дотоодын хөрөнгө оруулалт 
дээр тулгуурлаж явагдана.  
 

Энд бид эрчим хүчний томоохон төслүүдийг, дэд бүтцийн томоохон 
төслүүдийг, тээврийн томоохон төслүүдийг хувийн хэвшилдээ бид төр, хувийн 
хэвшлийн түншлэлээр шийдвэрлэх тийм эрх зүйн орчин бүрдүүлж байгаа. Тийм 
боломжийг нь нээж байгаа. Нийт улсын төсвөөр хийх хөрөнгө оруулалтын 
потенциал хязгаарлагдмал 2.2 их наяд байгаа бол бид төр, хувийн хэвшлийн 

түншлэл, гадаадын хөрөнгө оруулалт, энэ гадаад зээлийн эх үүсвэрээр бид 10 
гаруй их наяд төгрөгийн төсөл хөтөлбөрийг санхүүжүүлэх боломжийг нээсэн 
төсвийн хүрээг хэлэлцүүлж байгаа.  

 
Энэ Улсын Их Хурлаар батлагдсан нөхцөлд энэ хүрээндээ төсөв цохогдоод 

цаашаа явна. Тооцоололтой. Сангийн яам 4 дүгээр микрофон хариулъя. 
 
 Ж.Бат-Эрдэнэ: Сангийн яам хариулъя. 4 дүгээр микрофон. 
 

М.Санжаадорж: Сангийн яам М.Санжаадорж гишүүний асуултад 
хариулъя. 
 
 Одоо бол бид төсвийн хүрээний мэдэгдлийг хэлэлцэж байгаа. хэрэвзээ 
төсвийн хүрээний мэдэгдэл Засгийн газрын өргөн барьснаар батлагдаад энэ нь 
дагаж хамт өргөн мэдүүлсэн хуулиуд батлагдсан тохиолдолд бол бид бол ирэх 
жилийн төсөв болон энэ жилийн тодотголыг бол бодлогын хувьд илүү инфляц руу 
чиглэсэн ийм байх болов уу гэж бол харж байгаа.  
 

Өрхийн хувьд үндэсний статистикаас баталсан 5 өрхийн одоо энэ 
категорийн дагуу яг өрхийн орлогын дийлэнх хэмжээ нь бол цалин хөлснөөс илүү 
тэтгэвэр, тэтгэмж, халамж байдаг энэ хэсэг дээрээ илүү одоо халамж, тэтгэврийг 
нэмэгдүүлэх ийм бодлогын арга хэмжээ авна. Нөгөө талдаа энэ хүмүүсийн хувьд 
маань зарлагын дийлэнх нь өөрөө хүнсний бүтээгдэхүүн рүүгээ чиглэчихсэн 
асуудал байгаад байгаа.  
 
 Тэгэхээр илүү хүнсний бүтээгдэхүүн рүү чиглэсэн асуудал байх болов уу 
гэж бодож байна. Дунд хэсэгт нь байгаа энэ өрхийн орлогын хэсэг дээр бид 
төрийн албан хаагчдын цалин хөлсийг нэмэгдүүлэх ийм бодлогын арга хэмжээ 
авна гэж үзэж байгаа юм.  
 

Аж ахуйн нэгжийн хувьд бол... /минут дуусав/ 
 
Ж.Бат-Эрдэнэ: Гүйцээж хариулъя. 4 номер. 
 
М.Санжаадорж: Аж ахуйн нэгжийн хувьд аль болох хувийн хэвшлээ 

дэмжсэн бодлогыг бид салбар болгоноор нь ялгаатай хэрэгжүүлэх ийм бодлого 
хэрэгжүүлэх болов уу гэж бодож байна.  

 
Салбаруудын хувьд нэлээд ялгаатай байгаа нь уул уурхайн салбараас 

бусад салбар нэлээд уналт байна. Тэр дундаа бага, дунд, жижиг дунд орлоготой 
энэ байгууллагуудын хувьд сүүлийн 3 жилээр нь бид зарлагыг нь аваад орлогыг 
нь аваад үзэхэд бараа материалын үнэ тарифын өсөлт нь борлуулалтын 
орлогоосоо даваад өсчихсөн байгаад байгаа юм. Манай татвар бол өөрөө бол 
ашгаас авдаг. Өөрөөр хэлбэл орлого, зарлагын зөрүүн дээрээс авдаг байгаа.  

 Тэгэхээр татвараа бид тодорхой хэмжээгээр бол илүү аж ахуйн нэгж дээр 
бууруулах. Ингэснээр бол ажлын байрыг хадгалах, мөн ашгийг нэмэгдүүлэх энэ 
тал руугаа явна гэсэн ийм бодлогын одоо хувьд орж ирэх болов уу гэсэн бид 
хандлага байгаа.  
 

Үүн дээр мэдээж хэрэг яг энэ хүүхдийн үдийн хоолны энэ хөтөлбөр орж 
ирэх нь бол зайлшгүй. Гэхдээ бид бол үүнийг хэрэгжүүлэхэд болох юм төр өөрөө 
бүгдийг хий... /минут дуусав/ 

 
Ж.Бат-Эрдэнэ: Улсын Их Хурлын чуулганы хуралдаантай танилцаж 

байгаа зочид танилцуулъя. Монгол Улсын Ерөнхий сайд Ням-Осор Учралын 
урилгаар Социал Демократ Монголын Эмэгтэйчүүдийн Холбооны гишүүд Улсын 
Их Хурлын үйл ажиллагаа, Төрийн ордонтой танилцаж байна. 
  
 Эрхэм хүндэт эмэгтэйчүүддээ ажил амьдралын сайн сайхан бүхнийг хүсэн 
ерөөе.  
 

Х.Баасанжаргал гишүүн тодруулъя. 
 
 Х.Баасанжаргал: Яг үнэн. Хүүхдийн үдийн хоолны асуудлыг хувийн 
хэвшилтэй хамтрах, тэр дундаа орон нутгийн жижиг, дунд үйлдвэрлэл үйлчилгээ 
эрхлэгчдийн ийм сүлжээг үүсгэх замаар хүүхдийн үдийн хоолны асуудлыг 
шийдэх, нөгөө талдаа орон нутгийн жижиг, дунд бизнес эрхлэгчдэд олгож байгаа 
зээл, тэдгээрийн эргэн төлөлтийн чанар сайжрах, эргээд орон нутгийн бизнест 
орон зай гаргаж өгөх гэдэг талаас нь манай Сангийн яамаа хараад ирэх намар 
төсвийг боож орж ирэхдээ энэ асуудал дээр онцгой анхаарч өгөөч гэж хүсэх гээд 
байгаа юм.  
 

Тэгэхгүй бол Хөдөө аж ахуйн яамнаас ч тэр өөр зарим нэг албан 
тушаалтнуудын байр суурь бол орон нутгийн өмчит үйлдвэрийн газар байгуулах 
замаар үүнийг шийдэх гэдэг ийм шийдэл оруулж ирээд байгаа юм.  
 
 Тэгэхээр энэ бол ерөөсөө байж болохгүй зүйл байгаад байгаа юм.  
 
 Тэгэхээр нөгөө төрөөс олгож байгаа нөгөө олон хөнгөлөлттэй зээл, нөгөө 
олон хөтөлбөрт хамрагдсан аж ахуйн нэгжүүдтэйгээ хамтарч энэ асуудлыг 
шийдэх ийм модель загвар оруулж ирээч л гэдэг ийм хүсэлтэй байгаа. 
 

Ж.Бат-Эрдэнэ: Санал хэллээ. Гомбын Ганбаатар гишүүн. 
 
Г.Ганбаатар: Хөөш. Хэдүүлээ нэг жоохон ичиж амьдаръя. Яг одоо энэ 

төсвийн төсөөлөл, энэ төсвийн хүрээтэй холбоотой бол асуулт алга. Гэхдээ 
үүнийг дагаад орж ирж байгаа энэ Нэмэгдсэн өртгийн албан татварын тухай 
хуульд өөрчлөлт оруулах энэ асуудлыг бол дэмжиж болохгүй. 

Ж.Энхбаяр сайд аа, та өөдөөс хараад инээгээд байх юм. Бид 2025 оны 11 
сарын 14-нд яг 6 сарын өмнө энэ хуулийг баталсан шүү. Яг яах гэж баталсан 
билээ, хэчнээн хэлэлцүүлэг болсон билээ. 
 
 Мөнгөний энэ ханш унасан үед. Дээрээс нь мөнгөний хатуу бодлого явж 
байгаа үед иргэдийн гар дээр, аж ахуйн нэгжийн гар дээр бэлэн мөнгөгүй 
болчихлоо. Ядаж нэг жоохон мөнгө ч гэсэн НӨАТ-аас нь үлдээе гээд. 
 
 Тэгээд үүнийг чинь одоо 500 мянга хүртэлх орлоготойг нь 100 хувь 
олгохоор, 500-аас саяыг нь 50 хувь олгохоор, саяас дээшийг нь 20 хувь олгохоор 
хэдүүлээ Бат НӨАТ-ын тухай хуульд өөрчлөлт оруулж батлаад тэгээд 1 сарын 
01-нээс хэрэгжүүлэх байсныг хэдүүлээ багш, эмч нарын цалингийн нэмэгдэл гээд 
10 сарын 01-нээс болгосон. Одоо бүр байхгүй болгох гэж байна. Үгүй нээрээ одоо 
ичих хэрэгтэй шүү дээ. 
 
 10 гаран жил та нар төсвийн болон мөнгөний буруу бодлого явуулсны 
улмаас өнөөдөр энэ мөнгөний ханш уналт чинь 2016 оны 100 төгрөг 32 төгрөг 
болчхоод байж байна. 
 
 Тэгээд НӨАТ дээр нь иргэдээ нэг жоохон мөнгөжүүлчихье гэсэн. Одоо 
өнөөдөр яг зургаахан сарын дараа ийм хачин эргүү парламент гэж ер нь юу 
байдаг юм Дөнгөж гаргасан шийдвэрээ 6 сарын дараа одоо ийм юм яриад байж 
байх гэж.  
 

Нөгөө талдаа үүнийг чинь бид сая чуулганы завсарлагааны 1, 2 сард 
тойрогт явахдаа ярьсан шүү дээ. 
 
 НӨАТ-ын тухай хуульд сайхан өөрчлөлтүүд орж байгаа. Иргэдэд хэрэгтэй 
өөрчлөлтүүд маш их орж байгаа. Та нарын 500 мянган төгрөгийн худалдан авалт 
болгонд чинь гар дээр чинь 50 мянган төгрөг үлдэнэ.  
 

Ж.Энхбаяр даргаас сайдаас хоёр асуулт байна. Та түрүүнд Д.Энхтуяа 
гишүүний асуултад хариулахдаа төсвийн орлого бол тасраагүй. Орлого 
бүрдүүлэлт сайн байгаа гэсэн. Дараахан нь 30 минутын дараа Ж.Баясгалан 
гишүүний асуултад хариулахдаа төсөв хэцүү байна. Байдал амаргүй байна. 
Төсвийн чадавх хэцүү байна гэж. Яг бодитой байдал нь аль нь юм? Энэ ний 
нуугүй хэлэхэд энэ бүтэл муутай төрийн будилуу сайдаас болоод бид өнөөдөр 
ийм байдалд орчхоод байгаа шүү дээ. 
 
 Та үнэнээ хэлэх хэрэгтэй шүү дээ. 
 
 Ямар хариуцлага тооцсон юм? Улсын төсөв дээр тэрбум, их наяд орчим 
төгрөгийн ачаалал үүсгэсэн сайдыг зөвхөн огцруулаад л явуулах юм уу. Энэ дээр 
ямар хариуцлага тооцох юм. Өнөөдөр бид ийм л бодитой юмнуудаа иргэддээ 
хэлж байхгүй бол одоо ингээд нэг ерөнхий юм яриад худлаа яриад баймааргүй 
байна.  

 Хоёрдугаарт нь, нэгэнт НӨАТ-өөр оролдох гэж байгаа бол удахгүй төсвийн 
тодотгол хийх юм чинь тэгвэл цалин хөлсний нэгдсэн бодлогоо Т.Аубакир сайд 
өөрсдөө оруулж ирэх хэрэгтэй шүү дээ. 
 
 Одоо ингээд өмбүү цөмбүү юм хийгээд нэг талдаа НӨАТ-өөр оролдоод, 
нөгөө талдаа зөвхөн багш, эмч нар гэж яриад байх юм бол тэгвэл соёл 
урлагийнхан бусад салбараа нэмээд цалин хөлснийхөө нэгдсэн бодлогыг 
хэдүүлээ эргэж харъя. Энэ хоёр дээр хариулт авъя. Ж.Энхбаяр сайд аа.  
 

Ж.Бат-Эрдэнэ: Н.Учрал Ерөнхий сайд хариулъя. 
 
 Н.Учрал: Тийм. Г.Ганбаатар гишүүний асуултад хариулъя.. 
 
 Тэгээд энэ төсвийн хүрээ яах вэ энэ удаа бол хуулийнхаа хугацаанд л орж 
ирж байгаа юм. Энэ 2027 оны төсвийг өргөн мэдүүлэхэд энэ төсвийн хүрээгээр 
энэ хүрээ хязгаарт багтаж төсвөө мэргэн мэдүүлнэ. Энэ бол хуулийнхаа 
хугацаанд. Таны хэлж байгаа үнэн. 
 
 Тэгээд Их Хурал баталсан хуулиасаа буцаад байх нь зохимжтой биш. 
Гэхдээ нэг зүйл байгаа юм. 
 
 Ер нь татвараар бид их хамаагүй их оролддог болсон байна. Татвар өөрөө 
нийгэм дэх баялгийн дахин хуваарилалтын хамгийн зөв механизм гэж бодож үзэх 
ёстой.  
 
 Тэгэхээр татвар өөрөө аль салбарыг илүү дэмжих вэ буюу энэ баялгийг 
хэрхэн хуваарилах вэ гэдгийг шийддэг зөв механизм.  
 
 Тэгэхээр энэ механизмыг өөрөө цаг үеэсээ шалтгаалж хийдэг.  
 
 Тэгэхээр өнөөдөр НӨАТ-ын буцаалтыг нэмэгдүүлэх нь чухал байна уу, 
эсвэл хувь хүний орлогын албан татварын хөдөлмөрийн хөлсний доод 
хэмжээнээс доош байгаа тохиолдолд бүтэн тэглэх нь зөв байна гэвэл иргэдийн 
орлогыг хамгаалах нь илүү чухал байгаа. Нэг ёсондоо хөдөлмөрлөж байгаа хүн 
бүрийн орлогыг хамгаалах нь цаашаа ажлын байрыг хадгалж үлдэхэд чухал гэж 
үзэж байна.  
 
 Тэгэхээр нөгөө татварыг хуваарилах асуудлыг Засгийн газар шийд гэдэг 
чинь Засгийн газар бодлоготойгоо нийцүүлээд татвараар дамжуулж тэр 
механизмаа хөдөлгө гэсэн үг.  
 
 Тийм учраас энэ татвартай холбоотой хуулийн өөрчлөлтийг дандаа 
Засгийн газар өргөн мэдүүлдэг нь ийм учиртай. Гэтэл өнөөдөр сүүлийн үед нэг 
юм хэмжээ хязгаартай.  

Хувь хүний орлогын албан татварыг нэг хувь 1 хувь болгоё гэж ярьж 
байгаа. Гишүүд нэг зүйлийг бод. Хувь хүний орлогын албан татвар бол орон 
нутгийн төсөв шүү. Орон нутгийн төсөв. Хэрвээ хувь хүний орлогын албан 
татварыг хувийг 1 хувь болгоё гэвэл төсөв 90 хувиар тэр 10 хувийг чинь ер нь 
тасарна. Гэхдээ орон нутаг бие дааж үйл ажиллагаа явуулах бололцоогүй болно 
шүү.  

 
Өнөөдөр аймгийн удирдлагууд, аймгийн иргэдийн хурлын төлөөлөгч нар 

бүгд ярьж байна. Цаашаа бид нарыг ер нь бай гэж байгаа юм уу, эсвэл ингээд 
Монгол Улсад аймаг орон нутаг хэрэггүй гэж үзэж байгаа юм уу? Нийслэл чинь 
аймаг чинь энэ хувь хүний орлогын албан татвараар санхүүждэг юм. Үгүй бол энэ 
аймаг орон нутгийн чинь төсвөөс дахиж тэтгэдэг болно. Ямар арга зам үлдэх вэ 
гэхээр зүгээр л гадаад зээл, тусламж авна.  
 
 Тийм учраас би яг таны хэлж байгаа дагуу одоо нийгмийн даатгалын 
реформын хуулийг, дээрээс нь халамжийг зорилтот болох хуулийг төрийн албан 
хаагчийн 33 хуулиар зохицуулж байгаа. Хуулийг хөндөнө. Тэтгэврийг шударга 
болгоно. Энэ хуулиудыг бариад ороод ирэхээр харин бүгдээрээ тойрч сууж 
байгаад арай эрүүлээр аливаа асуудлыг ярих ёстой шүү. 
 
 Түүнээс дээр доороо гараад татварын хувь хэмжээгээр өрсөлдөөд байвал 
энэ улсаа хорлоно шүү. Тэгээд тэрийг анхаарах хэрэгтэй.  
 

Ж.Бат-Эрдэнэ: Ж.Энхбаяр сайд нэмж хариулъя. 
 
 Ж.Энхбаяр: Төсөв, орлого хэвийн байгаа. Г.Ганбаатар гишүүн ээ. 
 

Яг л өөрийн байгаа түвшинд үйлдвэрлэлийн потенциал түвшиндээ төсвийн 
орлого бүрдээд л, даже нэмж бүрдээд л, ноднингийн мөн үеэс 14 хувь нэмээд 
бүрдчихсэн байна. Экспорт 2.2 тэрбум доллароор даваад ороод ирчихсэн байна. 
Энэ бол хэвийн явж байгаа. 

 
Миний ярьсан үндсэн зүйл бид зардлаа огцом нэмчхээд байгаад л асуудал. 

Орлогоосоо давсан зардлыг нэмсэнтэй холбоотойгоор зохицуулалт хүндрээд 
байна шүү дээ. 
 
 Тэгэхээр бид сонголтыг Их Хуралд өгч байна. Тооцоо өгч байгаа юм 
Засгийн газар. Энэ Их Хурлын баталсан цалингийн нэмэгдэл дээр ийм ачаа үүсэж 
байна шүү.  
 

Дээрээс нь НӨАТ-ын хуулийг ингээд хэрэгжүүлээд эхлэх юм бол 2 их 
наядын, ахиад үндсэндээ 4 их наядын ачаа зардал үүсэж байна. Төсвийн орлого 
дутна. Тэр хэмжээнд бусад салбараас чинь татах нь байна шүү. Орон нутгийн дэд 
бүтэц, хөгжлийн бодлогууд чинь хэрэгжихгүй байна шүү. Төрийн албан хаагчдын 
цалин тэтгэврийн нэмэгдэл чинь хүндрээд эхлэх нь байна шүү.  

Ж.Бат-Эрдэнэ: Г.Ганбаатар. Гишүүн тодруулъя. 
 
 Г.Ганбаатар: Үгүй. яах вэ, Ж.Энхбаяр сайд аа, та л түрүүнд л өөрөө 
Ж.Баясгалан гишүүний асуултад би өглөөнөөс хойш ингээд таны хариултыг хэний 
асуултад яаж хариулж байгааг, ямар тоо ярьж байгааг чинь сонсоод л байгаа 
байхгүй юу. Та Ж.Баясгалан гишүүний асуултад хариулахдаа яг тэгж хэлсэн шүү 
дээ. 
 
 Орлого хэцүү байна. Эдийн засгийн бодит байдал чадавх их муу байна, 
байдал хүнд байна л гэсэн юм. 
 
 Тэгээд би аль нь бодитой юм бэ л гэдгийг чинь асууж байгаа юм. Нөгөө 
талдаа миний тэр асуулт чинь одоо ингэж өмбүү цөмбүү, НӨАТ, мөт гэж оролдож 
байхад та хэд нэг цалин хөлснийхөө нэгдсэн бодлогоо эсвэл Засгийн газар 
дээрээ ярьж байгаад төсвийн тодотголоороо оруулаад ир л дээ гэж яриад байгаа 
юм шүү дээ. 
 
 Тэгэхгүй ингээд оочин цоочин юм болчхож байна. Дээрээс нь наадах чинь 
оролдож болохгүй нэг иргэдийнхээ гар дээр үлдэх нэг жоохон орлоготой бодитой 
зүйлээ оролдохгүйгээр өөр эх үүсвэр, өөр цалин хөлсний системээ яах юм. 
Тэрийгээ нэгдсэн системээ нэг төсвийн тодотголоор оруулаад ир л гээд байгаа 
юм. Энэ дээр ямар байр суурьтай байгаа юм?  
 
 Ж.Бат-Эрдэнэ: Зочин танилцуулъя. Улсын Их Хурлын гишүүн 
Д.Үүрийнтуяагийн урилгаар Эрдэнэт төрийн өмчит үйлдвэрийн газрын 
эмэгтэйчүүдийн зөвлөлийн гишүүд, тэргүүлэгчид Улсын Их Хурлын үйл 
ажиллагаа, Төрийн ордонтой танилцаж байна. 
 
 Та бүхэндээ ажлын амьдралын хамгийн сайн сайхан бүхнийг хүсэн ерөөе. 
/алга ташив/ 
 
 Ж.Энхбаяр сайд хариулъя. 
 
 Ж.Энхбаяр: Би хариуцлагатай дахин хэлье. Төсөв орлого талдаа яг л 
төлөвлөсөн хэмжээнд яваад байна. Гэнэтийн огцом зардал чинь хэт их ачаалал 
үүсгэчихлээ шүү гэдгийг нь бид тооцоо гаргаад ирж байна шүү дээ. 
 
 Тэгэхээр хоёрдугаарт, орж ирсэн гадаад орчин нөлөөтэй холбоотой 
шатахууны үнэ өсөлтөөр инфляц буюу үнийн өсөлтийн шок орж ирж байна. 
Түрүүчээсээ мэдрэгдээд эхэллээ. Дунд хугацаандаа улам энэ нөлөөлөл нэмэгдэх 
нь. Хариу арга хэмжээг яаралтай авч хэрэгжүүлэх хэрэгтэй байна. Энэ хуулийг 
батлаад өгөөч. Тэгвэл бид төсвийн тодотголоо 6 сард өгөөд наадмаас өмнө 
төсвөө тодотгоод орлого, зарлага, та бүгдийн яриад байгаа энэ реформын 
асуудлуудаа нэг цэгцэлж аваад эртхэн шиг цаг алдахгүй хийчихвэл яасан юм бэ.  

Нам нь болохоор оройтно шүү. Баахан урсгал зардлууд гарчихсан байдаг. 
Артөг өсчихсөн байдаг. Дутуу гүйцэтгэлтэй баахан төсвийн хөрөнгө оруулалтууд. 
Үүнийгээ баахан санхүүжүүлж явсаар байгаад сүүлдээ нөгөө цалин тэтгэвэр нь 
хүрэлцэхээ болих руугаа орох вий гэдэг ийм эрсдэл байна.  
 
 Тэгэхээр огцом нэмэгдлүүд цалин тэтгэврийн огцом нэмэгдвэл энэ НӨАТ-
ын хуулийн өөрчлөлт чинь улс... /минут дуусав/ 
 

Ж.Бат-Эрдэнэ: Оюунсайханы Алтангэрэл гишүүн асуулт асууя.  
 
О.Алтангэрэл: Энэ 2028-2029 оны төсвийн төсөөлөлд чинь энэ малчны 

нийгмийн даатгалын шимтгэлийг нөхөн төлүүлэх зүйл байна уу, үгүй юү? Одоо 
үндсэн асуулт нь энэ. 

 
Манай энэ Ганзоригийн Тэмүүлэн тэргүүтэй нэр бүхий Улсын Их Хурлын 

гишүүд энэ хуулийг батлуулсан юм билээ. 
 
 Тэгээд Засгийн газар нь хууль хэрэгжүүлэх Үндсэн хуулиар хүлээсэн 
Засгийн газар нь хэрэгжүүлэхгүй байсаар байгаад өдий хүрлээ. Одоо манай 
Т.Аубакир сайд байна. 
 
 Тэгээд одоо нам бүлэг доторх хагарал хуваагдлынхаа үед гарч ирээд төр 
ийм байх, ёстой үнэн байх, ёстой худлаа ярьж болохгүй гээд л их сүрхий сайхан 
зүйл ярьж байсан. Би бол итгэж байсан. 
 
 Тэгээд яг л энэ хэлсэндээ суух юм болов уу гэж үзэж байсан. 2026 оны 
эхээр сая энэ оны эхээр гарч үг хэлэхдээ малчны тухай хуультай хэрэгжүүлэх 
журмыг нэгдүгээр улиралд багтааж батална гээд олон нийтийн мэдээллийн 
хэрэгслээр мэдэгдсэн. 
 
 Тэгээд төрийн сайд хэлж байгаа учраас үнэн хэлж байгаа болов уу гэж 
бодсон. Тухайн үед Ерөнхий сайд Г.Занданшатартай энэ энэ уд асуудлаар 
ярьсан одоо батлах гэж байгаа гэж ингэж хэлсэн. Байхгүй нөгөө журам нь. Үгүй 
тэгээд ингэж улайм цайм олон нийтийн өмнө худлаа ярьж болдог юм уу? Монгол 
төрийн сайд тэгээд худлаа ярьчхаад ажилдаа үргэлжлүүлээд байж болдог юм уу?  
 

Ер нь ингээд сайд нар ажлын хэсгийг орж ирэхэд манай Их Хурлын дарга 
бол тэр индэр дээрээ сайхан танилцуулж байгаа шүү дээ. 
 
 Худлаа мэдээлэл өгч болохгүй. Парламентыг хүндэтгэнэ, асуултад үнэн 
зөв хариулна гээд. Ингээд худлаа яриад яваад байдаг. Цаана нь юу болж байна 
вэ гэхээр энэ хуулийг батлагдангуут хүлээсэн хэдэн мянган малчин үүнийг болчих 
болов уу, сайхан тэр хууль яриад байсан тэрийг хэрэгжүүлчих болов уу гэж 
байгаа юм. 

Энд байгаа сая тойрог руу явсан орон нутгийн тойрог руу явсан. Энд сууж 
байгаа Монгол Ардын намын гишүүд бүгд бид 2016 оны сонгуулийн амлалтаа 
биелүүлж малчны тухай хуульд малчны нийгмийн даатгалын шимтгэлийг 
төлөхөөр болчихсон шүү гэж орон нутаг тойрогтоо ярьж явсан.  

 
Одоо яах юм бэ бүгдээрээ худалч болох уу? Малчид болохоор ингээд 

туураад байж болдог, аргалаад байж болдог ийм байдалтай байх уу?  
 
Тэгээд Монгол Улсын хууль тогтоох дээд байгууллага Улсын Их Хурлаас 

баталчихсан хуулийг хэрэгжүүлээгүйд хэн хариуцлага хүлээх юм бэ? Би бол 
зүгээр ингээд амаараа яриад байгаа биш удаа дараагийн асуулга тавьсан. 

 
Одоо энэ С.Бямбацогт дарга Хэрэг эрхлэх газрын дарга байхдаа өгсөн 

хариу нь байна. Хэн хариуцлагыг нь хүлээх юм бэ? Энэ хууль хэрэгжихгүй 
байгаад гэсэн огт хариулахгүй ирүүлж байгаа юм. Улсын Их Хурлын гишүүний 
асуулгад хариу ирүүлэхгүй байж болдог юм уу? энэ 3 сарын 12-ны энэ 
С.Бямбацогт даргын бичиг нь энэ байна. Удаа дараалан энэ асуудлыг тавьж 
байгаа. 
 
 Тэгэхээр хоёр үндсэн асуулт байгаа юм. Энэ төсвийг төсөөлөхдөө Монгол 
Улсын Их Хурлаас баталчихсан хүчин төгөлдөр хууль тогтоомжуудыг дагаж 
мөрдөж чадах юм уу, чадахгүй юм уу? Чадахгүй бол алийг нь ч чадахгүй юм. Нэг. 
 

Хоёр дахь асуулт. Энэ төсвийг төсөөлөхдөө олон жил 2016 оноос хойш 
Монгол Ардын Нам өөрийнхөө мөрийн хөтөлбөрт орж 10 жилийн турш малчдад 
амлаж байгаа малчдын нийгмийн даатгалын шимтгэлийг нөхөн төлүүлэх зүйлээ 
оруулж чадах юм уу, чадахгүй юм уу? Ингэж төсөөлж байгаа юм уу, үгүй юу. Энэ 
дээр яг тодорхой хариулт авмаар байна.  

 
Хууль хэрэгжүүлээгүй хүмүүст хариуцлага тооцно. Засгийн газарт яаж 

хариуцлага тооцдог. Огцруулж тооцдог. Сайдад яаж хариуцлага тооцдог юм 
огцруулж тооцдог. Энэ хариуцлага дээр хууль хэрэгжүүлээгүй хариуцлагыг хэн 
хүлээх вэ. Дөнгөж оны эхэнд эхний улиралд багтаана гэж байсан энэ хариуцлагыг 
хэн хүлээх вэ? Саяын үндсэн асуултад хариулт авъя.  

 
Ж.Бат-Эрдэнэ: Н.Учрал Ерөнхий сайд хариулъя. 

 
 Н.Учрал: Энэ малчны холбоотой хуулиуд дээр Ц.Идэрбат сайдаар энэ 
хэрэгжилтийг нь шалгах чиглэлээр ажлын хэсэг байгуулсан.  
 

Их Хурал дээр ч байхад Ц.Идэрбат гишүүн ахалж байсан. Хүнс, хөдөө аж 
ахуй, хөнгөн үйлдвэрийн сайдаар томилогдоод ингээд энэ ажлын хэсгүүдийг 
ахалж байна. бараг халамжийг тогтоогоод байгаа бие даасан бараг 8 хууль байна 
лээ. 8 хууль. 

 



МОНГОЛ УЛСЫН ИХ ХУРЛЫН ЧУУЛГАНЫ НЭГДСЭН 
ХУРАЛДААНЫ ТЭМДЭГЛЭЛ 

2026 ОНЫ 05 ДУГААР САРЫН 14-НИЙ ӨДӨР, ПҮРЭВ ГАРАГ 
“ИХ ХУРАЛДАЙ” ТАНХИМ 

 

 

64 

Халамж бараг сүүлийн би харсан 620 орчим тэрбум байна уу. Жилд өгөөд 
байх шиг байна. Хамгийн сонирхолтой нь зорилтот бүлэгтээ энэ халамжийн 24 
хувь нь хүрэхгүй байна лээ шүү. Халамж нүдээ олохгүй байгаа. Зорилтот 
бүлгүүдээ халамжилж чадахгүй энэ халамжийн тогтолцоо өөрөө халамжлуулах 
хэмжээнд очсон. 
 
 Тэгээд би энэ халамжийг зорилтот бүлэгт нь хүргэе. Тэр хүүхдийн мөнгө, 
цалинтай ээж, тэр бусад хөтөлбөрүүд хүн амаа өсгөх бодлого шүү. Тэр бол гэр 
бүлийг дэмжиж байгаа бодлого. Түүнээс халамж биш. Энэ халамжийг шударга 
болгоё, зорилтот бүлэгт нь хүргэе гэдэг хуулийг удахгүй бариад ороод ирье.  
 
 Тэгэхээр харин манай гишүүд Та бүхэн маань нөгөө камер харахаараа 
нөгөө халамж их зөв шүү гээд ингээд эхлэх вий л гэдэг дээр би санаа зовж байна. 
Гэхдээ ингээд аваад ороод ирнэ. Халамжийг. Төрийн албан хаагчийн цалинг 33 
хуулиар шийдэж байгаа. Үүнийг нэг хуулиар шийднэ.  
 

Тэтгэвэр өнөөдөр шударга бус байгаа 2013 оноос өмнө сая 400 мянган 
төгрөгөөс тэтгэвэр бодож байсан. 2017 оноос хойш 2 сая 400-гаар бодсон. 
насаараа хөдөлмөр эрхэлсэн хүн тэгээд 10 жилийн дараа тэтгэвэрт гарсан хүн 2-
ын цалингийн зөрүү бараг 40 хувьтай байгаа бол шударга бус. 
 
 Ингээд тэтгэвэр нэмлээ гээд хэлдэг. Бүгдэд нь тэгш 10 хувь нэмчихээр 
нөгөө зөрүүтэй хэсэг дээрээ ч 10 хувь, өндөр хэсэг дээрээ ч 10 хувь гэхээр энэ 
бол шударга биш. Хөдөлмөрлөсөн нь хөлснийхөө үр шимийг хүртдэг шимтгэлийг 
олон жил хүр шимтгэл төлсөн нь илүү тэтгэвэр авдаг энэ тогтолцоо руу явна.  
 

Өнгөрсөн хугацааны графикийг үзэхэд сонгуулийн яг мөчлөг болгоны 4 
сард дандаа нөгөө халамж нэмээд8 тэтгэвэр нэмээд наад малчны байгаа хууль 
чинь яг 2024 оны парламент дээр гарчихгүй юу. Ингэж явсаар байгаад яг 
тогтолцоогоо эвдээд хаячихсан. төсвийн урсгалын 75 хувь нь зөвхөн урсгал 
санхүүжүүлж байгаа юм.  
 
 Тэгэхээр ийм төсөвтэйгөөр цаашаа явахгүй нь.  
 
 Тэгэхээр ер нь ингээд зовлонгоо үнэнээ яриад төсвөө бэлдэж байна. Энэ 
төсвийн урсгал дээр реформ хийх цаг бол ирчихлээ.  
 

Ж.Бат-Эрдэнэ: Ж.Энхбаяр сайд нэмэлт хариулт өгье.  
 
Ж.Энхбаяр: Малчдын нийгмийн даатгалыг бусад татвар төлөгчид 

үүрүүлэх энэ хууль өөрөө зөв үү, буруу юу байна. Бид бол малчдынхаа орлого 
олох, мал аж ахуйн гаралтай түүхий эдий бүтээгдэхүүний үнийг чөлөөтэй зах 
зээлд өрсөлдөөний зарчимд үнэ тогтоход л дэмжих ёстой. Махны үнэ, малын үнэ, 
ноос ноолуурын үнэ зах зээлийн зарчмаар овоо болж байна. Төр бага оролцох 
тусам л үнэ яг зах зээлийн ханш дээр тогтож ирж байна. Нэг талдаа малчдын 
орлого тогтворжиж байна. Гэтэл нийгмийн даатгалын зардлыг бусад татвар 

төлөгчдөөр үүрүүлэх нь шударга уу гэдэг асуудал. Бид малчдыг махаа 
Улаанбаатар хотын иргэдэд зориулаад 50 хувь хямдруул. Таны даатгалыг 50 
хувь төлж байгаа болохоор та мал, махаа 50 хувь бага өг гэж хэлэхгүй байгаа шүү 
дээ. 
 
 Тэгэхээр хүн болгон татвар төлдөг. Хүн болгон шударгаар орлого олдог. 
Үүнээсээ ирээдүйн үеийн баталгаа болсон даатгалаа төлдөг байх... /минут 
дуусав/ 
 

Ж.Бат-Эрдэнэ: О.Алтангэрэл гишүүн тодруулъя. 
 
О.Алтангэрэл: Асуулт ерөөсөө тов тодорхой асуулт. Төсөөлж байгаа юм 

уу, үгүй юу? Энэ мөнгийг энэ төсөвт тавьсан юм уу, үгүй юу? Хуулийн зөв бурууг 
Засгийн газар шүүн хэлэлцэхгүй.  
 
 Тэгэхээр хуулийн хугацаа ч дуусаагүй. Та хэд тэгж буруу ойлгоод байгаа. 
Хугацаа тогтоосон заалт нь байхгүй болчихсон болохоос биш үндсэн олгох заалт 
нь бол хэвээрээ байгаа юм. Оруулж ирэх гэж байгаа хууль зорилго санаад 
Ерөнхий сайдын саяын ярьж байгаа зүйлийг ойлгож байна. Таны тайлбарыг 
ойлгож байна. Тэгэхдээ асуулт ганцхан хүчин төгөлдөр байгаа хуулийг 
хэрэгжүүлээгүй хариуцлагыг хэн хүлээх юм. 
 
 Тэгээд энэ хуулийг хэрэгжүүлнэ гэж тооцож төсөвлөж байгаа мөнгө байгаа 
юм уу, үгүй юу. Харин нэг зүйлийг хэлье Ж.Энхбаяр сайд аа. Өнгөрсөн жилүүдэд 
нөөцийн мах бэлдэж малчдыг махыг нь үнэтэй заруулахгүй гэсний золиос 
өнөөгийн манай хөдөө шүү. Малчингүй, залуу малчид байхгүй амьдрал хэцүү 
хотод төвлөрчихсөн байгаа энэ байдал шүү. 
 
 Тэгээд гол асуулт төрийн хуулийг хэрэгжүүлэх юм уу, үгүй юу? Ингэж 
төлөвлөж байгаа юм уу, үгүй юу гэдэг товч. 
 

Ж.Бат-Эрдэнэ:  Ж.Энхбаяр сайд хариулъя. 
 
 Ж.Энхбаяр: Төсвийн хүрээ бол Монгол Улсын эдийн засгийн тэр рамыг нь 
гаргаж байгаа шүү дээ. 
 
 Эдийн засаг ингэж өсгөнө. Төсвийн орлого ингэж өсгөнө. Орлогын хэмжээ 
чинь ийм гээд баталж өгөөд тэр хэмжээндээ зарлага чинь энэ байна, гадаад зээл 
ингэж ашиглаж болно, Засгийн газрын өр энэнээс хэтрэхгүй, халамжийн зардал 
чинь энэнээс хэтрэхгүй гэдгийг нь л гаргаж өгч байгаа. Энэ дээр Сангийн яам 
тооцооллоо хийнэ, төсвөө зохионо шүү дээ. 
 
  
 
 Тэгэхээр М.Санжаадорж тооцоог нь гаргаад өгөөч. Саяын энэ нийгмийн 
даатгал малчдын нийгмийн даатгал 50 хувь төлөх асуудал энд төсөвтөө тусгаж 

орж ирэх үү, ирэхгүй юу? Тэр хуулийн хугацаа 01 сарын 01-нээр үйлчилгээ нь 
дуусгавар болчихсон гэж тайлбарлаад байгаа. Тэрийгээ тайлбарлаад өг. 
 
 Ж.Бат-Эрдэнэ: Ер нь боломжтой юм уу, боломжгүй юм уу гээд тодорхой л 
асуулт асуугаад байна даа. 4 номер. 
 

М.Санжаадорж:  Малчны тухай хуулийн 4.2.9-д малчныг бол нэг удаадаа 
нөхөн нийгмийн даатгалын шимтгэлээ нөхөн төлүүлэх ийм бол хуулийн заалт бол 
байсан. Гэхдээ энэ хууль дээр бол уг нөхөн төлүүлэх хугацаа нь бол 2026 оны 01 
сарын 01-нээр энэ заалт нь хэрэгжих хугацааг нь дуусчихсан.  

 
Төсвийн хүрээний мэдэгдэл батлагдсан хуулийн хүрээнд болон хамт өргөн 

мэдүүлсэн хуулийн хүрээнд тооцоолол орж ирдэг.  
 
 Тэгэхээр 2027 оны төсвийн хүрээний мэдэгдэл дээр бол нөхөн төлүүлэх 
тооцоолол байхгүй гэсэн үг. 
 
 Ер нь бол яах вэ зүгээр тухайн үедээ мэдээлэл болгож хэлэхэд тухайн 
үедээ энэ хууль хэрэгжсэнээр нэг удаадаа 40 орчим тэрбум төгрөг орлого бол 
нийгмийн даатгалын санд ороод тэгээд 2027 онд... /минут дуусав/ 
 

Ж.Бат-Эрдэнэ: Тодруулж нэмж хариулъя. Гүйцээж хариулъя. 
 
 М.Санжаадорж: Тухайн үедээ тооцоолол хийхдээ нийтдээ 10 орчим 
мянган малчин энэ дээр хамрагдах юм байна гэдэг тооцоолол хийгээд эхний 5 
жилийн хугацаандаа 375 тэрбум төгрөгийн зарлага гарах юм байна гэсэн тооцоо 
хийж байсан юм. Нэг удаадаа бол 40 орчим тэрбум төгрөг төлөөд тэгээд 5 жил 
эхний 5 жилдээ л зөвхөн 375 тэрбумын зардал гарах юм байна гэсэн. 
 
 Тэгээд тухайн үед Засгаар нөгөө журам нь орох гээд хоёр удаа ороод 
тэгээд яг батлагдаж чадаагүй. Тэгээд хугацаанд амжаагүй гэсэн. Тийм.  
 

Ж.Бат-Эрдэнэ: О.Алтангэрэл гишүүн тодруулъя. 
 
 О.Алтангэрэл: Тэгэхлээр оны эхэнд энэ журмыг нь батлах гэж байгаа гэж 
худлаа ярьсандаа энэ олон нийтийн мэдээллийн хэрэгсэл дээр байгаа шүү дээ. 
 
 Т.Аубакир сайд уучлалт гуйгаарай. 
 

Энэ хуулийг хэрэгжүүлж чадахгүй юм байна гээд үүнийг чинь бол 
хэрэгжүүлэхгүй болохгүй гэдэг юмаа малчдынхаа нүүрийг хараад та нар маань 
хэлээрэй.  

 
Өнөөдөр би энд хуулийн зөв буруу тал ярихаасаа илүү энэ Монгол төр 

парламент хууль батлаад үүнийг хэрэгжүүлэхгүй байгаа Засгийн газрын хандлага 
буруу байна. Тэгээд энэ нь болохоор нөгөө нэг дээрэлхэж болно гэж боддог нөгөө 

нэг асуудлыг нь шийдвэрлэхгүй байна гэж боддог малчид дээр ирэхээр илэрч 
байна гэж бодож байгаа учраас олны анхааралд ороосой. Малчид маань үүнийг 
анзаарч хараасай. Сонгуулийн амлалт худлаа болсон шүү.  

 
Ианай Ганзоригийн Тэмүүлэн нарын гишүүдийн хичээж хийсэн зүйлийг 

хэрэгжүүлэхгүй байна шүү гэдгийг хараасай гэж ингэж зориуд үг хэлж байгаа. 
Баярлалаа.  

 
Ж.Бат-Эрдэнэ: Малчны тухай хууль Ганзоригийн Тэмүүлэн миний бие 

өргөн барьсан хууль байгаа юм.  
 
Улсын Их Хурлын баталсан хуулийг Засгийн газар биелүүлэх үүрэгтэй. 

Хэрвээ эдийн засагтай холбоотойгоор ч юм уу, их боломжгүй байгаа бол буцаад 
өргөн барих хэрэгтэй шүү дээ? Тийм.  

 
Батжаргалын Заяабал гишүүн асуултаа асууя. 

 
 Б.Заяабал: Бүгдэд нь өдрийн мэнд хүргэе. 
 

Тэгэхээр дунд хугацааны төсвийн хүрээний мэдэгдэл гэдэг бол төрийн 
бодлогууд, төрийн хуулиудын өнгөрсөн 3 жилийн хэрэгжилт, ирэх 3 жилийн 
хэрэгжүүлэхтэй холбоотой ийм эдийн засгийнхаа бүх орц гарцыг тооцсон ийм 
төрийн бодлогын баримт бичиг.  

 
Энэ тооцооллууд дээрээ үндэслээд эдийн засгийн үндсэн үзүүлэлтүүдийг 

9 үзүүлэлтээр гаргаж ирэх 3 жилд ийм үр дүнтэй төрийн бодлогын үр дүнг 
бодлогын хэрэгжилтийн үр дүнд ийм 9 үзүүлэлтээр ийм үр дүнд хүргэнэ гэдгийгээ 
оруулж ирж танилцуулж батлуулдаг.  

 
Энэ дотроо эдийн засгийн өсөлт нь 2027 онд 5.8 хувь, 2028 онд 6 хувь 2029 

онд 6.3 хувь гээд ийм тогтвортой өсөлтийг хангахаар. Инфляцын түвшнийг 2027 
онд 7 хувь, 2028 онд 6 хувь, 2029 онд 5 хувь гээд инфляцын өсөлтийг он дараалал 
нь. 
 
 Ингээд бууруулахаар ийм бодлогууд оруулж ирж байгаа юм. Энэ эдийн 
засгийн өсөлт яг үзүүлэлтийг нь ирэх 3 жилийн асуудлыг ярьж байгаа энэ үед 
хөдөөгийн малчин түмнээс, сонгогчдоос нэлээдгүй хүсэлтүүд ирж байгаа. сая 
миний өмнөх хоёр гишүүн маань энэтэй холбоотой асуултууд асууж байна. 
 
 Ингээд энэ эдийн засгийн энэ үзүүлэлтүүдтэй холбоотой энэ мал аж ахуй 
малчин хүний асуудал малчны тухай хуулийн хэрэгжилттэй холбоотой 
асуудлуудыг зүй ёсоор асуухаас өөр аргагүй болчхоод байгаа юм. Тэгээд малчин 
хүн бол бүгдээрээ л мэднэ. Монгол Улсын үндэсний аюулгүй байдлын асуудал, 
монголчууд бидний үнэт зүйл, үнэт өв, соёлын өвийг тээгч Монгол гэсэн ийм 
ондоошлын илэрхийлэл бол малчин түмэн. 
 



МОНГОЛ УЛСЫН ИХ ХУРЛЫН ЧУУЛГАНЫ НЭГДСЭН 
ХУРАЛДААНЫ ТЭМДЭГЛЭЛ 

2026 ОНЫ 05 ДУГААР САРЫН 14-НИЙ ӨДӨР, ПҮРЭВ ГАРАГ 
“ИХ ХУРАЛДАЙ” ТАНХИМ 

 

 

68 

 Тэгээд үүнтэй холбоотой саяын хоёр үндсэн эдийн засгийн хоёр 
үзүүлэлттэй холбоотой асуултууд асууя.  
 

Өнгөрсөн 2025 онд эдийн засгийн өсөлт 6.8 хувьтай гарсан. Үүний 2.9 хувь 
нь мал аж ахуйн салбарын өсөлт байсан. Тэгвэл энэ ирэх 3 жилд энэ мал аж 
ахуйн салбарын өсөлтийг энэ эдийн засгийн тооцсон өсөлтүүдтэй хэдэн хувь 
байхаар тооцсон бэ? Ингэхийн тулд ямар ямар арга хэмжээг авч хэрэгжүүлэхээр 
Та бүхэн зорьж байгаа вэ?  

 
Нөгөө саяын хоёр гишүүний ярьсан Малчны тухай хуулийн 4.2 дээр байгаа 

малчдын амьдрах орчныг сайжруулах зорилгоор орон сууцын ипотекийн зээлийн 
хөтөлбөрт хамруулах зээлийн хөнгөлөлт үзүүлэх тухай заалт ер нь тусгачихсан 
юм байгаа юу?  

 
Малчны үйл ажиллагааг дэмжих зорилгоор нэн хөнгөлөлттэй зээлийг 

дараах зориулалттай олгоно гээд 12.5 дээр нь мөн байгаа юм. Хөдөлмөр 
хөнгөвчлөх дэвшилтэт технологийг нэвтрүүлэхтэй холбоотой асуудал, хадлан 
тэжээлийн техник, тоног төхөөрөмжийг худалдан авахтай холбоотой асуудал, цас 
борооны усыг тогтоож хөв цөөрөм үүсэх асуудал, гүний өрөмдлөгийн худаг гаргах 
гэх мэтчилэн эдгээр асуудалд энэ нэн хөнгөлөлттэй зээлийн бодлогоор 
хэрэгжүүлнэ гэсэн. Үүнтэй холбоотой зүйл тусгачихсан юм байна уу?  

 
Малчдын хөгжүүлэх, сургалт мэдээллээр хангах “Малчны хөгжлийн төв” 

байгуулна гэсэн. Малчны хөгжлийн төв байгуулагдсан сум байна уу? Малчны 
хөгжлийн индексийг бас тооцох аргачлалыг гаргана гэсэн. Энэ дээрээ суурилж 
бодлого явуулна гэсэн. Манай баруун бүсэд энэ малчны хөгжлийн индекс ер нь 
хэдэн хувьтай байна вэ?  
 
 Хоёрдугаарт нь, инфляцтай холбоотой асуудал. Инфляцын зорилтот 
түвшин 5 дээр нэмэх, хасах 2 гэдэг дээр байгаа. 2025 оны 11 сарын 12-ны өдрийн 
төсвийн хүрээний мэдлэгдлийн өөрчлөлтөөр 2026 онд 7 хувьд барина гэсэн. 
Гэтэл өнөөдрийн бодит инфляц 10.3 хувь хүрчихсэн байгаад байна.  
 

Энэ дотор эзэлж байгаа махны үнийн өсөлт бол 40 орчим хувь нь махны 
үнийн өсөлт байгаа юм. Гэтэл өнөөдөр малчны хотон дээр нэг хонь 300 мянган 
төгрөгөөр зарагдаж байгаа. Дундаж махыг нь аваад үзэхэд 23кг гээд тооцоод 
үзэхэд 1кг мах малчны хотон дээр 13 мянган төгрөгөөр зарагдаж байна. Өнөөдөр 
Улаанбаатар хотод 30 мянган төгрөгөөр зарж байна. Зах зээл дээр. 

 
Үүнийг зүгээр зах зээлийн зарчим гэж ойлгож болох юм уу, үгүй юм уу гэдэг 

асуудал байгаа юм. Эргээд нөгөө малчны тухай... /минут дуусав/ 
 
С.Бямбацогт: Малчны тухай хууль хэлэлцээгүй. Төсвийн хүрээний 

мэдэгдэл хэлэлцэж байгаа.  

 Тэгэхээр гишүүд төсвийн хүрээний мэдэгдэлтэй холбогдуулж асуултаа 
асууя. 
 
 Б.Заяабал гишүүн асуултаа гүйцээгээд асуучихъя.  
 

С.Заяабал: С.Бямбацогт дарга таныг байхаас өмнө би малчны дунд 
төсвийн дунд хүрээний мэдэгдэлтэй холбоотой хоёр өөр үзүүлэлттэй холбоотой 
асуудал би гэж би холбож ирж байгаа шүү дээ. 

 
Тэгээд дундуур орж ирээд ингээд юу яагаад хаячих юм. 4.1.7 дээр мал 

малын гаралтай түүхий эд бүтээгдэхүүний бэлтгэн нийлүүлэлтийн тогтолцоо 
боловсруулалтын түвшнийг ахиулж цогц бодлогыг хэрэгжүүлнэ гэсэн. 13.7 дээр 
малчин өрхийг тогтмол орлого хуримтлалтай болгох зорилгоор малчин 
хоршоодыг үндэсний үйлдвэрүүдтэй 3 жилийн бүтээгдэхүүн нийлүүлэлтийн 
тогтвортой гэрээ байгуулж стандартын шаардлагын дагуу бэлтгэсэн түүхий эд, 
бүтээгдэхүүнийг зах зээлийн дээд ханшаар бэлтгэн нийлүүлэх тогтолцоог бий 
болгоно гэж заасан. 
 
 Тэгээд яг бодит байдал дээр энэ чинь яг хэрэгжихгүй байгаад байна л даа. 
Евроазийн хэлэлцээр дээр 367 мөр бараанд 621 төрлийн бараа, бүтээгдэхүүнийг 
нийлүүлэхээр заасан. Энэтэй холбоотой мах махан бүтээгдэхүүний 
үйлдвэрлэлийг дэмжих, хөдөө аж ахуйн... /минут дуусав/ 
 

С.Бямбацогт: Төсвийн хүрээний мэдэгдэл хэлэлцэж байгаа. Энэ хэлэлцэх 
асуудал дээр бид өглөө цаг 120 минут гэсэн 2 цагийн хугацаа дууссан байгаа 
учраас Улсын Их Хурлын чуулганы хуралдааны дэгийн тухай хуулийн 36.7 
нэгдсэн хуралдаанд асуулт асуух, хариулт авах үйл ажиллагааг зөвлөлөөс 
тогтоосон хугацаанд багтаан зохион байгуулахаар, шаардлагатай тохиолдолд 
хуралдаан даргалагч нэг хүртэл цагаар сунгаж болно гэсэн. 3 гишүүн асуулт 
асуух, 4 гишүүн үг хэлэхээр байгаа.  
 
 Тийм учраас 13 цаг хүртэл үүнийг сунгалаа. төсвийн хүрээний мэдэгдэл, 
Ж.Энхбаяр сайд, Ерөнхий сайд хариулъя. 
 
 Н.Учрал: Энэ үнийн өсөлт дээр авч хэрэгжүүлэх арга хэмжээний Их 
Хурлын тогтоол хүртэл баталсан.  
 

Энэ нэг ийм юм болчхоод байгаа юм. Иөрөөс иргэдийн орлогыг 
хамгаалахад бол бид тодорхой татварын дэмжлэг үзүүлж ажлын байрыг хадгалах 
томоохон зорилт мөн үү гэвэл мөн. Эсвэл татварын хөнгөлөлт чөлөөлөлтөөр 
дамжуулж татвараа бууруулах замаар өрхөд үлдэж байгаа орлогыг нэмэгдүүлэх 
гэсэн ийм 2 л зам байгаад байгаа юм.  
 
 Тэгэхээр бид энэ арга арга хэмжээг авч хэрэгжүүлэхийн сулд сулд сая 
татварын хуулийн нэмэлт, өөрчлөлтөөр тодорхой ажлын байрыг авах хадгалах 
ийм бололцоонуудыг бүрдүүлэх ажлуудыг хийсэн. Энэ тохиолдолд бид мэдээж 

цалин хөлсийг нэмэгдүүлэх, иргэдийн орлогыг нэмэгдүүлэх, зохих арга 
хэмжээнүүдийг авах ёстой.  
 
 Тэгэхээр энэ арга хэмжээнүүдийг авах гэхээр мэдээж инфляцаа хэрхэн 
барих вэ гэдэг асуудлын өмнө тулна.  
 
 Тэгэхээр яг энэ Б.Заяабал гишүүний ярьж байгаа энэ махны үнэ дээр энэ 
орон нутаг махаа нөөцлөөд зөв менежмент хийх ийм л шаардлагатай шүү дээ. 
 
 Гэтэл яг тоо хэмжээг нь харахаар би энэ Улаанбаатар дээр ч гэсэн, аймаг 
орон нутгууд дээр ч гэсэн мэдээлэл авч байна. Хэдий хэмжээний мах нөөцөлсөн 
юм бэ тэгээд яагаад үе шаттай арга хэмжээнүүдийг аваагүй юм бэ гэдгийг.  
 
 Тэгэхээр үнэхээр энэ таны хэлж байгаа яг үнэн. Өнөөдөр үхрийн мах чинь 
30 мянга гаруй гараад явчихаар малчид болохоор махаа 13, 14 мянгаар зараад 
байдаг. Бид мэдээж малчдынхаа экспортыг бол хориглож болохгүй тэгээд дэмжих 
ёстой.  
 
 Тэгэхээр энэ дээр энэ орон нутгууд өөрөө энэ мах нөөцлөх дээрээ зохих 
арга хэмжээнүүдийг авч чадаагүй байна.  
 
 Тэгэхээр Засгийн газар мэдээж хоёр арга хэмжээнүүдийг авч байгаа юм. 
татварын хөнгөлөлт чөлөөлөлтөөр ажлын байрыг хадгалах хувийн хэвшлийнхээ 
ажлын байрыг авч үлдэхэд бол арга арга хэмжээнүүдийг авч байна. Нөгөө 
талаараа сая багш эмчийн цалин хөлсний нэмэгдлийн асуудлыг шийдэж байна. 
ингээд тэтгэвэр, зорилтот халамжууд, төрийн албан хаагчийн цалин хөлс, 
тогтолцоо, ингээд зарим хөрөнгө оруулалтын төслүүдийг хойшлуулах зохих 
түвшний арга хэмжээнүүдийг авч байгаа. Дээрээс нь Монгол банкнаас орж ирж 
байгаа мөнгөний бодлого нь өөрөө төсвийн бодлоготойгоо уялдах ёстой гэж бид 
олон жил ярьсан.  
 
 Тэгэхээр Монголбанктай энэ асуудлаар харилцан уулзалт хэлэлцэх 
тодорхой асуудлууд дээр ярилцаж байгаа. Мөнгөний бодлого төсвийн бодлого 
уялдахгүй байна. Хэт хатуу бодлого яг зээлийг ч гэсэн хумьчихлаа. 
 
 Тэгээд яах вэ? Мэдээж валютын ханш сайн байгаа нь сайн хэрэг. Гэхдээ 
богино хугацааны арга хэмжээ авч хэрэгжүүлэхээр ирэх долоо хоногийн гурав 
дахийн засгийн хурлаар үнийн өсөлттэй холбоотой арга хэмжээнүүдийг авах 
шийдвэр гаргана.  
 

С.Бямбацогт: Б.Заяабал гишүүн гишүүн тодруулж асууя. 
 
 Б.Заяабал: С.Бямбацогт дарга аа, би энэ Монгол Улсын 2025 оны эдийн 
засгийн өсөлтийн статистикаас би харж би сая хэлсэн. 6.8 хувийн өсөлттэй 
гарсан. Та Засгийн газрын Хэрэг эрхлэх газрын даргаар ажиллаж байсан. 

Тэр Засгийн газрын үр дүнд мал аж ахуйн салбарын өсөлт нийт эдийн засгийн 
чинь өсөлтийн 2.9 хувийг нь мал аж ахуйн салбар бий болгочихсон юм. Инфляцын 
чинь өсөлтийн 40 хувийг нь малын үнэ бий болгочихсон юм. Махны үнэ бий 
болгочихсон юм. Энэтэй би холбож асуугаад байгаа юм. Та яагаад холбогдолгүй 
асуулт асуугаад байна гээд юу яриад байгаа юм бэ?  
 
 Хоёрдугаарт нь, энэ Евразийн хэлэлцээрийн талаар би асууж байгаа юм 
367 нь мөр бараанд, 621 төрлийн бараанд татваргүй нийлүүлэхээр гэрээ 
хийчихсэн энэ дээр чинь замын зураг гаргаад 7 сарын 01-нээс эхлээд эффектив 
болно гээд яриад байгаа. Үүнийг чинь бэлтгэл ажил хийгдсэн юм уу? Нөгөө 
Беларусь, Оросын Холбооны Улс Казахстан, Армен, Киргизтэйгээ зах зээлтэй 
ярьсан юм уу? Бизнес эрхлэгчдийн уулзалт хийсэн юм уу? Тээвэр ложистик зах 
дэд бүтцийнхээ.  
 

С.Бямбацогт: Төсвийн хүрээний мэдэгдэл дээр макро эдийн засгийн хэдэн 
тоо л байгаа. Тийм. Ж.Энхбаяр сайд хариулъя. 
 
 Ж.Энхбаяр: Евразийн эдийн засгийн холбоотой байгуулсан төр хэлэлцээр 
үндсэндээ хамтран ажиллах 5 орны парламент соёрхон баталсан байна. 
 
 Ингээд үндсэндээ 7 сарын дунджаас гэрээ хүчин төгөлдөр мөрдөх 
бололцоо үүснэ. Үүний бэлтгэл ажлыг хангах үүднээс Монголын Худалдаа, Аж 
Үйлдвэрийн Танхим, Эдийн засаг, хөгжлийн яам, Гадаад хэргийн яам, гадаад 
худалдаанд оролцож байгаа гааль, стандарт хэмжил зүй, мал эмнэлэг, ургамал 
хамгаалах, хорио цээрийн байгууллагууд, холбогдох орнуудын чанар, стандарт, 
аюулгүй байдлаа хариуцсан байгууллагуудтайгаа холбогдох гэрээ 
протоколуудаа цэгцэлж байгаа.  
 

Үүнийг бид амжилттай хэрэгжүүлэх зохион байгуулалттай арга хэмжээний 
үед тасралтгүй авч хэрэгжүүлж байна. Энэ нь манай өнгөрсөн хугацаанд 
хэрэгжүүлсэн хөдөө аж ахуйгдэмжих бодлогыг шинэ шатанд гаргах томоохон 
боломж, шинэ зах зээл гэж үзэж байгаа. Энэ бол үүнийг бүрэн дүүрэн ашиглахын 
талаар... /минут дуусав/ 

 
С.Бямбацогт: Гүйцээгээд хариулчихъя. Ц.Идэрбат сайд хариулчихъя.  
 
Ц.Идэхбат: Б.Заяабал гишүүний асуултад хариулахад нэг минут бол 

хангалтгүй байгаа.  
 
 Тийм учраас би маш товчхон л хариулах болох нь байна. Эдийн засгийн 
үзүүлэлт нь мал аж ахуй, хөдөө аж ахуйн салбарын үзүүлж байгаа үзүүлэлт бол 
өндөр байгаа. Үүнд бол махны экспорт, ноолуур, дээрээс нь мал өссөн цаг агаар 
тайван байсан.  
 

Монгол Улсын эдийн засгийн энэ уул уурхай хөдөө аж ахуй гэдэг энэ хоёр 
салбарын уул уурхай бол чинээндээ тултал ажиллаж байгаа гэдгийг бол 

салбарынхан хэлж байгаа. Мал аж ахуй дээр бол маш том орон зай байна гэж 
ингэж харж байгаа. Энэ орон зайн энэ нөөцийг эдийн засгийн эргэлтэд маш 
хурдтай оруулж эдийн засагт дорвитой хувь нэмэр оруулахад ганц тээг болж 
байгаа юм бол Монголын малын өвчин. Малын өвчнөө бид шийдэж чадах юм бол 
энэ 3.9 хувь энэ 33 хувь биш, түүнээс илүү хөрөнгө эдийн засгийн өсөлт үзүүлэх 
бололцоо байгаа.  

 
Яамны хувьд бол энэ малчдын орлого юмтай эдийн засгийн өсөлтөд 

тодорхой нөлөө үзүүлэх зорилгоор... /минут дуусав/ 
 

С.Бямбацогт: Хассуурийн Ганхуяг гишүүн асуултаа асууя.  
 
Х.Ганхуяг: Энэ төсөв дагасан хуулиудаас бол тэрний тодотгол хийх 

нэмэлт, өөрчлөлтийг бол дэмжиж байна.  
 
Өнгөрсөн жилийн төсөв ахалж айлчилсан хүний хувиар энэ 6 сарын өмнө 

баталсан хуулийг өөрчлөх асуудлыг дэмжихгүй байна. НӨАТ-ын буцаалт гэдэг 
бол бүртгэлийг сайжруулдаг юм.  

 
Бид энэ дээр татварын хуулиар ямар өөрчлөлт оруулах гэж байгаа вэ 

гэхээр өрхийн орлогыг дэмжих, өрлөгийн орлогыг дэмжсэнээр тэр худалдаа, 
үйлчилгээ жижиг, дунд үйлдвэрлэлийг дэмжих энэ бодлого явж байгаа юм байна. 
НӨАТ-ын буцаалт бол. Шаталсан буцаалт. Тэр тусмаа. 

 
Зүгээр харин энэ төсвийн хүрээтэй холбоотойгоор энэ төсөвт томоохон 

нөлөөлөл үзүүлэхээр хэд хэдэн асуудал дээр ерөөсөө анхаарал хандуулахгүй 
байна л даа. Энэ цалингийн асуудлыг Их Хурал ярьдгаа болимоор байна. Тэр 
сургууль нь, цэцэрлэг нь, эмнэлэг нь өөрсдөө цалингаа шийддэг болмоор байна.  

 
Одоо ингээд л намар бүгдээрээ цалин тэтгэвэр л ярина, салбар салбарын 

цалин тэтгэврийг ярина. Энэ жилийн төсвийн алдагдал ерөөсөө л та нар төсвийн 
хуулийг л зөрччихсөн шүү дээ. 
 
 Зөвхөн багш нарын цалин нэм гэж байхад бүгдийг нь нэмчихсэн. Эрүүл 
мэндийн салбарыг 30 хувиар нэмээрэй гэж байхад 50 гаргаад нэмчихсэн.  
 
 Тэгэхээр чинь төсөв алдагдал нэмэгдэлгүй яах вэ дээ. Энэ чинь бараг 
үндсэндээ бараг 1.7 их наядын төсвийн алдагдлыг зүгээр л тэр нэмэлтээр л бий 
болгочихсон шүү дээ. 
 
 Тэр энэ цалингийн асуудлыг та нар энэ хаврын чуулгандаа багтаагаад энэ 
төсвийн тэр бүртгэх хэсгээс гаргамаар байгаа юм. 
 
 Тэгээд тэр сургуульд нь, цэцэрлэгт нь, эмнэлэгт нь тэр шийдэх эрхийг нь 
өгмөөр байна. Тэр захирал нь өөрөө хэдээр цалинжуулах вэ? Өөрөө шийдэг л 
дээ. 

Хоёрдугаар асуудал энэ мега төслүүдтэй холбоотой асуудлаа эрэмбэлээд 

яг явуулах явуулахгүйгээ нэг тийш нь болгохгүй бол энэ Татварын багц хуулиар 
хувь хүний орлогын татварыг бууруулна гэчхэж байгаа юм. Тэгэнгүүт энэ орон 
нутгаас хэрэгжүүлж байгаа тэр олон төслүүд чинь бүгдээрээ баахан том том 
ухсан нүх болоод л дуусна. Энэ дээрээ нэг анхаарал хандуулмаар байна.  

 
Эцэстээ бол энэ зурагт асаасан ч тэр утас асаасан ч тэр. Энэ Байнгын 

хороодын хурлаар хэлэлцэх гэж байгаа асуудлын хоёр асуудал тутмын нэг нь 
хулгайн асуудал яригдаж байна. Энэ хулгайн асуудал дээр цэг тавимаар байна. 
Их Хурлын дарга аа. Бид эндээс тэр хууль хяналтын байгууллагын дарга нарыг 
нь томилоод явуулсан юм мэдээлэл авмаар байна. Үнэхээрийн хулгай хийгдээд 
байгаа юм уу, хийгдэхгүй байгаа юм уу үнэн юм уу, худлаа юм уу цэг тавимаар 
байна. Иргэдтэй уулзсан ч хулгай ярьж байна, зурагт асаасан ч хулгай ярьж 
байна.  

 
Өчигдрийн байнгын хорооны хоёр асуудлын нэг нь хулгай ярьж байна. Түр 

хорооны асуудал ярьж байна. Сонсголын асуудал ярьж байна. Хариу өгөх хүн 
байдаггүй. Энэ хууль хяналтын байгууллага чинь байгаа юм энэ үнэн энэ нь 
худлаа гээд дэнсэлмээр байна. Хэдий хүртэл ингэж явах гэсэн юм бэ. 
 
 Ер нь тэр хүмүүсээ дуудаад авчраад суулга л даа. Энэ чуулган дээр. Храй 
дэндэж байна шүү дээ. 
 
 С.Бямбацогт: Улсын Их Хурлын гишүүд тодорхой асуудлаар асуулга 
тавих, асуулт тавих, нийтийн сонсгол зохион байгуулах, хянан шалгах түр хороо 
байгуулах гээд энэ хууль зөрчиж байгаа болон олон нийтийн анхаарал татсан 
нийгэм, эдийн засгийн амьдралд тулгамдсан асуудлуудаар тодорхой санаачилга 
гаргаад Байнгын хороо, чуулганаар хэлэлцүүлэх ийм боломж байгаа.  
 
 Тийм болохоор Х.Ганхуяг гишүүн тэр боломжоо ашиглахыг танд зөвлөе.  
 
 Зочин танилцуулъя. Улсын Их Хурлын гишүүн Оюунсайханы 
Алтангэрэлийн урилгаар нийслэлийн ерөнхий боловсролын “Эхлэл” сургуулийн 
10-ын “а”, 10-ын “б” ангийн багш, сурагчид Улсын Их Хурлын үйл ажиллагаа, 
Төрийн ордонтой танилцаж байна. 
 
 Төрийн ордонтой танилцаж байгаа сургагч хүүхдүүддээ энэ өдрийн 
мэндийг хүргэж, сурлагын өндөр амжилт, хамгийн сайн сайхан бүхнийг Улсын Их 
Хурлынхаа нийт гишүүдийн нэрийн өмнөөс хүсэн ерөөе. /алга ташив/ 
 

Аав ээждээ тусдаа үеийн залуучууд найзуудтайгаа эв эетэй нэгнээ 
дээрэлхдэггүй хуулиа дээдэлдэг шударга иргэн болоорой. 
 
 Тэгээд онц сураарай Ерөнхий сайд хариулъя. 

 Н.Учрал: Тийм. Хассуурийн Ганхуяг гишүүн энэ төсөв ахалж байсны хувьд 
энэ төсвийн нөхцөл байдлыг маш сайн мэднэ.  
 

Нэг гараараа инфляцаа барь гээд байдаг, нөгөө гараараа цалингаа нэм 
гээд байдаг. Нэг ийм орон нутагт эрх мэдлийг илүү өгөх ёстой бие дааж хөгжих 
ёстой гээд байдаг. Нэг болохоор хувь хүний орлогын албан татварыг нэг хувь 
болгоё гээд байдаг. Орон нутгийг нь яаж амьдар гээд байгаа юм. 

 
Татвар гэдэг чинь өөрөө баялгийн хуваарилалт байхгүй юу. Реформ 

хийхийн тулд татвараар дамжуулж тэр хуваарилалтыг хийдэг. Өндөр төлж байгаа 
хэсэг нь, тэр тансаг хэрэглээтэй хэсгээс нь татвар авч байж тэр эмзэг бүлгийг тэр 
дундаж давхаргыг дэмжиж энэ улс чинь хөгждөг байхгүй юу. 
 
 Түүнээс биш бүх юмыг тэгшитгээд үүнийг нэг болгох ёстой, тэрийг нэг 
болгох ёстой гэдэг биш юм. НӨАТ-ын буцаан олголтыг нэмэгдүүлэхийг би ер нь 
анхнаасаа дэмждэггүй хүн. Яагаад вэ гэхээр НӨАТ-ын буцаан олголтыг 
нэмэгдүүлнэ гэдэг чинь тансаг хэрэглээг л дэмжиж байгаа хэлбэр байхгүй юу даа. 
НӨАТ-ын буцаан олголт чинь бүх шатад 20 хувь болчихлоо гэж бодоход өмнө нь 
10 байсан чинь 20 хувь болчихлоо гээд байсан бол тэр өргөн хэрэглээний бараа 
хүүтэй их авдаг хэсэг чинь л хоёр дахин буцаан олголт авах гээд байна шүү дээ. 
 
 Түүний оронд тэр чинь дэмий байна. Ийм эдийн засгийн сорилттой үед 
түүний оронд хувь хүний орлогын албан татвар гэж хувь хүний орлогын албан 
татвар буюу цалингийнхаа 792 мянган төгрөгөөс доош хэсэгт нь хувь хүний 
орлогын албан татварыг тэглэчихье л гээд байгаа байхгүй юу. Санаа нь. Энэ юу 
вэ гэхээр хөдөлмөрлөж байгаа хүнийг дэмжье. Хөдөлмөрлөж байгаа хүн бүрийг. 
3 саяын цалинтай хүн 792 мянган төгрөгөөсөө хүүгийн орлогын дүндээ төлөхгүй 
байя л гээд байхгүй юу. Жилийн борлуулалтын орлого нь 2.5 тэрбум төгрөгөөс 
доош байвал аж ахуйн нэгжийн орлогын албан татвар 1 хувь төл гэж байгаа 
байхгүй юу. НӨАТ-ын суутган төлөгчийн босгыг 400 сая болгохоор 400 саяас 
доош бол НӨАТ төлөгч биш болчихно. Ашигтай юм биш үү л гэж ингэж яриад 
байгаа байхгүй юу. Яагаад гэхээр энэ бол өөрөө ажлын байрыг хадгалах иргэдээ 
үнийн өсөлтөөс хамгаалах ийм л бодлого.  
 
 Тэгэхээр өөдөөс НӨАТ-ын буцаан олголтыг хоёр дахин нэмэгдүүлэх нь 
хувь хүний орлогын албан татварыг 792-оос тэглэдгээс илүү шаардлагатай гэж 
үзвэл болно. Үүнийг Их Хурал шийднэ. Бид бол өөрсдийнхөө бодлогыг 
дэвшүүлсэн. Засгийн газар бол. Аль нь зөв бэ гэдгийг Их Хурал шийднэ.  
 

Х.Ганхуяг гишүүн тэр авлигатай холбоотой энэ янз бүрийн нийгэмд үүсээд 
байгаа хардлага сэрдлэгтэй холбоотой асуултыг асууж байна. Засгийн газар 
өөрөө нөгөө нэг минут. 

 
С.Бямбацогт: Гүйцээгээд хариулчихъя. Ерөнхий сайд 1 минут. 

Н.Учрал: Засгийн газар өөрөө мөрдөн шалгах алба биш гэдгийг Х.Ганхуяг 
гишүүн сайн мэднэ. Засгийн газар хууль хэрэгжүүлэх үүрэгтэй гэмт хэрэгтэй 
тэмцэх үүрэгтэй.  
 
 Тэгэхээр би хуулийн байгууллагуудаас мэдээллийг шаардаж байгаа. 
Хуулийн байгууллагууд ажлаа хийх хэрэгтэй. Нийгэмд үүссэн хардалт сэрдэлтийг 
хоёр талд нь гаргах хэрэгтэй. Энэ хулгай дээрэмд холбогдсон янз бүрийн авлига 
ашиг сонирхлын зөрчилтэй нөхдүүд тэр хуулийн байгууллагад очоод шалгуулах 
хэрэгтэй. Гэм буруутай үгүй нь тогтоогдоогүй байж байж шударга үнэний дуу 
хоолой болоод дээгүүр доогуур гүйлдээд байх хэрэггүй.  
 

Энэ мега төслүүд мөслүүдийг шалгах ажлын хэсэг байгуулсан. Тэрний ард 
ямар нэгэн ашиг сонирхол байвал танилын нүүр халуун хэдий боловч та бидний 
ирээдүй хайран байна гээд хариуцлага тооцно шүү гэдгийг харин хэлчихье. 
Хуулийн байгууллага ажлаа хий. Шаардлагатай мэдээллээр... /минут дуусав/ 

 
С.Бямбацогт: Х.Ганхуяг гишүүн тодруулж асууя.  
 
Х.Ганхуяг: Улсын Их Хурлын хяналт шалгалтын хуулийг бол би маш сайн 

мэднэ. С.Бямбацогт дарга аа.  
 
 Тийм учраас би С.Бямбацогт Их Хурлын даргад хандаж хэлээд байгаа юм. 
Тэр улсуудыг чинь Их Хурал томилсон юм. Тэр улсуудтай Их Хурал хариуцлага 
ярих боломжтой. Ерөнхий сайд энд ганцаардаад байна шүү дээ. 
 
 Бүх юм чинь мухардалд орчхоод байна шүү дээ. Их Хурал чинь хулгайгаас 
өөр юм ярихаа больчхоод байна шүү дээ. Одоо. Та Байнгын хорооны хурлуудад 
ер нь орж үзсэн үү? Өчигдрийн хоёр Байнгын хорооны хурлын хоёр асуудлын нэг 
тутам дандаа хулгай, сонсгол, түр хорооны л асуудал ярьж байна. Энэ улс чинь 
хөгжихөө байлаа шүү дээ. 
 
 Энэ ард түмэн чинь найдвар байхгүй болчхоод байна, итгэл үнэмшил 
байхгүй байна.  
 

С.Бямбацогт: Ерөнхий сайд хариулъя. 
 
 Н.Учрал: Х.Ганхуяг гишүүний үнэн. Ер нь сүүлийн үед хулгайч хулгайчийг 
бариарай гэдэг болоод байна шүү. 
 

Ер нь бол авлигатай тэмцэнэ гэдэг бол ёс зүй ярина гэдэг бол хариуцлага 
ярина гэдэг бол өөрөө ёс зүйтэй хүн хариуцлага ярьдаг юм шүү. Одоо хэн нь 
ялгагдахаа болиод байгаа юм. Зарим улс төрчид.  
 
 Тийм учраас Засгийн газар шаардлагатай нотлох баримтууд хууль 
хяналтын байгууллагад шаардлагатай мэдээллүүдийг цаг тухайд нь гаргаж өгнө. 



МОНГОЛ УЛСЫН ИХ ХУРЛЫН ЧУУЛГАНЫ НЭГДСЭН 
ХУРАЛДААНЫ ТЭМДЭГЛЭЛ 

2026 ОНЫ 05 ДУГААР САРЫН 14-НИЙ ӨДӨР, ПҮРЭВ ГАРАГ 
“ИХ ХУРАЛДАЙ” ТАНХИМ 

 

 

76 

Нийгэмд үүсээд байгаа мэдээ мэдээлэл дээрээ дүн шинжилгээ хийж хоёр талд нь 
гаргах хэрэгтэй.  
 

Дээрээс нь би хэлсэн шүү дээ. Би төсөл гацаагч биш. Би төсөлд гарц олдог 
Ерөнхий сайд байна. Харин мега төсөл гэдэг нэрийн дор тендер хулгай луйвар 
хийсэн байдалтай бол эвлэрэхгүй шүү. Тэрийг чинь зогсооно гэдгийг харин 
хэлчихье. Түүнд танил тал хамаагүй шүү. 

 
С.Бямбацогт: Улсын Их Хурал дээр Х.Ганхуяг гишүүн энэ хаврын 

чуулганаар Монгол Улсын ерөнхий прокурорын ажлын тайлан мэдээллийг сонсох 
ийм дэгтэй. 
 
 Тэгээд энэ үед гэмт хэргийн нөхцөл байдал, Эрүүгийн хуулийн 
хэрэгжилтийн талаар Ерөнхий сайд мэдээлэл хийгдэх байх. Энэ үед гишүүд 
нэлээн бэлтгэлтэй байж тодорхой асуудлуудыг ярьж үнэхээр гэмт хэрэг зөрчил 
гаргасан байдаг бол хариуцлагаа хүлээх, бие биеэ гүтгэж гутааж доромжилсон 
бол тэр үнэн зөвийг нь ялгах худал үнэнийг нь. Ийм зүйл ярих ёстой. Улсын Их 
Хурлын чуулганы танхимд гишүүд хэлсэн үгэндээ хариуцлага хүлээхгүй гэдэг 
нэрийн дор бие биеэ гүтгэх, гэмт хэрэгт холбож ярих хэлэх бол хэрээс хэтэрсэн 
байгаа. Дээрээ суудлаа олохгүй бол доороо гүйдлээ олохгүй гэж Их Хурал нь 
өөрсдөө ингээд үнэн ч юм шиг, худлаа ч юм шиг, гэмт хэрэг хийсэн ч юм шиг гэмт 
хэрэг гүтгэгдсэн ч юм шиг ийм байдалтай байгаад байгаа бол зохимжгүй байгаа.  
 
 Тэгэхээр ч энэ үед Улсын ерөнхий прокурорын мэдээллийг сонсох үед 
үүнийг нэлээн онцгой анхаарч ажиллацгаая. 
 
 Тэгээд шаардлагатай бол цааш нь тэндээсээ дамжаад дараа дараагийн 
хяналт шалгалтын арга хэрэгслүүдийг ашиглах, хэрэглэх боломж байгаа. 
 
 Зочин танилцуулъя. Нийслэлийн ерөнхий боловсролын 50 дугаар 
сургуулийн 12-ын “а” ангийн багш, сурагчид Улсын Их Хурлын үйл ажиллагаа, 
Төрийн ордонтой танилцаж байна. 
 
 Төрийн ордонтой танилцаж байгаа сургагч хүүхдүүддээ энэ өдрийн 
мэндийг хүргэж, сурлагын өндөр амжилт, хамгийн сайн сайхан бүхнийг Улсын Их 
Хурлынхаа нийт гишүүдийн нэрийн өмнөөс хүсэн ерөөе. /алга ташив/ 
 

Пүрэвсүрэнгийн Наранбаяр гишүүн асуултаа асууя. 
 
 П.Наранбаяр: Баярлалаа.  
 
 Тэгэхээр өнөөдөр энэ төсвийн дунд хугацааны хүрээний мэдэгдлийг 
ярилцаж байна. Үүнтэй холбоотойгоор Ерөнхий сайдаас тодруулж асуухад 
нэгдүгээрт тэр эдийн засгийнхаа өсөлтийг Төсвийн тогтвортой байдлын зөвлөлд 
5 хувиар, Засгийн газар нь 6 хувиар, Дэлхийн банк 5.5, Олон Улсын Валютын Сан 
5.2 гээд ингээд төсөөлсөн байна. 

Хэрвээ Засгийн газар өөрийнхөө төсөөлсөн энэ хэмжээндээ 6 хувьдаа хүрч 

чадахгүй бол ямар нэгэн өөр төлөвлөгөө бий юү? Үүнийг лавлаж асуух гэсэн чинь 
нэг хувийн зөрүү гэдэг чинь асар том зөрүү байдаг.  

 
Хоёрт, энэ цалингийн бодлоготой холбоотой зөндөө яригдаж байна. 

 
 Ер нь багш, ажилтан, эмнэлгийн ажилтнуудын энэ багш цалинг нэлээн 
өсгөсөн нь гэсэн юм яригдаад байгаа юм. Гэхдээ энэ бол хэт доогуур бага 
цалинтай олон жил явж ирсний л уршиг гарч ирж байгаа. Үйлдвэрчний эвлэл тэр 
тухайн үед ажил хаяад үндсэн цалингаа өсгөх ийм шаардлагыг тавьсных нь дагуу 
ярилцаад цалингийн бүтцийн шинэчлэл хийх гэсний үндсэн дээр энэ үндсэн 
цалинг бол 50 хувиар 11, 12 дугаар сард нэмж 26 хувиар гэсэн ийм л юм явж 
байгаа юм.  
 

Тухайн үедээ бол 618 биш 969 тэрбум төгрөгийн тооцоог бид оруулж 
хэлэлцсэн боловч Улсын Их Хурлаас бол 618-аар баталж өгсөн. Ийм учраас 
цалингийн бүтцийн өөрчлөлтийг хийж цаашдаа үндсэн цалинг нийт цалингийн 
бүтэц дотор 70 хувь эзлэхүйц байхаар зорьж энэ бүтцийг бол өөрчлөх ажлыг 
эхлүүлсэн байдаг юм.  

 
Гэтэл бүтцийг нь бол хоёр цалин гарлаа гэсэн ийм шүүмжлэл өрнөхөд бол 

үүнийх нь дагуу нэг цалинтай болгож байна гээд одоогийн үндсэн суурь цалингаас 
нь шууд тооцож нэмэгдлүүдийг нь олгодог 50, 50 хувь руугаа эргээд орж байна. 
Ийм бүтэцтэйгээр бараг 12, 13 ийм нэмэгдэлтэйгээр энэ цалин чинь ийм төвөгтэй 
яваад байгааг олон улсын байгууллагууд хүртэл үүнийг нь шүүмжлээд үүнийгээ 
үндсэн цалиндаа шингээх нь зүйтэй. Цаашдаа үндсэн цалин нь амьдралын 
баталгаа болдог ийм бодлого руу явах нь зүйтэй гэсэн юм яриад байгаа юм.  

 
Гэтэл одоо ингээд явчихаар миний санаа зовоод байгаа нь энэ төсвийн энэ 

хүрэлцээний л асуудал байгаа юм л даа. Бид тэр орж ирсэн 618 тэрбумыг яг 
тооцоод он он, сар сараар нь тооцоод яг хүргээд ингээд явсан. Төсөвтөө багтаах 
ёстой. Энэ төсвийн хуульд байдаг. Төсвийн ангиллыг хөдөлгөх ямар ч боломж 
байхгүй. 
 
 Ингээд хийгээд явсан боловч харамсалтай нь энэ бол хүрэлцэхгүй л болж 
байна гэж би хараад байна л даа. Сангийн яамнаас тодруулж асуух үеэр бол 
ингээд байгаа юм. Энэ салбарынх нь сайд нь өөрөө өөрийнхөө урсгал зардлаасаа 
энэ асуудлаа шийднэ гээд. Урсгал зардал чинь 4.3 их наяд байгаа. Үүний 3.3 их 
наяд нь одоогийн цалингийн сан. Үлдсэн 1 их наяд дээр чинь дандаа л хүүхдийн 
хоолны мөнгө байна. 
 
 Мөн багш нарын гүйцэтгэлийн үнэлгээ, сургууль цэцэрлэгийн өөрийнх нь 
тогтмол ашиглалтын зардлууд энэ тэр гээд юмнууд байж байгаа. Эндээс яаж ч 
бодсон Сангийн яамнаас бидэнд тухайн үед манай зөвлөл дээр хэлсэн энэ тоо 
бол 600-аад тэрбум нэмэлтээр хэрэгтэй гээд байгаа юм. Гарахгүй.  

 Тэгэхээр энэ ямар байдлаар Та бүхэн энэ хэрвээ энэ 2026 оны төсвөө 
тодотгохгүй байх нөхцөл байдал үүссэн үед яаж хүрэх гэж байна вэ? Энэ миний 
хувьд их санаа зовсон ийм асуудал учраас үүнийг тодруулж асууж байгаа юм. 
 
 Ер нь бол яах вэ ингээд одоогийн байгаагаар нэмээд яваад байж болно л 
доо. Гэхдээ бид бол үнэтэйгээ бодитой үнийг бол эгцлэн харж нүүр тулах л 
хэрэгтэй. Энэ цалингийн энэ айхтар ийм төвөгтэй бүтэц 30 гаруй хуульд аваачиж 
баахан нэмэгдлүүдийг ингээд хийчихсэн. Энэ юмаа нэг мөсөн шинэчлэх хэрэгтэй 
шүү дээ. 
 
 Энэ Сангийн яам ч гэсэн маш сайн ойлгож байгаа шүү дээ. 
 
 Ингээд яваад байж боломгүй байгаа юм.  
 
 Тийм учраас энэ хоёр асуудал, асуултыг асууж байна. Баярлалаа. 
 

С.Бямбацогт: Ерөнхий сайд хариулъя. 
 
 Н.Учрал: Эдийн засгийн өсөлт бол 6 хувь эдийн засгийг халаахгүй гэж бид 
тооцож байгаа. 
 

Яах вэ, Дэлхийн банк ч тэр, Азийн хөгжлийн банк ч тэр, Олон Улсын 
Валютын Сан ч тэр ер нь өмнө жилийнхээсээ эдийн засгийн өсөлтийг буурна гэдэг 
ийм таамаглалууд зөвлөж байгаа.  

 
Гэхдээ жишээ нь манай 2027 оны эдийн засгийн өсөлтийг бид бол 5.8-аар 

тооцсон байхад Валютын сан бол 5.3 Дэлхийн банк бол 5.5 гээд. Мэдээж манайх 
дотооддоо ямар үйл ажиллагаануудыг явуулж тэргүүн ээлжний ажлууд юу юу 
хийхийг бол тэд төдийлөн манай Засгийн газрын хөтөлбөр бүр дээр үнэлгээ 
хийхгүй шүү дээ. 
 
 Яах вэ мэдээж алт, зэсийн үнэ нүүрсний үнэ өсчихсөн байна. Экспорт мөн 
оны өмнөх үеэс 60 хувь өсөлттэй. Үүн дээр бид гааль дээр боомт дээр зохих арга 
хэмжээнүүдийг авч байна. Экспортын шуурхай ажлын хэсгээ байгуулж өдөр тутам 
ажиллаж байна. Импорт дээр ажиллах шаардлагатай байгаа учраас шуурхай 
арга хэмжээнүүдийг авч байна. Үүнтэй холбогдуулаад бид энэ хөрөнгө 
оруулалтыг орчныг сайжруулах, хуулиуд дээрээс нь энэ татварын хууль удахгүй 
энэ нийгмийн даатгал, халамж, энэ төрийн албан хаагчийн цалин хөлс гээд 
ингээд асуудлуудыг нэг мөр оруулж ирээд шийдүүлнэ. Зоригтой алхам хийнэ.  
 

Таны энэ багш, эмч нарын цалин хөлсний асуудал дээр бол би ажил авсан. 
 
 Тэгээд нөхцөл байдалтай очоод танилцсан. 618 тэрбумыг Их Хурал 
баталчихсан юм байна лээ. 

 Тэгээд П.Наранбаяр сайд бол тэр үйлдвэрчний эвлэлтэй уулзаад багш 
нарын цалинг нэмэгдүүлье гэдгийг тохироо гурван талт тэр уулзалтуудаа хийгээд 
явсан. Тухайн үед би ч Эдийн засгийн сайд байхдаа оролцож байсан. Гэхдээ 
таныг бол манай төсөв, санхүү хариуцаж байсан сайд нар бол би хуурсан юм 
байна гэж бодсон юм шүү. 
 
 Ер нь бол. Төсөв санхүү хариуцаж байсан. Эхний энэ жилийн 3 сарын 
мөнгийг түрүүлээд аваад идчихсэн нь үнэн. 4 сард гүйцэтгэл анх орлогын 
гүйцэтгэл биелчхээд байгаа болохоос эхний 3 сард алдчихсан. Авчихсан. 
 
 Тэгээд таны 618 тэрбумд тохируулах гээд нэрийдлээр Засгийн газрын 
тогтоол өөрчлөөгүй. Та бол өөрчлүүлье гэж олон санал тавьсан юм байна лээ. 
Өөрчлөөгүй хуучин цалин дээр 50 хувийг нь нэмээд шинэ цалин дээр нэмэгдлийг 
тооцоод 50 хувь нэмсэн шүү гэж бие биеэ хуурсан. Худлаа яриад яах вэ. Эмч нар 
дээр тийм. Чадахгүй юм бол яах гэж 50 хувь нэмье гэсэн юм. 11 сард 26 хувь 
нэмэх гэж байгаа шүү дээ. 
 
 Тэгэхээр үүнийг зөвхөн ингэж нэмж хийж болохгүй. Хувьсах зардлынх нь 
тогтоолыг өөрчлөх ёстой. Хувьсах зардлынх нь тэр норматив тэр асуудлыг нь 
шийдсэн. Эмч нар дээр даатгал дээр тэр эмийн жагсаалт шинэчлэх, зарим тэр 
санхүүжилтийг нь... /минут дуусав/ 
 

С.Бямбацогт: Ерөнхий сайд 1 минут. Асуултаа гүйцээе. 
 
Н.Учрал: Тэгээд тэр хувийн зарим эмнэлгүүд дээр даатгалын санхүүжилт 

нүдээ олохгүй байна энэ тэр гээд байгаа асуудлууд дээр арга хэмжээнүүдийг 
аваад, тэгээд би тэр Э.Батшугарыг тэр 260 эм жагсаалтаас хас гэсэн. Их юмтай 
тулж байгаа шүү. 
 
 Тэгээд би анхнаасаа л нөгөө байр суурин дээрээ байгаа шүү дээ. 
 
 Хүнтэй битгий уулз гэсэн. Хүнтэй уулзахгүй гүрийгээд л байгаа. Энэ хүнтэй 
уулзвал аюултай ажил байна лээ.  
 

Тэгээд эрүүл мэнд бол өөр байхгүй юу. Боловсрол бол бас өөр. Тэгэхдээ 
хувьсах зардлаа шийднэ. Одоо сургуулийн захирагч нар, төсвийн захирагч нар 
нөгөө хувьсах зардлаа өөрөө дотроо менежмент хийх нөхцөлийг нь тэгж хангуулж 
явна. 
 
 Ингээд явахгүй та нар Их Хурлаар Та бүхэнд бид төсвийг чинь батлаад 
өгчихөд яагаад багш, эмч нарын цалин нэмэгдэхгүй байгаа юм бэ л гэж иргэд 
асуусан юм. Юутай ч энэ гарцаас гарсан. Амласан бол амласандаа хүрэх л ёстой. 
Одоо бусад салбарын асуудлыг нэг хуулиар зохицуулна л гэж зорьж байгаа. 
 

С.Бямбацогт: Улсын Их Хурлын гишүүн Жадамбын Бат-Эрдэнэ асуултаа 
асууя. 

 Ж.Бат-Эрдэнэ: 2019 онд бид Үндсэн хуульд өөрчлөлт оруулсан. Энэ 
Үндсэн хуульд өөрчлөлт оруулахад энэ Улсын Их Хурлын гишүүн Улсын Их 
Хурлын дарга С.Бямбацогт дарга, миний бие, Б.Баттөмөр гишүүн бид гурав санал 
гаргаад улсын хэмжээний том бодлогыг авч явдаг Эдийн засаг, хөгжлийн яам 
байх ёстой, нэг ийм институт байх ёстой гэж санал гаргаж байж оруулаад 
үндсэндээ Эдийн засаг, хөгжлийн яам байгуулагдсан.  
 
 Тэгэхээр би юу асуух гээд байна гэхээр энэ Эдийн засаг, хөгжлийн яам нийт 
улсын хэмжээний бодлогыг гаргаад, тэр бодлогынхоо хүрээнд үйл ажиллагаа 
явуулахтай уялдуулаад, өнөөдөр хөдөө аж ахуйн сайдаар ажиллаж байсан 
Ж.Энхбаяр сайд маань та Эдийн засаг, хөгжлийн сайд болоод ингээд асуудлыг 
нэлээн томоор нь харж байгаа байх гэж бодож байгаа юм. 
 

Хөдөө аж ахуйн бодлоготойгоо ямар бодлогыг уялдуулж гаргаж ирж байгаа 
вэ? Тэгээд энэ бодлого чинь энэ төсвийн хүрээний мэдэгдэл төсвийн төсөөлөлтэй 
яаж уялдаж байгаа юм бэ? Хөдөө аж ахуй дээр салбарт хэрэгжиж буй 
хөтөлбөрүүдийн хэрэгжилтийг хангаж ажиллахын зэрэгцээ зах зээл дэх төрийн 
оролцоог үе шаттайгаар бууруулна гэж байгаа юм. Мэдээж төрийн оролцоог 
бууруулах нь бол зүйтэй. Хөтөлбөрүүдийг хэрэгжүүлэх гэж байгаа юм.  
 
 Тэгэхээр энэтэй уялдуулаад нөгөө “Хүнсний хувьсгал”. Монгол Улсын 
Ерөнхийлөгчийн санаачилсан “Хүнсний хувьсгал” хөтөлбөр бол маш сайн явж 
байгаа. Миний бие ажлын хэсгийг нь ахлаад явж байсан. Яг үүнтэй ижил төстэй 
“Шинэ хоршоо” хөтөлбөр байж байгаа. Таны хөдөө аж ахуйн сайд байх үед энэ 
“Шинэ хоршоо” хөтөлбөр бол үндсэндээ бараг л зогссон. 
 
 Тэгээд үүний бодлогыг ер нь цаашаа яаж хэрэгжүүлж авч явах вэ гээд. Ер 
нь энэ бодлогын хүрээнд юу шийдэгдэх вэ гэхээр, хүнсний хувьсгал, шинэ 
хоршооны хөтөлбөрийн хүрээнд юу хийх вэ гэхээр хөдөө аж ахуй, тэр тусмаа 
жижиг, дунд үйлдвэрлэлийг л хөгжүүлэх гээд байгаа шүү дээ. 
 
 Жижиг, дунд үйлдвэрлэлийг хөгжүүлнэ гэдэг хөгжингүй орнуудад 70, 80, 90 
хувь нь бараг л ч жижиг, дунд үйлдвэрлэлээр явж байгаа. Үүний цаана юу вэ 
гэхээр аж ахуйн нэгжүүдийн хөл дээрээ босох орлоготой байх, иргэд орлоготой 
байх, бүр цаашлаад ядуурлаас бууруулах асуудал чинь үүний цаана бол 
шийдэгдэж байгаа асуудал шүү дээ. 
 
 Тэгэхээр жижиг, дунд үйлдвэрлэлтэй холбоотой асуудал чинь яаж тусаж 
байгаа юм? ЖДҮ-ийн тэр мөнгө төгрөгтэй тодорхой хэмжээний дэмжлэгүүд чинь 
яаж явж байгаа юм? Тэгээд “Шинэ хоршоо” хөтөлбөр чинь яаж яваа гэсэн энэ нэг 
асуултад хариулж өгөөч гэсэн ийм л асуулт байна.  
 

С.Бямбацогт: Ж.Энхбаяр сайд хариулах уу? Төсвийн хүрээний 
мэдэгдэлтэй холбоотой л асуугаад байгаа л даа. хариулъя. 

 Ж.Энхбаяр: Хөдөө аж ахуй зөвхөн мал аж ахуй, газар тариалан биш хүнс, 
хөнгөн үйлдвэрлэл, боловсруулах салбартаа том утгаар нь. Энэ маань манай 
Монгол Улсын эдийн засгийг олон тулгуурт болгох бодлогын тэргүүний салбар. 
Хамгийн их ажил олгож байгаа, нийгмийн баялаг хамгийн зөв хуваарилагдаж 
чаддаг маш олон оролцогчтой хамтарч үр дүнгээ үздэг ийм салбар.  
 
 Тэгэхээр энэ салбарыг дэмжих бодлого бол энэ тэргүүнд байна. сүүлийн 
үед аялал жуулчлал, үйлчилгээний салбар овоо гараад ирлээ. Тэрбум долларын 
эргэлттэй боржиг болж эхэлж байна. 
 
 Ингээд өнгөрсөн хугацаанд явуулсан манай Их Хурал, Засгийн газар, 
ерөнхийлөгч гээд бүхий л улс төрийн түвшинд онцгой хөдөө аж ахуйн салбарт 
анхаарал тавьсан, үр дүн гарсан. Эдийн засгийн өсөлтийн 30 гаруй хувь дээр 
салбар нөлөөлдөг боллоо. Салбарын экспортод тэрбум доллар хүрдэг боллоо. 
38 мянган ажлын байр шинээр бий болж байна.  
 
 Тэгэхээр нийтээрээ нэг урам зориг авсан хамгийн гол нь Улсын Их Хурал 
улс төрийн түвшинд хөдөө аж ахуйн салбарыг жоохон бодлогын хувьд дэмжвэл 
үр дүн гарах нь. Энэ ер нь зөв бодлого байна гэдэг дээр хаана хаанаа нэг 
ойлголцолд хэд хэдэн амаргүй мэтгэлцээн хуулийн өөрчлөлтийн дараа тогтож 
байх шиг байна.  
 
 Тэгэхээр энэ бодлогыг цаашид авч явах нь Эдийн засаг, хөгжлийн яам 
Засгийн газрын бол тэргүүлэх бодлого байна. Хэрэгжиж байгаа бодлогыг 
тогтвортой байдлаар хангана.  
 

Гадаад зээлийн ашиглалт гадаад зээлийн хөтөлбөрүүдийг ийг аль болох 
энэ салбарт чиглүүлнэ. Яагаад гэвэл хамгийн олон ажлын байр, хамгийн олон 
өрхийн амьжиргааг энэ салбар залгуулж байгаа. Иймд дотоод үйлдвэрлэлээ 
чадавхаа овоо цэгцлээд эхэлж байна. Одоо гадаад зах зээлд өрсөлдөх, 
экспортод гаргах ийм Евроазийн зах зээл, Солонгостой хийх хоёр талын, 
Узбекстантай хийх хоёр талын гэх мэтийн ийм зах зээлийг гадаад эх үүсвэрийг 
нэмэх ийм гэрээ хэлэлцээрүүдийг явуулж байна. Эхнээсээ ингээд хэрэгжээд 7 
сараас хүчин төгөлдөр болж эхлэх гэж байна. Энэ бол нэлээн салбарыг хөгжлийг 
тогтвортой байлгах, үр дүн гарахад нөлөөлнө.  

 
Гэхдээ болоогүй нөөц их байгаа. Би бол энэ хөдөө аж ахуйн манай энэ 

салбар нийт байгаа потенциалын дөнгөж 20 хувьд хүрч байна уу даа л гэж тооцож 
байгаа юм. Ахиад 80 хувийн боломж чадавх байна. Улам их эрчимжүүлэх 
хэрэгтэй байна. Байгаль цаг уурын газрын нөөц байна. Улам эрчимжүүлэх, 
бүтээмжийг нэмэх, мал аж ахуйгаа эрчимжүүлэх, малынхаа ашиг шимт байдлыг 
нэмэгдүүлэх, хөдөө аж ахуйн хүнсний үйлдвэрийн боловсруулах үйлдвэрүүдийг 
бодлогоор дэмжих зайлшгүй шаардлага байна. Ингэхийн тулд шинжлэх ухааны, 
хүний нөөцийн ингээд салбар хоорондын уялдааг хангахаас авхуулаад мал 
эмнэлэг, биокомбинат, био бэлдмэл, эм, урвалжийн үйлдвэрлэл гээд асуудлыг их 
цогцоор нь авч явах ийм зайлшгүй шаардлага байгаа. 

 Тэгээд аль болох байгаа төсвийн хүрээнд... /минут дуусав/ 
 

С.Бямбацогт: Ж.Бат-Эрдэнэ гишүүн тодруулж асууя.  
 
Ж.Бат-Эрдэнэ: Ерөнхийдөө ажлын байр нэмэгдүүлэх ёстой, орлого 

нэмэгдүүлэх ёстой, ард иргэдийг амьжиргааг дээшлүүлэх боломж бололцоог нь 
олгох ёстой. Улс орны эдийн засгийн хөшүүрэг болсон жижиг, дунд 
үйлдвэрлэлийг хөгжүүлэх ёстой энэ дээр санал нэг байгаа юм. Та үүнийг бол 
зөндөө ярьж байгаа. 

 
Тодорхой асуулт. “Шинэ хоршоо” гэдэг хөтөлбөрөө хэрхэн авч явж байгаа 

вэ? Энэ “Шинэ хоршоо” хөтөлбөр яг судалгаан дээр гараад ирэхэд бүтэн дэмжлэг 
үзүүлж байгаа. Нийт эргэн төлөлт нь 90 хувьд ер гаруй хувьтай явж байгаа ийм 
хөтөлбөр байгаа шүү дээ. 
 
 Энэний чинь цаана ер нь жижиг, дунд үйлдвэрлэлийг хөгжүүлэх, хөдөөг 
хөгжүүлэх, ард иргэдийн амьжиргааг сайжруулах, нарийн яривал ядууралтай 
тэмцэх нэгэн том тулгуур чинь энэ шүү дээ. 
 
 Тэгээд “Шинэ хоршоо” чинь яаж явж байгаа юм. Тэгээд энэ дээр л хариулт 
аваадахъя. 
 

С.Бямбацогт: Гишүүд нөгөө хэлэлцэж байгаа асуудалтай холбогдуулж 
ажлын хэсгээс асуух дэгтэй. 
 
 Тэгээд хэлэлцэж байгаа асуудал маань төсвийн хүрээний мэдэгдэл. Ажлын 
хэсэг маань ажлын хэсгээ ахалж, Ж.Энхбаяр сайд, гишүүдээр З.Мэндсайхан 
сайд, тэнд сууж байгаа холбогдох албан тушаалтнууд.  
 
 Н.Номтойбаяр Шадар сайд. 
 

Н.Номтойбаяр: Хүнс, хөдөө аж ахуйн бодлого маань Ц.Идэрбат сайдад 
байдаг. 
 
 Тэгээд энэ бодлогын хүрээнд “Шинэ хоршоо” хөтөлбөрийн хүрээнд 
хэрэгжилт нь над дээр байгаа. Ажил хүлээж авахад нийтдээ 898.8 тэрбум 
төгрөгийн зээл 10500 орчим хоршоо буюу 27 мянга гаран иргэдийг хамарсан ийм 
байдалтай байгаа.  
 

18 хувийн зээлийн хүүд тооцож байгаагаас үүнээс 12 хувийг нь улсын 
төсөвт суулгаад комбинсац байдлаар олгодог. Үүнийг цаашаа хэвээрээ аваад 
үргэлжлүүлнэ гэвэл жил болгон дунджаар 108 тэрбум төгрөгийг улсын төсөвт 
суулгаж, 12 хувийн зээлийн татаасыг нь өгч байх. Одоогийн байдлаар 30, 35 
орчим тэрбум төгрөг суусан байгаа. 

 Ингээд арилжааны банкнуудад бид жил болгон дунджаар иймэрхүү... 
/минут дуусав/ 
 

С.Бямбацогт: Гүйцээгээд хариулчихъя.  
 
Н.Номтойбаяр: Жил болгон 70 орчим тэрбум төгрөгийн өрөнд ороод яваад 

байгаа.  
 
Зээлийн батлан даалтын сангийн дүрмийн сан 60 тэрбум атлаа 333 тэрбум 

төгрөгийн зээлийн батлан даалт гаргачихсан.  
 
 Тэгэхээр үүнийг анх санаачилж байсан, энэ дээр ач холбогдол өгдөг 
гишүүд ер нь цаашдаа хэрхэх вэ гэдгээ бодлогоо тодорхойлоод явах нь зүйтэй 
болов уу гэж бодож байна. Зээлийн эргэн төлөлт таны хэлж байгаа бол зөв. 90 
орчим хувьтай. Гэхдээ зээлийг зориулалтаар ашиглаж чадаж байна уу, үгүй юу 
гэдэг асар том эргэлзээтэй асуудлууд байна. Сайн амжилттай хэрэгжиж байгаа 
төслүүд ч байна зээлийн зориулалтыг зориулалт бусаар ашигласан зээлүүд ч их 
байна. 
 
 Тэгээд үүний нэгдсэн мэдээллийг би танд хүргүүлье.  
 
 С.Бямбацогт: Зочин танилцуулъя. Улсын Их Хурлын гишүүн Ням-Осорын 
Учралын урилгаар Сүхбаатар дүүргийн Залуу багш нарын холбооны гишүүд 
Улсын Их Хурлын үйл ажиллагаа, Төрийн ордонтой танилцаж байна. 
 
 Боловсролын салбарын гал тогоонд зүтгэж ирээдүйн иргэдийг бэлтгэн 
сургаж буй эрхэм залуу багш нар Та бүхэндээ хүүхэд багачууддаа эрдэм 
мэдлэгээс гадна хүн байх ухааныг зааж сургадаг эрхэм үүрэгтэй.  
 

Бүх гишүүдийнхээ нэрийн өмнөөс амжилт хүсэж, аз жаргал эрүүл энх, сайн 
сайхан бүхнийг хүсэн ерөөе.  
 
 Гишүүд асуулт асууж хариулт авч дууслаа. Улсын төсвийн хүрээний 
мэдэгдэлтэй холбогдуулж.  
 

Одоо хуулийн төслүүдийн талаар болон Эдийн засгийн байнгын хорооны 
хамтарсан хуралдаанаас гаргасан санал, дүгнэлтийг дэмжсэн, эсрэг байр 
суурьтай намын бүлгүүдийг төлөөлж болон бүлэгт харьяалагдаагүй гишүүдээс 
урьдчилсан ирүүлсэн нэрсийн дагуу үг хэлнэ. Асуулт байхгүй үг хэлнэ. Хөххүүгийн 
Болормаа гишүүн. Үгээ хэлье индэр дээрээс хэлнэ дээ.  

 
Х.Болормаа: Эрхэм гишүүддээ энэ өдрийн мэндийг хүргэе.  
 
Жил бүрийн Засгийн газар төсвийн хүрээний мэдэгдэл, төсвийн 

төсөөллийн тухай хуулийг өргөн мэдүүлэхдээ эдийн засгийн өсөлт сайн байна. 

Нүүрсний үнэ өндөр байна, экспорт өсөж байна, инфляцыг бууруулна гэсэн 
өөдрөг төсөөлөлтэйгөөр оруулж ирдэг. Гэвч бодит байдал дээр тооцооллууд 
төлөөс төсөөлснөөр байдаггүй. 

 
 Ялангуяа өнөөдрийн иргэдийн амьдралд хамгийн хүчтэй нөлөөлж байгаа 
зүйл бол хүнсний үнийн өсөлт юм. Хүнсний үнийн өсөлт 20 хувьд хүрч, тэр дундаа 
мах, махан бүтээгдэхүүн 36.5, үхрийн мах, 42.9, хонь, ямааны мах 41.5 хувиар 
огцом өслөө.  
 

Эдийн засгийн өсөлт хэдэн хувь байх вэ гэдгээс илүү иргэд өнөөдөр 
цалингаараа хэдэн килограмм мах авч чадах вэ гэдэг бодит асуудал бий болоод 
байна.  

 
Жил бүрийн хавар махны нийлүүлэлт хумигдаж, үнэ огцом өсөж, иргэдийн 

амьдралд дарамт учруулдаг энэ асуудлыг бид улирлын үзэгдэл гэж хараад 
өнгөрч болохгүй гэдгийг би энд хэлэхийг хүсэж байна.  

 
Ган, зуд болон улирлын хомсдолоос гадна өөр нэг асуудлыг судлаачид 

анхааруулж байна. Сүүлийн 4 жилд төллөж буй малын тоо, бойжуулж байгаа төл 
малын тоо буурсаар байна. Энэ үзэгдэл ойрын 2-оос 3 жилд үргэлжилнэ гэж үзэж 
байна.  

 
Энэ нь ирэх жилүүдэд ч гэсэн мах, махан бүтээгдэхүүний зах зээлийн 

нийлүүлэлт улам багасаж, үнэ хөөрөгдөх, инфляцыг өсгөх эрсдэл байна гэсэн үг. 
Иймээс ирэх жилүүдэд мал аж ахуйн салбарын өвөлжилтийн бэлтгэл ажлыг 
шинжлэх ухааны үндэслэлтэй, тодорхой төлөвлөгөөтэй, сайтар хангах талаар 
Засгийн газар төдийгүй иргэд, малчид, мал аж ахуйн мэргэжлүүд ч онцгой 
анхаарах шаардлагатай байгааг хэлэхийг хүсэж байна. 
 
 Мөн энэ зах зээлийн инфляцад нарийвчилсан шинжилгээ хийж, бодитой 
тооцоолол судалгаа хийх шаардлагатай байна. Улмаар мах бэлтгэх агуулах, 
хүйтэн хэлхээ, нийлүүлэлтийн сүлжээний асуудлыг бодлогын түвшинд системтэй 
шийдвэрлэж зах зээлд бодитой дэмжлэг үзүүлэх бодлого барихгүй бол хүнсний 
инфляц цаашид ч иргэдийн амьдралд хамгийн хүнд дарамт болж үлдэх эрсдэл 
хэвээр байгааг энд анхааруулж цохон тэмдэглэхийг хүсэж байна. Баярлалаа. Та 
бүхэндээ.  
 

С.Бямбацогт: Х.Болормаа гишүүнд баярлалаа. Хоёр гишүүн үг хэлээд 
санал хураалтаа үдээс хойш 14.00 цагаас болгоё. Ирц хангалтгүй байна. 14.00 
цагаас гишүүд чуулган танхимдаа хүрэлцэн ирээрэй.  
 
 Даваагийн Цогтбаатар гишүүн үгээ хэлье.  
 
 Да.Цогтбаатар: Баярлалаа. Та бүхэнд энэ өдрийн мэнд хүргэе тэгээд 
Ерөнхий сайдыг байгаа учраас олзуурхаж байгаад үгээ хэлье.  

Төсвийн хүрээний мэдэгдэл, төсвийн төсөөллийн тухай хуулийг яах вэ бид 
ингээд асуусан болоод хариулсан болоод хэлэлцээд дуусах байх. 
 
 Тэгээд ер нь энэ дунд шатад хулгайчуудынхаа хариуцлагыг маш ихээр 
яримаар байна. Та сая энэ индэр дээрээс гишүүдийн асуултад хариулж байхдаа 
хуулийн байгууллага өөрсдөө хийнэ гээд байх юм. Та шахна шүү дээ. Шаардана. 
Тэгж байж хулгайтайгаа тэмцэнэ. 
 
 Тэгээд тэр хуулийн байгууллагын дарга нар чинь ажлаа хийхгүй байгаа юм 
бол та солимоор байна. Тэгж байж бид энэ дунд шатад байгаа хулгайчуудынхаа 
хариуцлагыг яримаар байна. Хөрөнгө оруулалт хийнэ гээд тендер зарлагддаг. 
Хулгай авчихдаг. Мега төсөл хийнэ гээд явдаг дахиад хулгай орчихдаг.  
 
 Тэгэхээр энэ хулгайг бууруулах чиглэлд дорвитой ажил хийхийг шаардаж 
байна Ерөнхий сайд аа.  
 

Өнгөрсөн долоо хоногийн Баасан гарагт Улсын Их Хурлын чуулган дээр 
авлигатайгаа яаж тэмцэх юм бэ, авлигалаа хэдэн байраар индексийг нь 
урагшлуулах юм бэ гээд асуулт асуусан. Монголбанкнаас ипотекийн зээлийн 
хүртээмжийг яаж сайжруулах юм, төгрөгийн худалдан авах чадварыг яаж 
сайжруулж төгрөгийг яаж үнэтэй болгох юм, инфляцыг яаж бууруулах юм гээд 
маш тодорхой асуултуудыг асуусан. 

 
Улсын Их Хурлын дарга индэр дээрээс асуусан асуултад нь хариулах 

хугацаа алга байна. Албан бичгээр хүргүүлье гэсэн долоо хоног дотор нэг үгтэй ч 
хариу ирсэнгүй. 
 
 Ер нь Монгол Улсын Их Хурлын дарга, парламентын дарга энэ аль нэгэн 
намын дарга биш. Микрофон дээр хий үглээд байж болохгүй. Цэцэрхээд байж 
болохгүй. Энэ төрийн эрх барих дээд байгууллага ийм аймаар бяргүй байж 
болохгүй.  
 
 Тэгэхээр энэ дээрээ нэг асуудлыг бодитойхон шиг хандаад асуудалд 
бодитой хандмаар байна гэдгийг нь хэлье. 
 
 Тэгээд ер нь ажил хийж чадна, болно гээд нэг баахан хөнгөн харандаа хийж 
давхисаар байгаад сайд болсон улсууд энд сууж байгаа. 
 
 Тэгээд сайд болчихсоныхоо дараа яадаг вэ гэхээр дандаа шалтаг яриад 
суугаад байдаг. Ийм учраас чадахгүй байна, ийм учраас болохгүй байна гээд 
болохгүй юм бол тэгээд ажлуудаа өгчхөөд явчих л даа.  
  
 Н.Учрал Ерөнхий сайд тэгээд болохгүй дээр нь тэгээд дараагийнхыг нь 
солиод явъя гэсэн юм. Яагаад солихгүй ингээд шалтгийг нь тоочуулаад суугаад 
байгаа юм бэ. Энэ бол хамгийн анхны ажил шүү дээ. 
 



МОНГОЛ УЛСЫН ИХ ХУРЛЫН ЧУУЛГАНЫ НЭГДСЭН 
ХУРАЛДААНЫ ТЭМДЭГЛЭЛ 

2026 ОНЫ 05 ДУГААР САРЫН 14-НИЙ ӨДӨР, ПҮРЭВ ГАРАГ 
“ИХ ХУРАЛДАЙ” ТАНХИМ 

 

 

86 

 Төсвийн хүрээнд төсвийн төсөөллийн тухай хууль гэдэг чинь. Тэгээд энэ 
дээрээ нэг жоохон зорилго тавьж ажилламаар байна. Тэгэхгүй бол цаг хугацаа 
Ерөнхий сайдыг ч хүлээхгүй, энэ Улсын Их Хурлыг ч хүлээхгүйгээр иргэдийн 
амьдрал жижиг, дунд үйлдвэрлэл эрхлэгчид бизнес эрхлэгч нар бүгдээрээ өдрөөс 
өдөрт муудаж байгаагаа л ярьж байгаа. Энд бидний цэцэрхэлхий эрхлэхийг хэн 
ч сонсохыг хүсэхгүй байгаа гэдгийг хэлье. 
 
 Тэгээд ер нь энэ Монгол Ардын нам буюу улаан намын цагаан байрны 
хулгайчууд байгаа цагт авлига хулгай руугаа ерөөсөө бууруулах зорилгогүй 
байгаа юм байна гэж ойлгож байна. Тэтгэврийг өсгөх бодлогогүй байгаа юм байна 
гэж ойлгож байна. Инфляцыг бууруулах хүсэл алга гэж ойлгож байна. Үнийг 
өсөлтийг бууруулах зорилго алга, үнийн өсөлт үргэлжлэх юм байна гэж ойлгож 
байна.  
 

Төгрөгийг бусад валютын эсрэг үнэтэй болгох бодлого алга. Урдаас нь 
баахан онол ярьж хичээл заадаг Монголбанктай боллоо гэж ойлгож байна. 
Ипотекийн зээл олголтын дарааллыг бууруулахгүй юм байна гэж ойлгосон. 
Тусдаа банк байгуулна гээд баян айлын хүүхэд шиг юм яриад байх юм. Уг нь энд 
чинь Төрийн банк гээд нэг банк байна. Үүнийхээ хэлбэр дүрсийг нь өөрчлөөд эх 
үүсвэр байгаа бол тэр лүүгээ өгөөд энэ ипотекийн зээлийнхээ очер дарааллыг 
буулгамаар байна гэдгийг хэлэх гэсэн юм. 
 
 Тэгээд энэ жижиг, дунд үйлдвэрлэл эрхлэгч нарыг дэмжсэн бодлогогүй, 
бодлого гаргах ч үгүй юм байна гэж ойлголоо. Татвар мэдэгдэхүйц бууруулахгүй 
юм байна гэдгийг ойлгож авлаа. Тэгээд шийдлээ Улсын Их Хурлын гишүүдээс 
шийдэл асуугаад байгаа юм. Үгүй тэгвэл зам дээр зүгээр байгаа бордюрыг битгий 
хуул л даа. Энэ шийдэл шүү дээ. 
 
 Мөнгө байна явган хүний зам зүгээр байна үүнийг битгий хуул энд дахиад 
мөнгө үрэгдээд байна. Иймэрхүү байдлаа, асуудлаа, зүгээр байгаа энэ эд 
хөрөнгөө эвдэж сүйтгэхгүйгээр мөнгөө урсгал зардлаа зөв зохистой зүйлд нь 
зарцуулаад явах юм энэ татвар төлөгч иргэд ч бай, аж ахуйн нэгж ч бай, жижиг, 
дунд үйлдвэрлэгч ч бай бүгдээрээ нэг жоохон амсхийх юм бол та нарын яриад 
хүсээд тансаглах гээд байгаа тэр татварын чинь эх үүсвэрийг бүрдүүлэх бааз 
суурь өргөсөх юм л гэдгийг хэлэх гэсэн юм. Баярлалаа.  
 

С.Бямбацогт: Баярлалаа.  
 
 Зочин танилцуулъя. Улсын Их Хурлын гишүүн Загджавын Мэндсайханы 
урилгаар нийслэлийн ерөнхий боловсролын “Монгол билиг оюун” сургуулийн 9-
ийн “д” ангийн багш, сурагчид Улсын Их Хурлын үйл ажиллагаа, Төрийн ордонтой 
танилцаж байна. 
 
 Төрийн ордонтой танилцаж байгаа сургагч хүүхдүүддээ энэ өдрийн 
мэндийг хүргэж, сурлагын өндөр амжилт, хамгийн сайн сайхан бүхнийг Улсын Их 

Хурлын нийт гишүүдийн нэрийн өмнөөс болон Ганбатын Хосбаяр гишүүний 
нэрийн өмнөөс хүргэе. /алга ташив/ 
 

Манай Хосбаяр гишүүний охин орж ирсэн байгаа юм байна. Ээж, аавдаа 
тустай үеийн найзуудтайгаа эв эетэй нэгнээ дээрэлхдэггүй, хуулиа дээдэлдэг 
сайн иргэн болж төлөвшөөрэй. Онц сураарай. 

 
Батжаргалын Заяабал гишүүн үгээ хэлье. Алга байна. 
 
М.Нарантуяа-Нара гишүүн үгээ хэлье. Индрийн 2 дугаар микрофон. 
 
М.Нарантуяа-Нара: Өдрийн мэнд хүргэе. 
 

 Тэгэхээр Улсын Их Хурлаас баталсан НӨАТ-ын хөнгөлөлтийн хэрэгжилт 
энэ 10 дугаар сараас хэрэгжиж эхлээд явах байсан. Тэгээд үүнийг болилоо. 
 
 Тэгээд энэ бол яг үнэнийг хэлэхэд өнөөдөр ард түмний аж амьдралын сайн 
сайхны төлөө гэдэг асуудал маш их яригдаж байгаа боловч яг үнэндээ ард түмний 
амьдралыг хамгийн хэцүү болгож байгаа зүйл бол татварын асуудал байгаа. 
 

Мөн түүнчлэн НӨАТ-ын буцаан олголтыг бүр 10 хувийг тийм бүр ингээд 10 
хувь болгох тухай асуудал 10-аар нь ингээд болгох асуудал яригдаж байхад 
үүнийг бүр ингээд хэрэгжилтийг зогсоож байгаад бол ард түмэн дор бүрнээ дүнгээ 
тавьж байгаа байх гэж бодож байна.  

 
Энэ ташрамд Улсын Их Хурлын даргаас нэг зүйл тодруулга хийе гэж хүсэх 

гэсэн юм. Яагаад гэвэл яг одоо цаг үед сошиал дээр ялангуяа Улсын Их Хурлын 
гишүүд татвар төлөгчдийн мөнгөөр орон сууц тус бүр 390 сая төгрөгийн дэмжлэг 
авсан байна гэсэн ийм яриа явагдаад байна.  

 
Олон олон сайт, мэдээллийн хэрэгслүүдээс ийм юм байхгүй гэж хэлж 

байгаа ч гэсэн үүнийг Улсын Их Хурлын индэр дээрээс даргын хувьд хариулаад 
иргэдэд яг юу болоод байгаа юм бэ гэдэг талаар мэдүүлээд өгвөл зүгээр байна 
гэж бодож байна.  

 
Хоёрдугаар асуудал нь танаас хүсэхэд энэ Улсын Их Хурлын 126 гишүүд 

өнөөдрийг хүртэл хэн хэн хэдэн удаагийн давтамжтайгаар аль аль улс руу гадаад 
томилолтод явсан байгаа вэ? Энэ асуудлыг ард иргэдэд нээлттэй танилцуулаад, 
энэ Улсын Их Хурлын гишүүд ер нь хэр тэгш, хүртээмжтэй томилолтод ордог юм? 
Тэнд явсан, ирсэн, үр дүнгийн хэмжилтүүдийг хэмжиж ийм графикчлаад 
гаргаасай гэж хүсэж байна. 
 
 Мөн түүнчлэн Улсын Их Хурлын гишүүд гадаад руу өөр өөрсдийн хувийн 
ажлаар явахдаа зарим нь томилолтод явсан гэдэг ийм ирцийн мэдээлэл бас 
байдаг юм байна шүү дээ. 

 Тэгэхээр зэрэг хувийн ажлаараа хувийн санхүүгээрээ гадаад оронд явж 
байгаа хүмүүсийг чөлөө гэдэг, чөлөө хүссэн, чөлөө олгосон гэдэг байдлаар 
тэмдэглэдэг болгохгүй бол зарим нэг нь үнэнчээр чөлөөг аваад байдаг, зарим нь 
болохоор ямар ч таслалтгүй, чөлөөгүй, томилолтоор явсан гээд ингээд байдаг. 
Энэ асуудлуудыг Улсын Их Хурал дээр тэгш нийтэд хүртээмжтэй шударгаар 
дэлгээсэй гэж бодож байна. 
 
 Тэгээд энэ дундаа төсвийн зардлаар буюу иргэдийн татвар төлөгчдийн 
мөнгөөр явсан гишүүд болон гадаадын байгууллагаар явсан энэ дүнгүүдийг 
мэдээллүүдийг тавьж өгмөөр байна. 
 
 Тэгээд энэ нь ер нь Монгол Улсын Их Хурлын гишүүн байнгын олон улсын 
байгууллагын дэмжлэгтэйгээр гадаад оронд зорчоод ажил хөөцөлдөөд байх нь яг 
ямар байдаг вэ? Тэр талаар та нэг байр сууриа илэрхийлээд энэ ажлын юун 
дээрээ тусгаад авчихвал зүгээр байна гэж бодож байна.  
 

С.Бямбацогт: М.Нарантуяа-Нара гишүүн үг хэлсэн.  
 
Яах вэ, нийгэмд буруу зөв мэдээллүүд их тардаг сүүлийн үед. 

 
 Ялангуяа энэ гүтгэх гэмт хэргийг эрүүгийн хариуцлага хүлээлгэхгүй 
болсонтой холбоотойгоор маш их ийм мэдээлэл тарж байгаа. Та сая хамгийн 
сүүлийн асуудал хөндөж ярилаа. 
 

Улсын Их Хурлын 40 гишүүн 390 сая төгрөгийн төгрөгийн орон сууцын 
дэмжлэг авсан гэж мэдээлэл их гарсан. Гадуур. Үүнийг Тамгын газраас лавлаж 
тодруулж асуусан. Нэг ч гишүүн нэг ч төгрөгийн орон сууцын дэмжлэг аваагүй юм 
байна лээ.  

 
Төрд итгэх ард түмний итгэл их суларч байгаа. Энэ цаг үед Улсын Их 

Хурлыг муухай харагдуулах, улмаар Монгол Улсын төрийн эрх барих, хууль 
тогтоох дээд байгууллага энэ байгууллагын нэр хүндийг сулруулах унагаах, 
Улсын Их Хурлын гишүүд ард түмний илч бөгөөд нийт иргэн улсын эрх ашгийг 
эрхэмлэлээ гэж Үндсэн хуульд тангараг өргөдөг. Энэ өргөсөн тангарагтаа үнэнч 
ажиллах ёстой бид. Гэтэл бид өөрсдөө бие биеийгээ гүтгэх, гутаах, гэмт хэрэгт 
холбох ийм. Дээрээ суудлаа олохгүй бол доороо гүйдлээ олохгүй гэж ярьдаг. 
Дээрээ бид ингээд ёс зүйгүй, бүдүүлэг, дээрээс нь гэмт хэрэгт бие биеэ холбох 
иймэрхүү хариуцлагагүй хандлага маань доошоогоо халдаад гэдэг юм уу. Ингээд 
үндсэндээ Улсын Их Хурлын өөрийн үйл ажиллагааг нэр хүндийг унагах ийм 
асуудал болчхоод байгаа.  
 
 Тийм болохоор хаана хаанаа л бүгдээрээ хариуцлагатай байцгаая, ёс 
зүйтэй байцгаая ямар нэг байдал хууль зөрчихгүй байх, Үндсэн хуульд өргөсөн 
нийт иргэн улсын эрх ашгийг эрхэмлэнэ, ард түмнийхээ илч төлөөлөгч байна 
гэсэн тангарагтаа үнэнч байцгаая.  

Ингэх юм бол Улсын Их Хурлын үйл ажиллагаа сайжирна. Улсын Их 
Хурлын нэр хүнд дээшилнэ. Ард түмний төрд итгэх итгэл Улсын Их Хуралд итгэх 
итгэл нэмэгдэнэ. Ингэж байж парламентын засаглал бэхэжнэ. Бид парламентын 
засаглалаа бэхжүүлэх, парламенттай тогтолцоогоо хамгаалах ийм үүрэгтэй 
улсууд. Их Хурлын гишүүд.  
 
 Тийм болохоор энэндээ илүү анхаарах ёстой. Тийм үүднээс энэ худлаа 
мэдээлэл тараадгийг хаана хаана анхаарцгаая. Энэ 390 сая төгрөгтэй холбоотой 
мэдээлэл худлаа шүү гэдгийг нэгдүгээрт хэлье  
 
 Хоёрдугаарт нь, гадаад томилолттой асуудал ярьж байна. 
 
 Ер нь цаашдаа Улсын Их Хурлын тухай хууль, Улсын Их Хурлын чуулганы 
хуралдааны дэгийн тухай хууль энэ хуулиуд дээр өөрчлөлт оруулах өргөн барьж 
байгаа. Улсын Их Хурлын бүх үйл ажиллагаа ард иргэддээ ил тод, нээлттэй, 
дээрээс нь иргэдийн оролцоотой болгох томоохон өөрчлөлтүүд орж байгаа.  
 

Ил тод нээлттэй байна гэдэг нь бол чуулганы хуралдаан ингээд нээлттэй 
байхаас гадна иргэдийн оролцоонд тулгуурладаг Улсын Их Хурлын гишүүдийн 
хуралдаа оролцож байгаа байдал, тасалж байгаа байдал, гадаад томилолтоор 
явж байгаа байдал өвчтэй, чөлөөтэй явж байгаа энэ бүх мэдээллийг ил тод 
нээлттэй тавьдаг болъё.  

 
Ингэхээр хэн гадаад олон яваад байна, хэн нь хувийн зардлаар явж байна, 

хэн нь гаднын байгууллагын зардлаар явж байна, хэн нь Улсын Их Хурлын 
зардлаар явж байна ойлгомжтой харагдана. Эндээ бид анхаарах ёстой. 

 
Ялангуяа гаднын байгууллагын зардлаар явах талд гаднын улс орны 

бодлогоор явах асуудал байж болохгүй. Иймэрхүү зүйл дээр Улсын Их Хурлын 
гишүүд мэдэхгүйгээсээ болж байгаад янз янзын асуудалд холбогдох урьд өмнө 
тийм тохиолдлууд гарч байсан  
 
 Тийм болохоор Улсын Их Хурал энэ улс орны бүрэн эрхт байдал, тусгаар 
тогтнолын манаа байх ёстой. Энэ талдаа үндэсний аюулгүй байдлын асуудалд 
илүү анхаарах ёстой. Энд бол таны хэлж байгаа мэдээлэл цаашдаа ил тод 
нээлттэй яригддаг болно.  
 
 Тэр гадаад томилолтоор явахдаа хувийн зардлаар явж байгаа бол гадаад 
томилолтоор биш таны хэлж байгаагаар чөлөө аваад явах, хувийн ажлаар чөлөө 
аваад явах ийм гадаад томилолтыг бол яг албан ёсны улсаа төлөөлж явах ажил 
дээр гадаад томилолт, хувийн ажлаар гадагшаа томилолтоор юу явж байгаа 
гадаад томилолт биш. Иймэрхүү байдлын нэг ялгаануудыг гаргах ёстой юм байна 
лээ. 
 
 Тэгээд таны хэлж байгаа саналууд Улсын Их Хурлын тухай болон Улсын 
Их Хурлын чуулганы хуралдааны дэгийн тухай хуульд тодорхой хэмжээгээр 

тусгагдаж байгаа. Илүү цааш нь сайжруулах тал дээр хэлэлцүүлгийн явцад 
хэдүүлээ анхааръя. 
 
 Ингээд Улсын Их Хурлын гишүүд Монгол Улсын төсвийн хүрээний 2027 
оны төсвийн хүрээний мэдэгдэл, 2028-2029 оны төсвийн төсөөллийн тухай 
хуулийн төсөлтэй хамт өргөн мэдүүлсэн хуулийн төслүүдийн талаар үг хэлж 
дууслаа.  
 
 Санал хураалтыг 14.00 цагаас явуулна.  
 
 Энэ чухал асуудал учраас 14.00 цагт ч гишүүдийг чуулганы хуралдаан 
танхимдаа хүрэлцэн ирэхийг урья. /алх цохив/ Үдийн завсарлага. 

 
З А В С А Р Л А Г А 

 

Гадаад зээлийн ашиглалт,  
үр ашгийг нэмэгдүүлэх тухай хуулийн төсөл  

/Засгийн газар 2026.05.14-ний өдөр өргөн мэдүүлсэн,  
нэн яаралтай хэлэлцэх эсэх/ 

 
 Үдээс хойших чуулганы хуралдаанаа эхлүүлье. Гишүүдийг танхимдаа 
хүрэлцэн ирэхийг урьж байна.  
 
 Гишүүд үг хэлж дууссан. Монгол Улсын нэгдсэн төсвийн 2027 оны төсвийн 
хүрээний мэдэгдэл, 2028-2029 оны төсвийн төсөөллийн тухай хуулийн төсөлтэй 
хамт өргөн мэдүүлсэн хуулийн төслүүдийг үзэл баримтлалын хүрээнд 
хэлэлцэхийг дэмжих талаар санал хураалт явуулна.  
 
 Горимын санал. Ерөнхий сайд.  
 
 Н.Учрал: Засгийн газар Энэ эдийн засгийн хурцадмал нөхцөл байдлын үед 
зах зээл дээрх ажлын байраа хадгалах зорилгоор Татварын хуулийн нэмэлт, 
өөрчлөлтийг Их Хуралд өргөн мэдүүлсэн.  
 
 Тэгэхээр энэ бол яг өнөөдрийн цаг үед бол нэлээн хэрэгцээтэй гэж үзэж 
байгаа. Хувь хүний орлогын албан татвар 790 мянгаас доош орлого дээр хувь 
хүний орлогын албан татварыг тэглэе.  
 
 НӨАТ-ын суутган төлөгчийн босгыг 50 биш 400 сая болгоё. 
 
 2.5 тэрбум төгрөгийн борлуулалтын орлогоос доош байвал аж ахуйн 
нэгжийн орлогын албан татвар 1 хувийг төлье. Энэ бол ажлын байрыг хадгалах 
зорилготой. 

 Иргэдийг үнийн өсөлтөөс хамгаалах зорилготой бодлого. Нэмэгдсэн 
өртгийн албан татварын хуульд өөрчлөлт оруулаад 10 дугаар сарын 01-нээс 
эхэлж дагаж мөрдөхөөр бид баталсан.  
 
 Энэ НӨАТ-ын хуулиар 1 саяас дээш бол 20 хувь, 1 сая хүртэлх бол 50 хувь, 
НӨАТ-ын 500 мянга хүртэлх орлоготой бол 100 хувийг буцаан олгох гэсэн ийм 
хууль баталсан.  
 
 Тэгэхээр энэ хуулийн төсөвт үзүүлэх ачаалал бараг 1.7 их наяд. Бидний 
барьсан татварын хуулийн ачаалал бол 2.2 их наяд юм.  
 
 Зарим нэр бүхий гишүүд хувь хүний орлогын албан татварыг 1 хувь болгоё 
гээд байх шиг байна. Нэг зүйлийг ойлгох хэрэгтэй. Баялгийг хуваарилахад 
хэрэглэдэг механизм бол татвар байхгүй юу.  
 
 Тэгэхээр өндөр орлоготой иргэдээсээ татвараа аваад дунд орлоготой тэр 
жижиг, дунд эрхлэгч нарыг ажлын байрыг нь хадгалах зорилгоор энэ татварын 
механизмыг хэрэглэдэг.  
 
 Тийм учраас бид өөрөө татвараар ийм дур дураараа тэд тэдэн хувь эд 
тэдэн хувь гэж ярьж хэлэлцэх нь зохимжгүй байдаг. Ялангуяа хувь хүний орлогын 
албан татвар өөрөө орон нутгийн төсөв санхүүг бүрдүүлдэг. Энэ 21 аймаг, 
нийслэл, дүүрэг чинь хувь хүний орлогын албан татвараараа тэр орон нутагт бие 
дааж үйл ажиллагаагаа явуулдаг. Хэрвээ энэ хувь хүний орлогын албан татварыг 
1 хувь болгосон тохиолдолд бол орон нутаг бие дааж үйл ажиллагаагаа явуулах 
бололцоогүй болно. Аж ахуйн нэгжийн орлогын албан татвар чинь 40 хувийг орон 
нутаг руу өгдөг. Ингэхээр энэ 21 аймаг, нийслэл, дүүрэг чинь бие дааж үйл 
ажиллагаа явуулахын тулд энэ хувь хүний орлогын албан татварыг татаж авч 
амьдрал үйл ажиллагаагаа явуулдаг. Тэр аймаг, орон нутаг, нийслэл, дүүргээ 
бодох ёстой байх гэж би бодож байгаа юм.  
 
 Тийм учраас Засгийн газар хамгийн зөв бодлого бол энэ хөдөлмөрийн 
хөлсний доод хэмжээ хүртэлх 790 мянган төгрөг дотор нь хувь хүний орлогын 
албан татварыг тэглэчихвэл 3 саяын цалинтай хүн тэр 2 сая 200-саа хувь хүний 
орлогын албан татвараа төлөөд явахад тэр орлого нь өөрт нь үлдэнэ гээд байгаа 
юм.  
 
 Тэгэхээр Их Хурлын гишүүдэд сонголт байгаа. Үнэхээр НӨАТ-ын 
буцаалтыг 2 хувь нэмэх нь чухал гэж үзэж байвал. Тэгэхдээ нэг зүйл байгаа. 
НӨАТ-ын буцаан олголт бол илүү тансаг хэрэглээтэй иргэд дээр хүрнэ шүү. 
Өнөөдрийн бидний халамж чинь яг зорилтот бүлгийнхээ 26 хувьд л хүрч байгаа 
юм байна лээ. Зорилтот бүлгийнхээ.  
 
 Тийм учраас халамж нүдээ олдоггүй. НӨАТ-ын буцаан олголтыг 
нэмэгдүүлчхэж болно. Яг энэ баталсан хуулиараа. Тэгвэл энэ татварын хууль 
дээрээ зарим өөрчлөлтүүдийг хийх болно.  

 Тэгэхээр бидний өмнө сонголт байна. Хэрвээ НӨАТ-ын буцаалт чухал. Тэр 
792 мянган төгрөгөөс доош тэр тэглэх нь буруу гэж үзэж байвал Засгийн газар 
энэ НӨАТ-ын буцаалтыг нэмэгдүүлэх хуулиа татаж авахад хэзээд бэлэн. Энэ бол 
Их Хурлын гишүүдийн сонголт шүү гэдгийг хэлье.  
 
 С.Бямбацогт: Гишүүд санал хураалтад бэлтгэе. Танхимд байгаа 60 
гишүүн байна. Санал хураалтад бэлэн болсон 54 байна.  
 
 Тэгэхээр санал хураалтдаа бэлтгэж амжаагүй гишүүд санал хураалтдаа 
бэлдье. Танхимд хүрэлцэн ирээгүй байгаа гишүүд танхимдаа хүрэлцэн ирье. 
Санал хураалтдаа оролцоно уу.  
 
 Бүлгийн ажлын алба, бүлгийн дарга, дэд дарга нар, Их Хурлын гишүүдийн 
зөвлөх туслахууд санал хураалтад хүрэлцэн ирээгүй байгаа гишүүдийг санал 
хураалтдаа ирүүлэх арга хэмжээ авъя.  
 
 Г.Хосбаяр гишүүн, Да.Цогтбаатар гишүүд суудлаа эзлээд санал 
хураалтдаа бэлдэнэ үү. Одоо нөгөө төсвийн хүрээний мэдэгдлээр санал хураана. 
Түүний дараа нь Гадаад зээлийн ашиглалтын үр ашгийг нэмэгдүүлэх тухай 
Засгийн газар нэн яаралтай горимоор 2 төслийг хэлэлцье гэсэн санал ирүүлсэн. 
Түүгээр хэлэлцэх эсэх үү гэдэг дээр санал хураана. Ийм санал хураалтууд байгаа 
шүү.  
 
 Зочин танилцуулъя. Улсын Их Хурлын гишүүн Жигжидсүрэнгийн 
Чинбүрэнгийн урилгаар Монголын донорын холбооны хүндэт донорууд Улсын Их 
Хурлын үйл ажиллагаа, Төрийн ордонтой танилцаж байна.  
 
 Бусдын эрүүл мэнд, амь насыг аврахын төлөө олон арван жил олон арван 
литр цусаа бэлэглэж олон зуун хүн хүний амь насыг аварсан ачтан донорууд Та 
бүхэндээ юуны өмнө баяр хүргэж эрүүл энх хамгийн сайн сайхан бүхнийг Улсын 
Их Хурлынхаа нийт гишүүдийн нэрийн өмнөөс хүргэе. 
 
  Улсын Их Хурал хэлэлцэж байгаа Цусны донорын тухай хуулийн төсөл 
болон өмнө батлагдсан хуулиуд эдгээр хүндэт донорууд маань донорын эрх 
ашгийг хамгаалсан саналаа өгсөн. Санал нь хуулийн төсөлд туссан гэдгийг 
онцолж Та бүхэндээ онцолж хэлье. Тухайлах юм бол Засгийн газрын шагнал 
"Хүндэт донор" цол тэмдгийг шинээр бий болгож доноруудыг алдаршуулдаг болж 
байгаа.  
 
 Одоо хэлэлцэж байгаа хуулийн төсөлд ерөнхий боловсролын сургуулийн 
ахлах ангийн сургалтын хөтөлбөрт цусны донорын талаар тусгаж оруулсан 
байгаа.  
 
 Тэгээд энэ хуулийг санаачилсан Их Хурлын гишүүн Ж.Чинбүрэн тэргүүтэй 
байгаа манай Ж.Алдаржавхлан, А.Ариунзаяа, Н.Батсүмбэрэл нарын гишүүд. 

У.Отгонбаяр ажлын хэсгийг нь манай Ж.Баясгалан гишүүн ахалж ажиллаж 
байгаа. Энэ гишүүддээ талархъя. Нийт гишүүдийнхээ өмнөөс. /алга ташив/ 
 
 Р.Батболд гишүүн, О.Алтангэрэл гишүүд санал хураалтдаа бэлдэе.  
 
 Санал хураалт явуулъя. Саналын томьёоллыг Та бүхэнд уншиж 
танилцуулъя.  
 
 Монгол Улсын нэгдсэн төсвийн 2027 оны төсвийн хүрээний мэдэгдэл, 2028-
2029 оны төсвийн төсөөллийн тухай хуулийн төсөлтэй хамт өргөн мэдүүлсэн 
Нэмэгдсэн өртгийн албан татварын тухай хуульд өөрчлөлт оруулах тухай 
хуулийн төслийг үзэл баримтлалын хүрээнд хэлэлцэхийг дэмжье гэсэн 
томьёоллоор санал хураалт явуулъя. /алх цохив/ 
 
 Санал хураалтад 99 гишүүн оролцсоноос 58 гишүүн буюу 58.6 хувийн 
саналаар энэ санал дэмжигдлээ. 
 
 Хоёр.Төсвийн тогтвортой байдлын тухай хуульд өөрчлөлт оруулах тухай 
хуулийн төслийг үзэл баримтлалын хүрээнд хэлэлцэхийг дэмжье гэсэн саналын 
томьёоллоор санал хураалт явуулъя. /алх цохив/ 
 
 Санал хураалтад 99 гишүүн оролцсоноос 57 гишүүн буюу 57.6 хувийн 
саналаар энэ санал дэмжигдлээ.  
 
 Монгол Улсын нэгдсэн төсвийн 2027 оны төсвийн хүрээний мэдэгдэл, 2028-
2029 оны төсвийн төсөөллийн тухай хуулийн төсөлтэй хамт өргөн мэдүүлсэн 
хуулийн төслүүдийг үзэл баримтлалын хүрээнд хэлэлцэхэд санал хураалтад 
оролцсон гишүүдийн олонх дэмжсэн тул төслүүдийг анхны хэлэлцүүлэгт 
бэлтгүүлэхээр Төсвийн болон Эдийн засгийн байнгын хороонд шилжүүллээ.  
 
 Улс орны эдийн засгийн амьдрал нэлээн хүнд байгаа. Ялангуяа бага, дунд 
орлоготой иргэд, жижиг, дунд аж ахуйн нэгжүүд маань үнэхээр хүнд байгаа. Бараа 
бүтээгдэхүүний үнэ өсөж байгаа энэ цаг үед энэ төсвийн хүрээний мэдэгдэл, 
дагасан хуулиуд, мөн Засгийн газраас өргөн барьсан татварын хуулиуд эдийн 
засгийг тэлэх, эдийн засагт тодорхой бүтцийн өөрчлөлт хийх ийм чухал ач 
холбогдолтой хуулиуд. Энэ дээр манай Их Хурлын гишүүд хариуцлагатай 
ажиллаж, хуулийн хугацаанд нь батлахыг Төсвийн байнгын хороо, Эдийн засгийн 
байнгын хороо гишүүддээ хүсье. Оруулж ирэхийг.  
 
 Мөн Засгийн газар Эдийн засгийн эрх чөлөөний тухай хууль, Зөвшөөрлийн 
тухай хууль, Хөрөнгө оруулалтыг дэмжих тухай хууль төр, хувийн хэвшлийн 
түншлэлийн хуулиуд гээд эдийн засгийг чөлөөлөх, хүнд суртлыг алга болгох, аж 
ахуйн нэгж, иргэд, бизнесээ дэмжих энэ хуулиудаа Их Хуралд яаралтай өргөн 
мэдүүлэхийг чиглэл болгоё. 

 Монгол Улсын Их Хурлын чуулганы хуралдааны дэгийн тухай хуулийн 29.1-
д Улсын Их Хурлын дарга хууль санаачлагч Их Хуралд өргөн мэдүүлсэн төслийг 
хэлэлцүүлэх бэлтгэх Байнгын хороог хэрэв тухайн төсөл хэд хэдэн Байнгын 
хороо эрхлэх асуудлын хүрээнд хамаарахаар бол зөвлөлтэй зөвшилцөн 
холбогдох болон бусад Байнгын хороог тогтоож нэгдсэн хуралдаанд мэдээлнэ 
гэж заасан.  
 
 Үүний дагуу Улсын Их Хуралд өргөн мэдүүлсэн хуулийн төслүүдийг 
холбогдох Байнгын хороонд хуваарилсан талаар танилцуулъя.  
 
 Гадаад зээлийн ашиглалт үр ашгийг нэмэгдүүлэх тухай хуулийн төслийг 
Засгийн газар 2026 оны 05 дугаар сарын 14-ний өдөр өргөн мэдүүлснийг Төсвийн 
байнгын хороонд хуваарилсан.  
 
 Улсын Их Хурлын чуулганаар Гадаад зээлийн үр ашгийг нэмэгдүүлэх тухай 
хуулийн төслийг яаралтай хэлэлцэх эсэхийг шийдвэрлэх асуудал руу оръё. 
 
 Гадаад зээлийн ашиглалт, үр ашиг нэмэгдүүлэх тухай хуулийн төслийг 
яаралтай хэлэлцэхээр шийдвэрлэнэ. Монгол Улсын Их Хурлын чуулганы 
хуралдааны дэгийн тухай хуулийн 33.1-д Засгийн газрын хуралдааны шийдвэрийг 
үндэслэн Ерөнхий сайд Үндэсний эдийн засгийн аюулгүй байдлыг хангахтай 
холбогдуулан хуулийн төслийг яаралтай хэлэлцүүлэхээр Улсын Их Хуралд 
бичгээр хүсэлт тавьсан бол Улсын Их Хурлын дарга төслийг чуулганаар яаралтай 
хэлэлцэх эсэхийг нэгдсэн хуралдаанд оруулж хуралдаанд оролцсон гишүүдийн 
олонхын саналаар шийдвэрлүүлнэ гэж заасны дагуу Засгийн газраас 2026 оны 
05 дугаар сарын 14-ний өдөр Гадаад зээлийн ашиглалт, үр ашгийг нэмэгдүүлэх 
тухай хуулийн төслийг Улсын Их Хурлын чуулганаар яаралтай хэлэлцүүлэхээр 
Улсын Их Хуралд өргөн мэдүүлсэн.  
 
 Одоо Гадаад зээлийн ашиглалт, үр ашгийг нэмэгдүүлэх тухай хуулийн 
төслийг Улсын Их Хурлын чуулганаар яаралтай хэлэлцэхийг дэмжих эсэх талаар 
санал хураалт явуулъя. Гишүүд санал хураалтдаа бэлдэнэ үү. 
  
 Монгол Улс газрын тос боловсруулах үйлдвэртэй болж, шатахуун 
бензиний хараат бус байдлаас гарах, бензин шатахууны үнийг тогтвортой, 
хангамжийг тогтвортой олгох ийм чухал ач холбогдолтой төсөл байгаа.  
 
 Нөгөөдөх нь Эрдэнэбүрэнгийн усан цахилгаан станц, баруун бүс нутгаас 
эрчим хүчний тусгаар тогтнолоо олоход чухал ач холбогдолтой төсөл байгаа. Энэ 
хоёр төсөл орж ирж байгаа гэдгийг гишүүддээ мэдээлэл болгож хэлье.  
 
 Гишүүд санал хураалтдаа бэлтгэсэн байна. Санал хураалт явуулъя. 
Гадаад зээлийн ашиглалт, үр ашгийг нэмэгдүүлэх тухай хуулийн төслийг Улсын 
Их Хурлын чуулганаар яаралтай хэлэлцэхийг дэмжье гэсэн саналын 
томьёоллоор санал хураалт явуулъя. /алх цохив/ 

 Санал хураалтад 99 гишүүн оролцсоноос 62 гишүүн буюу 62.6 хувийн 
саналаар энэ санал дэмжигдлээ.  
 
 Төслийг Улсын Их Хурлын чуулганаар яаралтай хэлэлцэхийг нэгдсэн 
хуралдаанд оролцсон гишүүдийн олонх дэмжсэн тул Гадаад зээлийн ашиглалт, 
үр ашгийг нэмэгдүүлэх тухай хуулийн төслийг Төсвийн байнгын хороонд 
шилжүүллээ.  
 
 Дараагийн асуудалдаа оръё. 

 

Гурав.Олон хүүхэд төрүүлж өсгөсөн эхийг урамшуулах тухай  
хуульд өөрчлөлт оруулах тухай хуулийн төсөл  

/Улсын Их Хурлын гишүүн Д.Үүрийнтуяа нарын 6 гишүүн  
2025.06.24-ний өдөр өргөн мэдүүлсэн,  

анхны хэлэлцүүлэг/ 

 
 Олон хүүхэд төрүүлж өсгөсөн эхийг урамшуулах тухай хуульд өөрчлөлт 
оруулах тухай хуулийн төслийн анхны хэлэлцүүлгийг явуулна.  
 
 Төслийн анхны хэлэлцүүлэг явуулсан талаарх Хүний хөгжил, нийгмийн 
бодлогын байнгын хорооны санал, дүгнэлтийг Улсын Их Хурлын гишүүн Отгоны 
Саранчулуун танилцуулна.  
 
 Таныг индэрт урьж байна. 
 
 О.Саранчулуун: Улсын Их Хурлын дарга, Эрхэм гишүүд ээ, 
 

Улсын Их Хурлын гишүүн Д.Үүрийнтуяа, Х.Баасанжаргал, Б.Баярбаатар, 
Б.Уянга, С.Эрдэнэбат, С.Эрдэнэболд нарын 2025 оны 06 дугаар сарын 24-ний 
өдөр Улсын Их Хуралд өргөн мэдүүлсэн Олон хүүхэд төрүүлж өсгөсөн эхийг 
урамшуулах тухай хуульд өөрчлөлт оруулах тухай хуулийн төслийг хэлэлцэх эсэх 
асуудлыг Улсын Их Хурал 2025 оны 07 дугаар сарын 09-ний өдрийн нэгдсэн 
хуралдаанаараа хэлэлцэн шийдвэрлэж анхны хэлэлцүүлэгт бэлдүүлэхээр Хүний 
хөгжил, нийгмийн бодлогын байнгын хороонд шилжүүлсэн билээ.  

 
Байнгын хороо 2026 оны 05 сарын 12-ны өдрийн хуралдаанаараа Олон 

хүүхэд төрүүлж өсгөсөн эхийг урамшуулах тухай хуульд өөрчлөлт оруулах тухай 
хуулийн төслийн анхны хэлэлцүүлгийг явуулж, Монгол Улсын Их Хурлын 
чуулганы хуралдааны дэгийн тухай хуулийн 39 дүгээр зүйлийн 39.10 дахь хэсэгт 
заасны дагуу хуулийн төслийг зүйл бүрээр хэлэлцлээ.  

 
Байнгын хорооны хуралдаанаар хуулийн төсөлтэй холбогдуулан Хүний 

хөгжил, нийгмийн бодлогын байнгын хорооны 2025 оны 07 дугаар тогтоолоор 

байгуулагдсан ажлын хэсгээс гаргасан саналуудыг нэг бүрчлэн хэлэлцэж, дараах 
санал, дүгнэлтийг нэгдсэн хуралдаанд танилцуулж байна.  

 
Үүнд, хуулийн төслийн хүрээнд нэг нас хүрсэн байх гэсэн шалгуурыг хасах 

нь зөвхөн хүн амын өсөлтийг дэмжих бодлогын асуудал бус.  
 
Мөн хүүхэд төрүүлсэн эхчүүд болон хүүхдүүдийг нөхцөл байдлаар нь 

ялгаварлан гадуурхах эрсдэлийг бууруулах, хүүхэд бүрийн үнэ цэнийг ижил 
түвшинд хүлээн зөвшөөрөх, олон хүүхэд төрүүлсэн эхийг урамшуулах болон 
амьдралын нөхцөл байдал, эрүүл мэндийн эрсдэл, хүүхдийн эндэгдэл зэрэг эмзэг 
асуудлын улмаас зарим эхчүүдийн төрийн дэмжлэгт хамрагдаж чадахгүй байгаа 
асуудлыг шийдвэрлэнэ гэж Байнгын хороо үзлээ.  

 
Байнгын хорооны хуралдаанаар хуулийн төслийн анхны хэлэлцүүлгийг 

явуулах үед Улсын Их Хурлын гишүүн А.Ариунзаяа нэг нас хүрсэн байх гэсэн 
шалгуурыг хасах асуудлыг хэлэлцэхийг дэмжиж байгаа ч хууль нөхөн үйлчлэхгүй 
байх эрх зүйн нийтлэг зарчим алдагдахгүй байх, нийгэмд буруу хүлээлт үүсгэхгүй 
байхад онцгой анхаарах шаардлагатайг, алдарт эхийн одонтой холбоотойгоор 
хүүхдээ төрүүлсний дараа үрчлүүлэх, асрамжийн газарт өгөх зэрэг асуудалд 
бодлогын түвшинд анхаарахын зэрэгцээ нярайн болон бага насны хүүхдийн 
эндэгдлийг бууруулах зорилгоор төрөөс нярайн сувиллын үйлчилгээг дэмжих 
шаардлагатайг дурдаж хуралдааны тэмдэглэл тэмдэглүүлэхийг хүслээ.  

 
Олон хүүхэд төрүүлж өсгөсөн эхийг урамшуулах тухай хуульд өөрчлөлт 

оруулах тухай хуулийн төслийн анхны хэлэлцүүлгийг явуулсан талаарх Хүний 
хөгжил, нийгмийн бодлогын байнгын хорооны санал, дүгнэлт зарчмын зөрүүтэй 
саналын томьёоллыг Та бүхэнд хүргүүлсэн болно.  

 
Улсын Их Хурлын эрхэм гишүүд ээ, 
 
Олон хүүхэд төрүүлж өсгөсөн эхийг урамшуулах тухай хуульд өөрчлөлт 

оруулах тухай хуулийн төслийн анхны хэлэлцүүлгийг явуулсан талаарх Хүний 
хөгжил, нийгмийн бодлогын байнгын хорооны санал, дүгнэлт, зарчмын зөрүүтэй 
саналын томьёоллыг хэлэлцэн шийдвэрлэж өгөхийг Та бүхнээс хүсье.  

 
Анхаарал хандуулсанд баярлалаа.  
 
Хүний хөгжил, нийгмийн бодлогын байнгын хорооны хуралдаан даргалагч 

Л.Энхнасан. 
 
С.Бямбацогт: О.Саранчулуун гишүүнд баярлалаа.  
 
Ажлын хэсгийн бүрэлдэхүүнийг танилцуулъя. Олон хүүхэд төрүүлж 

өсгөсөн эхийг урамшуулах тухай хуульд өөрчлөлт оруулах хуулийн төсөл.  

Ажлын хэсэг Адьяасүрэнгийн Даваажаргал Гэр бүл, хөдөлмөр, нийгмийн 
хамгааллын яамны Төрийн нарийн бичгийн дарга, Юрагийн Отгонбилэг Гэр бүл, 
хөдөлмөр, нийгмийн хамгааллын яамны Нийгмийн халамжийн бодлогын газрын 
дарга. 

 
Ажлын хэсгийн гишүүддээ хууль сануулъя. Ажлын хэсгийн бүрэлдэхүүнд 

орсон холбогдох албан тушаалтан үнэн зөв, бүрэн гүйцэд мэдээлэл өгөх 
үүрэгтэй.  

 
Мэдээллийнхээ үнэн зөвийг хариуцна. Худлаа мэдээлэл өгвөл хариуцлага 

тооцно. Их Хуралд хүндэтгэлтэй хандах ёстой шүү гэдгийг сануулъя.  
 
Улсын Их Хурлын гишүүд Байнгын хорооны санал, дүгнэлттэй 

холбогдуулан намын бүлэгт болон бүлэгт харьяалагдаагүй гишүүдээс урьдчилан 
ирүүлсэн нэрсийн дагуу асуулт асууна. /алх цохив/ 

 
Лутаагийн Энхнасан гишүүн асуултаа асууя.  
 
Л.Энхнасан: Сайн байцгаана уу? Өдрийн мэнд хүргэе.  
 
Өи өөрөө ажлын хэсэгт орсон байгаа. Тийм болохоор ажлын хэсэгт ирээгүй 

нөгөө Сангийн яамнаас асуулт асууя гэж бодож байна. 
 
 Ер нь бол хүүхдээ алдсан эхчүүдийг дэмжих зорилгыг бол ойлгож байгаа. 
Засгийн газар энэ халамжийн зорилгот бүлэгт бүлэгт нөгөө халамжаа чиглүүлэх, 
хөдөлмөр эрхлэлт эрхлэлтийг дэмжье гэсэн бодлого баримталж байгаа.  
 

Сая Ерөнхий сайд ч хэллээ. Халамжийн чиглэлийн 8 хууль хэрэгжиж 
байгаа. Тэгэхдээ халамж нь зөвхөн 24 хувьд л зорилтот бүлэгт хүрч байна гэж. 

 
Олон хүүхэд төрүүлж өсгөсөн эхийг урамшуулах тухай хуулийн энэ 

өөрчлөлт нь салангид нэмэлт, өөрчлөлтөөр бус халамжийн бодлогын цогц 
шинэчлэлтийн хүрээнд төсөв, санхүү, тодорхой тооцоонд тулгуурласан байх нь 
илүү зүйтэй гэж үзэж байгаа.  

 
Тийм ч учраас ажлын хэсэгт орж энэ 2 дугаар зүйлийг өөрчлөн найруулж 

хуулийн хэрэгжиж эхлэх хугацааг нэг жилээр хойшлуулж 2027 оны 01 сарын 01-
нээс эхлэн дагаж мөрдөхөөр энэ зарчмын зөрүүтэй саналыг ажлын хэсэг гаргасан 
байгаа. 
 
 Ер нь Гэр бүл, хөдөлмөр, нийгмийн хамгааллын яамнаас Халамжийн тухай 
хуулийн шинэчилсэн найруулга, мөн Гэр бүлийг дэмжих хууль орж ирж байгаа.  
 
 Тэгэхээр энэ бодлоготой уялдуулах ёстой гэж бодож байна. Энэ хуулийн 
төсөлд Сангийн яам дэмжээгүй санал ирсэн байгаа.  

 Тэгэхээр энэ хуулийн хэрэгжиж эхэлснээр хэдэн иргэн шинээр хамрагдах 
юм бэ? Улсын төсөвт хэдий хэмжээний нэмэлт зардал үүсэх юм бэ? Энэ дээр 
Сангийн сайд хариулж өгнө үү?  
 

С.Бямбацогт: Ажлын хэсгийн гишүүн ажлын хэсэгт холбогдох албан 
тушаалтнууд хариуцлагагүй ажиллаад байна гэсэн асуудал ярьж байна.  

 
Энэ дээр анхны хэлэлцүүлэг явж байгаа учраас ажлын хэсгээс хариулна. 

Хууль санаачлагчид хариулъя. 
 
Д.Үүрийнтуяа гишүүн. 
 
Д.Үүрийнтуяа: Л.Энхнасан гишүүний асуултад хариулъя. Хариулах 

шалтгаан нь санаачлагчийн хувьд хариулах шалтгаан байна. Энэ хуулийн 
хэлэлцэх эсэх өнгөрсөн жилийн хаврын чуулганаар хэлэлцэгдсэн. 

 
2025 оны 05 сарын 23-нд буюу тухайн үеийн Засгийн газраас хурлын 

тэмдэглэл хурлын тэмдэглэлээр санал ирсэн. Татгалзсан санал ирсэн. 
Татгалзсан санал ирсэн үндэслэл нь олон хүүхэд төрүүлж өсгөсөн гэдэг хуулийн 
үзэл баримтлалын “өсгөсөн” гэдэг заалтыг хангаж байгаа эсэх, нэртэйгээ нийцэж 
байгаа эсэх эргэлзээтэй байна гэдэг агуулгыг оруулж ирсэн.  

 
Олон хүүхэд төрүүлж өсгөсөн эхийг урамшуулах тухай хуулийн үндсэн үзэл 

санаа хүүхэд төрүүлж өсгөх гэдэг асуудал юм гэдэг талаас нь хандаж гаргасан.  
 
Өсгөх гэдэг ойлголтыг юу гэж авч үзэж байгаа юм бэ. Өсгөх гэдэг бол эх 

хүүхдээ олоод 10 сар тээж байгаа нь өсгөсөн нь биш юм уу. Нэг нас хүртэл нэг 
хоног дутуу байхад нь алдчихаад тэр хугацааг нь өсгөсөн гэж үзэхгүй юм уу. Яг 
юунаас шалтгаалаад нолиос нэг насандаа хүүхдүүд эндээд байна вэ гэдэг дээр 
бид судалж үзсэн юм. Засгийн газраас татгалзсан санал ирсэн учраас.  

 
Судалгаагаар Монгол Улсад яг энэ хууль хэрвээ хэрэгжих юм бол Алдарт 

эхийн одон авах нэгд шинээр одон авах 27 мянга 100 ээж байгаа. Хоёрдугаар 
зэргийн одон, нэгдүгээр зэргийн одон болох 10 мянга 154 ээж байгаа.  

 
Энэ хүмүүсийн тухайн үед алдсан үр хүүхдийг хэд дэх хүүхэд вэ гэдгийг нь 

хүртэл бид тодорхойлж бүртгэж чадахгүй байгаа. Ямар шалтгаанаар эндчихсэн 
юм бэ, өнгөрчихсөн юм бэ гэдгээ ч гаргаж чадахгүй байгаа. 

 
Олон улсын судалгаа статистик дүгнэлтээс харахаар нолиос 5 насандаа 

эндсэн хүүхдүүдийн шалтгааны 28 хувь нь ээжүүдийн хүчин зүйлээс хамаарсан 
байдаг л гэдэг олон улсын дундаж статистик судалгаа л байдаг юм. Энэ бол 
нолиос 5 насандаа гэж байгаа.  

 
Бид өнөөдөр байгалийн гамшиг, аюулт үзэгдлээс, эмнэлгийн буруутай үйл 

ажиллагаанаас олон тохиолдлоор, магадгүй ээжийн буруутай үйлдэл байхыг ч 

үгүйсгэхгүй. Үр хүүхдээ алдсан ээжүүдийн хариуцлагыг зөвхөн ээжүүдэд үүрүүлж 
та нэг хүртэл насанд өсгөсөн нь өсгөсөн хөдөлмөр биш юм гэж үнэлж болохгүй 
юм. Энэ бол өөрөө хүний эрхийн зөрчилтэй асуудал. Монгол Улсын Үндсэн 
хуульд энэ тодорхой заалтууд бий.  
 
 Тийм учраас энэ ээжүүдийг оруулж үзэх ёстой гэж үзэж байгаа. Нэгдүгээрт 
би халамжийн зардал гэж бол үзэхгүй байгаа. Монгол Улс нийгмийн хамгааллын 
бодлого, нийгмийн халамжийн бодлогоо ялгах ёстой. Халамж гэдэг бол зорилтот 
бүлэг рүүгээ очдог байх ёстой. Олон хүүхэдтэй болгохыг дэмжиж урамшуулж 
байгаа бол энэ хүн амын хүн ам зүйн бодлоготой хамаардаг байх ёстой. 
 

2027 оны 01 сарын 01-нээс хэрэгжихийг Төсвийн хуультай уялдуулж би 
ойлгож хүлээж авч байгаа.  

 
С.Бямбацогт: Өлзийхүүгийн Шижир гишүүн асуултаа асууя.  
 
Ө.Шижир: Баярлалаа. Монголын үрс маш олон болтугай гэж бид 

бэлгэшээж ярьдаг. Хүүхэд хамгааллын хуультай. Үндсэн хууль дээрээ ч гэсэн хүн 
бүр ижил тэгш үүрэг эрх, үүрэгтэй гээд заасан. Тэгсэн мөртөө энэ нэг эхийн алдар 
одон олгох, нэг багахан хэмжээний урамшуулал өгөх болохоор нэг хүүхдэдээ 
тухайн хугацаанд хугацаа тавьчихдаг нэг ийм Үндсэн хуулийн зөрчилтэй ч юм шиг 
ийм логик үүсээд байгаа юм.  

 
Нөгөө талаасаа Монгол Улсад төрсөн иргэн төрөөд нэр авах, ингээд шууд 

Монгол Улсын иргэн болоод явчхаж байгаа юм.  
 
 Тэгэхээр энэ дээр нь бид энэ хуулийн зохицуулалтыг нь ингэж харж байгаа 
нь зөв. Би энэ хуулийн төслийг дэмжиж байгаа.  
 

Намайг Монгол Улсын Ерөнхийлөгч Тамгын газраар ажиллаж байхад бараг 
нийт өргөдлийн тал шахуу хувь нь яг ийм асуудлууд байдаг юм байна лээ. 
Уншихад үнэхээр өрөвдмөөр. Хүүхэд нь төрчхөөд 11 сартайдаа эмнэлэгт 
халдварт өвчин аваад өнгөрчихдөг, бурхан болчихдог.  

 
Тэгээд тэр ээж 4 хүүхэд хүүхэд төрүүлсэн үү, төрүүлсэн нь үнэн. Тэгээд 

эмнэлгийн шалтгаанаар ч, хувийн шалтгаанаар ч тэр хүүхэд бурхны оронд 
одчихоор ямар нэгэн байдлаар нэг ийм одонгоос нь хүртэл хасаад л. Тэгээд жилд 
өгдөг хоёр зуухан мянган төгрөгөөс нь хязгаарлаж улаан шугам татаад 
тавьчихдаг нэг ийм байдал байгаад байгаа юм.  

 
Тэгээд тухайн үед бодож л байсан юм. Тэр өргөдлүүдийг уншчихаад ер нь 

үүнийг хуулийн өөрчлөлтийг хийх ёстой юм байна гээд. Тэгээд энэ дээр ингэж 
өргөн барьсан нийт гишүүддээ бол маш их баярлалаа.  

 
Тэгээд би Д.Үүрийнтуяа гишүүнээс албан бус шугамаар асуухад энэ бол 

улсын төсөвт нэмэгдээд 7 тэрбум төгрөг л юм байна лээ шүү дээ. Тийм ээ. Энэ 

бол их мөнгө биш байхгүй юу даа. Бид өнөөдөр Монгол Улс мөнгөгүй биш 
мөнгөтэйн зовлонг амсаж байна шүү дээ.  
 
 Тийм учраас улсын төсвийн зардлууд чинь үрэлгэн байна, урсгал зардал 
чинь хэтрээд хэтрээд байна гэж байгаа юм. 
 
 Ер нь бол яг ний нуугүй хэлэхэд 7 тэрбум төгрөг гэдэг бол Монгол Ардын 
намын төмөр замын нэг авлигачин С.Батдөл гэдэг залуугийн сейфт байсан л 
мөнгө шүү дээ. Хурган даргын сейфт байсан л мөнгө байхгүй юу. Гэрээс нь 
олдсон мөнгө.  
 
 Тэгэхээр бид ийм юмнаас ингэж татганаж харамлаж хэрэггүй. Манай 
Засгийн газар бол бүх юмыг л болохгүй болохгүй гэдэг юм. Дандаа ирээдүй цаг 
дээр ярьдаг юм. Өнгөрсөн цаг дээр үүнийг хийлээ үүнийг бүтээлээ гэж ярьдаггүй 
байхгүй юу даа. Д.Үүрийнтуяа гишүүн ээ.  
 
 Тэгэхээр татгалзана угаасаа. Хэзээ, хэзээ гэдэг асуулт байгаад байна шүү 
дээ.  
 
 Тэгэхээр энэ бүгд дээр ингээд энэ санаачилгаар энэ хуулийн төслийг 
оруулж ирж байгаадаа маш их баярлаж байна, дэмжиж байна. Тэгээд бид чинь 
хүүхдийн төлөө маш олон үйл ажиллагаа явуулна л гэдэг. Хүүхдийн төлөө 
байгууллагуудтай. Тэгээд Хүүхдийн төлөө сантай. Тэгсэн мөртлөө хүүхдийн 
төлөө бүх юмнуудыг нь буцаагаад хувьчлаад үрэн таран хийчихсэн. Хүүхдийн 
парк нь байхгүй. Хүүхдийн төлөө төв нь байхгүй. Газар нь алга болсон. Хүүхэд 
хөгжлийн төв энэ ордны хойхно байдаг. Бас байхгүй. Талд нь орон сууц 
барьчихсан. Хүүхдийн парк нь байхгүй. Хүүхдийн ордон нэг чүү ай үлдэж байх 
шиг байна. Хүүхэд залуучуудын театр нь байхгүй. Хүүхэдтэй холбоотой бүх юм 
нь байхгүй болсон.  
 

Тэгээд нэг ийм ганцхан заалт орж ирж байгаад, ийм хуулийн төсөл орж ирж 
байгаад маш их баяртай байна. Тэгээд хуулийн төсөлд амжилт хүсье. Энэ 
хуулийг Их Хурлын гишүүд дэмжээд явах байх гэж бодож байна.  

 
Бид ингээд хүүхэд хөгжлийн төлөө хүүхэд хамгаалал ингээд л ярьдаг. 

Өнөөдөр Улаанбаатар хотод чинь бүтэн биеийн тамирын талбайтай үлдсэн нэг ч 
сургууль байхгүй шүү дээ. Нэг ч сургууль байхгүй. Бүгдийг нь зараад идчихсэн.  

 
Тэгээд түүнээс болоод хүүхэд хөгжлийнх нь бие бялдрынх нь хөгжилтэй нь 

асуудал үүсдэг болсон. Биеийн тамирын асуудал үүсдэг болсон. Ингээд бид 
хүүхэдтэй холбоотой бүх юмыг ёстой дайн хийж байгаа юм шиг устгасан даа. 
Дайн хийж байгаа юм шиг устгасан.  

 
Тэгээд яг ийм үзэл баримтлалаар энэ хуулийн төсөл орж ирж байгаад бол 

үнэхээр дэмжиж байна. Баяртай байна. Баярлалаа. 

С.Бямбацогт: Дэмжиж үг хэллээ. Ө.Шижир гишүүн. 
 
Зочин танилцуулъя. Улсын Их Хурлын гишүүн Пүрэвжавын Сайнзориг, 

Наранцэцэгийн Алтаншагай нарын гишүүдийн урилгаар нийслэлийн ерөнхий 
боловсролын 104 дүгээр сургуулийн 12-ын “б” ангийн багш сурагчид Улсын Их 
Хурлын үйл ажиллагаа, Төрийн ордонтой танилцаж байна.  

 
Төрийн ордонтой танилцаж байгаа сургагч хүүхдүүддээ энэ өдрийн 

мэндийг хүргэж, сурлагын өндөр амжилт, хамгийн сайн сайхан бүхнийг Улсын Их 
Хурлынхаа нийт гишүүдийн нэрийн өмнөөс хүсэн ерөөе. /алга ташив/ 

 
Дунд сургуулиа төгсөөд хүссэн мэргэжлээрээ хүссэн их дээд сургуульдаа 

элсэж ороод, хүссэн мэргэжлээ эзэмшээд эх орныхоо хөгжилд хувь нэмэр 
оруулсан хариуцлагатай хуулиа дээдэлдэг сайн иргэн болоорой. Онц сураарай. 

 
Мөнхтөрийн Нарантуяа-Нара гишүүн асуултаа асууя. Алга байна. 

Баярмагнайн Баярбаатар гишүүн асуултаа асууя. Байна. 
 
Б.Баярбаатар: Харагдахаа байчихсан юм байна даа. Гишүүддээ өдрийн 

мэнд хүргэе. Энэ маш чухал хууль хэлэлцэж анхны хэлэлцүүлэг хийж байгаа.  
 
Өнөөдөр манай улс чинь бол яг ний нуугүй хэлэхэд ялангуяа нийслэл 

Улаанбаатар хотод бол хүүхдэд их ээлгүй хот болж хувирсан. Олон байшин 
барилга. Ө.Шижир гишүүн ч хэлж байх шиг байна даа. 
 
 Ер нь бол “улсын үндэс газар, төрийн үндэс гэр бүл” гэдэг юм. Тэгээд гэр 
бүл өнөөдөр зөв хүнийг өсгөж, хүмүүжүүлж, улсдаа төрдөө бий болгодог. Энэ 
хууль ч гэсэн Монголын хүн амыг өсгөх бодлоготой ийм хууль гэж харж байгаа. 
Тэгээд хүний өсөлт бол хүн амын өсөлт бол тухайн улсын эдийн засаг болон 
хөгжилд үнэтэй хувь нэмэр оруулдаг. Д.Үүрийнтуяа гишүүн бол 2 жил энэ талаар 
нэлээн бодлого боловсруулж орж ирж байгаа.  
 

Тэгээд би ажлын хэсгээс нэг асуулт байна. 
 
 Ер нь бид энэ Монголын төр ахмадууд болон энэ хүүхдүүдээсээ ер нь гар 
татаад байх ёстой юу гэдэг агуулга. Тэр 7.5 тэрбум төгрөг бол 1 километр зам 
өнөөдөр яг хэдэн тэрбумаар тавигдаж байгаа юм бол? Би сайн мэдэхгүй байна. 
Бараг хүрэхгүй байх.  
 
 Тэгэхээр тэр Сангийн яамнаас ирсэн тэр санал бол жоохон оновчгүй 
санагдаж байна.  
 

1990 оноос өмнө олон хүүхэд их төрүүлж өсгөдөг байсан юм. 8 хүүхэдтэй, 
10 хүүхэдтэй, 13 хүүхэдтэй гээд. Тэгээд тэр хүүхдүүд нь мэдээж бүгд амьдралд 
хүрээд тус тусын ажил амьдралаа хөөгөөд ингээд явж байгаа. Монголын төрдөө 
зүтгээд, хувийн хэвшилдээ зүтгээд, бизнес эрхлэх нь эрхлээд явж байгаа. Энэ 

олон хүүхдийг өнөөдөр төрүүлж өсгөсөн ээж өнөөдөр яг ямар урамшуулал авч 
байгаа вэ? Монгол эр хүний дундаж наслалт их богино. Эмэгтэйгээсээ бага. 
Эхнэрээсээ түрүүлээд бурхны оронд явчихдаг.  

 
Тэгээд настай, ер нь бол 80, 90 гарчихсан улсууд л байгаа л даа. Тэгээд 

мэдээж үр хүүхэд нь харж үздэггүй байх. 
 
 Ер нь төр энэ дээр яг ямар бодлого гаргаж явж байгаа. Энэ дээр ер нь 
манай хууль чиглэл хангаж орох ийм боломж бололцоо байгаа юу гэдэг ийм 
асуулт байна. Бид чинь энэ улсыг хөгжил цэцэглэл, бүтээн байгуулсан энэ 
ахмадууддаа хойчид энэ улсыг удирдаж явах энэ үр хүүхдүүддээ зориулсан л 
хууль гэж би хараад байгаа юм.  
 
 Тэгэхээр яг энэ өмнөх ч бай ирээдүй ч бай энэ аль аль талаа хамарсан 
байдлаар. 
 

Дээр нь энэ нөхөж баахан алдарт эхийн одонгийн асуудал яригдах байх. 
Тэгээд урамшууллын асуудал нь яг эргэж нөхөж яригдахаар байна уу, эсвэл хууль 
батлагдаад хэрэгжсэн өдрөөсөө эхэлж яригдахаар байна уу? Энэ дээр ямар 
зарчмын зөрүүтэй саналууд гарч байна гэдэг зүйл байна.  

 
Дараагийн нэг сүүлийн асуулт бол нөгөө өргөж авсан хүүхдийг 3 нас гээд 

нэг заалт байгаад байгаа. Үүнийг ч гэсэн давхар хасчихвал яасан юм гэдэг ийм 
зарчмын санал ер нь ажлын хэсэг дээр гарсан уу? Өргөж авсан хүүхдийг 3 нас 
хүртэл гэсэн нэг ийм заалт байгаа. Үүнийг байлгах шаардлага байна уу, үгүй юу. 
Өргөж авсан хүүхэд бол тэгээд тооцогдоод явдаг зарчмаар явахгүй бол. Бид чинь 
энэ Үндсэн хуулийн асуудалтайгаа л нэг хүний эрхийн зөрчилтэй ялгаварлан 
гадуурхсан байдалтай л өнгөрсөн хугацаанд энэ хууль мөрдөгдөж хэрэгжиж 
явсан юм болов уу даа гэсэн нэг ийм өнцөг харагдаад байгаа. Тэгээд энэ дээр 
тодорхой хариултуудаа авчихъя.  

 
С.Бямбацогт: Ажлын хэсэг манай Отгоны Саранчулуун гишүүн хариулъя.  
 
О.Саранчулуун: Б.Баярбаатар гишүүний асуултад хариулъя.  
 
Нэгдүгээр асуулт нь ер нь ахмад болон хүүхдэд чиглэсэн энэ төрийн 

бодлого урамшууллын асуудал дээр ямар байр суурь байгаа юм бэ гэж байна. Яг 
төрөөс боловсруулж байгаа эрх зүй, бодлогын талаар Гэр бүлийн яамнаас бол 
нэмэлт хариулт авах нь зүйтэй байх гэж бодож байна.  

 
Гэр бүлийн хөгжлийг дэмжих хуультай холбоотой заалтуудыг нэмж 

тайлбарлуулъя. 
 
Ер нь бид ингээд нэг ийм юм болчхоод байх юм. Юм л бол энэ нэг ийм одон 

медалиудыг дандаа ад үзсэн нэг ийм хандлага байна. Тэгээд яах вэ, бид үүнийг 
ингээд үнэгүйдүүлээд байгаа, хэнд өгч байгаа, ямар шалгуураар өгч байгаа гэдэг 

бол тусдаа асуудал. Энэ одон медаль гэдэг чинь ахмадуудын хувьд асуусан 
учраас би тодруулах гээд байгаа. Жишээлбэл, 70 нас настай хүн, 80 настай хүн 
60 настай хүн тэтгэвэрт гарсныхаа дараа насаараа ажиллаж зүтгэсэн тэр 
амьдралынхаа үнэ цэнийг өөрөө мэдэрч ойлгоход нь төрөөс үзүүлж байгаа 
ганцхан л ийм урамшууллын л асуудал байхгүй юу.  
 
 Тэгэхээр бид энэ шалгуур дээр ярих ёстой болон зохицуулалт дээр ярих 
ёстой болохоос биш яг энэ агуулгыг бид бол шууд үгүйсгэх нь өөрөө залуучуудын 
хувьд их буруу гэж би боддог. Ахмадуудаа бид өнөөдөр олигтой дэмжиж насан 
туршдаа тэтгэврийнх нь мөнгийг нь ч олигтой бараа нэмж чадахгүй ингэж 
дэмжихгүй, олигтой дэмжихгүй байж байж тэр шагнал авч байгаа, тэр нэг олон 
гавьяат, алтан гадас гээд аягүй их очертой байдаг юм байна лээ шүү дээ. Би ч 
гэсэн шагнал энэ тэр дээрээ орооцолдмооргүй байдаг. Ингээд л маш их хүсэлтүүд 
ирдэг байхгүй юу. 
 

Хоёр жилийн өмнө материалаа өгчихсөн. Нэг жилийн өмнө материалаа 
өгчихсөн. Хүлээгээд л байдаг, хүлээгээд л байдаг. Тэгсээр байгаад зарим нэг нь 
нас барчихсан тохиолдол байгаа.  
 
 Тэгэхээр бид энд төрөөс үзүүлж байгаа энэ урамшуулал, шагналын 
асуудлыг зохицуулалтыг ер нь эргэж харах нь зүйтэй. Агуулгыг нь бид бол шууд 
үгүйсгэх нь бол буруу. Нэгдүгээр асуудал бол тэр байна.  
 

Хоёрт гэвэл энэ хууль дээр бид хоёр зүйлийг л өөрчлөөд байгаа. Гурван 
зүйлийг засаж байгаа гэсэн үг.  

 
Хүүхдийн алдарт эхийн одон авахад бид 3 наснаас өмнө үрчилсэн байх 

гэдэг агуулгыг тусгасан байсныг тэр 3 нас гэдэг нь хасаж байгаа. Яагаад гэвэл 
үрчлүүлсэн хүүхэд 3 настай байна уу, 4 настай байна уу, 5 настай байна уу насан 
туршдаа тэр гэр бүлийн л гишүүн учраас бид үүнийг тооцож оруулж байгаа гэсэн 
үг.  

 
Нөгөө талдаа түрүүний хэлсэнчлэн нэг нас хүрэхээсээ өмнө нас барсан 

гэдгийг бид арилгаж бууруулж байгаа гэсэн үг. Энэ нь өөрөө хүүхдийг ялгаварлах, 
хүүхдийн үнэ цэнийг бууруулах. Нэгэнт бид төрснийх нь дараа регистрийн дугаар 
өгөөд гэрчилгээ олгоод иргэн гэж тооцчихоод тэр шагнал одон медалийн хэсэг 
дээрээ хасаж урамшууллын хэсэг дээр хасна гэдэг бол өөрөө ялгаварлаж байгаа 
гэдэг агуулгаар тусгасан ийм зохицуулалт байгаа.  
 
 Тэгэхээр үрчлэгдсэн тэр 3 нас байсан заалт хасагдаад ер нь “үрчилсэн” 
гэдгээрээ л болж байгаа гэсэн үг. Тэгээд Гэр бүлийн яамнаас нэмэлт 
хариултуудыг хариулуулъя. 
 

С.Бямбацогт: Хууль санаачлагч хариулъя. Д.Үүрийнтуяа гишүүн. 

Д.Үүрийнтуяа: Б.Баярбаатар гишүүний асуултад хариулъя. Таны ярьж 
байгаа зүйл үнэн л дээ. 

 
Манай ээжүүд 1980 онд нэг эмэгтэй хүн насан туршдаа 6 удаа 6 хүүхэд 

төрүүлдэг байж. Төрөлтийн нийлбэр коэффициент 6 байсан. 2025 онд төрөлтийн 
нийлбэр коэффициент 2 буюу нэг эмэгтэй насан туршдаа 2 хүүхдээ л төрүүлж 
байгаа.  
 
 Тэгэхээр олон хүүхэд төрүүлсэн ээж өнөөдөр өндөр настай, бараг 70-аас 
90 насны өндөр настай ээжүүд маань л 6-аас бараг дээш 8, 9, 10 хүүхэдтэй 
ээжүүд бол их цөөрсөн байгаа. Тэгээд энд бид бодлого барих гэр бүлийн ялангуяа 
энэ өндөр настай ээжүүдийг дэмжих бодлого тусдаа явах нь зүйтэй гэдэгтэй би 
тантай санал нэг байна.  
 

Өмнө нь энэ хуулийг Монгол Улсын Ерөнхийлөгчийн өргөн барьсан хууль 
2024 оны 05 сард нэмэлт, өөрчлөлт өргөн барьж энэ өөрчлөлтийг хийсэн. Нолиос 
нэг хүртэл насандаа... /минут дуусав/  

 
С.Бямбацогт: Б.Баярбаатар гишүүн тодруулж асууя.  
 
Б.Баярбаатар: Тийм. Манай энэ хэлэлцэж байгаа хуулийн нэр маань 

өөрөө олон хүүхэд төрүүлж өсгөсөн эхийг урамшуулах тухай.  
 
 Тэгэхээр яалт ч үгүй тэр 8 хүүхэд, 10 хүүхэд, 13 хүүхэд өсгөж хүмүүжүүлээд 
энэ улс эх орондоо бэлдээд өгчихсөн ээж нар өнөөдөр ямар байдалтай байгаа. 
Энэ дээр төр ямар бодлого барих вэ гэдгийг л гол би энэ хуульд тусгаж өгмөөр 
байгаа юм. Энэ хуулийн нэр нь өөрөө тийм байна шүү дээ. Өсгөсөн гэж байгаа 
байхгүй юу. Өнгөрсөн цаг дээр.  
 
 Тэгэхээр үүнийг л зарчмын хувьд оруулж өгөөч гэж би хүсээд байгаа юм.  
 

С.Бямбацогт: Ажлын хэсэг. Дараад нь хууль санаачлагч хариулъя. 
О.Саранчулуун гишүүний микрофон. 

 
О.Саранчулуун: Б.Баярбаатар гишүүний асуултад хариулъя. Ажлын 

хэсгийн хувьд бол хууль санаачлагчдаас өргөн мэдүүлсэн хуулийн төслийн зүйл, 
заалт, өөрчлөлтийн хүрээнд л бид зарчмын зөрүүтэй санал гаргаж байгаа 
болохоор өөр нэмэлтээр санал гаргах тийм зохицуулалт байхгүй юм байна лээ.  
 
 Тэгэхээр бид бол энэ удаад бол энэ дээр л ажиллаж байгаа гэсэн үг. 
Хөндөөгүй байгаа өөр заалтыг хөндөхөд төвөгтэй.  
 

Бид Гэр бүлийн яамны Гэр бүлийн хөгжлийн тухай хууль болон бусад багц 
хуулиуд өргөн барихаар яригдаж байгаа, ажиллаж байгаа учраас үүнтэй 
холбоотой нэлээн олон шинэчлэл яригдах байхгүй юу. Тэрийг Гэр бүлийн яамны 
тайлбарыг ажлын хэсэгт байгаа учраас тайлбар нэмж өгье. Дарга аа. 

С.Бямбацогт: Ер нь дэгээрээ тийм л дээ. Хуулийн төслийн нэмэлт, 

өөрчлөлт тэр нэмэлт, өөрчлөлтөөр хөндсөн заалтууд дээр л бид санал гаргаж 
өөрчилж найруулах, засах боломжтой. Хөндөгдөөгүй заалтыг хөндөх ямар ч 
боломж байхгүй.  
 
 Тийм болохоор энэ бол ойлгомжтой байгаа. Тэгээд бусад хуулиуд дээр 
цаашдаа анхаарах асуудал бол яригдах байх.  
 

Хууль санаачилж хариулъя. Дараад нь зочингоо танилцуулчихъя. 
 
Д.Үүрийнтуяа: Яагаад энэ асуудлыг анхнаасаа хөндөж оруулж ирсэнгүй 

вэ гэдэг агуулгаар асууж байна гэж ойлгож байгаа. 
 
2011 онд хуульд өөрчлөлт орохдоо хүүхдийн тоог цөөлсөн. Хуучин бол 6, 

8 хүүхэдтэй байж байж нэгдүгээр одон, хоёрдугаар одон авдаг байсан бол одоо 
4 хүүхэдтэй хоёрдугаар одон, 6 хүүхэдтэй нэгдүгээр одон авдаг өөрчлөлтийг 2011 
онд хийсэн. Өөрөөр хэлбэл олон хүүхэд гэдэг тоог цөөрүүлж үзсэн. 

 
6-аас дээш хүүхэдтэй ээж таны ярьж байгаа энэ заалтад орж байгаа. Энэ 

хүрээнд Монгол Улсын Засгийн газар олон хүүхэд төрүүлсэн эхийг урамшуулах 
энэ хуулийн үйлчлэлийн хүрээнд олгодог урамшууллыг 2025 оны 01 сарын 01-
нээс жилд олгодог дүнг нь 200 мянга 400 мянга болгож нэмсэн байдаг.  

 
Нэмээд хариулахад энэ ээжүүдэд хэзээнээс эхэлж энэ урамшуулал 

олгогдох юм бэ гэж. Мөнгөтэй холбоотой асуудал энэ хуулиар зохицуулагдахгүй. 
Засгийн газрын тогтоолоороо ирэх оны 01 сарын 01-нээс явах ёстой. Энэ жил 
төсөвт ямар нэгэн ачаалал үүсгэхгүй байх үүднээс 2027 оны 01 сарын 01-нээс 
гэдэг өөрчлөлт орж байгаа гэж ойлгож байгаа.  

 
С.Бямбацогт: Баярлалаа.  
 
Зочин танилцуулъя. Улсын Их Хурлын гишүүн Дамбын Батлутын урилгаар 

Орхон аймгийн Баян-Өндөр сумын Булаг багийн ахмадууд Улсын Их Хурлын үйл 
ажиллагаа, Төрийн ордонтой танилцаж байна.  

 
Улс орныхоо тусгаар тогтнол, бүтээн байгуулалт бүхэн Та бүхний минь 

залуу насны эрч хүч, уйгагүй хөдөлмөр, халуун сэтгэл дээр тогтож байдаг гэдгийг 
энэ индэр дээрээс хэлэхэд таатай байна.  

 
Та бүхэндээ Улсын Их Хурлынхаа нийт гишүүдийн нэрийн өмнөөс эрүүл 

энх, аз жаргал сайн сайхан бүхнийг хүсэн ерөөе.  
 
Манай хойд бүсээс сонгогдсон гишүүд маань энд сууж байна. Тэгээд манай 

Д.Батлут гишүүн, Д.Үүрийнтуяа гишүүн, Ж.Бат-Эрдэнэ гишүүн, Б.Баярбаатар 
гишүүн. 

Олон хүүхэдтэй эхийн урамшууллын хууль бид хэлэлцэж байгаа гэдгийг Та 

бүхэндээ энэ ташрамд сонордуулъя.  
 
Их Хурлын гишүүн Наранцэцэгийн Алтаншагай гишүүн асуултаа асууна уу.  

 
Н.Алтаншагай: Та бүхэнд өдрийн мэнд хүргэе. 
 
Хуулийг ерөнхийд нь дэмжиж байгаа. Асууж тодруулах хэдэн зүйлүүд 

байна. Монгол Улс 1957 оноос хойш алдарт эхийн I, II одонг олгож эхэлсэн 
байдаг. 2010 онд шинэчлэл хийгдэж. 6-г 4 болгож бууруулж ингэж олгож эхэлсэн 
байгаа юм.  

 
Энэ хуулийн төсөлд хүүхэд төрүүлж өгсөн эхэд урамшуулал олгох 

шалгуурыг багасгах буюу хөнгөлөхөөр тусгасан байгаа. Тухайлбал, нэг нас 
хүрээгүй хүүхдээ алдсан эхчүүдийн эрхийг хамгаалах, урамшуулалт дэмжлэгийн 
тогтолцоонд хамруулахад хуулийн төслийн зорилго оршиж байна гэж ойлгож 
байна.  

 
Хуулийн төслөөс харахад 37 мянга орчим ээжүүдийн, алдарт эхчүүдийн 

асуудал яригдахаар байна. Алдарт эхийн I одон той 10 мянга орчим ээжүүд, 27 
мянга орчим Алдарт эхийн II одонтой ээжүүдийн асуудал гээд багцаар нь харах 
юм бол 37 мянган ээжүүдийн асуудал урамшуулал яригдах нь.  

 
Хуулийн төсөл батлагдах юм бол 7.5 тэрбум төгрөгийн эх үүсвэр 

шаардлагатай гэсэн ийм тооцоолол байгаа юм байна. Энэ нэгдүгээрт хаанаас 
гарах вэ?  
 
 Хоёрдугаарт нь, цалинтай ээж 50 мянга гээд нэг ийм хөтөлбөр явдаг. 
Үүнийгээ нэг эргэж харах цаг нь болсон юм биш үү. Төр өөрөө энэ дээрээ нэг 
томоохон бодлого гаргаад. 50 50 мянга биш. Өрөөл махны үнэ хүрэхгүй 
болчихсон байна шүү дээ.  
 
 Тэгэхээр энэ дээр нэг томоохон бодлого гаргаад нэг удаагийн ахиухан 
урамшуулал олгоод. Үүнийг нь ялангуяа залуу гэр бүлүүд, олон хүүхэдтэй залуу 
гэр бүлүүдэд энэ байранд орох, анхны нөгөө ипотекээр байр авах энэ 
урамшуулал руу нь шилжүүлэх энэ дээр нь дэмжлэг үзүүлэх бодит бодлогын 
чанартай юмыг оруулж ирэх нь зөв байх.  
 

Хоёр асуулт дээрээ хариулт аваад тэгээд тодруулъя. 7.5, энэ цалинтай ээж 
50 мянга дээр. 

 
С.Бямбацогт: Яг хуулийн төсөлтэй холбогдуулаад хууль санаачилж 

хариулъя.  

Д.Үүрийнтуяа: 37 мянган ээжид 7.5 тэрбум төгрөгийн зардал гарахаар 
байгаа. Энэ зардал бол улсын төсөв дээр сууна.  
 
 Тийм учраас 2027 оны төсөв дээр суулгах үүднээс хэрэгжилтийг 2027 оны 
01 сарын 01 гэж хойшлуулж байгаа. Хуулийн төслийн анхны саналаар бол 2026 
оны 01 сарын 01 байсан.  
 

Цалинтай ээжийн 50 мянган төгрөгийн асуудал өнөөдрийн энэ хэлэлцэж 
байгаа хуультай бол шууд хамааралгүй. Гэхдээ мэдээж ээжүүдийг дэмжих олон 
хүүхэд төрүүлж өсгөхийг дэмжих бодлоготой хамааралтай. 

 
Цалинтай ээжийн 50 мянган төгрөгийг ядаад 500 мянга болгох ёстой гэдэг 

байр суурь дээрээ би өнөөдөр ч байгаа. Хөдөлмөрийн хөлсний доод хэмжээ 792 
мянган төгрөг. Өнөөдөр нэгэнт цалинтай ээж гэж нэрлэж байгаа юм бол, цалин 
гэж үзэж байгаа юм бол хүүхэд гаргаад хүүхдээ хараад сууж байгаа ээжид төр 
өөрөө цалин олгоё л гэж байгаа бол энэ дүнг харах ёстой. Эдийн засгийн нөөц 
боломждоо тулгуурлаж тодорхой халамжийн бодлогыг хамгааллын бодлого руу 
шилжүүлэх, дотор байгаа зардлаа танаж хасаж цэгцэлж янзлах байдлаар, 
халамжийн хууль тогтоомжоо шинэчлэх байдлаар энэ асуудлыг бол харах ёстой 
гэдэгтэй би санал нэг байна. Тантай. 

 
С.Бямбацогт: О.Саранчулуун гишүүн. Ажлын хэсгийн ахлагч хариулъя.  
 
О.Саранчулуун: Яах вэ, хэдийгээр энэ хөндөж байгаа хуулийн заалт дотор 

шууд хамааралтай биш боловч ер нь энэ олон хүүхэд төрүүлж өсгөсөн эхийг 
дэмжих хүн ам зүйн бодлогыг дэмжих энэ асуудал бол ганцхан одонгоор 
хэмжигдэхгүй байх ёстой юм.  

 
Нөгөө талдаа өнөөдөр жишээлбэл энэ алдарт эхийн одонг авч байгаа нийт 

хүн амын 61 хувь нь бага хүүхдүүд нь 18 нас хүрсэн байгаа гэсэн үг.  
 
 Тэгэхээр ихэнх маань бол ерөнхийдөө ахмад настнууд байна. Тийм ээ. 
Насан туршдаа 4 хүүхэд, 5, 6 хүүхэд гаргаснаараа баярлаж бахархах нэг ганц л 
тийм юм байгаа. Гэтэл бид Нолиос 18 настай хүүхдүүдээ дэмжих тухай асуудлыг 
цаашдаа ярих нь илүү олон улсын бодлого, хүүхдийн эрхийг хамгаалах 
зарчимтай нийцнэ гэсэн ийм зөвлөмжүүдийг хэлэлцүүлгийн явцад судлаачид 
хөндөж байсан юм.  
 
 Тэгэхээр бид энэ дээр гэр ер нь Засгийн газраас орж ирж байгаа бусад 
хуулиудыг хүлээх нь өөрөө зарим тохиолдолд аягүй эрсдэлтэй байгаад байх юм.  
 
 Тийм болохоор чадаж байгаа өөрчлөлт... /минут дуусав/ 
 

С.Бямбацогт: Н.Алтаншагай гишүүн тодруулж асууя.  

Н.Алтаншагай: Тодруулгагүй. Үг хэлье дээ. Салбарынх нь сайд энэ дээр 
анхаараад ерөнхийдөө дахин нэг бодлого оруулж ирэх нь зөв байх.  

 
Түрүүн ярьсан энэ цалинтай ээж 50 мянга дээр нэг шинэчлэлт хийх 

бодлогын юм уялдуулахгүй бол болохгүй байна. Үүнийг дэмжиж өгч, бодитоор. 
Нэг удаагийн бөөн урамшуулал олгож, олон хүүхэдтэй залуу гэр бүлүүдэд орон 
байранд орох, ипотект хамрагдах энэ очер дараалалд нь оруулах энэ дээр яг 
бодлогын томоохон шийдвэр гаргаж оруулж ирээч ээ. Үүнийг би өөрөө салбарын 
сайд нь албан ёсоор тавьж хүсэлт хүргүүлж хуулийн төслүүд дээр хамтран 
ажиллахад илэрхийлье.  
 
 Тэгэхээр энэ дээр энэ салбарын холбогдох яамдын хүмүүс байна.  
 
 Тэгэхээр энэ дээр надаа мөн тооцоо судалгаа, байгаа мэдээллийг албан 
ёсоор ирүүлэхийг хүсье.  
 

С.Бямбацогт: Н.Алтаншагай гишүүний тавьж байгаа саналыг Та бүхэн 
анхааралдаа авч бичгээр хариу өгөөрэй.  

 
Уг нь энэ салбарынх нь асуудал хэлэлцэж байгаа үед салбарын сайд нар 

байж байвал зохимжтой шүү. Яг өөрсдийнх нь хариуцсан салбартай холбоотой 
ямар асуудал юу гарч байна, тэнд манай гишүүдийн хэлж байгаа үг, гаргаж байгаа 
саналуудыг анхаарах ёстой шүү гэдгийг хэлье.  

 
Мягмарсүрэнгийн Бадамсүрэн гишүүн асуултаа асууя. 

 
М.Бадамсүрэн: Юуны өмнө олон хүүхэд төрүүлж өсгөсөн эхийг 

урамшуулах тухай хуулийг буюу энэ маш чухал улс орны цаашдын ирээдүйтэй 
холбоотой энэ хуулийг санаачилсан Д.Үүрийнтуяа гишүүн болон хамтран 
санаачилсан гишүүддээ талархал илэрхийлье.  

 
Мөн Байнгын хороонд ажлын хэсгийг ахалж ажилласан О.Саранчулуун 

гишүүнтэй ажлын хэсэгт талархал илэрхийлье.  
 
Маргааш 5 дугаар сарын 15-ны өдөр олон улсын гэр бүлийн өдөр. Тэгээд 

энэ өдрийг угтаж ийм олон гэр бүлд олон ээж, олон аавыг баярлуулах ийм хуулийг 
Монголын төр, төрийн эрх барих дээд байгууллага хууль тогтоох байгууллага 
парламентаар хэлэлцэж байгаад маш их баярлалаа.  

 
Их Хурлын даргад ч гэсэн үүнийг шуурхай ингэж хэлэлцүүлж байгаад 

талархал илэрхийлье.  
 
Тэгээд энэ хуулийн төслийг өнгөрсөн хаврын чуулганаар өргөн барьсан 

боловч ингээд хавар хэлэлцэгдэж байгаа юм байна.  

 Тэгэхээр энэ бол цаг алдахгүй яах аргагүй шийдэх ёстой асуудал. Яагаад 
гэхээр улсын хөгжил бол хүн амын өсөлтөөс л шалтгаална. Монгол Улс бол газар 
нутагт нэг километр квадратад ногдох хүний тоогоороо хамгийн бага улс орон.  
 
 Тэгэхээр энэ улс орны ирээдүйг олон хүн ам, олон өрх айл, олон сайхан 
гэрэлт ирээдүйтэй хүүхэд, эрүүл ээж, аавууд байж байж л энэ улс орныг авч явна.  
 
 Тийм учраас энэ бол чухал. Тэгээд манай ахмад үе ярьдаг. 3-аас дээш 
хүүхэд төрүүлж байж хүн ам өснө гээд. Яагаад гэхээр эхнэр нөхөр 2 бол ингээд 2 
ба түүнээс доош хүүхэдтэй байвал хүн ба мал өсөхгүй. Яагаад гэвэл яг өөрийн 
өөрийнх нь л ээж, аавын л орлоод л 2 хүүхэд.  
 
 Тийм учраас зөвхөн одон өгөх, алдарт эх гэж өргөмжлөхөөс гадна энэ 
өөрөө хүн амаа өсгөх, улс орны ирээдүйн тусгаар тогтнол, хөгжил дэвшилтэй 
холбоотой маш чухал ийм эрх зүйн орчныг өмнөх энэ Улсын Их Хурлууд бол 
баталж ирсэн байна.  
 

Гэхдээ энд нэг нас хүртэл өсгөсөн бол гэдэг энэ заалт нь бол олон ээжид 
сэтгэл зүйн хувьд бол их хүнд байдалд оруулсан ийм зүйл байсныг өнөөдөр 
задруулж байгаад бол маш их баяртай байгаа. Гэхдээ өмнө нь ямар ч байсан энэ 
хуулийг баталсан нь бол чухал. Тэгэхдээ цаг хугацаа өнгөрөх тусам ингээд 
сайжруулаад явах нь чухал.  

 
Тэгээд би Засгийн газраас л асуулт байгаа юм. Энэ хуулийн төсөл дээр 

Засгийн газар ер нь ямар санал өгсөн юм бол? Ер нь ингээд нийтлэг хараад 
байхад манай Засгийн газар Их Хурлын гишүүдийн санаачилсан хуулийн төслүүд 
дээр нэг голдуу л болохгүй л гэж санал өгөөд байгаа харагдаад байдаг. Би бол 
энд их шүүмжлэлтэй хандаж байгаа. Яагаад гэхээр аль болох болох талаас нь 
харж энэ хөгжил дэвшилдээ тэмүүлсэн зүйлээ хийж хэрэгжүүлдэг нь бол чухал 
байгаа. Их Хурал ч гэсэн адилхан манай гишүүд ч гэсэн Засгийн газрын өргөн 
мэдүүлсэн зөв зүйтэй зүйлийг аль болох талаас нь дэмжиж байж энэ улс орны 
хөгжил, энэ эрх зүйн орчин бол үргэлж сайжирч явах л ийм л тогтолцоо шүү дээ. 
 
 Тийм учраас энэ дээрээ бие биедээ их хүндэтгэлтэй хандаж энэ санал өгөх 
зүйл дээрээ яаж ханддаг юм бол тэгээд үүнийг би уг нь Засгийн газраа асууя гэж 
бодсон. Тэгээд ер нь яг ямар хариу ирсэн байдаг юм бол? Энэ мөнгөнөөс илүү 
хүчин зүйл чинь хүн шүү дээ. Хүний хөгжил, хүүхдийн хөгжил, гэр бүлийн хөгжил, 
бид хүүхдийн асуудалдаа, гэр бүлийн асуудалдаа анхаарахгүй цаашдаа тэгээд л 
шүүгч, цагдаа, прокурорын тоо нэмэгдээд л байх байх даа.  
 
 Тийм учраас энэ дээр яг ямар хариу ирсэн байдаг юм бол? Тэгээд энэ дээр 
манай ажлын хэсэг болон хууль санаачлагч ер нь юу гэж үзсэн юм бол? Тэрийг 
сонирхож асууя. 

С.Бямбацогт: Засгийн газраас энэ хариу ирсэн талаар Гэр бүл, хөдөлмөр, 
нийгмийн хамгааллын яамны Төрийн нарийн бичгийн дарга ажлын хэсэг. 4 дүгээр 
микрофон. 

 
А.Даваажаргал: М.Бадамсүрэн гишүүний асуултад хариулъя. Гэр бүл, 

хөдөлмөр, нийгмийн хамгааллын яам. А.Даваажаргал. 
 
Уг хуулийн төслийг бол Засгийн газрын зүгээс тодорхой байр суурийг 

илэрхийлж дэмжиж байгаа. 
 
 Ер нь хуулийг нөхөн үйлчлэхтэй холбоотой асуудал хэрвээ яригдвал төсөв, 
санхүүгийн хүндрэл үүсэх эрсдэл байхыг үгүйсгэхгүй. 
 
 Ер нь хууль санаачлаад нөхөн үрд үйлчлээд явах юм бол бас энэ жишиг 
тогтох ийм сөрөг үр дагавар үүсэж болзошгүй байгаа. 
 
 Ер нь 1957 оны анхны хуулийн концепц бол хүн амын тоог өсгөх, одонтой 
ээжүүдийг тухайн үед бол Монголын хүн ам 800 гаруй, 900 мянга орчим мянга 
байсан. Өнөөдрийн байдлаар бол 4 дахин нэмэгдсэн гэдэг маань бол хууль бол 
маш сайн үйлчилж эхэлсэн.  
 

Сүүлийн жилүүдэд бол хүн амын өсөлт 1.6 орчим болж багасаж байгаа. 
Хэвийн өсөлтөөс нэлээн доогуур байгаа учраас хүн амын өсөлтийг дэмжих нэг 
том хөшүүрэг нь энэ хууль болно гэж Засгийн газар үзэж байгаа.  
 
 Тийм болохоор хуулийн төслийг Засгийн газраас бүрэн нэмжиж байгаа. 
Харин зүгээр буцааж нөхөн үйлчлэхтэй холбоотой асуудал яригдвал энэ бол нэг 
жишиг болоод эргээд төсвийн санхүүгийн хувьд хүндрэл үүсэж болзошгүй гэдэг 
ийм байр суурьтай байгаа. 
 
 С.Бямбацогт: Ер нь яах вэ Улсын Их Хурлын гишүүдийн санаачилсан 
хууль дээр Засгийн газраас санал авах Хууль тогтоомжийн тухай хуулийг заасан 
байдаг. Сарын хугацаанд саналаа өгөхгүй бол гишүүд хуулийн төслөө Засгийн 
газарт тусгайлан өгөх саналгүй гэж үзсэн гээд өргөн мэдүүлэх эрх нь үүсдэг.  
 

Засгийн газар дэмжихгүй гэсэн санал өгсөн бол хэлэлцэх эсэх хэлэлцүүлэг 
явж байх үед Засгийн газрын саналыг тухайн эрхэлсэн сайд нь дэмжихгүй 
үндэслэлээ тайлбарлаж уншдаг ийм дэгийн зохицуулалттай.  

 
Энэ дэгийн зохицуулалт нэг жоохон хэрэгжихгүй байгаад байгаа. Засгийн 

газрын үндсэндээ дэмжсэн ч юм шиг, дэмжээгүй ч юм шиг санал өгчихдөг. 
Түүнээсээ болоод танилцуулга хийгддэггүй. Их Хурлын гишүүд мэдээллээр 
хангагддаггүй. Засгийн газрын байр суурийг мэдэж чаддаггүй.  

 
Гишүүдийн санаачилж байгаа хуулиуд дээр Үндсэн хуультай зөрчилдсөн ч 

юм уу, улс орны нийгэм, эдийн засаг, улс орны тусгаар тогтнол, үндэсний аюулгүй 

байдал, улсын төсөв санхүүтэй холбоотой томоохон эрсдэл учруулахаар 
иймэрхүү хуулиуд дээр Засгийн газар ихэвчлэн дэмжихгүй гэсэн байр сууриа 
илэрхийлдэг.  

 
Үүнийг манай гишүүд маань хууль санаачлаад нэлээн бодож байхгүй 

Улсын Их Хурлын гишүүн бол нийт иргэн, улсын эрх ашгийг эрхэмлэж тангараг 
өргөдөг. Зөвхөн юу гэдэг юм, тухайн сонгогдсон тойрог, эсвэл нийгмийн нэг хэсэг 
бүлэг гээд явбал нөгөө талдаа улс орны нийгэм, эдийн засгийн амьдралд сөрөг 
нөлөөтэй байх учраас нэлээн болгоомжтой хандаж байх ёстой.  

 
М.Бадамсүрэн гишүүн тодруулж асууя.  
 
М.Бадамсүрэн: Одоогийн Засгийн газар дэмжиж байгаа юм байна гэж 

Төрийн нарийн бичгийн даргын хариултаас ойлголоо. Өмнө бол ноднин жил 
санал ирэхдээ татгалзсан юм байна гэж ойлгож болох уу? Энэ нэг ийм зөрүүтэй 
юм болоод явчихлаа. Үүнийг тодруулъя. 

 
С.Бямбацогт: Д.Үүрийнтуяа. Хууль санаачлагч хариулъя. Засгийн газрын 

байр суурийг ирсэн саналын талаар. 
 
Д.Үүрийнтуяа: Тухайн үед Засгийн газраас татгалзсан байр суурь 

илэрхийлсэн. Нэгдүгээрт нь, өсгөсөн гэдэг концепцын асуудлаар.  
 
 Хоёрдугаарт, гэр бүлийг дэмжих анхдагч хуулийн төсөл орж ирж байгаатай 
холбоотой тайлбарласан. Гэхдээ Гэр бүлийг дэмжиж байгаа тэр хуулийн төсөл 
дээр энэ асуудал тусгагдаагүй байсан.  
 
 Хоёрт нь, нөхөн үйлчлэх тухай асуудлыг сая Төрийн нарийн ярьж байна. 
Энэ анх удаа хийж байгаа жишиг болох гэж байгаа концепц хуулийн асуудал биш 
л дээ. 
 

2024 оны 05 сард Монгол Улсын Ерөнхийлөгчийн өргөн барьсан яг энэ 
хуульд нэгээс дээш насандаа нас барсан хүүхдийг хүүхдийн тоонд оруулдаг энэ 
өөрчлөлт хийгдээд нөхөн олгогдсон. 10 мянга гаруй ээжүүд одонгоо нөхөж авсан. 
Яг энэ жишгээр нолиос нэг нас буюу орхигдсон нолиос нэг насыг оруулж байгаа 
учраас энэ нөхөж олгогдоно. Яг өмнөх хуулийн өөрчлөлтийн жишгээр. Ингээд 
нөхөж олгоход 7.5 тэрбум гарч байгаа юм гэдгийг тодотгож хэлье.  
 
 С.Бямбацогт: Тэгэхээр Засгийн газар нь нэгдмэл байр суурьтай байдаг. 
Төрийн бодлого залгамж чанартай. Төрийн нарийн бичгийн дарга шинэ 
томилогдсон учраас мэдэхгүй байх шиг байна. Өмнөх Засгийн газар дэмжээгүй. 
Одоо бид дэмжиж байгаа гэж. Ийм бол байр суурь байхгүй. Энэ дээр Төрийн 
нарийн бичгийн дарга цаашдаа хэлэх үгээ бодож хэлж байгаарай.  
 

Ренчинбямбын Сэддорж гишүүн асуултаа асууя. 

Р.Сэддорж: Д.Үүрийнтуяа гишүүний санаачилсан энэ хуулийг дэмжиж 
байгаа. Монгол Улсын хүн ам өсөлт нь удааширч байгаа. Сая хэдэн жилийн өмнө 
манай улс 86 мянган хүүхэд шинээр төрдөг байсан бол одоо 50 гаруй мянга болж 
буурсан байгаа.  
 
 Тэгэхээр энэ олон хүүхэд гаргаж байгаа, олон хүүхэд гаргасан эхчүүдээ төр 
засгаас илүү анхаарал хандуулах хэрэгтэй. Энэ бол хамгийн чухал зүйл.  
 
 Тийм учраас үүнийг бол дэмжиж байгаа. Дэлхий дээр хамгийн их өсөж хүн 
ам нь өсөж байгаа орон бол Узбекстан Улс юм байна. Жилд ойролцоогоор сая 
хүн хүүхэд төрдөг юм байна. Хүн ам нь одоогоор 38, 39 сая хүнтэй ингээд өсөж 
байгаа юм байна.  
 

Үндэсний статистикийн хороо 4 сая дахь иргэнээ 2031 онд авна юу хүлээж 
авна гэж тооцоо гаргасан бол одоо энэ тооцоо хойшилж байгаа.  
 
 Тийм учраас Монгол Улсынхаа хүн ам зүйн бодлогыг дэмжсэн ийм 
хуулиудыг бол дэмжих хэрэгтэй. Дээрээс нь бүх юм бол учир холбогдолтой 
байгаа. Уул уурхайн ростерын систем байна. 14, 14 хоногоор ингэж ажиллуулдаг 
амраадаг. Энэ системийн сөрөг нөлөөлөл бол маш их байдаг юм байна. Гэртээ 
байгаад байгаа ч юм шиг, хүүхдүүдтэйгээ хамт байгаа ч юм шиг, байхгүй байгаа 
ч юм шиг амьдарч залуу насаа өнгөрөөж байна шүү дээ.  
 
 Тэгэхээр Эрдэнэт хот, Багануур хот, томоохон уурхай дагасан тэр хотуудыг 
яагаад энэ уул уурхайн энэ бодлогодоо авч үзэхгүй байна вэ? Энэ 30, 40 жилийн 
өмнө, 50 жилийн өмнө маш зөв бодлого барьж байсан байна. Тэр уурхайчдын ар 
гэрт зориулсан хөнгөн үйлдвэрүүдийг хөгжүүлж байсан нь маш зөв бодлого 
байна.  
 

Энэ ростерын системээс болж олон гэр бүл, ялангуяа залуу гэр бүлүүд 
салж сарних, янз бүрийн хэрүүл маргаантай байх асуудлууд их байгаа. Энэ дээр 
Монгол Улс бодлого барьж тодорхой хувь нь бол тэр уурхай байгаа аймаг руугаа 
тэр шинэ орон сууцуудыг барьж ипотекийн хамгийн хямд хүүтэй зээлүүдийг өгч 
ингэж гэр бүлийн энэ асуудлыг төрөөс онцгой анхаарахгүй бол болохгүй нь.  

 
Дээрээс нь нэг холбогдолтой зүйл тэр малчны хүүхдүүдийг 6, 7 насанд нь 

байранд суухыг шаардаж, сумын төв дээр заавал танхимаар хичээллэхийг 
шаардаж байгаа. Тийм ээ. Ингэснээрээ бол сөрөг юмнууд бол их гарч байна.  
 
 Тийм учраас 12 дугаар ангийн системд шилжсэн манай улсын хувьд энэ 
малчдын хүүхдийг энэ Монгол Улсын тусгаар тогтнол, газар нутгийн бүрэн бүтэн 
байдлыг харж хамгаалж байгаа энэ нүүдэлчин соёлыг нуруун дээрээ үүрч яваа 
малчдаа анхаарч энэ явуулын сургууль, янз бүрийн холимог тогтолцоо, сонголтыг 
малчдад өгөх хэрэгтэй. Ингэснээрээ бол энэ хүн ам зүйн бодлогыг дэмжиж байгаа 
томоохон ажил болно. Тэгээд энэ хуулийг дэмжиж байна. 

С.Бямбацогт: Р.Сэддорж гишүүн үг хэллээ. Сархадын Зулпхар гишүүн 
асуултаа асууя.  

 
С.Зулпхар: Их Хурлын дарга, эрхэм гишүүдийнхээ өдрийн амгаланг 

айлтгая.  
 
Д.Үүрийнтуяа нарын гишүүдийн санаачилсан олон үгэнд түрүүлж өсгөсөн 

эрхийг урамшуулах тухай хуульд өөрчлөлт оруулах тухай хуулийг би хувьдаа 
дэмжиж байгаа юм.  

 
Учир юу гэхээр зэрэг энэ дээр нэг ийм хүн ам зүйн талаас нь аваад үзэх юм 

бол их тийм бидэнд харгалзахгүй байхгүй бол болохгүй тийм нөхцөл байдлууд 
бий болчихсон байгаа юм. Яах вэ, бид статистикаа сая зарим нь ярьж байна. Жил 
болгон төрж байгаа хүүхдийн тоо буурч байгаа ийм тоо байна.  

 
Хамгийн тодорхой илэрхийлдэг нэг жишээ нь үзүүлэлт бий. Төрөлтийн 

нийлбэр коэффицент. Яг өнөөдөр 2.5 хувьтай байгаа юм. Гэхдээ энэ 2.1-ээс 
доошоо орчих л юм бол тэгээд л үндсэндээ бид хүн амаа өсгөхгүй болчихлоо, 
өсгөж чадахаа байчихлаа гэдэг ийм нөхцөл байдал руу орно.  

 
Нэг удаа 1.9 рүү орсон. Энэ бол зах зээлийн дараах үеийн шилжилтийн үе 

л дээ. Тэр хүн ам зүйн 3 үндсэн үзүүлэлт бий. Төрөлт, нас баралт, шилжих 
хөдөлгөөн.  
 
 Тэгэхээр зэрэг төрөлтөөр бид анхаарсан бодлого хэрэгжүүлж байсан. 
Тэрийгээ цааш нь зохистой хэрэгжүүлэхгүй хүн ам маань өөрөө яваандаа бидний 
хувьд бол хамгийн том асуудал болдог үүднээс энэ урамшуулал олгохтой 
холбоотой энэ хуульд өөрчлөлт оруулж байгаа явдлыг бол дэмжиж байгаа юм.  
 

Гэхдээ энэ тодруулах 2 зүйл байна. Сая та хариулсан. 2024 оны 05 сард 
энэ хууль дээр Ерөнхийлөгч санаачлаад энэ хуулийг өөрчилсөн юм. Тэгээд тэр 
өөрчилсөн өөрчлөлтийг бол тухайн үедээ л хүний эрхийн зөрчилтэй уялдсан 
байдлаар тодорхойлж, тайлбарлаж оруулж ирж байсан л даа.  
 
 Тэгэхээр таных мөн адил Үндсэн хуулийн 14.1 болон 14.2-ыг үндэслэл 
болгосон байна. Хүүхдийн эрхийн тухай хууль, Хүүхдийн эрхийн тухай конвенцыг 
жишээ нь шалгуур болгосон байна. Энэ их зөв. Үүнийг та өмнөх хуультай нэг 
талаар харьцуулж, нэг талаар уялдуулсан байдлаар дахиж тайлбарлаач гэж 
байгаа юм.  
 

Яагаад яг ийм байдлаар орж ирж байгаа юм. Өмнөхөөсөө юугаараа 
ялгаатай юм. Юуг нь дутуу орхичихсон болоод үүнийг жишээ нь авч үзэж байгаа 
юм бэ гэсэн ийм асуулт байна. 

 
Хоёр дахь зүйл. Би энэ яамныхнаас асууя. Яах вэ хууль санаачлагч өөрөө 

ч гэсэн хариулж болох байх. Энэ бид энэ урамшууллыг халамжийн хөтөлбөр 

дотор байгаад байгаа юм. Халамжийн хөтөлбөр дотор чинь 73 ийм үйлчилгээ 
байдаг шүү дээ. Тэрний нэг нь. Бидний жишээ нь ярьж байгаа зүйл бол энэ 
бодлого бол өөрөө хүн амын өсөлтийг дэмжих бодлого гээд байна шүү дээ. Хүн 
ам зүйн бодлого гээд.  
 
 Тэгэхээр цаашдаа үүнийг тэр халамжийн хөтөлбөр дотор байж байгаа тэр 
халамжийн 73 үйл ажиллагааны нэг болгосон байдлаар цаашдаа ингээд яриад 
явах юм уу, эсвэл хүн амынхаа өсөлтийг дэмжсэн бодлогын хүрээнд яриад явах 
юм уу. Энэ дээр таны байр суурь юу байна гэсэн ийм асуулт байна.  
 

С.Бямбацогт: Хууль санаачлагч хариулъя.  
 
Д.Үүрийнтуяа: С.Зулпхар гишүүний асуултад хариулъя. 
 
2024 оны 05 сарын 23-нд Ерөнхийлөгчийн зүгээс өргөн барьж батлуулсан 

энэ хуульд нэгээс дээш насандаа нас барсан, байгалийн гамшиг, янз бүрийн 
хүчин зүйлийн улмаас нас барсан хүүхдийг оруулахаар тооцсон юм. Нолиос нэг 
насандаа нас барсан хүүхдүүд орж чадахгүй үлдчихээд байгаа юм.  

 
Бид Үндсэн хуульдаа 14 дүгээр зүйлд хүн бүр хууль, шүүхийн өмнө эрх тэгш 

байна гээд заасан. Үндсэн хуулийн 14.2-т хүнийг үндэс угсаа, хэл, ёс, заншил, нас 
хүйс, нийгмийн гарал, хөрөнгө чинээ, эрхэлсэн ажил, албан тушаалаар нь 
ялгаварлан гадуурхахгүй гээд заачихсан.  

 
Үндсэн хуулийнхаа 16.5-д Монгол Улсын иргэн хүүхэд төрүүлэх, асрах 

болон хуульд заасанд бусад тохиолдолд мөнгөн тусламж, дэмжлэг авах эрхтэй 
гээд адил тэгш эрхтэй байна гээд заачихсан.  

 
19.1-д төрөөс хүний эрх, эрх чөлөөг хангах, эдийн засаг, нийгэм, хууль зүйн 

болон бусад баталгааг бүрдүүлэх, хүний эрх, эрх чөлөө зөрчихтэй тэмцэх, 
хөндөгдсөн эрхийг сэргээн эдлүүлэх үүргийг иргэнийхээ өмнө хариуцна гээд 
заачихсан байгаа юм.  

 
Иргэнийхээ хөндөгдсөн эрхийг сэргээн эдлүүлэх үүрэг нь төрийн өмнө 

байгаа учраас энэ орхигдсон эрхийг нь сэргээн эдлүүлэх зорилгоор хууль 
санаачлагчийн хувьд оруулж ирж байгаа заалт юм.  

 
Хоёр дахь асуудал урамшуулал, халамжийн бодлого хоёрыг ялгах салгах 

ёстой гэдэгтэй би тантай санал нэг байгаа. Та салбар хариуцаж салбарын дэд 
сайд байсан хүний хувьд энэ асуудлыг маш сайн ойлгож мэдэрдэг гэж би боддог. 
 
 Ер нь энэ хоёр зүйл тусдаа байх ёстой. Өнөөдөр манай Монгол Улс хүн ам 
зүйн бодлоготой байна уу, үгүй юу. Би эргэлзэж байна. Хөдөлмөр, нийгмийн 
хамгааллын яамны өмнө гэр бүл нэмчхээрээ хүн ам зүйн бодлоготой болчихно 
гэж бол би ойлгохгүй байгаа. Хүн ам зүйн асуудал хариуцсан газар нь 10-хан 
хүнтэй. Жилийн төсвийг нь аваад үзэхээр өнгөрсөн жил л лав гэр бүлийн хөгжилд 

зориулах төсөв нь 108 сая төгрөг буюу нэг гэр бүлд 108 төгрөг ноогдож байгаа 
юм.  
 

Хүн ам зүйн бодлого өсөлтийг хангасан цогц бодлого системтэй хөтөлбөр 
бидэнд хэрэгтэй байгаа. Манай урд хөрш 1.4 тэрбум, хойд хөрш маань 130 сая 
хүн амтай. Бид 3.5 саяулхнаа. Хүн амын өсөлтийн хурд жилээс ирэх тутам буурч 
байгаа энэ цаг хугацаанд хүн ам зүйн бодлогыг тусгайлан авч үзэж төрийн 
бодлого болгох зайлшгүй шаардлага гарсан байна. Бид замаа хөгжүүлдэг, 
тээврээ хөгжүүлдэг, инновацаа цахимаа хөгжүүлдэг, барилга байгууламжаа 
хөгжүүлдэг яамтай мөртөө хүнээ хөгжүүлдэг яамгүй байна л гэж харж байгаа.  
 
 Тийм учраас энэ хүн ам зүйн бодлогын асуудлыг бодлогын түвшинд авч 
цогц хөтөлбөр хүн ам зүйн бодлогыг хэрэгжүүлж байж өнөөдөр энэ алдаж байгаа 
хүн амын өсөлтийн хурдыг барьж авч тогтоож үндэсний аюулгүй байдлын суурь 
асуудал болсон хүн ам зүйн асуудлыг авч явах ёстой гэдэг дээр зарчмын байр 
суурьтай байдгаа илэрхийлье.  
 

С.Бямбацогт: Ч.Лодойсамбуу гишүүн. С.Зулпхар гишүүн асуултаа асууя.  
 
С.Зулпхар: Д.Үүрийнтуяа гишүүнд баярлалаа.  
 
Ингээд бид хүн ам зүйн бодлого ярьж байгаа нь өөрөө их чухал болчихлоо 

л доо. Тэр нэг зүйлийг энд тодруулж хэлмээр байгаа юм. Бид нэг “цалинтай ээж” 
гэдэг ийм хөтөлбөр байгаа юм шиг л яриад байгаа юм. “Цалинтай ээж” гэдэг 
хөтөлбөр байхгүй. Энэ бол яг нолиос 3 хүртэлх настай хүүхдийг асарсны тэтгэмж 
гэдэг ийм халамжийн арга хэмжээ байгаа юм. Энэ ингээд цалинтай ээж гэдэг ийм 
байдал нь нэрлэгдсээр байгаад бүр будиллаа.  
 
 Тэгэхээр зэрэг хэрвээ цалинтай ээж байх юм халамжийн хөтөлбөр 
хөдөлмөрийн хөлснөөс дээш байж болдоггүй. Дандаа доошоо байдаг.  
 
 Тэгэхээр үүнийг харгалзах ёстой байх. Харин эсрэгээрээ саяын 
Д.Үүрийнтуяа гишүүний хэлсэнчлэн энэ бол цэвэр хүн ам зүйн аргачлал юм. Хүн 
ам зүйн өсөлтийг, хүн амын өсөлтийг хангахад чиглэсэн. Тэгээд эдгээр зүйлүүдээ 
ер нь бүхэлд нь нэгтгээд тэр халамжаасаа салгаж гаргах юм уу, эсвэл ямар нэгэн 
байдлаар жишээ нь бид үүнийг системчлэхгүй бол болохгүй. Сүүлдээ явсаар 
байгаад ийм будилаан үүсэх юм шиг байна. Энэ дээр та санаачилгатай ажиллах 
байх гэж бодож байна.  
 

С.Бямбацогт: Чулуунбилэгийн Лодойсамбуу гишүүн асуултаа асууя.  
 
Ч.Лодойсамбуу: Баярлалаа. Гишүүддээ өдрийн мэнд хүргэе.  
 
Тэгээд энэ хуулийг санаачилсан Д.Үүрийнтуяа гишүүн, хамтран өргөн 

барьсан Улсын Их Хурлын гишүүн О.Саранчулуун болон бусад гишүүддээ чин 
сэтгэлээсээ талархаж байна. Чин сэтгэлээсээ. 

Миний ээж Архангай аймгийн Чулуут сумын уугуул. Бэйсийнхэн овогтой 

Батцагааны Очиржавын Раднаасандаг гэж хүн бий. Одоо 70 настай. 
 
7 хүүхэд тээж төрүүлсэн. Одоо 4 хүүхэдтэй. Миний дээр 3 хүүхэд ээж маань 

тээж төрүүлсэн. Гурвуулаа 1-ээс 2 настайдаа тэнгэрт очсон. Хамгийн сүүлийн 
хүүхдээ алдаад ээж маань 4 жил төв Гандангийн хашаанаас салаагүй. Бараг лам 
болсон.  

 
Ингээд намайг төрөх хүртэл тэр хүн Төв Гандангаас салаагүй. Энүүгээр юу 

хэлэх гэж байна гэхээр эх хүн хүүхдээ алдахаараа тэгж өөрийгөө зэмлэдэг юм. 
Тэгж аврал өршөөл эрдэг. Сэтгэлийн мухартаа тулах цэг хайдаг. Тэгээд түүн дээр 
нь төр нь тэр шархан дээр нь төмрөөр зодоод байсан ийм хууль. Тэр ээж хүүхдээ 
төрүүлээд нас биед хүргэж чадаагүйдээ өөрийгөө зэмлэж байхад нь төр нь чи 
хүүхдээ төрүүлээд өсгөж чадаагүй юм чинь гээд хашааны гадна үлдээгээд 
байсан. Төр нь иргэнээ ингэж зэмлээд байсан байхгүй юу. Энэ зэмлэлээс нь 
салгаж өгч байгаа ийм буянтай ажил. 

 
Үүнийг халамж гэж хэлээд байгаа юм. Яг үнэндээ төр ер нь яах гэж байдаг 

юм бэ. Бид заримдаа энэ төрийн хайр энэрэл, халамж, хавтгайрсан халамж 
хоёрыг ялгаж салгах хэрэгтэй. Төр байгаагийн нэг шалтгаан нь хайр энэрэл. Одоо 
байхгүй болчхоод байгаа. 

 
06 дугаар сарын 01 болохоор л бүх хүүхдүүдээ алдсан, хүүхдээ алдсан, 

эндсэн тэр ээжүүдийн шарх нь сэдэрч байдаг байхгүй юу даа. Үүнийг төр нь 
анагаая гэж байгаа юм. Үүнийг санаачилж байгаа би энэ гишүүддээ үнэхээр 
талархаж байна. Үүнийг эрэгтэйчүүд ойлгохгүй. Хүүхэд тээж төрүүлж өсгөнө гэдэг 
юу болохыг ямар ч ухаантай эрэгтэй хүн байлаа гээд ойлгохгүй, мэдэрч чадахгүй.  
 
 Тийм учраас энэ хуулийг үнэхээр дэмжиж байгаа. Заавал дэмжиж байгаа. 
Би яг нөгөө өөрийнхөө ойр байгаа жишээгээр л ярьж байгаа. Ээжийг маань төр 
нь зэмлэхээ больж байгаад би их баярлаж байна.  
 

Түрүүн Д.Үүрийнтуяа гишүүн маш тодорхой хэлсэн. Хуулийн нэр “төрүүлж 
өсгөсөн” гэж байгаа юм. Зөв. Хуулийн нэр нь төрүүлж, нас биед хүргэсэн гэж 
бичээгүй байхгүй юу даа. Гэдсэнд олдсон цагаасаа, хэвлийд олдсон цагаасаа л 
тэр хүүхэд өсөж байгаа. 
 
 Тэгэхээр хүүхэд төрүүлээд төрүүлсэн бол дор хаяж 10 сар хэвлийдээ өсгөж 
байсан байна, бойжуулж байсан байна.  
 
 Тэгэхээр би энэ хуулийг хэрвээ батлагдвал үнэхээр талархалтай хүлээж 
авч байгаа. Гишүүддээ маш их баярлалаа. Тэгээд ээжүүддээ эрүүл энх, сайн 
сайхныг хүсье.  

Тэгээд энэ микрофон олдсон дээр ийм асуудал яригдсан дээр би ээждээ 
хандаж хэлж байгаа юм. Миний мэдэх хамгийн хүчирхэг эмэгтэй бол миний ээж. 
Та шүү гэж хэлье. Баярлалаа. /алга ташив/ 

 
С.Бямбацогт: Баярлалаа. Үнэхээр Ч.Лодойсамбуу гишүүний хэлж байгаа 

зөв өө. Тэгээд эх хүн аминаасаа амь ургуулж үр хүүхдэд олж тээж төрүүлдэг. Хүнд 
гай зовлон хэлж ирдэггүй хийсэж ирдэг. Тэгээд ийм хүнд үед үнэхээр төр нэлээн 
хатуу хуультай байсан. Энэ хатуу хуулийг засах гэж. 

 
2022 онд манай О.Хангай аварга хүүхдээ алдчихаад эхнэр нь одон авах 

гээд одонгоо авч чадалгүй хүүхдээ алдсан байна гээд. Тэгээд асуудал үүсэж 
байсан. Энэ асуудлыг шийдэх гэж 2022 оны цагаан сараар манай ээжийнд 
Л.Мөнхбаясгалан гишүүн бид нэг шийдэл байж болох юм гэж ярьж байсан. Түүний 
дараа 2023 онд О.Хангай аварга маань санаачилга гаргаад, Монгол Улсын 
Ерөнхийлөгч дэмжээд хүүхдээ алдсан ээжүүдэд одон өгөх асуудал нь шийдэгдэж 
байсан.  

 
Үлдсэн нэг нас хүрээгүй эндсэн ээжүүдэд одон өгөх асуудлыг манай 

Д.Үүрийнтуяа нарын гишүүд санаачилж оруулж ирж байна. Яах аргагүй 
Ч.Лодойсамбуу гишүүний хэлж байгаа зөв өө.  

 
Хүний амьдралд зовлон жаргал, баяр гуниг ээлжлэн тохиодог. Тэгээд 

хэвлийдээ тээж төрүүлсэн үр нь эндэх, ой ч хүрэлгүй орчлонгоос буцах ийм 
зовлон байдаг. Тэгээд энэ бүхэнд Монголын төр өнөөдөр Улсын Их Хурал, Их 
Хурлын гишүүдийн санаачилсан хуулийг хэлэлцэхийг нь дэмжээд анхны 
хэлэлцүүлэг хийгдэж байгаа.  

 
Энэ хууль өнгөрсөн үеийнхээ алдааг засаж, нэг нас хүрээгүй үрээ алдаж 

одонгоо авч чадаагүй мянга мянган ээжүүддээ Монголын төр мэхийн хүндэтгэл 
үзүүлж байгаа хэрэг.  

 
Тэгээд гишүүд маань дэмжиж байгаад талархалтай хандаж байна. Тэгээд 

хууль маань удахгүй батлагдах байх. Эх үрсийн баяр удахгүй болох гэж байгаа. 
Эх үрсийн баяраар олон ээжүүд маань баярласан хууль болж батлагдана.  

 
Тэгээд хуулийг санаачилсан болон дэмжиж байгаа гишүүддээ талархаж 

байгаагаа илэрхийлье.  
 
Гишүүд асуулт асууж. Дамдинсүрэнгийн Жаргалсайхан гишүүн асуултаа 

асууя.  
 
Д.Жаргалсайхан: Энэ хуулийг дэмжиж байгаа. Сэтгэл их хөдөлж байна.  
 
Би өөрөө айлын 8 хүүхдийн нэг нь байгаа юм. Тэгээд олуулаа байх бол 

маш сайхан. энэ олон хүүхдийг өсгөнө гэдэг бол хэцүү. Би өөрөө олон хүүхэдтэй. 



МОНГОЛ УЛСЫН ИХ ХУРЛЫН ЧУУЛГАНЫ НЭГДСЭН 
ХУРАЛДААНЫ ТЭМДЭГЛЭЛ 

2026 ОНЫ 05 ДУГААР САРЫН 14-НИЙ ӨДӨР, ПҮРЭВ ГАРАГ 
“ИХ ХУРАЛДАЙ” ТАНХИМ 

 

 

118 

Хүүхэд өсгөөд өнөөдөр сургууль, цэцэрлэг, ингээд л асрах, харахаас авхуулаад 
л бол зөндөө л ачаа ээж дээр нь очдог.  

 
Тэгээд энэ эцэг, эхийн маань өнөөдрийн энэ нийгмийг авч ирсэн олон энэ 

хүндрэл бэрхшээлийн ард энэ хүн амын өсөлт яалт ч үгүй байдаг. Тэр тусмаа улс 
орны эрх ашгийн хувьд ч гэсэн тэр. Манай улс энэ хоёр том гүрний дунд хэдэн 
хүн амтай ямар улс билээ? Ямар газар нутагтай улс билээ? Нэг хүнд оногдож 
байгаа газар нутгийнхаа хэмжээгээр дэлхийд тэргүүлдэг ийм улс байгаа.  

 
Тэгээд сая манай Ч.Лодойсамбуу гишүүн, бусад хүмүүс хэлж байна. 

Үнэхээр бидний хувьд бол хүн ам зүй, энэ эхчүүд энэ хүүхдээ өсгөх дээр, хүнээ 
өсгөх дээр бол анхаарах үнэхээр шаардлагатай байна.  

 
Тэгээд Монгол Улсын өнөөдрийн нийт хүн амын гуравны нэг нь бол хүүхэд 

байгаа. Сүүлийн жилүүдэд бол хүн амын өсөлт бол эрс буурч байна. Хоёрхон 
жилийн хугацаанд гэхэд 15 хувиар буурсан байна. Монгол Улсын хүн ам дөнгөж 
1.1-хэн хувийн өсөлттэй байна.  

 
Тэгэхэд манай урд хөрш бол 1.4 тэрбум хүн амтай. Дэлхийд тэргүүлдэг улс. 

Жишээ нь, Өвөр Монголын Өөртөө Засах Орон гэхэд л нэг хүүхэд төрөхөд 10 
мянган юань, 2 хүүхэд төрөхөд 50 мянган юань, 3 хүүхэд төрөхөд 100 мянган 
юанийн тэтгэмжийг улсаас нь өгч байна.  

 
Тэгэхэд өнөөдөр бид эцэг, эх үр хүүхдүүдээ өсгөж байгаа хүндрэл 

бэрхшээлтэй байгаа айлуудаар ороход үнэхээр хүнд байдаг. Ажил хийж 
чаддаггүй. Хүүхдүүдээ хараад сууж байдаг, хүүхдүүдээ хүргэж өгдөг.  
 
 Тэгэхээр бид түрүүн манай Ерөнхий сайд хэлж байна л даа. Энэ хүн ам 
зүйн бодлоготой холбоотой энэ хүүхдийн мөнгө, энэ эхийн мөнгө халамж биш шүү 
гэж. Энэ бол халамж биш. Харин өнөөдрийн бидний энэ өгч байгаа, энэ хүүхдийн 
мөнгө цалин үнэхээр бага байгаа. Үүнийг нэмэгдүүлэх шаардлагатай. 
 
 Ер нь цаашдаа бидний хувьд энэ орон сууцжуулах хөтөлбөр гээд улс орон 
даяар их явж байна л даа. Энэ 4 хүүхэдтэй, энэ 6 хүүхэдтэй, 8 хүүхэдтэй, 10 
хүүхэдтэй болж байгаа айлуудад нэг өрөө байр, 2 өрөө байр, 3 өрөө байрны 
урьдчилгааны үйлдвэр төрөөс даадаг байх ийм бодлогыг бол бид барих ёстой. 
Ингэж байж энэ хоёр том гүрний дунд байгаа ийм их газар нутагтай улс орон энэ 
хүн амаа өсгөх, энэ эдийн засгаа тэлэх, энэ улс орныхоо тусгаар тогтнол, энэ 
бусад байдлаа авч явах дээр үнэхээр асуудлыг бид хөрөнгө оруулалтаа хүн 
рүүгээ хийх үнэхээр шаардлагатай болсон.  
 
 Тийм учраас энэ хуулийг дэмжиж байгаа. Тийм ч учраас өнөөдөр энэ одон 
авч чаддаггүй байсан энэ олон ээжүүд маань одонтой болж байгаа. Үүний цаана 
бол бид санхүүгийн асуудлыг ярих ёстой.  

Тэгээд өнөөдөр хуулийн маань эхний хэлэлцүүлэг явж байна. Хэлэлцүүлэх 
явцад бол саналуудаа оруулна. Бид иргэнээсээ, тэр тусмаа хүүхдээсээ энэ олон 
хүүхэд төрүүлсэн эхээсээ тэр энэ их мөнгө, энэ их хулгай дээрмээр нь алдагдаж 
байгаа мөнгийг олж энэ салбар луу бол хөрөнгө оруулалт хийх нь зөв гэсэн ийм 
санал санаачилгыг олон Улсын Их Хурлын гишүүд дэмжиж байгаа. Энэ дээр бол 
хамтарч саналаа оруулна гэсэн ийм бодолтой байна. Баярлалаа. 

 
С.Бямбацогт: Д.Жаргалсайхан гишүүнд баярлалаа. Гишүүд асуулт асууж, 

хариулт авч дууслаа. /алх цохив/ 
 
Байнгын хорооноос бэлдсэн томьёоллоор санал хураалт явуулах ёстой. 

Гэхдээ танхимд санал хураалт ирц хангалтгүй байна. Санал хураалтыг 
хойшлуулж болно. Тийм. Санал хураалтыг маргааш өглөө Баасан гарагийн 10.00 
цагаас явуулъя.  

 

Дөрөв.Цусны донорын тухай хуулийн төсөл болон  
хамт өргөн мэдүүлсэн хуулийн төслүүд  

/Улсын Их Хурлын гишүүн Ж.Чинбүрэн нарын 4 гишүүн  
2025.03.31-ний өдөр өргөн мэдүүлсэн,  

эцсийн хэлэлцүүлэг/ 

 
Дараагийн асуудалдаа оръё. Цусны донорын тухай хуулийн төслийн 

эцсийн хэлэлцүүлгийг явуулна. Төслийг эцсийн хэлэлцүүлэгт бэлтгэсэн талаарх 
Хүний хөгжил, нийгмийн бодлогын байнгын хорооны танилцуулгыг Улсын Их 
Хурлын гишүүн Жадамбаагийн Баясгалан танилцуулна.  

 
Таныг индэрт урьж байна.  
 
Ж.Баясгалан: Улсын Их Хурлын дарга, эрхэм гишүүд ээ,  
 
Монгол Улсын Их Хурлын гишүүн Ж.Чинбүрэн, Ж.Алдаржавхлан, 

А.Ариунзаяа, Н.Батсүмбэрэл нараас 2025 оны 03 дугаар сарын 31-ний өдөр 
Улсын Их Хуралд өргөн мэдүүлсэн Цусны донорын хуулийн тухай хуулийн төсөл 
болон хамт өргөн мэдүүлсэн хуулийн төслүүдийн анхны хэлэлцүүлгийг Монгол 
Улсын Их Хурал 2026 оны 05 дугаар сарын 07-ны өдрийн нэгдсэн хуралдаанаар 
хэлэлцэж эцсийн хэлэлцүүлэгт бэлдүүлэхээр Хүний хөгжил, нийгмийн бодлогын 
байнгын хороонд шилжүүлсэн билээ.  

 
Хүний хөгжил, нийгмийн бодлогын байнгын хорооны 2026 оны 05 дугаар 

сарын 12-ны өдрийн хуралдаанаараа хуулийн төслүүдийн эцсийн хэлэлцүүлгийг 
Монгол Улсын Их Хурлын чуулганы хуралдааны дэгийн тухай хуулийн 42 дугаар 
зүйлд заасны дагуу явуулсан бөгөөд эцсийн хэлэлцүүлэгт бэлтгэсэн төсөлтэй 
холбогдуулан Улсын Их Хурлын гишүүн М.Ганхүлэг цусны донорын цол тэмдгийг 
зэрэглэлтэй болгож болох эсэх талаар асуулт асууж хариулт авлаа.  

Монгол Улсын Их Хурлын 2026 оны 05 дугаар сарын 07-ны өдрийн 

чуулганы нэгдсэн хуралдаанаар хуулийн төслүүдийн анхны хэлэлцүүлгийг 
явуулах үед хуралдаан даргалагчаас өгсөн гүйцээн боловсруулах чиглэлийн 
дагуу Монгол Улсын Их Хурлын чуулганы хуралдааны дэгийн тухай хуулийн 42 
дугаар зүйлийн 42.2.1 дэх заалтыг баримтлан зарчмын зөрүүтэй 4 саналаар 
санал хураалт явуулахад хуралдаанд оролцсон гишүүдийн олонх дэмжсэн болно.  

 
Нэгдсэн хуралдаанд анхны хэлэлцүүлгээр олонхын дэмжлэг авсан 

саналуудыг хуулийн төсөлд нэмж тусган эцсийн хэлэлцүүлэгт бэлтгэсэн төслийг 
Та бүхэнд тараасан болно.  

 
Улсын Их Хурлын эрхэм гишүүд Цусны донорын тухай хуулийн төсөл 

болон хамт өргөн мэдүүлсэн хуулийн төслүүдийг эцсийн хэлэлцүүлэгт явуулсан 
талаар Хүний хөгжил, нийгмийн бодлогын байнгын хорооны танилцуулга 
зарчмын зөрүүтэй саналын томьёоллыг хэлэлцэн шийдвэрлэж өгөхийг Та 
бүхнээс хүсье.  

 
Анхаарал тавьсанд баярлалаа.  
 
С.Бямбацогт: Ж.Баясгалан гишүүнд баярлалаа.  
 
Ажлын хэсгийг танилцуулъя. Намжилын Эрдэнэбаяр Эрүүл мэндийн 

яамны Төрийн нарийн бичгийн дарга, Мэндсайханы Наранпүрэв Эрүүл мэндийн 
яамны Эмнэлгийн тусламжийн бодлогын хэрэгжилтийн газрын дарга, 
Маамхүүгийн Оюунчимэг Эрүүл мэндийн яаманд Эмнэлгийн тусламжийн 
бодлогын хэрэгжилтийн газрын төрөлжсөн мэргэжлийн тусламж хариуцсан ахлах 
шинжээч, Нээчингийн Халиун Цус сэлбэлт судлалын үндэсний төвийн 
Үйлдвэрлэлийн тасгийн технологич, их эмч, Эрдэнэ-Очирын Тунгалагтуяа Цус 
сэлбэлт судлалын үндэсний төвийн Цусны чанар, аюулгүй байдлын албаны 
дарга. 

 
Ажлын хэсгийн гишүүд Улсын Их Хуралд хүндэтгэлтэй хандах, үнэн зөв, 

бодитой мэдээлэл өгөх үүрэгтэй. Үүнийг Та бүхэндээ сануулъя.  
 
Улсын Их Хурлын гишүүд Байнгын хорооны танилцуулгатай холбогдуулан 

намын бүлэг болон бүлэгт харьяалагддаггүй гишүүдээс урьдчилан ирүүлсэн 
нэрсийн дагуу асуулт асууна.  

 
Түүний урд нэг зочин танилцуулчихъя. Нийслэлийн ерөнхий боловсролын 

“Улаанбаатар” сургуулийн 12-ын “а”, 12-ын “б” ангийн багш, сурагчид Төрийн 
ордон, Улсын Их Хурлын үйл ажиллагаатай танилцаж байна.  

 
Нийт сурагчдадаа Төрийн ордонтой танилцаж байгаа сурагчдадаа энэ 

өдрийн мэндийг хүргэе. Сурлагын өндөр амжилтыг хамгийн сайн сайхан бүхнийг 
Улсын Их Хурлынхаа нийт гишүүдийн нэрийн өмнөөс хүргэе. /алга ташив/ 

Удахгүй дунд сургуулиа төгсөнө. Хүссэн сургуульдаа хүссэн мэргэжлээрээ 

суралцаж Монгол Улсдаа тэгээд хэрэгтэй сайн боловсон хүчин болж, хуулиа 
дээдэлдэг хариуцлагатай иргэн болоорой. Баярлалаа Та бүхэндээ.  

 
Батын Батбаатар гишүүн асуултаа асууя. Алга байна. Ганбатын Хосбаяр 

гишүүн асуултаа асууя. 
 
Г.Хосбаяр: Цусны донорын тухай хууль эцсийн хэл хэлэлцүүлэгтээ орж 

байна. Тэгээд энэ хууль батлагдана гэдэгт итгэлтэй байна. Тэгээд энэ хууль 
эцэслэн батлагдаж байгаад баяртай байгаа.  

 
Цусны донор байна гэдэг бол маш хариуцлагатай ажил, мөн бахархмаар 

зүйл байдаг. 
 
 Ер нь бол хүн цусны донор болж өөрийгөө эрүүл байгааг нотолж, эрч 
хүчтэй байгаагаараа бахархаж, бусдад амьдрал бэлэглэж, нэг удаа цус 
бэлэглэхэд 3 хүний амь авардаг гэж үздэг.  
 
 Тийм учраас ийм маш буянтай, мөн нөгөө талдаа хариуцлагатай ийм үйлс. 
Тэгээд энэ чухал зүйлийг ингэж хуульчилж өгч бие даасан хуультай болгож 
байгаад баяртай байгаа.  
 

Тэгээд энэ хуулийн төслийг дэмжиж байгаа. Энэ хуулийн төслөөр цусны 
доноруудаа дэмжсэн, мөн алдаршуулсан, тэднээрээ бахархсан, тэдэндээ ингээд 
Засгийн газрын шагнал олгох. Мөн тэр цусны цус цуглуулах салбарт ажиллаж 
байгаа тэр эмнэлгийн мэргэжилтэй ажилчдын нийгмийн баталгааг хангах, тэдний 
ажиллах орчныг сайжруулах, тэднийг дэмжсэн ийм зүйл заалтууд орсон ийм 
хуулийн төсөл болж байгаа гэж ингэж харж байгаа.  
 
 Тийм учраас энэ бол энэ салбарт энэ чухал ач холбогдолтой ийм зүйл. 
Тэгээд цаашдаа монголчууд бид нийтээрээ эрүүл байж, бусдадаа амьдрал 
бэлэглэж, цусаа хандивлаж, мөн тодорхой цусны нөөц бүрдүүлж бүсүүдэд ч 
гэсэндээ хангалттай нөөцийг бүрдүүлж ингэж ажиллах шаардлага байгаа юм 
байна гэдэг нь харагдаж байгаа. Цаашдаа мөн шинэ техник технологи ашиглах, 
хадгалалт, тээвэрлэлт зэрэг энэ зүйлүүд дээр бол онцгой анхаарч ажиллах 
шаардлагатай гэдэг ийм зүйл нь бол харагдаж байгаа.  
 

Тэгээд энэ хуулийн төсөл батлагдсанаар олон хүнд амьдрал бэлэглэнэ. 
Мөн олон хүмүүс цусаа хандивлаж, эрүүл чийрэг өвчин, хууч өвчин байхгүй гэдгээ 
харуулж ингэж олон зүйл дээр ахиц дэвшил гарч ингэж байна гэдэгт итгэлтэй 
байна.  

 
Тэгээд энэ хуулийн төслийг эцэслэн батлахыг гишүүд маань олонхоороо 

дэмжих байх гэж бодож байна. Баярлалаа. 

С.Бямбацогт: Г.Хосбаяр гишүүн үг хэллээ. Баярлалаа. 
 
Манай Г.Хосбаяр гишүүн өөрөө мундаг идэвхтэй донор цусаа хандивладаг. 

06 сарын 03 донорын өдөр болох гэж байгаа билүү. Тийм ээ. Цусаа хандивлахыг 
уриалж байна. 

 
Гишүүд асуулт асууж, хариулт авч дууслаа. Санал хураалтыг Баасан 

гарагийн үдээс өмнөх хуралдаанд шилжүүлье. 
 
Үг хэлж болно. Байнгын хорооноос гаргасан нөгөө зарчмын зөрүүтэй 

саналууд дээрээ л уул нь үг хэлэх ёстой юм. Гэхдээ саналууд дээрээ. Тийм биз 
дээ. Тийм ээ. Зарчмын зөрүүтэй гарсан саналуудыг яг энэ саналыг дэмжиж байна, 
энэ саналыг ийм учраас дэмжихгүй байна гэж нөгөө тайлбарлаж үг хэлэх ёстой 
дэгтэй.  
 
 Тийм болохоор маргааш санал хураах үед л үг хэлж таарах нь. 
Ж.Баясгалан гишүүн. Ажлын хэсгийн ахлагчид манай Ж.Баясгалан гишүүн маань 
энэ Цусны донорын тухай хуулийн ажлын хэсгээ ахалсан байгаа. Тэгээд 
Г.Хосбаяр гишүүний асуултад хариулаад үг хэлье.  
 

Ж.Баясгалан: Баярлалаа. Энэ хуулийг дэмжиж байгаа Улсын Их 
Хурлынхаа бүх гишүүдэд. 

 
Тэгээд энэ завшааныг ашиглаад маш хурдан энэ хуулийнхаа талаар 

танилцуулчихъя.  
 
Цусны донорын тухай хууль нь хүний эрүүл мэндийг хамгаалах, амь насыг 

нь аврах зорилгоор сайн дураараа цусаа үнэ төлбөргүй өгч, цусны донорын үйл 
ажиллагаа, цусны аюулгүй байдал, цусны салбарын талаарх бодлого, удирдлага 
зохион байгуулалт, төрийн болон төрийн бус байгууллага аж ахуйн нэгж, цусны 
донорыг эрх үүрэгтэй холбогдсон харилцааг зохицуулдаг хууль юм.  

 
Тэгээд бас хүндэт донорыг олгох цусны донор цол тэмдгийг өмнө нь бол 

төрийн бус байгууллага олгодог байсан. Монголын улаан загалмайн нийгэмлэг. 
Үүнийг нь өөрчилж Засгийн газрын шагнал болгож бид өөрчилсөн байгаа. Энэ нь 
цусны донорыг хүндэтгэх, тэдний хүмүүнлэгийн үйл ажиллагааг алдар 
цушлуулахад чиглэгдэж байгаа юм.  

 
Цусны аюулгүй байдлыг хангах цогц үйл ажиллагааны хуулийн төсөлд 

тусгаж өгсөн бөгөөд энэ үйл ажиллагаанд донорын үйлсийг сурталчлах, 
алдаршуулах, байнгын донорыг тоог нэмэгдүүлэх, хүндэт доноруудад хүндэтгэл 
үзүүлэх, иргэдийг цусаа бэлэглэхэд зориулж байгаа ийм цогц үйл ажиллагаа 
байдаг. 
 
 Ер нь манай улс бол сар бүрийн 03-нд цусны өдөр болж зарласан. Цусаа 
бэлэглэх Үндэсний өдөр бол 2017 оноос эхлээд Монгол Улсын Улаан загалмайн 

нийгэмлэг төрийн болон төрийн бус байгууллагуудтай хамтран зохион 
байгуулагдаж хэвшээд байгаа.  
 

Энэ дээр би энэ хуулийг дэмжиж байгаа. Санаачилсан, ажлын хэсэгт орсон 
бүх гишүүддээ баярлалаа. Мөн энэ танхимд байгаа энэ 126 гишүүн дундаас цусаа 
өгдөг энэ эгнээнд нэгдсэн бахархал болсон гишүүддээ баярлаж байна.  

 
Монгол Улсын Их Хурлын гишүүд дунд энэ танхимаас нийт 22 гишүүн сайн 

дурын авлагагүй донорын эгнээнд нэгдсэн байна. Тэдний дотроос сайн дурын 
авлагагүй цусны донорын нарын эгнээнд нэгдэж хүний амь насыг аврах эрхэм 
үйлсэд хувь нэмрээ оруулсан.  

 
Жигжидийн Батжаргал гишүүн, Мөнгөнсүхийн Ганхүлэг гишүүн, 

Сүхбаатарын Эрдэнэбат, Ганзоригийн Тэмүүлэн, Аюушийн Ариунзаяа, Ухнаагийн 
Отгонбаяр, Ганбатын Хосбаяр, Лхагвасүрэнгийн Соронзонболд нарын Улсын Их 
Хурлын гишүүдэд онцгойлон талархал илэрхийлье.  

 
Энэ миний дурдсан хүмүүс маань 10-аас 30 удаа цусаа үнэ төлбөргүй 

хандивлаж Цус сэлбэлт судлалын үндэсний төвөөс олгодог Бахархал-10, 20, 30 
гэдэг энэ тэмдгийн болзлыг хангасан байгаа болно.  

 
Тэгээд энэ танхимаасаа энэ үйл яг ажиллагааг эхлүүлж байгаа гишүүддээ 

баяр хүргэе. /алга ташив/ 
 
С.Бямбацогт: Манай Ж.Баясгалан гишүүн маань Цусны донорын тухай 

хууль ажлын хэсэг ахалж ажилласан. Удахгүй гадаадад удаан хугацаагаар 
эмчилгээнд явах гэж байгаа. Энэ ажлын хэсгээ амжилттай ахалж одоо ингээд 
эцэслэн батлах түвшинд авчирч, маргааш бид эцэслэн баталчих байх.  

 
Тэгээд маш амжилттай ажилласан Ж.Баясгалан гишүүндээ баярлалаа. 

Энэ хуулийг санаачилсан Ж.Чинбүрэн нарын гишүүддээ баярлалаа. Сая ярьж 
байгаа манай олон донорууд байдаг юм байна шүү дээ. 
 
 10-аас 30 удаа цусаа хандивласан Ж.Батжаргал гишүүн, М.Ганхүлэг 
гишүүн, С.Эрдэнэбат гишүүн, Г.Тэмүүлэн гишүүн, А.Ариунзаяа гишүүн, 
У.Отгонбаяр гишүүн, Г.Хосбаяр гишүүн, Л.Соронзонболд гишүүддээ баярлалаа.  
 

Яах аргагүй өнөөдөр олон хүний амь насыг аврахад та бүгдийн 
хандивласан цус бол олон хүний аминд орсон байх. Тэгээд иймэрхүү хүмүүнлэг, 
энэрэнгүй байх үйлсэд бүгдээрээ нэгдэцгээе.  

 
06 сарын 03-ны өдөр донорын өдөр. Тийм ээ. Донорын өдөр байгаа. Би ч 

гэсэн очиж цусаа хандивлая гэж бодож байна. Бүгдээрээ өгцгөөе гишүүд маань. 
 
Гишүүд асуулт асууж, хариулт авч дууслаа.  
 



МОНГОЛ УЛСЫН ИХ ХУРЛЫН ЧУУЛГАНЫ НЭГДСЭН 
ХУРАЛДААНЫ ТЭМДЭГЛЭЛ 

2026 ОНЫ 05 ДУГААР САРЫН 14-НИЙ ӨДӨР, ПҮРЭВ ГАРАГ 
“ИХ ХУРАЛДАЙ” ТАНХИМ 

 

 

124 

Санал хураалтыг маргааш үдээс өмнө чуулганаар хурал хураана. Баасан 
гарагийн. 

 

Тав.Байгаль орчинд нөлөөлөх байдлын үнэлгээний тухай хуульд нэмэлт, 
өөрчлөлт оруулах тухай хуулийн төсөл  

/Засгийн газар 2025.05.16-ны өдөр өргөн мэдүүлсэн,  
 эцсийн хэлэлцүүлэг/ 

 
Дараагийн асуудалдаа оръё. Байгаль орчинд нөлөөлөх байдлын 

үнэлгээний тухай хуульд нэмэлт, өөрчлөлт оруулах тухай хуулийн төслийн 
эцсийн хэлэлцүүлгийг явуулъя.  

 
Төслийг эцсийн хэлэлцүүлэгт бэлтгэсэн талаарх Байгаль орчин, хүнс, 

хөдөө аж ахуйн байнгын хорооны танилцуулгыг Улсын Их Хурлын гишүүн Болдын 
Уянга танилцуулна.  

 
Б.Уянга: Улсын Их Хурлын дарга, эрхэм гишүүд ээ,  
 
Монгол Улсын Засгийн газраас 2025 оны 05 дугаар сарын 16-ны өдөр 

Улсын Их Хуралд өргөн мэдүүлсэн Байгаль орчин нөлөөлөх байдлын үнэлгээний 
тухай хуульд нэмэлт, өөрчлөлт оруулах тухай хуулийн төслийн анхны 
хэлэлцүүлгийг Улсын Их Хурлын чуулганы 2026 оны 04 дүгээр сарын 30-ны 
өдрийн нэгдсэн хуралдаанаар явуулж, эцсийн хэлэлцүүлэгт бэлтгүүлэхээр 
Байгаль орчин, хүнс, хөдөө аж ахуйн байнгын хороонд шилжүүлсэн. 

 
Байгаль орчин, хүнс, хөдөө аж ахуйн байнгын хороо 2026 оны 05 дугаар 

сарын 13-ны өдрийн хуралдаанаараа дээрх хуулийн төслийн эцсийн 
хэлэлцүүлгийг Монгол Улсын Их Хурлын чуулганы нэгдсэн хуралдааны дэгийн 
тухай хуулийн 42 дугаар зүйлийг баримтлан явуулсан болно.  

 
Байнгын хорооны хуралдаанаар хуулийн төслийн эцсийн хэлэлцүүлгийг 

явуулах үед – 
 
¬ Улсын Их Хурлын гишүүн М.Ганхүлэг байгаль орчин нөлөөлөх байдлын 

нарийвчилсан үнэлгээний тайланг төсөл хэрэгжүүлэгч үнэлгээ хийсэн 
мэргэжлийн байгууллага хамтран иргэдэд танилцуулж санал авах арга 
хэмжээ нь төслийн нэг, хоёр, гурван зэрэглэлийн алинд хамаарч байгаа 
талаар,  
 

¬ Улсын Их Хурлын гишүүн С.Ганбаатар хууль батлагдсаны дараа хууль 
сурталчлах ажлыг хэрхэн зохион байгуулах, гомдол барагдуулах 
механизмыг бүрдүүлсэн эсэх,  

¬ Улсын Их Хурлын гишүүн Б.Бат-Эрдэнэ ерөнхий шинжээч, шинжээчид 
тавигдах шаардлагад өөрчлөлт орсноор ямар эерэг сөрөг нөлөөлөл 
үзүүлж байгаа талаар,  

 
¬ Улсын Их Хурлын гишүүн Р.Сэддорж хуульд заасан журмыг хуулийн 

хугацаанд чанартай боловсруулах талаар асуулт асууж, үг хэлсэн 
болно.  

 
Хуулийн төслийн анхны хэлэлцүүлгийг нэгдсэн хуралдаанаар явуулах үед 

хуралдаан даргалагчаас чиглэл өгсөн гурав, нэгдсэн хуралдааны анхны 
хэлэлцүүлгээр санал хурааж дэмжигдсэн боловч уг саналаар Байнгын хорооны 
хуралдаанд оролцсон гишүүдийн гуравны хоёроос доошгүй нь дахин санал 
хураалгах шаардлагатай гэж үзсэн.  

 
Нэг саналын томьёоллоор тус бүр санал хураахад Байнгын хорооны 

хуралдаанд оролцсон гишүүдийн олонх дэмжсэн. 
 
Улсын Их Хурлын нэгдсэн хуралдааны анхны хэлэлцүүлгээр олонхын 

дэмжлэг авсан саналыг төсөлд нэмж тусган, эцсийн хэлэлцүүлэгт бэлтгэсэн 
төсөл болон хуулийн төслийг эцсийн хэлэлцүүлэгт бэлтгэсэн тухай танилцуулга, 
зарчмын зөрүүтэй саналын томьёоллыг Та бүхэнд хүргүүлсэн. 

 
Улсын Их Хурлын эрхэм гишүүд ээ, 
 
Байгаль орчинд нөлөөлөх байдлын үнэлгээний тухай хуульд нэмэлт, 

өөрчлөлт оруулах тухай хуулийн төслийн эцсийн хувилбар болон хуулийн 
төслийг эцсийн хэлэлцүүлэгт бэлтгэгдсэн тухай танилцуулга, зарчмын зөрүүтэй 
саналын томьёоллыг хэлэлцэн шийдвэрлэж өгөхийг Та бүхнээс хүсье.  

 
Анхаарал тавьсанд баярлалаа.  
 
С.Бямбацогт: Б.Уянга гишүүндээ баярлалаа.  
 
Ажлын хэсгийг танилцуулъя. Цэндийн Сандаг-Очир Байгаль орчин, уур 

амьсгалын өөрчлөлтийн сайд, Шүрэнчулууны Батбаяр Байгаль орчин, уур 
амьсгалын өөрчлөлтийн яамны Төрийн нарийн бичгийн даргын албан үүргийг түр 
орлон гүйцэтгэгч, Ганболдын Энхмөнх мөн яамны Хүрээлэн буй орчны бодлого 
үнэлгээний газрын дарга, Өлзийбаярын Мөнхбаяр мөн яамны Хүрээлэн буй 
орчны бодлого үнэлгээний газрын ахлах шинжээч Мягмарсүрэнгийн Энхмэнд 
хуульч, судлаач. 

 
Ажлын хэсгийн гишүүд Улсын Их Хуралд хүндэтгэлтэй хандаж, үнэн зөв, 

бодитой мэдээлэл өгөх үүрэгтэй, худлаа мэдээлэл өгөх, Их Хуралд хүндэтгэлгүй 
хандах асуудал гарвал хуулийн хариуцлагад хүлээлгэдэг болохоо сануулъя.  

Улсын Их Хурлын гишүүд Байнгын хорооны танилцуулгатай холбогдуулан 
асуулт асууна. Урьдчилан ирүүлсэн нэрсийн дагуу. 

 
Батын Батбаатар гишүүн асуултаа асууя. Алга байна. Буланы Бейсен 

гишүүн асуултаа асууя. 
 
Б.Бейсен: Байгаль орчинд нөлөөлөх байдлын үнэлгээний тухай хуулийг 

дэмжиж байгаа юм. Тэгэхдээ хэд хэдэн асуудал байгаа. Энэ дээр. 
 
Байгаль орчинд нөлөөлөх аюултай хог хаягдлын асуудал байж байгаа. Хог 

ялгах асуудал байж байгаа. Нөгөө талаар хог хаягдал гэхэд энд үйлдвэрүүдийн 
түүхий эд болох чухал асуудал байгаа. Төмрийн хаягдал, цаас, картон цаасны 
хаягдал, даавууны үндсэн хаягдал, шилний хаягдал гэх мэт. Пластмассан цав гэх 
мэт. Үүнийг манай гишүүд маань дэмжээд энэ хог хаягдлын асуудал байгальд 
нөлөөлөх нөлөөллийн асуудал, аюултай хог хаягдлын асуудал дээр онцгой 
анхаарлаа хандуулж өгвөл сайн байна. 
 
 Ер нь Байгаль орчны яамных маань энэ хуулийн төсөл дээр ажлын 
хэсгийнхэн сайн ажилласан гэж бодож байгаа. Ялангуяа үнэлгээний тухай 1, 2, 3, 
4 гээд шатлал гаргасан. Урьд нь 100 хоног хүртэл шийдэж чаддаг байсан. Одоо 
дөчин хэд хоногоор ингээд төсөл оруулж ирсэн.  
 
 Тийм учраас Улсын Их Хурлын гишүүд маань энэ хуулийн төслийг дэмжиж 
өгнө гэж итгэж байна.  
 

Анхаарал тавьсанд баярлалаа.  
 
С.Бямбацогт: Б.Бейсен гишүүн үг хэллээ. Дүгэрийн Рэгдэл гишүүн 

асуултаа асууя.  
 
Д.Рэгдэл: Байгаль орчинд нөлөөлөх байдлын үнэлгээний тухай хуулийн 

нэмэлт, өөрчлөлтийн асуудлыг С.Одонтуяа гишүүн маань сайд байхдаа 
дэвшүүлж тавиад, ингээд яаман дээр гарсан ажлын хэсэг бол 4 хуулиас бүрдсэн 
багц хуулийн төслийг Улсын Их Хурлын гишүүдэд Байнгын хороон дээр 
танилцуулж байсан юм. 

 
Тэгээд энэ танилцуулгын явцад Их Хурлын гишүүд санал гаргаж саналаа 

оруулж Та бүхэн бол энэ Засгийн газраас өргөн барих хуулийнхаа төсөлд тусгаж 
үзээч ээ гэж ингэж хэлж байсныг би бол сайн санаж байна.  

 
Миний хувьд бол энэ дээр тодорхой. Энэ яг энэ хуульд холбогдуулаад 

ганцхан санал хэлсэн юм байгаа юм. Энэ байгаль орчинд нөлөөлөх байдлын 
нарийвчилсан үнэлгээг тусгай зөвшөөрөл бүхий аж ахуйн нэгж л гүйцэтгэдэг 
хуучин хуулийн заалт байгаад байсан юм. Тэгээд энэ аж ахуйн нэгж дээр нэмээд 
мэргэжлийн байгууллага үүнийг гүйцэтгэдэг талаар хуулийнхаа төсөлд тусгаж 

өгвөл сайн байна гэсэн саналыг хэлсэн. Өөрөөр хэлбэл мэргэжлийн байгууллага 
аж ахуйн нэгж. 

 
Тэгээд хуулийн төсөл Засгийн газраас орж ирэхдээ энэ саналыг ерөөсөө 

хаячхаад л зөвхөн аж ахуйн нэгж гэдгээрээ орж ирсэн. ажлын хэсэг бол 
харьцангуй сайн ажилласан байна гэж бодож байгаа.  
 
 Тэгэхээр нэгдүгээр асуудал бол энэ нарийвчилсан үнэлгээг мэргэжлийн 
байгууллага хийдэг тухай асуудлыг яагаад оруулж ирээгүй юм бэ? Энэ чинь аж 
ахуйн нэгж чинь 1202 оны хуулиас хойш аж ахуйн нэгжүүд байгуулагдсан. Голцуу 
Байгаль орчны яамны үе үеийн газар хэлтсийн дарга нар нь энэ аж ахуйн нэгжийг 
байгуулсан. Тэгээд энэ аж ахуйн нэгж нь хөгжихгүй л яваад байгаа юм. Ганц 
хүнтэй компани маягтай ажилладаг. Компанийн тамгыг оффис ч байдаггүй. 
Тамгыг нь компанийн захирал нь цүнхэндээ хийж явдаг. Ерөөсөө хөгжилгүй 
ингээд яваад байгаа явдал манай байгаль орчинд хохиролтой явдлуудыг үүсгээд 
байгаа юм.  
 

Одоо сая Туулын хурдны зам дээр харахад л ганц хүнтэй компани 2 
мэргэжилтэн гэдэг хүнийг гуйж гарын үсэг зуруулчхаад оруулж ирсэн. Бодитой 
үнэлгээ хийгээгүй гэсэн үг.  

 
Яагаад энэ дээр мэргэжлийн байгууллага орж болдоггүй талаар Байгаль 

орчны яамныхан нэг хариулж өгөөч гэж би хүсэж байгаа юм.  
 
Энэ чинь энэ хүний үйл ажиллагааны улмаас байгаль орчны тэнцвэрт 

байдал алдагдахаас сэргийлэх хамгийн гол ажил бол энэ байгаль орчинд 
нөлөөлөх байдлын нарийвчилсан үнэлгээний дүгнэлт байгаа юм.  
 
 Тэгэхээр энэ дээр мэргэжлийн байгууллага оруулж болдоггүй талаараа нэг 
тайлбарлаж өгөөч гэж асуулт тавьж байна.  
 

Хоёр дахь асуудал энэ Байгаль орчныг хамгаалах тухай хуульд байгаа юм. 
Энэ үнэлгээ хийх баг тэр аж ахуйн нэгжид тавьсан шаардлагууд байгаа юм. Энэ 
аж ахуйн нэгжид ажиллаж байгаа хүмүүсийн гуравны нэгээс доошгүй нь орон 
тооны мэргэжлийн боловсон хүчин байна гээд заасан байгаа. Энэ аж ахуйн нэгж 
хэмжилт судалгааны багаж тоног төхөөрөмжтэй байна гэж заасан байгаа. 

 
Гуравдугаарт, энэ үнэлгээ хийж байгаа асуудлаараа мэдээллийн сантай 

байна гээд заачихсан.  
 
 Тэгэхээр өнөөдөр энэ нарийвчилсан үнэлгээ хийж байгаа аж ахуйн 
нэгжүүдийн чинь дотроос хэчнээн байгууллага энэ 3 үзүүлэлтийг хангаж байгаа 
юм. Хэчнээн байгууллага нь 2-ыг нь хангаад нэгийг нь хангахгүй байна вэ? 
Хэчнээн байгууллага нь ер нь энэ 3 үзүүлэлт хангахгүй байна вэ гэсэн нэг ийм 
асуулт. Хоёр дахь асуулт.  

Тэгээд энэ хоёр асуултад хариулт авч байгаад дараа нь би тодруулна.  
 
С.Бямбацогт: Ажлын хэсэг Болдын Уянга гишүүн хариулъя. Нэмээд 

Байгаль орчны яам хариулъя.  
 
Б.Уянга: Энэ мэргэжлийн байгууллагатай холбоотой асуулгыг Байгаль 

орчин, хүнс, хөдөө аж ахуйн байнгын хороон дээр тавьж яг энэ хуулийн төсөл 
батлагдсаны араас угаасаа мэргэжлийн байгууллагуудтай холбоотой журам 
батлагдаад явах ёстой хуулийн төсөлд орж ирсэн байгаа. 

 
Тэгээд асуулгаа яг мэргэжлийн Байнгын хороон дээр нь тавьж байгаад 

нэлээн анхааралдаа авч үзье гэж бодсон.  
 
Яг таны хэлдгээр тэр янз бүрийн үнэлгээний үнийн дүн, дээрээс нь чанарын 

асуудал энэ хуулийг хэлэлцүүлээд явж байхад бол нэлээн их тэмдэглэгдсэн.  
 
Энэ дээрээ гүйцээгээд яг мэргэжлийн Байнгын хороон дээр гишүүдтэйгээ 

сууж байгаад ярилцъя гээд асуулга бэлдчихсэн байгаа. Тэгээд Д.Рэгдэл 
гишүүнийгээ хамтраад энэ асуулгыг авч явъя гэж юу хүсмээр байна? Тэгээд энэ 
үедээ болохоороо академийн хүрээлэнгүүдийн оролцоог яаж хан хангах вэ гэдэг 
дээр журамд хэрвээ тусгах боломжтой заалтууд байвал яамтай хамтарч 
ажиллаад болох байх гэж харсан.  

 
Нэмэлт тэр анхны хуулийн төсөл дээр оруулсан агуулга тэгээд ер нь энэ 

мэргэжлийн байгууллага болохын тулд ямар шаардлагыг хангадаг вэ гэдэг дээр 
яамнаас хариулаад өгөөрэй.  

 
С.Бямбацогт: Ажлын хэсэг. 4 дүгээр микрофон хариулъя.  
 
Ш.Батбаяр: Байгаль орчин, уур амьсгалын өөрчлөлтийн яам Төрийн 

нарийн бичгийн даргын албан үүргийг түр орлон гүйцэтгэгч Ш.Батбаяр. Д.Рэгдэл 
гишүүний асуултад хариулъя.  

 
Үнэлгээний мэргэжлийн зөвлөлд бол шинжлэх ухааны байгууллагын 

төлөөлөл, олон нийтийн байгууллагуудыг хамруулан ажилладаг байгаа. 
Үнэлгээний байгууллагын хувьд Иргэний хуулийн 25 дугаар зүйлд зааснаар Хаа 
шаардлага хангасан ямар ч аж ахуйн нэгж төрийн байгууллага төрийн болон 
төрийн бус байгууллага бол хүсэлтээ манай яаманд өгөөд мэргэжлийн тусгай 
зөвшөөрлөө авах боломжтой байгаа.  
 
 Тэгэхээр энэ бол нээлттэй байгаа учраас энэ хуульд ороогүй гэж бид бодож 
байгаа.  
 

Таны хоёрдугаар асуултад хариулахад бол өнгөрсөн хугацаанд Байгаль 
орчин, уур амьсгалын өөрчлөлтийн яамнаас мэргэжлийн байгууллагуудынхаа 
дунд хоёр удаа аттестатчиллыг явуулсан байгаа. Үүний үр дүнд энэ саяын яг 

дурдагдсан шаардлагуудыг хангаагүй 170 гаруй аж ахуйн нэгжүүдийн мэргэжлийн 
үйлчилгээ явуулах тусгай зөвшөөрлийг цуцалж, одоо яг шаардлага хангасан 115 
аж ахуйн нэгж үйл ажиллагаа явуулж байгаа.  

 
С.Бямбацогт: Баярлалаа.  
 
Зочин танилцуулъя. Монгол Улсын Их Хурлын гишүүн Бат-Өлзийн Бат-

Эрдэнийн урилгаар Бүгд Найрамдах Финлянд Улсын “Эдускунта” /Eduskunta/-
гийн гишүүн Эдускунта дахь Финлянд, Монголын парламентын бүлгийн дэд дарга 
Атте Калева /Atte Kaleva/ тэргүүтэй төлөөлөгчид Монгол Улсын Их Хурлын үйл 
ажиллагаа, Төрийн ордонтой танилцаж байна. 

 
Эрхэм зочид Та бүхэн Монгол Улсын Их Хуралд тавтай морилно уу. /алга 

ташив/ 
 
Манай улс Европ дахь чухал түнш болох Бүгд Найрамдах Финланд Улстай 

хөгжүүлж буй харилцаандаа чухал ач холбогдол өгдөг. 
 
Хоёр улсын парламент хоорондын хамтын ажиллагаа харилцан айлчлал 

идэвхтэй өрнөж, Та бүхэн энэ жил энэ удаа хүрэлцэн ирсэнд Их Хурлынхаа нийт 
гишүүдийн нэрийн өмнөөс, бүлгийн дэд дарга Атте Калева Танд болон тантай 
дагалдан яваа бүх Та бүхний төлөөлөлд Финланд Улсын парламентын 
гишүүдийн төлөөлөлд Улсын Их Хурлынхаа нийт гишүүдийн нэрийн өмнөөс чин 
сэтгэлийн талархал илэрхийлж, ажилд нь амжилт, амь амьдралд нь эрүүл энх, 
сайн сайхан бүхнийг хүсэн ерөөе. /алга ташив/ 

 
Д.Рэгдэл гишүүн тодруулж асууя.  
 
Д.Рэгдэл: Төрийн нарийн бичгийн дарга худлаа хариулж байна. Дутуу 

хариулж байна. Яагаад худлаа хариулж байна вэ гэхээр энэ нарийвчилсан 
үнэлгээ хийх эрхийг зөвхөн аж ахуйн нэгжид өгсөн. Тусгай зөвшөөрөлтэй. Өөр 
байгууллага оролцох эрх нь хаалттай байгаа.  
 
 Тэгэхээр өөр байгууллага мэргэжлийн байгууллага оролцох эрхийг яагаад 
нээж өгч болдоггүй юм бэ л гэж би асуусан шүү дээ. Нэгдүгээрт.  
 
 Хоёрдугаарт, тэр үзлэг шалгалт хийгээд, ингээд заримыг нь эрхийг нь 
цуцалсан л байна. 
 
 Тэгэхээр энэ орон тооны мэргэжлийн боловсон хүчинтэй хэмжилт судалгаа 
хийх багаж төхөөрөмжтэй хэчнээн нэгж байна вэ гэж би асуусан. Та тоо хэлсэнгүй. 
Ингэж дутуу хариулж ер нь болохгүй шүү дээ.  
 

Тэгээд энэ нарийвчилсан үнэлгээнээс чинь болоод энэ байгаль орчны 
экологийн тэнцвэр алдагдах юм үүсчих гээд байгаа учраас би ингэж асуугаад 
байгаа юм.  

С.Бямбацогт: Гүйцээгээд асуучихъя. Д.Рэгдэл гишүүн. 
 
Д.Рэгдэл: Тэгээд энэ явдал чинь бүүр явсаар байгаад одоо юу болж байна 

вэ гэхээр энэ хуулиараа энэ нарийвчилсан үнэлгээ хийдэг аж ахуйн нэгж энэ тэр 
чинь тэр үнэлгээ хийх багийг өөрсдөө сонгодог байгаа шүү дээ. Хуулиараа. Энэ 
чинь ингэж болохгүй шүү дээ. Төсөл хэрэгжүүлж байгаа аж баг тэр компани.  

 
Байгаль орчны нарийвчилсан үнэлгээ хийлгэх мэргэжлийн багийг өөрөө 

сонгоод түүгээрээ байгаль орчны нарийвчилсан үнэлгээ хийлгэнэ гээд 
хуульчлаад байгаа юм.  
 
 Тэгэхээр энэ энэ тэрээ засаж залруулахгүй ийм хуулийн төсөл оруулж ирж 
байгаа явдал бол энэ Байгаль орчны яам туйлын хангалтгүй байгаа юм. Ийм 
учраас миний хувьд энэ хуулийг ер нь дэмжих ямар ч боломжгүй байгаа. Аягүй 
бол би энэ хуулийн нэмэлт, өөрчлөлт оруулах тухай хуулийн төсөл санаачилъя 
гэж бодож байгаа. Та бүхэн харин хамтарч ажиллаарай.  
 

С.Бямбацогт: Улсын Их Хурлын гишүүдийн асуусан асуултад гүйцэд 
хариулах ёстой. Үнэн зөв, бодитой мэдээлэл өгөх үүрэгтэй. Худлаа хариулах, 
хүндэтгэлгүй хандах юм бол хуулийн хариуцлага хүлээдгээ гэж би түрүүн 
сануулсан.  
 
 Тийм болохоор та гүйцэд үнэн зөв бодитой хариултыг өгье. 4 дүгээр 
микрофон. 
 

Ш.Батбаяр: Шинжлэх ухааны байгууллагуудын төлөөллийг мэргэжлийн 
зөвлөлд бид Байгаль орчин, уур амьсгалын өөрчлөлтийн яамнаас баталсан 
мэргэжлийн зөвлөлд хамруулаад явдаг.  

 
Одоогийн байдлаар бол их сургуулиуд байгаль орчны чиглэлээр үйл 

ажиллагаа явуулдаг судалгааны байгууллагууд тэр дундаа жишээ татвал Хими, 
химийн технологийн хүрээлэнгийн захирал доктор Жаргалсайхан тэргүүтэй 
эрдэм интермедиканд маань манай зөвлөлд 45 хүний бүрэлдэхүүнтэй зөвлөлд 
ажилладаг.  

 
Нарийвчилсан үнэлгээ хийдэг мэргэжлийн байгууллагыг зөвшөөрлийг 

шинжлэх ухааны байгууллагууд авах эрх хуулиар нээлттэй байгаа. Сая 
хэлсэнчлэн Иргэний хуулийн 25 дугаар зүйлд заасан хуулийн этгээдийн 
шаардлага хангасан аль ч байгууллага манай яаманд хүсэлтээ илгээгээд 
нарийвчилсан үнэлгээ хийх мэргэжлийн байгууллагын зөвшөөрлөө авч болно.  

 
Өнөөдрийг хүртэл Байгаль орчин, уур амьсгалын өөрчлөлтийн яаманд энэ 

хүсэлтийг аливаа төрийн байгууллагаас гаргаагүй байна. Гаргасан тохиолдолд 
бид хянаж үзээд зохих шаардлагыг хангавал нэг зөвшөөрлийг өгөхөд бэлэн байна 
гэж. 

С.Бямбацогт: Хариултыг дуусгая. 4 дүгээр микрофон. 
 
Ш.Батбаяр: Хоёрдугаар асуултын хувьд би хэлсэнчлэн яг одоо 115 аж 

ахуйн нэгж дээрх тавьсан хуулийн шаардлагыг хангасан гэж үзээд аж үйл 
ажиллагаагаа явуулж байгаа.  

 
Өмнө нь шаардлагыг хангаагүй 170 гаруй аж ахуйн нэгжийн тусгай 

зөвшөөрлийг яамнаас цуцлаад ч одоо гэсэн аттестатчилал шаардлагаа тавиад 
явж байгаа. 

 
Гуравдугаарт, таны хүсэлтийг бид хүлээн аваад хамтран ажиллахад яамны 

зүгээс бэлэн байгаа. Баярлалаа. 
 
С.Бямбацогт: Д.Рэгдэл гишүүн.  
 
Д.Рэгдэл: Тэгэхээр Ш.Батбаяр дарга аа, би тэр мэргэжлийн зөвлөлийн 

талаар ерөөсөө хөндөөгүй. Тэрнийг ойлгож байгаа. Тэнд ордог. Энэ аж ахуйн нэгж 
л гэдэг чинь аж ахуйн нэгж бол эрдэм шинжилгээний байгууллага орох, 
мэргэжлийн байгууллага орох замыг хааж байгаа. Эрдэм шинжилгээний 
байгууллага бол аж ахуйн нэгж биш шүү дээ. Энэ чинь аж ахуйн нэгж огт биш.  
 
 Тийм учраас энэ замыг нээж өгөхгүй бол ерөөсөө энэ байгаль орчны энэ 
нарийн асуудал дээр зүгээр нэг ганц хүнтэй компани ажиллаад энэ нь цаашаа 
хөгжиж өгөхгүй байгаад л би эмзэглээд байгаа юм.  
 

Тэгээд нэг ганц хүнтэй компани нэг хүрээлэн дээр очиж хоёр хүнээр гарын 
үсэг зуруулаад л үнэлгээ өгөөд байдаг. Энэ угаасаа тэгж явдгийг та нар сайн 
мэдэж байгаа байх.  
 
 Тийм учраас энэ нарийвчилсан үнэлгээнд мэргэжлийн эрдэм 
шинжилгээний байгууллага орох замыг нээх ганцхан арга бол энэ хуульд нэмэлт, 
өөрчлөлт оруулах явдал байгаа юм шүү. Тэр бусад өөр хуулиар энэ 
зөвшөөрөгдөж байгаа гэж ингэж булзааруулж тойруулж... /минут дуусав/ 
 

С.Бямбацогт: Ажлын хэсгийн ахлагч Б.Уянга гишүүн хариулъя.  
 
Б.Уянга: Д.Рэгдэл гишүүнтэй санал нэг байгаа. Мэргэжлийн 

байгууллагуудыг яг мэргэжлийн Байнгын хороон дээрээ энэ аудитаар хянан 
магадалгаа хийлгээд 175 аж ахуйн нэгжийн эрхийг нь цуцалсан гээд байгаа юм. 
Тэгээд тэр аж ахуйн нэгжүүдийнх нь мэдээллийг нь сонсоод одоо хүчин төгөлдөр 
гэрчилгээтэй мэргэжлийн тэр эрхээ авсан компаниудынх нь асуудлуудыг нь яг 
таны хэлсэн шалгуурын дагуу мэргэжлийн Байнгын хороо сонсох ёстой юм билээ. 
Тэгээд асуулгаа удахгүй явуулна.  

Тэгээд яах вэ, ажлын хэсэг дээр таны санал ирэх үеэр бид дэд ажлын 
хэсгийнхэнтэй яриад яамнаас тодруулга авсан юм. Мэргэжлийн байгууллага дээр 
ашгийн төлөө бус байгууллагуудыг яаж оруулах вэ гээд. Тэгэнгүүт энэ юуны 
иргэний тухай хууль. Иргэний хуулийн 25 дугаар зүйлийн 2-т хуулийн этгээд нь 
ашиг олох зорилготой ашгийн төлөө хууль буюу дүрэмд заасан зорилготой, эсвэл 
ашгийн төлөө бус байж болно гэдэг заалтаа л бариад хариулаад байх юм билээ. 
Иргэний эрх зүйн харилцаа хууль тогтоомж гээд Иргэний хуульд байгаа.  
 
 Тэгэхээр үүнийг л сайжруулах ёстой юм билээ.  
 

С.Бямбацогт: Ажлын хэсэг Байгаль орчин, уур амьсгалын өөрчлөлтийн 
яам Д.Рэгдэл гишүүний асуултад хэлж байгаа саналууд дээр тодорхой 
хангалттай гүйцэт хариулт бэлдэж бичгээр өгөөрэй, хүргүүлээрэй.  

 
Зочин танилцуулъя. Улсын Их Хурлын гишүүн Очирбатын 

Амгаланбаатарын урилгаар Улаанбаатар их сургуулийн Монголын түүх, монгол 
хэлний ангид суралцаж буй гадаад оюутнууд Улсын Их Хурлын үйл ажиллагаа, 
Төрийн ордонтой танилцаж байна.  

 
Та бүгдийнхээ ажилд нь амжилт амьдралд нь эрүүл энх, сайн сайхан 

бүхнийг хүсэн ерөөе. /алга ташив/ 
 
Монгол хэл, Монголын түүх, соёлд сайн суралцаарай. 
 
Мягмарсүрэнгийн Бадамсүрэн гишүүн асуултаа асууя.  

 
М.Бадамсүрэн: Байгаль орчинд нөлөөлөх байдлын үнэлгээ хийнэ гэдэг 

бол их том асуудал.  
 
Монгол орон бол эрс тэс уур амьсгалтай далайгаас алслагдмал Төв Азийн 

хуурай өндөрлөгт оршдог ийм онцлогтой. Цөлжилт бол өдөр бүр хойшоо Сибирь 
тал руугаа явж байгаа. Ямар сайндаа л ингээд л уул овоодыг хашиж эхэлсэн шүү 
дээ. 
 
 Манай Алтан-Овоо, Ганга нуурыг бол хашаалсан. Өвөр Монголд л уул 
овоогоо хашаалдаг юм байна гэж бодсон. Тэгээд энэ бол маш том асуудал. 
Ялангуяа энэ говь талын бүсэд ажиллаж амьдарч байгаа иргэдэд бол энэ их тийм 
том эрсдэл байгаа шүү.  
 
 Тийм учраас энэ үнэлгээтэй холбоотой зүйл дээр бид бол онцгой анхаарал 
хандуулах учиртай.  
 
 Хоёрдугаарт нь энэ орон нутгийн нутгийн өөрөө удирдах ёсны байгууллага 
гэдэг бол ийм хэвтээ элемент. Энэ бол ардчилсан тогтолцоонд оруулж ирсэн их 
том өөрчлөлт, шинэчлэлтэй гэж би бол хувьдаа үздэг. Нөгөө талаасаа мэдээж 
засаг нэгдмэл Монгол Улсын хувьд бол босоо удирдлагатай ажилладаг.  

 Тэгэхээр аль нэг талд нь энэ эрх мэдлийн, тэнцвэрийг хадгалсан ийм 
тогтолцоо бол манай өнөөгийн Үндсэн хуульд бол орсон нь бидний амин сүнс. 
Засгийн газар аль ч нам эрх барьж байгаагаас үл хамаараад төсвийн орлогоо 
бүрдүүлэхийн тулд байгалийн газрын хэвлийн баялгийг ашиглахыг бол 
эрмэлздэг. Аль ч улс оронд. Үүний тэнцвэрийг хангадаг нь бол орон нутгийн 
нутгийн өөрөө удирдах ёсны байгууллага буюу орон нутгийн уул уурхайн 
нөлөөлөлд өртөх ийм иргэд, малчид байдаг.  
 

Тэгээд би говь нутагт очоод бодсон. Ингээд энэ Тавантолгой, Оюу Толгой 
гээд Монголыг авч явж байгаа энэ хоёр том ордыг авч үлдсэн хүмүүс бол манай 
тэмээчид.  
 
 Тийм учраас энэ ард иргэдийн үгийг сонсож тэнцвэртэй байх нь хамгийн 
чухал зүйл.  
 
 Тийм учраас энэ оруулж ирж байгаа хуульд би энэ сайн талууд олон туссан 
байх гэдэгт найдаж байгаа.  
 
 Тэгэхээр цаашдаа үүнийг илүү баланс тэнцвэрийг нь хангаж явахгүй бол 
хүч түрж уул уурхайг олборлоно, ашиглана гэвэл энэ ардчилсан Монгол Улсад 
бол ерөөсөө нийцэхгүй.  
 
 Тийм учраас энэ нутгийн иргэдийн нөлөөлөлд өртөж байгааг хамгийн бага 
байхаар тооцох, нутгийн иргэдийн олон жил тэнд амьдран суусан эрхийг 
хүндэтгэж тэдний саналыг заавал тусгах. Тэгээд зөвхөн ингээд хэлэлцүүлсэн 
гэдгээрээ цаашаа үйл ажиллагаа явах юм бол энэ болохгүй. 
 
 Ер нь бол дэндүү шахаж болохгүй шүү дээ. Их шахах юм эргээд үр дагавар 
нь өөр гардаг.  
 
 Тийм учраас энэ багийн иргэдийн Нийтийн Хурал дээр нөлөөлөлд өртөж 
байгаа иргэдээс гарсан саналыг заавал тусгаж хэрэгжүүлдэг байх нь л чухал. 
Ингэж чадахгүй энэ хуулийг өөрчилсөн цаг хугацааг ингэж богиносгосон гэдэг юм 
уу ийм шалтгаанаар цаашид явна гэх юм бол хэрэгжилт дээр нь ямар нэгэн үр 
дагавар гарах юм бол миний хувьд бол энэ талын бүсээс сонгогдсон гишүүнийхээ 
хувьд бол энэ заалтыг хүч түрж явна гэх юм бол энэ дээр би эргэж хүчингүй 
болгох энэ хуулийг би өргөн барина.  
 
 Тийм учраас энэ дээр хэрэгжилтийн үед нь илүү онцгой анхаарч хүндэтгэж 
яваарай. Энэ тал дээр ер нь манай Байгаль орчин, уур амьсгалын өөрчлөлтийн 
яам, Аж үйлдвэр, эрдэс баялгийн яам ер нь ямар бодолтой байгаа юм бэ? Энэ 
үгийг бол өнөөдөр би хэлэлцэж байгаа үед... /минут дуусав/ 

С.Бямбацогт: Үг хэлчихлээ. Тийм ээ. Байгаль орчин, аялал жуулчлалын 
яам. Ажлын хэсэг хариулъя. Яамны байр суурь сайд нь байвал уул нь зөв байгаа 
юм. Тэгээд сайд байхгүй. Төрийн нарийн бичгийн дарга хариулъя.  

 
Ш.Батбаяр: М.Бадамсүрэн гишүүний асуултад хариулъя.  
 
Бид тантай ижил байр суурьтай байгаа. Аливаа төсөл хэрэгжиж байгаа 

газар нутгийн нөлөөллийн бүсэд байгаа иргэдийн саналыг заавал ч үгүй төсөл 
үнэлгээнд оруулах гэдэг дээр байр суурь нэгтэй байгаа.  

 
Одоо нэмэлт, өөрчлөлтөөр орж байгаа заалтаар хийсэн судалгаагаар 

нөлөөллийн бүсэд амьдарч буй, оршиж буй иргэдийн 70 буюу түүнээс дээш 
хувийн саналыг энэ үнэлгээнд оруулах тийм судалгаа гарсан байгаа. Тэгээд 
шаардлагатай тохиолдолд иргэдийн хурал хуралдаж шийдвэрээ гаргах бүрэн эрх 
нь байгаа. Тэгээд энэ дээр бол яамны зүгээс бол нэгдсэн адил байр суурьтай 
байгаа. Хяналтаа тавиад явна. Хариуцлагын механизмын талаар тодорхой 
заалтууд байгаа.  

 
С.Бямбацогт: Тодруулъя. М.Бадамсүрэн гишүүн. 
 
М.Бадамсүрэн: Хамгийн их нөлөөлөл үзүүлэх нь уул уурхай газрын тосны 

олборлолт байхгүй юу.  
 
Тэгээд ашигт малтмал чинь шинж чанараасаа хамаараад үзүүлж байгаа 

нөлөөлөл нь өөр. Жишээлбэл, алт бол тээвэр хэрэглэхгүй мөртлөө ус болон 
химийн бодис хэрэглэдэг. Нүүрс бол тээвэр маш их хэрэглэдэг. Авто замын 
тээвэрлэлтийн асуудал ихтэй мөртлөө ус хэрэглэхгүй. Газрын тос бол ус ч 
хэрэглэнэ, тээвэр ч хэрэглэнэ, химийн бодис ч хэрэглэнэ.  
 
 Тэгэхээр нөгөө нэг энэ хийх гэж байгаа төсөл чинь өөрөө нөлөөлөл нь янз 
бүр учраас өөр өөр учраас энд нь тохирсон хамгийн бага сөрөг нөлөөлөлтэй байх 
тэр хувилбарыг сонгох гэж л байгаль орчны үнэлгээ хийж байгаа шүү дээ. Тэгээд 
харамсалтай нь яг бодит байдал дээр энэ бол тийм оновчтой хэрэгжихгүй байгаа.  
 
 Тийм учраас би үүнийг хэрэгжилт дээрээ хууль сайжруулах нэг хэрэг. 
Хэрэгжүүлнэ гэдэг том асуудал.  
 

С.Бямбацогт: Б.Уянга гишүүн хариулчихъя. Уул уурхайн яам ямар байр 
суурьтай байгаа юм. Бид цаашид юу яах анхаарах ёстой юм. М.Бадамсүрэн 
гишүүний ярьж байгаа асуудал нэлээн чухал. Анхаарах ёстой иргэдийн анхаарал 
тавьдаг асуудал. 

 
Б.Уянга: Байгаль орчинд нөлөөлөх байдлын үнэлгээний тухай хууль 

болохоороо үнэлгээгээ хэрхэн хийж байгаа вэ гэдэг дээр процессыг нь хуульчилж 
өгч байгаа. Хууль гэдгийг та өөрөө яг салбарын уул уурхайтай нутгаас сонгогдсон 

салбарын өөрөө мэргэжилтэн хүний хувьд нэлээн сайн асуудлуудыг нь онож хэлж 
байна.  

 
Хамгийн гол нь хэрэгжилт дээр нь анхаарах ёстой юм билээ. Одоо энэ 

хуулийн төсөл дээр болохоор байгаль орчин нийгмийн үнэлгээг хийдэг болъё гээд 
бол нэг алхам ахичхаж байгаа юм.  
 
 Тэгэхээр нийгмийн үнэлгээг хийхдээ тэгвэл яг яаж хийх юм бэ гэдэг дээрээ 
жишээ нь журам гараад явах ёстой болчхож байгаа юм.  
 
 Тэгэхээр нөгөө хуулиа баталлаа гэхэд хэрэгжүүлнэ гэдэг маань энэ журам 
дээр нь хүртэл гишүүд Байнгын хорооноосоо дамжуулаад анхаараад яг бидний 
үг өгүүлбэр журамдаа бүтэн сууж уу гэдэгт нь хянаж явах ёстой юм билээ. Тэгээд 
энэ дээр анхаарч ажиллах чиглэлүүдийг нь... /минут дуусав/ 
 

С.Бямбацогт: Мөнгөнцогийн Ганхүлэг гишүүн асуултаа асууя.  
 
М.Ганхүлэг: Байнгын хороо болон ажлын хэсэгтэй нэлээн уялдаатай 

ажиллаж саналуудаа нэлээн ярилцчихсан байгаа.  
 
Байгаль орчинд нөлөөлөх байдлын үнэлгээний тухай хуульд нэмэлт, 

өөрчлөлт оруулах тухай хуулийн төслийн эцсийн хэлэлцүүлгийг хамтдаа 
хэлэлцэж байна. Тодорхой иргэдийн оролцоог хэрхэн хангах вэ гэдэг дээр 
анхнаасаа нэлээн сайн байр сууриа илэрхийлээд явсан байгаа. 

 
Тэгээд энэ орж ирж байгаа эцсийн хэлэлцүүлгийн төсөл дээр тухайн 

төслүүдийг гурав ангилаад зэрэглэлийн хувьд бол байгаль орчинд нөлөөлж 
байгаа эрсдэлийн байдлаар нь хамгийн их өндөр эрсдэлтэйг нь нэгдүгээр 
зэрэглэл гэж тооцоод, хоёр болон гуравдугаар зэрэглэл дээр нь бол арай байгаль 
орчинд дунд болон бага нөлөөлөлтэй байна гэдгийг нь нарийвчлаад. Ингээд аль 
аль зэрэглэлээр нь ямар процессоор явах вэ гэдгийг нь нарийвчлан оруулж өгсөн.  

 
Ялангуяа бидний гол анхаарал хандуулах ёстой байгаль орчинд нөлөөлөх 

байдлын үнэлгээгээрээ хамгийн өндөр эрсдэлтэй томоохон уул уурхайн 
төслүүдийг иргэдийн Нийтийн Хурлаар оруулж хуралдуулдаг байх ёстой гэсэн 
ийм зарчмын байр суурийг ажлын хэсэгт гаргаж Байнгын хороон дээр дэмжихээр 
болсон. Гэхдээ тодорхой нөхцөлтэй байгаа.  
 
 Тэгэхээр энэ нөхцөл нь юу вэ гэхээр иргэдийн Нийтийн Хурал хуралдах 
хугацааг 30 хоногийн хугацаанд зарлаад ингээд энэ 30 хоногийн хугацаандаа бол 
иргэдийн Нийтийн Хурал тухайн төслийг хүрээнд хэлэлцээд өөрсдийнхөө 
саналыг бол хүргүүлнэ. Ингээд энэ хүргүүлсэн санал нь дэмжсэн ч бай 
дэмжигдээгүй ч бай ямартай ч хэлэлцэх ёстой гэдэг ийм байдлаар бол орж 
байгаа. 

Ер нь цаашдаа иргэдийн Нийтийн Хурал болон нөлөөллийн бүсийн иргэд 
тухайн бүс, орон нутаг, төсөл хэрэгжих бүс, орон нутагт амьдарч байгаа иргэдийн 
хувьд бол оролцоотой байх гэдэг энэ үзэл санааг бол тал талаасаа хангасан ийм 
зохицуулалт болсон.  

 
Тэгээд үүнийхээ хэрэгжилт дээр бид бүхэн анхаарах ёстой. Орон нутгийн 

удирдлагууд мөн иргэд маань бол энэ 30 хоногийн хугацаанд багтаж хуралдах 
ёстой ийм байдал руу орж байгаа. Үүнийг хаана хаанаа их сайн анхаараарай.  

 
Нэг талдаа эдийн засагт чухал үр нөлөөтэй энэ төслүүдийг явуулах 

хэрэгцээ байгааг бид үгүйсгэж болохгүй байгаа. Нөгөө талдаа иргэдийн мэдэх энэ 
эрхийг бид бүхэн бүрэн дүүрэн хангах ёстой ийм зохицуулалт байгаа.  
 
 Тэгэхээр нөлөөллийн бүсийн иргэдээс санал авах нь байна. Иргэдийн 
Нийтийн Хурлаар оруулж хэлэлцүүлж байж энэ нэгдүгээр зэрэглэлийн буюу 
өндөр эрсдэлтэй энэ төслүүд бол цаашдаа явдаг болох нь гэдэг ийм нарийн 
зохицуулалт байгаа.  
 
 Тэгэхээр үүнийг аль аль талдаа сайн ойлгоод асуудлаа цаг хугацаанд нь 
хуралдаж мэдээллээ өгөөд явдаг энэ байдал руу бол цаашдаа орох нь байна 
гэдгийг мэдээлэл болгож хэлье. 
 
 Ер нь томоохон энэ төслүүдийн үр өгөөж нь хаана байна вэ л гэдгийг иргэд 
асуугаад байгаа суурь. Үндсэндээ орон нутагт нь үр шимийг нь хүртээх энэ бая 
баялгийг ашиглуулсан тэр бүс орон нутагт нөхөн сэргээлтүүдийг нь хийх, 
тодорхой эдийн засгийн үр өгөөж нь тэнд байгаа иргэддээ очдог болох энэ 
зохицуулалт зохицуулалтгүйгээр хэвээрээ байгаа.  
 
 Тэгэхээр үүнийг бол цааш цаашдаа бусад хуулиуд дээрээ бол гол 
анхаарлаа хандуулж тодорхой хувь хэмжээн дээр бид бүхэн зайлшгүй ярих 
шаардлагатай байгаа шүү гэдгийг би анхааруулж хэлье.  
 

Асуултуудаа аваад, тодорхой саналуудаа гаргаад дэмжигдсэн учраас би 
зүгээр энэ дээр үг байдлаар хэлж байгаа юм. Тэгээд хэрэгжилт дээрээ бүгдээрээ 
анхаараад явъя. 

 
С.Бямбацогт: Баярлалаа. Үг хэллээ. Даваахүүгийн Пүрэвдаваа гишүүн 

асуултаа асууя.  
 
Д.Пүрэвдаваа: Их Хурлын даргаас нэг ийм энэ хууль өргөн барьсантай 

холбогдуулаад нэг асуулт байна.  
 
Тэгээд өргөн барьж байгаа улсууд маань давхар хариулна биз. Энэ нэмэлт, 

өөрчлөлт, шинэчилсэн найруулга хоёр чинь юугаараа ялгаатай юм бэ? Энэ чинь 
19 зүйл, 6 бүлэг. Бараг нийт хуулийнхаа нийт 48 заалтын 38.4 хувьд нь өөрчлөлт 
орсон гэчхээд нэмэлт, өөрчлөлт болоод байх юм. Энэ чинь Их Хурлын нэр хүнд 

биз дээ. Дарга аа? Ийм хууль зүйн анхан шатын алдаатай оруулж ирж байна гэдэг 
бол жоохон чадваргүйн шинж байна уу гэж анзаарагдаж байна. Үүнийг нэг албан 
ёсны тайлбар авах нь зүйтэй байх.  
 
 Хоёрдугаарт, үүсээд байгаа энэ хараат. Төсөл хэрэгжүүлэгч өөрсдөө энэ 
байгаль орчны үнэлгээ санхүүжүүлээд байдаг зүйлийг яаж хязгаарласан юм бэ? 
Өмнөговь аймгийн Ханбогд сум гээд бодоход Оюу Толгой компани тэнд үйлдвэр 
байгуулснаас хойш малчид 100 метр дотор худаг гардаг байсан бол 100-аас 
хэтрүүлж байж байж л нэг худаг гардаг болсон.  
 

Завханы Дөрвөлжингийн нөгөө Баян-Айраг билүү нэг алтны уурхай байгаа. 
Цианитаар тэр химийн бодисыг хязгаарладаг нь хязгаарлалтаа алдаад тэнд 
байгаль орчинд маш их хэмжээний хохирол учруулсан байдаг. Тэр жишээлбэл 
байгаль орчны үнэлгээг ямар эх үүсвэрээр ямар санхүүжилтээр хийсэн юм. 
Жишээ татаад нэг яриад өгөөч. Жишээгээр энэ ер нь энэ нэг уул уурхай, зам, 
бүтээн байгуулалт, энэ бүх зүйлүүд дээр байгаль орчны нөлөөллийн асуудал 
яригддаг. Хамгийн сүүлд бол энэ Туулын хурдны зам гээд. 

 
Тэгээд аль аль талаасаа нэг баахан байгаль орчны үнэлгээ гаргаад, 

тэрийгээ хүлээн зөвшөөрдөггүй ийм асуудлууд байдаг.  
 
 Тэгэхээр энэ хараат бус байдлыг Та бүхэн маань хэрхэн хуульчилж, 
зохицуулж, хариуцлага, хэлбэрийг нь яаж тогтоосон юм. Үүнийгээ маш тодорхой 
илэрхийлээч. Тэгэхгүй бол энэ материал дээр бол нэг иргэн 4 аж ахуйн нэгжээс 
юуны хугацаанд санал авсан байна. Цахим 30 хоногийн хугацаанд. Нэг иргэн 4 
аж ахуйн нэгж гэдэг бол миний бодлоор бол их тийм олон тоо биш байх шиг 
байна. Бодвол Та бүхэн маань олон 100 компаниудтай уулзаж энэ хуулийн 
төслийг хийсэн байх гэж найдаж байна.  
 
 Тэгэхээр хувь гишүүнийхээ хувиар олон нийтээс авсан энэ хуулийн 
саналыг цаасан хэлбэрээр авч болох уу? Танилцмаар байна. Тэгээд дээр 
нэрлэгдсэн хэд хэдэн 3 том төслийн энэ байгаль орчны нөлөөллийн үнэлгээн 
дээр ямар хараат бус байдлыг хангасан талаар бичгээр авмаар байна. 
Нэгдүгээрт, тэр Оюу Толгой. Хоёрдугаарт, тэр Завханы Баян-Айраг билүү. Нэг 
хордсон бүүр том кэйс байгаа.  
 

Тэгээд гуравт нь энгийнээр зүйрлэх юм бол жишээгээр нефть 
боловсруулах үйлдвэр маань энэ чинь нэг хоолойгоо татсан шүү дээ. 
 
 300, 400 километр тэр хоолой татахдаа тэр чинь нүүрсээр тооцоо 
хийчихсэн компани байгаа байх аа. Тийм ээ. Оффтекээр.  
 
 Тэгэхээр тэр байгаль орчны нөлөөллийн үнэлгээ яаж гарсан юм, хаанаас 
санхүүжсэн юм? Тэрийг цаасаар авмаар байна болох уу? Тэгээд өнөөдөр энэ 
хурал дээр товч тайлбар өгөөрэй.  

Тэгээд энэ цахим хэлбэрээр байгаль орчны үнэлгээ ингээд олон нийтэд 
тавигдаад, тэр нь үнэн зөвийг хариуцлагыг яаж уяж өгсөн юм бэ? Ердөөсөө 
хариуцлагын хэм хэмжээ тусгагдаагүй санагдаад байх юм. Тэгээд тодруулъя.  

 
С.Бямбацогт: Д.Пүрэвдаваа гишүүний асуултад хариулъя. Хуулийн төсөл 

Их Хуралд өргөн мэдвэл анхдагч хууль, нэмэлт, өөрчлөлт, шинэчилсэн найруулга 
гээд Хууль тогтоомжийн тухай хууль дээр ингээд хэлбэрүүдийг нь заачихсан 
байгаа.  

 
Тэр хүрээндээ ингээд нэмэлт, өөрчлөлт тухайн хуулийн нийт бүтцийнх нь 

50-иас доош хувьтай байх юм бол нэмэлт, өөрчлөлт өргөн барьдаг. Тэгээд 
хуулийн төслийн хэрэгжилтийн үр дагаварт үнэлгээ хийгээд хууль санаачлах 
субъектүүд Улсын Их Хурлын 126 гишүүн, Засгийн газар, Ерөнхийлөгч энэ хуульд 
тийм үү, нэмэлт, өөрчлөлт хийж болох юм байна. Энэ хуулийг бол шинэчилсэн 
найруулга хийх юм байна гэдгээ ингэж шийддэг.  

 
Ингэхдээ гол баримталдаг зарчим бол 50-иас доош байх юм бол нэмэлт, 

өөрчлөлт 50-иас дээш байх юм шинэчилсэн найруулга гэж явдаг.  
 
Хуулийн төслийн гол үзэл баримтлал, мөн чанар алдагдахаар байх байх 

тохиолдолд шинэчилсэн найруулга гэж болно. 50 хувь хүрээгүй байхад нь. 
 
Засгийн газраас энэ өргөн барьсан хууль бол та сая хэлж байна 38 хувьд 

нь өөрчлөлт орж байгаа юм байна гэж байна.  
 
 Тийм болохоор Засгийн газар хуулийн хэрэгжилтийн үр дагаварт үнэлгээ 
хийж үзээд 38 хувь үзэл баримтлал, утга агуулга, зарчим алдагдахгүй гэж үзсэн 
учраас нэмэлт, өөрчлөлтөөр орж ирсэн байх.  
 

Үүнийг нь Улсын Их Хурал дээр нөгөө Тамгын газар хяналт бүрдүүлбэрийг 
нь хянадаг. Хянахдаа Хууль тогтоомжийн тухай хууль, Улсын Их Хурлын 
чуулганы хуралдааны дэгийн тухай хууль. Энэ хуулиудад нийцэж байна уу, энэ 
хуулиудаа тавьсан шалгуур шаардлагыг хангаж байна уу гэж бүрдүүлбэрийг 
хянадаг. Энэ хянагдаад бүрдүүлэлт хангасан гэж үзсэн учраас Их Хурлын даргад 
өргөн мэдүүлээд Их Хурлын дарга хэлэлцэх эсэх асуудлыг нь Байнгын хороо 
чуулганаар оруулаад тэгээд Байнгын хороо, чуулган дээр хэлэлцэх эсэх нь 
дэмжигдээд ингээд ажлын хэсгийг манай Болдын Уянга гишүүн ахлаад анхны 
хэлэлцүүлэг хийсэн. Одоо эцсийн хэлэлцүүлгийг явж байна.  

 
Ажлын хэсгийн ахлагч Болдын Уянга гишүүн нэмж хариулъя.  
 
Б.Уянга: Д.Пүрэвдаваа гишүүнд баярлалаа.  
 
Ажлын хэсэг Байгаль орчны байнгын хороон дээр хуулийн төсөл 

хуваарилагдаж ирээд ажлын хэсэг гарч ажиллаад энэ хуулийн төсөлтэй танилцаж 

байхад бол яг яаман дээр энэ хууль маань өөрөө 2012 онд батлагдсан гэдэг. 
П.Пүрэвдаваа гишүүн мэдэж байгаа. 

 
2022 он хүртэл бол нэлээн их өргөдөл, гомдлууд ирсэн юм билээ. Тэгээд 

ихэвчлэн л ойлгомжгүй, хэрэглэхэд их зөв гэдэг байдлаар. Тэгээд ажиллаж 
ажиллаж байгаад 2024 онд нэлээн том хэлэлцүүлгүүдийг хийгээд 2025 оны 05 
сарын 16-нд Их Хурал руу өргөн барьсан ийм байдалтай бол орж ирсэн.  

 
Их Хуралд өргөн барьсныхаа дараа ажлын хэсгийн хүрээнд болохоороо 

Дундговь болон Говьсүмбэр аймгуудаар, тэгээд цахим орчинд саналуудыг авч 
ингэж ажилласан. Таны хэлсэн тоонуудыг би эргээд харъя.  

 
Яг энэ 2012 онд батлагдсан хууль дээр ямар асуудлууд үүсээд байсан юм 

бэ гэдэг нь судалгааг нь дүн шинжилгээг нь хувьтай нь ажлын хэсгийн гишүүдэд 
Байгаль орчин, уур амьсгалын өөрчлөлтийн яамны ажлын газрынхан бол 
тайлбарлаж танилцуулж байсан. Тэр мэдээллийг танд өгөхөд бол асуудалгүй. 
Ажлын хэсэг дээр байгаа.  

 
Өшөө таны хэлсэн зүйлүүдээс би өөрийн зүгээс хариулж болох зүйлүүдээ 

нэмээд хариулъя.  
 
Энэ хуулийн төсөлд бол энэ таны хэлсэн янз бүрийн асуудлууд үүсээд 

байна. Хариуцлагын асуудал. Үүнийг нь яаж тусгаж сайжруулж байна вэ гэдэг 
дээр хариулж болох нэг зүйл нь хуулийн төслийн 4.4 байгаа юм. Мэргэжлийн 
зөвлөлийн ажиллах журмаа Засгийн газрын гишүүн батална гээд. Тэгээд ингээд 
журмыг нь судлаад үзэхээр мэргэжлийн зөвлөлд нь нөгөө түрүүн Д.Рэгдэл 
гишүүний асуугаад байсан 45 хүний бүрэлдэхүүнтэй мэргэжлийн зөвлөлийн 
ажиллах журам өмнө нь бол яг энэ хуульдаа сууж өгөөгүй байсан юм байна лээ.  
 
 Тэгэхээр нэлээн хүмүүсээ ямар бүрэлдэхүүнтэй байх юм, ямар 
хариуцлагатай байх юм гэдгийг нь тусгаж яг тэрнийхээ дагуу ажиллаад эхлэхээр 
илүү мэргэжлийн байгууллага өөрөө хариуцлагатай болох юм байна гэж бол 
харсан.  
 

Ингээд түрүүн манай М.Бадамсүрэн гишүүн ч тэр та Байгаль орчны 
нөлөөллийн үнэлгээний хуулийг болохоор уул уурхайн төслүүдтэй л хамаатай юм 
шиг ойлгогдохоор асуултууд асуугдсан гэж би зүгээр үзэж байгаа учраас түрүүн 
М.Ганхүлэг гишүүний асуултад гарсан зэрэглэл нэг гэсэн төслүүдэд жишээ нь 
ямар төслүүд хамрагдахыг дурдъя гэж бодож байна. Чуулганыг маш олон хүмүүс 
үзэж байдаг болохоор. 

 
Зэрэглэл нэг төслүүдэд улсын хамгаалалттай газар нутаг, аялал жуулчлал, 

амралтын газар байгуулах гэж байгаа нэгдсэн хог хаягдлын цэг, 10 мянгаас дээш 
хүн амтай төв суурин газар барих гэж байгаа бол улс, хот хоорондын авто болон 
төмөр замын асуудал 1 мегаваттаас илүү хүчин чадалтай эрчим хүчний төслүүд, 
10 мянган гагаас дээш газар тариалангийн төслүүд, эмийн бэлдмэлийн үйлдвэр, 

тамхины үйлдвэрлэл, тэгээд сүүлд нь болохоор ашигт малтмал, газрын тосны 
үйлдвэрлэл орж байгаа юм.  
 
 Тэгэхээр энэ сая миний уншсан нь болохоороо зэрэглэл нэг. 
 

С.Бямбацогт: Гүйцээгээд хариулчихъя. Чухал асуудал хөндөж байна.  
 
Б.Уянга: Саяын уншсан зэрэглэл нэг нь болохоороо яамны эрхлэх хүрээ 

болчхож байгаа юм. Эцсийн шийдвэр тэнд нөгөө 45 хүнтэй мэргэжлийн 
зөвлөлөөрөө гарна.  

 
Бусад зэрэглэл хоёр буюу газар нутгийн бага хөндөх дунд зэргийн гэсэн 

ангилалд хамаарах төслүүд нь болохоороо мах, махан бүтээгдэхүүний 
үйлдвэрлэл, ноос ноолуур боловсруулах үйлдвэрлэл гэх зэрэг үйлдвэрлэл нь 
аймаг, нийслэлийн байгаль орчны газрын мэдэлд ирж байгаа юм.  

 
Тэгээд төвийн шугамд холбогдсон үсчин, автомашины зогсоол бүхий янз 

бүрийн газрууд, авто угаалга зэрэг жижиг, дунд үйлдвэрлэл болохоороо зэрэглэл 
гурав гээд зөвхөн яамандаа мэдээллээ өгөөд ажлаа эхлэх ийм боломжтой 
байдлаар хууль сайжирч л орж ирж байгаа юм байна лээ. Тэгээд таны түрүүний 
хэлсэн гурван төсөлтэй холбоотой мэдээллийг Байгаль орчны яамнаас нэмээд 
хариулаад өгөөрэй.  

 
С.Бямбацогт: Ажлын хэсэг 4 дүгээр микрофон хариулъя.  
 
Г.Энхмөнх: Байгаль орчин, уур амьсгалын өөрчлөлтийн яам Хүрээлэн буй 

орчны бодлогын газрын дарга Г.Энхмөнх. Д.Пүрэвдаваа гишүүний асуултад 
хариулъя.  

 
Тухайн төслүүдийн хувьд өнөөдрийн байдлаар байгаль орчны нэгдсэн 

мэдээллийн санд байгаль орчны нөлөөллийн ерөнхий болон нарийвчилсан 
үнэлгээ олон нийтийн оролцоотой холбоотой мэдээлэл бол олон нийтэд ил тод 
нээлттэй байгаа.  

 
Эндээс бүх мэдээллийг үзэж харах бүрэн боломж бололцоо байгаа. Нөгөө 

талаасаа тухайн тайланг үнэн зөв хийсгэх эсэх асуудлаар хуулийн төслийн 8.4.10 
дээр буруутай албан тушаалтан, буруутай байгууллага хариуцлага тооцох, нөгөө 
талаасаа тухайн үнэлгээний үнэн зөв эсэхийг хариуцахтай холбоотой 
зохицуулалтыг тусгаж өгсөн. Бид шаардлагатай тухайн гурван төслийн 
нарийвчилсан тайланг хуулбарлан танд хүргүүлэх бүрэн боломжтой.  

 
С.Бямбацогт: Баярлалаа. Д.Пүрэвдаваа гишүүн тодруулж асууя.  
 
Д.Пүрэвдаваа: Ингээд л байгаа юм л даа нөгөө. Хараат бус байдлыг Та 

бүхэн маань яаж үүнийг зохицуулсан юм бэ? Зүйрлэвээс Оюу Толгой компани 
боловсруулах үйлдвэр байгуулснаараа Өмнөговь аймгийн Ханбогд суманд 

жишээлбэл яг энэ байгаль орчинд бол нөлөөлөх нөлөөлөлгүй л чухам л эко 
үйлдвэрлэл гэж тайлбарлаж байгаа байх.  

 
Сая сонсголын үеэр ч тэгж явсан. Амьдрал дээр тэнд ус гарахгүй байна. 

Зөв үү? Завханы тэр дөрвөлжингийн уурхай алдаа гарсан уу гарсан. Мал үхсэн, 
хүн хордсон. Тэгээд тэр хэвийн байгаа гээд та нар дүгнэчихсэн. Та нарын хуулиар 
тэр дүгнэлт гаргасан этгээдүүд ямар хариуцлага үүрэх юм. Ажлаасаа гараад л 
болоо юм уу? Ямар хариуцлага үүрэхийг энэ индэр дээр хэлээд өгөөч. Ийм 
айхтар хор хөнөөл учруул... /минут дуусав/ 

 
С.Бямбацогт: 4 дүгээр микрофон. Ажлын хэсэг хариулъя.  
 
Г.Энхмөнх: Тодруулга өгье. Тухайн байгаль орчны нөлөөллийн 

нарийвчилсан үнэлгээ үнэн зөв хийгдсэн эсэх асуудал дээр хянан магадалгаа 
хийх зохицуулалт байгаа.  

 
Байгаль орчны нөлөөллийн үнэлгээний тухай хуулийн 11 дүгээр зүйлд 

тухайн хөндлөнгийн мэргэжлийн байгууллагын хийсэн үнэлгээг үнэн зөв эсэхэд 
асуудлаар хөндлөнгийн хянан магадалгаа хийгдэнэ. Хянан магадалгаа хийгдээд 
тухайн тайлан холбогдох хууль тогтоомжид нийцээгүй, нөгөө талаасаа хүний 
эрүүл мэнд болоод хүрээлэн буй орчинд сөрөг нөлөөлөл үзүүлж байгаа нь 
тогтоогдсон тохиолдолд тухайн мэргэжлийн байгууллага, холбогдох шинжээч 
нарт хариуцлага тооцох, нөгөө талаасаа Байгаль орчныг хамгаалах тухай 
хуулиараа 49 дүгээр зүйлд нь хохирлыг тооцох. Хохирлыг тооцохдоо амьтан, 
ургамал гээд бүх зүйл бүрдлээр нь хариуцахаар заачихсан байж байгаа.  

 
Нөгөө талаасаа Байгаль орчинд нөлөөлөх байдлын үнэлгээний тухай 

хуулийн... /минут дуусав/ 
 
С.Бямбацогт: Гүйцээгээд хариулчихъя. 4 дүгээр микрофон.  
 
Г.Энхмөнх: Хянан магадалгааны дүгнэлтээр гаргасан шийдвэрийн дагуу 

тухайн байгаль орчны нөлөөллийн нарийвчилсан үнэлгээ хийсэн мэргэжлийн 
байгууллага, тэр дотроо холбогдох судалгаа, шинжилгээ хийсэн байгууллагууд, 
буруутай албан тушаалтан нөгөө талаасаа хүрээлэн буй орчинд сөрөг нөлөөлөл 
үзүүлсэн нь тогтоогдсон тохиолдолд байгаль орчны бүх холбогдох бүрдлүүдээр 
хохирлыг тооцож нөхөн төлүүлэх ийм зохицуулалттай байгаа.  

 
С.Бямбацогт: Д.Пүрэвдаваа гишүүн тодруулж асууя.  

 
Д.Пүрэвдаваа: Зөндөө л хүмүүс харж байгаа байлгүй дээ. Саяын ярьсан 

энэ тайлбарыг бол хүн ойлгох аргагүй юм ярьж байна шүү дээ. Дарга аа. 
 
Энэ чинь Их Хурлын индэр дээр тоон үзүүлэлт. Тийм ээ. Хууль санаачилж 

орж ирчхээд эдийн засгийн нөлөөлөл, нийгмийн социологийн нөлөөлөл бүх 

судалгааг хийчхээд хууль тогтоомжийн хуулийн дагуу орж ирж байх ёстой. Ажлын 
хэсэг өнөөдөр ажлаа мэддэг байх ёстой. 

 
Одоо энгийнээр би бүүр дахиад бүүр хамгийн ойрхноор нь. Энэ Туулын зам 

барьчихъя. Тийм ээ. Тэгэнгүүт тэр байгаль орчны нөлөөллийн үнэлгээг буруу 
гаргачихсан этгээдүүд ямар ялтай юм бэ л гэж асуугаад байна шүү дээ. Тэр 
хохирлыг хэзээ барагдуулах юм? Нөгөө юу шиг 30 хэд хойшилдог шүүх хурал л 
болно шүү дээ.  

 
С.Бямбацогт: Хариулъя. 4 дүгээр микрофон. 
 
Г.Энхмөнх: Хохирол учруулсан бол хохирлыг тооцно. Харин эрүүгийн 

шинж чанартай асуудал байвал Эрүүгийн тухай хуулиараа хариуцлагад 
тооцогдоод явна.  

 
Гол нь тухайн хүрээлэн буй орчинд сөрөг нөлөө үзүүлсэн эсэх асуудлыг 

тогтоосны дараа тухайн мэргэжлийн байгууллага холбогдох шинжээч нарт 
хариуцлага тооцохтой холбоотой асуудал бол Байгаль орчинд нөлөөлөх 
байдлын үнэлгээний тухай хууль, Байгаль орчныг хамгаалах тухай хуулиараа 
тогтооно.  

 
Гол нь энэ дээр хүрээлэн буй орчинд үзүүлж байгаа сөрөг нөлөөллийг 

тодорхойлоод, энэ дээрээ ямар хэмжээний хохирол үзүүлсэн байна гэдгийг бол 
тогтоох, тооцох аргачлал, хууль эрх зүй нь байж байгаа.  

 
Гагцхүү буцаан хариуцлага тооцох асуудал нь бол эрүүгийн шинж чанартай 

байвал Эрүүгийн хуулиараа шийдвэрлэх ийм зохицуулалттай байж байгаа.  
 
С.Бямбацогт: Хариултаа бичгээр өгье.  
 
Бид 2019 оны Үндсэн хуульд нэмэлт, өөрчлөлт оруулахдаа энэ байгалийн 

баялгийг ашиглахдаа иргэдийн амь нас, эрүүл мэндэд, байгаль орчинд, мал 
амьтанд эрүүл аюулгүй байх ёстой. Ийм асуудал үүсэх юм бол үүсэх эсэх талаар 
Монгол Улсын иргэд бүгд мэдэх эрхтэй гэж оруулсан. Энэ хүрээндээ тодорхой 
өөрчлөлтүүд орж байгаа.  

 
Ийм байгаль орчныг ашиглахтай холбоотой, энд нь үнэлгээ хийж үнэхээр 

эрсдэлтэй юу, эрсдэлтэй биш, хохиролтой, хохиролтой үгүй юу, хор уршиг байгаа 
юу байхгүй юу гэдэг үнэлгээ хийх гэж байгаа энэ хууль дээр тодорхой заалт, 
тодорхой хариуцлага орсон байх ёстой. Үүнийгээ тэгээд гүйцэд хариулж чадахгүй 
байгаа бол бичгээр Д.Пүрэвдаваа гишүүний асуултад бичгээр хүргүүлээрэй.  

 
Иргэдийн Үндсэн хуулиар олгогдсон байгаль орчны сөрөг нөлөөллийн 

талаар мэдэх эрх хангагдах ёстой шүү. Энэ мэдэх эрх нь хангагдсан заалт энэ 
хуульд заавал байх ёстой, орсон байх ёстой.  

Ренчинбямбын Сэддорж гишүүн асуултаа асууя. Алга байна. 
Хүрэлбаатарын Баасанжаргал гишүүн асуултаа асууя.  

 
Х.Баасанжаргал: Саяын Д.Пүрэвдаваа гишүүний асуугаад байгаа асуулт 

миний өмнөх анхны хэлэлцүүлгийн үеэр асууж байсан асуултыг л дахиад 
асуугаад байна л даа.  

 
Тэгээд үүний цаана Та бүхнийг судлаасай, хараасай, олж хараасай гэж 

хүсээд байгаа вэ гэвэл тухайн байгаль орчны нийгмийн нөлөөллийн үнэлгээг 
буруу хийсэн этгээд ямар хариуцлага хүлээх юм бэ?  

 
Тэр хүн санаатай бол мэдээж эрүүгийн хариуцлага хүлээгээд явах байх. 

Магадгүй мэргэжлийн алдаа гаргаад, хайхрамжгүй, ур чадвар нь дутагдаад үр 
дагавар нь 10 жилийн дараа гарч ирээд – 

 
ê ховор ургамлын чинь,  
ê ховор ан амьтны чинь,  
ê амьтан, ургамлын нүүдлийн чинь таслан зогсоосон, 
ê эко системд хор хохирол учруулсан – 
 

-байх юм бол өөрт нь ямар хариуцлагын систем үйлчлээд байгаа юм бэ?  
 

Хувь хүн өөрөө хариуцлага хүлээхээсээ гадна энд даатгалын систем байж 
болох уу? Сангийн систем байж болох уу? Гуравдагч хариуцлагын системүүд 
байж болох уу? Тийм зүйлүүд юу байна вэ л гэж асуугаад байгаа гэсэн үг.  
 
 Тэгэхээр энэ зах зээл чинь өөрөө, энэ байгаль орчин нийгмийн нөлөөллийн 
үнэлгээ чинь өөрөө дандаа эдийн засгийн том үр нөлөөтэй зах зээлүүд байдаг 
учраас яг энэ хариуцлагын систем нь тэр чинээгээрээ бусад улс оронд бол зөндөө 
хөгжчихсөн зөндөө сайн жишээнүүд байгаа шүү дээ.  
 
 Тэгэхээр тэр талаас нь та нарыг олж харж байна уу? Тэр талаас энэ 
хариултаа бэлдээд ирээч ээ. Ийм зүйл чинь бид нарт чухал байна л гэж асуугаад 
байгаа гэсэн үг.  
 

Яг энэ асуултад л оновчтой хариулаад өгөөч. Жишээ нь, манай хуульч 
нарын хувьд лицензээрээ хариуцлага хүлээдэг. Дээрээс нь бид даатгалтай 
байдаг.  

 
Хэрвээ миний даатгалсан даатгал тэр хүний хохирлыг барагдуулахгүй бол 

бид тэр байтугай нөхөрлөл байгуулдаг. Компани байгуулахыг хүртэл нэг хэсэг 
хориглож байсан байхгүй юу.  

 
Яагаад гэвэл компани зөвхөн өөрийнхөө хөрөнгөөр л хариуцлага хүлээдэг. 

Тэр хүн өөрийнх хүн хувийн хөрөнгөөр хариуцлага хүлээдэггүй учраас энэ нь 
өөрөө маш хариуцлагатай мэргэжил юм гэж явдаг гэсэн үг.  

 Тэгэхээр яг энэ нөгөө байгаль орчин нийгмийн нөлөөллийн үнэлгээ хийгээд 
байгаа энэ мэргэжилтнүүдийн хариуцлагын асуудлыг хэдүүлээ ярихгүй нөгөө 
талдаа эргээд төр л буруудах байхгүй юу.  
 

Гэтэл төр тэр мэргэжлийн хүнд чинь итгээд энэ ажлыг хий гээд даатгаад 
өгчхөөд байдаг. Гэтэл тэр хүн хариуцлагагүй хандсан бол тэр үүрэг хариуцлагын 
систем чинь өөрөө төр ч өөрөө энэ дээр давхар хохирч байгаа гэсэн үг. Иргэн 
хохирч байгаа гэсэн үг.  
 
 Тэгэхээр энэ систем өөрөө яаж явах вэ л гэдэг ийм гол асуулт байгаа 
байхгүй юу.  
 
 Тэгэхээр үүнийг л бид олж харж системээр нь явах ёстой гэсэн үг гэсэн үг. 
Гол тайлбар нь ерөөсөө энэ байгаад байна.  
 

Асуулт гэвэл юу вэ гэвэл энэ удаа нийгмийн нөлөөллийн үнэлгээ энэ 
нэмэлт, өөрчлөлтийн хүрээнд бол хангалттай сайн ороогүй. Түрүүн Б.Уянга 
гишүүн ярьж байна. Зарим асуудлыг нь журмаар зохицуулахаар байгаа гээд. 
 
 Ер нь бол ийм асуудлыг бол журмаар зохицуулах нь бол төдийлөн 
оновчтой биш гэдгийг бол бидний өнгөрсөн туршлага хангалттай харуулчихсан. 
Байгаль орчны яамныхан өөрсдөө сайн мэдэж байгаа. Энэ журам батлагдах гэж 
ямар их уддаг билээ. Өчнөөн олон ашиг сонирхлын асуудал гардаг гээд.  
 
 Тийм учраас цаашид энэ байгаль орчинд нөлөөлөх байдлын үнэлгээг ний 
хуулийг шинэчилсэн найруулга болгоод байгаль орчин, нийгэм, магадгүй Монгол 
Улсын онцлог антропологи соёлд нөлөөлөх ийм үнэлгээний тухай хууль гэдэг 
байдлаар ийм өргөн том дүр зургаар нь харсан, дээрээс нь нөгөө талаар нь иргэд, 
олон нийттэй зөвшилцдөг, ярилцдаг ийм зөв платформ үүсгэх ийм хууль эрх зүйн 
орчныг хэзээ бий болгох вэ? Та нар үүнийг юу гэж төлөвлөж харж байгаа вэ гэдэг 
ийм асуулт.  
 

С.Бямбацогт: Ажлын хэсэг. Болдын Уянга гишүүн хариулъя.  
 
Б.Уянга: Х.Баасанжаргал гишүүний асуултын сүүлээс нь эхлээд хариулъя. 

Миний хариулж чадахгүй асуултуудыг яамнаас хариулах байх.  
 
Байгаль орчин нийгмийн нөлөөлөл гэдэг нь дандаа хавсарга байдлаар 

олон улсад явдаг юм байна. Тэгээд уул нь бол яг энэ хууль маань бүүр 
шинэчилсэн найруулга байдлаар нэрээ хүртэл өөрчлөөд тэгээд ороод ирчихсэн 
бол хүсэл тэр байх байлаа.  

 
Гэхдээ одоо болохоороо яах вэ зүгээр агуулга дотроо нэг юмыг ингэж 

оруулаад энийгээ журмаар зохицуулъя гээд. Журмын төсөл нь бол эхний 
байдлаар бэлтгэсэн байна лээ. 

Ингээд хууль хэрэгжих хугацааг хэзээ байх вэ гэж ярьсан. Ярьж ярьж 

байгаад 8 сарын 01 гэж оруулж өгье. Ингээд COP болох гэж байгаатай 
холбоотойгоор, өөр бусад ер нь байгаль орчны бусад олон хууль явж байгаатай 
холбоотой бас яг энэ хуулийн төсөл дээр ажилласан ажлын хэсгийнхэн дэд 
ажлын хэсгийнхэн нөгөө яаман дээр байгаа мэргэжилтнүүд маань болохоороо 
журмаа эхний байдлаар бэлдчихсэн байсан учраас 8 сарын 01 гэж тавьсан 
байгаа.  
 
 Тэгэхээр 8 сарын 01 гэдэг хугацаатай Ц.Сандаг-Очир сайд энэ хугацааг 
нэлээн ярилцаж байгаад өгөх шиг болсон. Энэ хугацаандаа ямар нэгэн байдлаар 
л нийгмийн нөлөөллийн үнэлгээ хийх эхний журам гарна. Тэгээд энэ дээр нь 
бүгдээрээ анхаарлаа хандуулж явах ёстой юм билээ.  
 

Мэргэжилтэн яг хэн нэгэн алдаа гаргаад хэнд нь яаж хариуцлага үүрүүлэх 
вэ гээд.  

 
Түрүүн Д.Пүрэвдаваа гишүүний яриад байсан тэр ял эд нарыг нь бол 

мэдэхгүй байна. Энэ хуулиар болохоороо хянан магадалгаа гээд 11 дүгээр 
зүйлээрээ яг ямар хохирол үзүүлсэн юм бэ гэдгийг нь тооцож гаргаад л болчих 
юм билээ. Энэ хуулиараа.  

 
Тэгээд цаашаагаа хэрвээ тэр нь өөр янз бүрийн шинж чанартай байх юм 

бол тухайн эрүүгийнхээрээ ч юм уу, зөвшөөрлийнхөөрөө ч юм уу ингээд явна. 
Тэгэхдээ нөлөөллийн үнэлгээг хийсэн хүн нь биш байгууллага нь хариуцлага 
хүлээгээд байдаг юм билээ. Тусгай зөвшөөрлөө л цуцлүүлдэг.  
 
 Тэгэхээр үүнийг ажлын хэсгийн хүрээнд ярьж байсан юм. Цааш цаашдаа 
тухайн тэр тусгай зөвшөөрөлтэй компанид ажиллаж байсан хүмүүс компаниасаа 
гараад дахиад компани байгуулаад орчихвол яах юм. Тэр компани хариуцлага 
хүлээх биш хувь хүн нь гэхээр миний ажлын хэсэг дээр ажлын хэсгийн гишүүдийн 
хүрээнд авсан мэдээлэл дээр болохоор манайх арай л хувь хүндээ хуульчид 
магадгүй илүү хол алхчихсан байх хуульчид.  
 

Ингээд тус тусад нь лиценз өгөөд явчихсан. Яг байгаль орчны асуудал 
болохоор ингээд олон хүнийг нийлүүлж байгаад нэг компани гээд тусгай 
зөвшөөрөл өгчихсөн. Тэгээд тэд нар нь хариуцлагаа хүлээгээд, компани нь 
хариуцлагаа хүлээгээд тусгай зөвшөөрлөө цуцлуулаад.  
 
 Тэгэхээр тэр нь бол хангалттай байхгүй юм билээ. Тэгээд Байгаль орчны 
яамныхан хэрвээ та хэд маань мэргэжлийн мэргэжилтнүүддээ хэрвээ өөр 
журмаар төрийн бус байгууллагаа зөвлөл байгаад тэндээ хариуцлага хүлээлгэж 
байгаа бол тэрийгээ хариулаад өгөөрэй. Хэрвээ тийм зүйл байхгүй бол миний л 
ойлгосноор бол дандаа мэргэжлийн байгууллагын тусгай зөвшөөрлөө л 
цуцлуулаад яваад байна лээ.  

С.Бямбацогт: Ажлын хэсэг. 4 дүгээр микрофон руу хариулъя.  
 
Ш.Батбаяр: Гишүүний асуултад хариулъя. Одоогийн хүчин төгөлдөр 

мөрдөгдөж байгаа хуулиар мэргэжилтэн, мэргэжлийн байгууллага, төрийн албан 
хаагч болон төсөл хэрэгжүүлэх гэсэн 4 нэгжид тухай бүрд нь хариуцлагын 
тогтолцоо бий.  

 
Байгаль орчинд тухайн төсөлд хохирол учруулсан тохиолдолд Байгаль 

орчны тухай хуулийн 40.9-д зааснаар манай улсын салбарын байцаагч нар, 
байгаль орчны байцаагч нар тухайн нөхцөл байдал дээр дүгнэлт хийгээд энэ нь 
эрүүгийн хэрэг байна уу, иргэний хэргийн зөрчил байна уу гэдгийг тогтоогоод 
үнэлгээг гаргана.  

 
Үүний дагуу хэрвээ мэргэжлийн байгууллагын шинжээч алдаа гаргасан 

байх бол манай байгаль орчны мэдээллийн сан буюу И Ай Си дээр тухайн 
мэргэжилтний хийсэн дүгнэлтүүд бүрэн байж байгаа.  
 
 Тэгэхээр тэр хүний мэдээлэл бол нээлттэй. Ямар буруу мэдээлэл хийсэн 
бэ гэдэг нь гарна.  
 

Хэрвээ эрүүгийн хариуцлага хүлээхээр ноцтой зөрчил гаргасан бол тухайн 
хуулиараа эрүүгийн хариуцлага хүлээнэ. Байгууллага бол эрхээ цуцлуулна. Сая 
хэлсэн. 
 

С.Бямбацогт: Гүйцээгээд хариулчихъя. 4 дүгээр микрофон. 
 
Ш.Батбаяр: Төсөл хэрэгжүүлэгч маань сая хэлсэнчлэн Байгаль орчныг 

хамгаалах тухай хуулийн 49 дүгээр зүйлд зааснаар байгаль экологид хохирол 
учруулсан бол тухайн хохирлыг нөхөн төлөх ёстой.  

 
Мөн төрийн албан хаагчийн хариуцлага байгаа. Хэчнээн буруу ташаа 

мэдээлэл төрийн манай мэргэжлийн зөвлөл рүү оруулаад 45 хүний мэргэжлийн 
зөвлөлөөрөө ороод шинжээч ерөнхий шинжээч нар маань үүнийг бол санаатай, 
санамсаргүйгээр баталсан бол Төрийн албаны тухай хуулиараа болон холбогдох 
хууль журмаараа хариуцлага хүлээнэ. Ийм 4 шатлалаар бид бол хариуцлагыг 
одоогийн хуулиар хүлээлгэж байгаа.  

 
Тэгэхдээ цаашдаа энэ журам дээр “black list” гээд хар жагсаалтыг оруулах, 

хариуцлагагүйг мэргэжилтнүүдийг хар жагсаалтад оруулах компаниудыг 
хариуцлагагүй ч хар жагсаалтад оруулах асуудлыг журамд хөндөж болох юм.  

 
С.Бямбацогт: Х.Баасанжаргал гишүүн тодруулж асууя. 
 
Х.Баасанжаргал: Яах вэ, асуулт биш саналаа хэлчихье. Тэгээд ер нь ийм 

мэргэжилтнүүдийн хариуцлагагүй байдлаас болоод энэ нөгөө уул уурхайд итгэх 
итгэл нөлөөллийн үнэлгээ жинхэнээсээ хийгдэж байгаа, хариуцлагатай хийгдэж 

байгаа гэдэг энэ иргэдийн итгэл, цаашилбал иргэдийн төрд итгэх итгэлд асар 
хортой байгаад байгаа байхгүй юу.  
 
 Тэгэхээр яг энэ нөгөө мэргэжлийн хүмүүсийн хариуцлагын асуудлыг 
хариуцлагын ямар системүүд бий болгох юм? Даатгалын ямар системүүд 
үйлчилж болгох юм? Одоо хэрвээ компаниараа бол жишээ нь тэр компани 
мэргэжлийн хариуцлагын даатгалд дор хаяж ямар үнийн дүнгээр даатгуулах юм? 
Тэр нь өөрөө хийж байгаа үнэлгээтэй нь яаж уялдах юм ч гэдэг юм уу. Тийм ээ.  
 

Ийм бусад улс оронд явж байгаа зөндөө олон сайн туршлагууд байгаад 
байна. Эдгээрийг яалт үгүй энэ яам өөрөө бодлогоороо оруулж ирэхгүй болбол 
одоо ингээд л эсвэл төр, эсвэл уул уурхайн компани, тэгээд иргэн гурав 
хоорондоо ийм хэрэлддэг юм болчхоод байгаа байхгүй юу. Тэгээд л хэнийх нь 
зөв нь мэдэгдэхгүй. Тэгээд энэ дунд хамгийн гол үүрэг гүйцэтгэгч явах ёстой 
хүмүүс бол дандаа мэргэжилтнүүд шүү дээ.  
 
 Тэгэхээр мэргэжилтнийг нь... /минут дуусав/ 
 

С.Бямбацогт: Үг хэллээ. Баярлалаа. 
 
Дамдинсүрэнгийн Жаргалсайхан гишүүн асуултаа асууя.  
 
Д.Жаргалсайхан: Энэ хуулийн өөрчлөлтүүдийг зарим зүйлийг бол 

дэмжихгүй байна.  
 
Яагаад вэ гэхээр төрөөс явуулж байгаа бодлого үйл ажиллагаа 

ойлгомжтой. Хариуцлагатай уул уурхай. Пээрээс нь Монгол Улсын эдийн засгийг 
тогтвортой авч явах асуудал бол чухал байгаа. Гэсэн хэдий ч орон нутаг дээр 
очиход бол ард иргэд мэдээлэлгүй. Тэгээд дээрээс нь байгаль орчин нөлөөлөл. 
Тэгээд л ард иргэдэд хүртэж байгаа ашиг, орж байгаа хөрөнгө оруулалтууд 
тодорхой биш байдаг учраас үл ойлголцох асуудал бол маш их гардаг.  

 
Гэтэл энэ хууль маань яг тэр үл ойлголцлыг л ингээд л татаад л орж ирж 

байгаа юм. Жишээ нь, яг сумтай харьцдаг нэг харьцаа нь юу вэ гэхээр байгаль 
орчны менежментийн төлөвлөгөө байгаа юм. Сум бүрд очиж ард иргэдтэй нь 
уулзаж тэр төлөвлөгөөгөө батлуулж, ямар ажлууд хийсэн юм, хийгээгүй гэдгээ 
ингээд. Гэтэл энэ асуудал ингээд байхгүй болж байгаа юм. Энэ хуулиар.  
 
 Тэгэхээр дахиад л нөгөө ард иргэд маань, нөгөө сум орон нутагт маань энэ 
үйл ажиллагаа, аж ахуйн нэгж, төрийн гээд энэ гурван хоорондын хамтын 
ажиллагаа бол дахиад л холдох нэгэндээ итгэх итгэлгүй болж эхэлж байгаа юм.  
 
 Тэгэхээр бидний энэ хуулийн төсөл юу харагдаж байна гэхээр нэг хүчээр 
юмыг авч явах гэсэн юм. Дахиад л нөгөө ард иргэддээ итгэхэд мэдээлэл хүргэхгүй 
байх ийм нэг үүдийг л нээж байна л даа.  

Тэгээд яах гэж ийм хатуу ийм байдлыг бид ер нь яах цаашдаа ер нь сонгох 
ёстой юм. Тийм ээ. Уг нь бид харилцан ойлголцох, тэр ард иргэдэд ямар үр ашиг 
очих юм, яаж байгаль орчны энэ нөлөөлөлд тэр ард иргэдийг хүргэхгүй байх юм 
гээд ийм хамтын ажиллагаануудыг сайжруулж байж л энэ бидний энэ хоорондын 
тэмцэлд энэ үйл ажиллагаа чинь багасна шүү дээ. Гэтэл энэ хуулиараа бол л яг 
энэ асуудлыг ингээд л дэвэргээд л орж ирж байна л даа. Үүнийг нэг хариулчих.  

 
Яагаад нэг жил бүр менежментийн төлөвлөгөөг хасаж орж ирж байгаа юм.  
 
Дараагийн асуудал бол мөн нөлөөллийн бүсэд байгаа ард иргэд ба багийн 

иргэдийн Нийтийн Хурлаар байгаль орчны нарийвчилсан үнэлгээг хийдэг л дээ. 
Гэтэл үүнийг авахгүйгээр орж ирж байгаа. Хасаж орж ирж байгаа юм. 
 
 Ер нь цаашдаа энэ газар нутаг дээр энэ малчин өрх, энэ айл өрх, тэр 
бэлчээрийн даац хэтэрчихсэн ийм нөхцөлд амьдарч байгаа өрхүүд маань тэгээд 
яах юм. Дээрээс нь ингээд бид бүгдийг шийдээд явдаг. Тэд нарын оролцох 
оролцоо, хэлэх үг, хамгаалах, байгаль орчин, тэр газар нутагтаа эзэн байх 
асуудал тэгээд байхгүй болох юм уу гэсэн ийм хоёр асуултыг хариулж өгөөч.  
 

Энд бол үнэхээр цаашдаа бидний энэ уул уурхай, энэ хариуцлагагүй уул 
уурхай дээрээс нь төрд итгэх итгэл бол ард иргэд дээр бол байхгүй болно шүү. 
Энэ хоёр хариултыг авъя. Тэгээд дахиж нэмж тодруулъя.  

 
С.Бямбацогт: Ажлын ажлын хэсэг хариулъя. Б.Уянга гишүүн. 
 
Б.Уянга: Д.Жаргалсайхан гишүүн энэ асуултуудыг өнөөдөр чуулган дээр 

асууж байгаа нь их сайн хэрэг боллоо.  
 
Зарим гишүүдээс яг таных шиг асуулт асуугдаад байгаа юм. Байгаль орчны 

менежментийн төлөвлөгөө байхгүй болох гэж байгаа юм уу. Жил болгон 
батлуулдаг нь байхгүй болох гэж байгаа юм уу. Байгаа шүү дээ. Хэвээрээ.  

 
Тэгээд тэрийг асууж байгаа нь манай энэ засгаас орж ирсэн хуулийн 

төслийн 9.4 гэсэн энэ заалт нь Засгийн газрын гишүүн менежментийн 
төлөвлөгөөгөө боловсруулах, хянан батлах, тайлагнах журам, аргачлалыг 
батална гэсэн заалт байгаа байхгүй юу.  

 
Үүнийгээ ажлын хэсэг найруулаад хэрвээ нарийвчилсан төлөвлөгөө гээд 

аль хэдийн 5 жилээр баталчихсан төлөвлөгөө байвал дахин жил жил нь тэр 
хүснэгтээ хуваагаад батлуулахаа л больчихъё гэж байгаа юм. Түүнээс биш жил 
болгоны тайлан хэвээрээ. Хайгуулын тусгай зөвшөөрлүүд жил болгоны 
төлөвлөгөө хэвээрээ.  

 
Харин нарийвчилсан төлөвлөгөөг бол хамаагүй бага төслүүд, яг үйл 

ажиллагаагаа явуулж байгаа төслүүд л хийж байгаа юм. Тэр нь нарийвчилсан 
үнэлгээгээ хийхдээ 5 жилээр төлөвлөгөөгөө аль хэдийн батлуулчхаад жил болгон 

яг тэр хүснэгтээ хуваагаад дахин гарын үсэг авдаг байсан процессыг болиулъя 
гэсэн ярианууд ажлын хэсэг дээр яригдаж байсан болохоос яг энэ 9.4 бол энэ 
журмаа боловсруулах хүрээг нь л тодруулж өгсөн.  
 
 Тэгэхээр Д.Жаргалсайхан гишүүн энэ дээр ерөөсөө санаа зовох хэрэггүй. 
Байгаль орчны менежментийн төлөвлөгөөндөө дурдсан тэр нөхөн сэргээлтийн 
зардлынхаа 50 хувь нь жил болгондоо суугаад явна. Харин нарийвчилсан 
үнэлгээтэй байлаа ч гэсэн 5 жилээр менежментийн төлөвлөгөө нь батлагдчихаад 
тэр нь жил болгон хэрвээ өөрчлөгдөхгүй бол явах хэдий ч хэрвээ өөрчлөлт орох 
юм бол заавал тэрийгээ дахин хянуулж батлуул гэсэн зүйлүүд ажлын хэсэг дээр 
яригдаж байсан нь ингээд манай гишүүд нэлээн анхааралтай сонсчихсон байгаад 
байгаа юм.  
 

Багийн иргэдийн Нийтийн Хуралтай холбоотой заалтыг 10.5 байгаа. 
Маргааш бид хураах байх. Гүйцээн боловсруулах аваад хураасан байгаа. Одоо 
оруулж ирж байгаа нь болохоороо яг энэ нөлөөллийн үнэлгээ, тайлангаа төсөл 
хэрэгжүүлэгч үнэлгээ хийсэн мэргэжлийн байгууллага хамтраад төслийн 
нөлөөлөлд өртөх иргэдэд танилцуулна. 

 
Дээр нь баг хорооны иргэдийн Нийтийн Хурлын даргад хүсэлт илгээнэ. Бид 

тайлангаа гаргачихлаа. Танилцуулъя гээд. Тэгэнгүүт 30 хоногийн дотор уг 
асуудлаар хурлаа хуралдуулаад өгөөч гэж байгаа юм. Хурал хуралдуулах 
зохицуулалт бол угаасаа нэгжийн тухай засаг захиргаа нут нутаг дэвсгэр түүний 
нэгжийн тухай хуулиараа явчхаж байгаа.  
 
 Тэгэхээр өнөө үнэлгээний хууль дээр болохоор ямартай ч та хэд хурлаа 
хуралдуулаад өгөөч гээд хүсэлтээ өгөх хугацааг нь 30 хоногоор зааж өгөөд 
хуралдангуут нь ороод танилцуулаад саналаа авъя л гэсэн. Ийм байдлаар 10-ын 
тов гүйцээн боловсруулагдаж орж ирсэн. Гишүүн ээ. 
 

С.Бямбацогт: Д.Жаргалсайхан гишүүн тодруулъя.  
 
Д.Жаргалсайхан: Жил бүр менежментийн төлөвлөгөө батлуулахгүй бол 

нөгөө Ашигт малтмалын тухай хууль дээр бол эцсийн цуцлагдах үндэслэл болдог 
юм.  
 
 Тэгэхээр аж ахуйн нэгжүүд л бол ингээд л ямар нэгэн байдлаар ингээд л 
орон нутагтай хамтын ажиллагаагаа сайжруулах харилцан ойлголцох гэсэн 
ойлголцлууд явдаг байхгүй юу. Гэтэл энэ ойлголцол байхгүй болж байгаа юм 
үндсэндээ бол.  
 
 Тэгэхээр энэн дээр би 9.4 дээр бол жил ээд нэмчих. Тэгвэл жил бүр гээд 
нэмчих. Жил бүр гэдэг үгийг нь л авчхаад байгаа байхгүй юу.  

 Тэгэхээр энэ чинь нэг удаа батлуулаад л алга болно. Тэгээд хайгуул 
хийхгүй. Тэгээд дараа нь ашиглалт авах л асуудал руу явах гээд байгаа байхгүй 
юу.  
 
 Тэгэхээр энэ цаана цаанаа юу ярьж байна гэхээр Эрдэс баялгийн 
зөвлөлөөр ороход батлагдсан баталгаатай хийгдсэн яг ийм ажлын юу гэдэг юм 
өрөмдлөгийн ийм юугаар л Эрдэс баялгийн зөвлөл рүү ордог биз дээ. Гэтэл 
үнэхээр бидний хувьд өнөөдөр ямар асуудлууд гараад байгаа вэ гэхээр яг 
хайгуул нь нэг тодорхой биш. Тийм ээ.  
 

С.Бямбацогт: Б.Уянга гишүүн хариулъя.  
 
Б.Уянга: Д.Жаргалсайхан гишүүн хайгуулын тусгай зөвшөөрлүүдийг 

хөндөж байх шиг байна.  
 
Хайгуулын тусгай зөвшөөрөл дээр болохоороо нарийвчилсан үнэлгээ 

хийгддэггүй. Ерөнхий үнэлгээ л хийгдэж байгаа. Тэгээд таны түрүүний хэлсэнчлэн 
Ашигт малтмалын тухай хуулиараа зохицуулагдаад явна. Жил болгон 
менежментийн төлөвлөгөө хайгуулын тусгай зөвшөөрлүүд батлуулаад 
эзэмшигчид батлуулаад даад тэгээд нөхөн сэргээлтийнхээ 50 хувийг барьцаанд 
хийдэг нь болохоороо угаасаа Ашигт малтмалын тухай хуулиараа. 

 
Энэ нөлөөллийн үнэлгээний хуулийг дагаад Ашигт малтмалын хууль орж 

ирээгүй учраас тэр зохицуулалтыг огт хөндөөгүй хэвээрээ байгаа. Гишүүн ээ.  
 
С.Бямбацогт: Д.Жаргалсайхан гишүүн тодруулъя.  
 
Д.Жаргалсайхан. Би бол ингэж яриад байгаа юм. Менежментийн 

төлөвлөгөө чинь өөрөө жил бүр гэдгийг би хэлээд байгаа байхгүй юу. Жил бүрээр 
оруулчих. Хайгуулаа хийхгүй тэгээд жил бүр менежментийн төлөвлөгөө 
батлуулахгүйгээр явах юм бол лиценз цуцлагдах үндэслэл болж байгаа шүү дээ. 
Тэгээд ийм лобби орж ирж байна уу л гэж хараад байхгүй юу. Үүний цаана юу вэ 
гэхээр орон нутаг сум орон нутагтай харьцдаг харьцаа байхгүй болж байна.  

 
Үндсэндээ юу хэлэх гэж байна гэхээр ер нь Эрдэс баялгийн зөвлөл дээр 

бол бидний хувьд хайгуул хийгээгүй нэг баахан хий хоосон цааснууд орж ирээд 
батлагдаад байна. Энэ нь цаашаа дамлагдаж зарагдаад байна. Тэгээд дараа нь 
нэг баахан уул ажлын төлөвлөгөө гараад үйл ажиллагаа явуулахаар нь юм 
гардаггүй. Тэгээд аж ахуйн нэгж дампуурдаг. Ийм эрсдэлүүд гараад байгаа 
байхгүй юу. Орон нутаг дээр жишээ нь.  
 
 Тэгэхээр энэ эрсдэлийг хаах үүднээс бол жил бүрийн тэр менежментийн 
төлөвлөгөөг бол баталж байх ёстой, хийж байх ёстой. Тэгж байж тэр сум орон 
нутагтаа хайгуулаа буюу бусад үйл ажиллагаагаа явуулж байж энэ гарын үсгээ 
тэр эздээс нь авах ёстой гэж хэлээд байгаа байхгүй юу. Миний хувьд.  

С.Бямбацогт: Ц.Сандаг-Очир сайд хариулъя. 
 
Ц.Сандаг-Очир: Д.Жаргалсайхан гишүүний асуултад хариулъя. 
 
Манай Засгийн газар “Чөлөөлье” гээд аяныг эхлүүлээд явж байгаа. Энэ бол 

иргэн, аж ахуйн нэгжүүдэд төрөөс үзүүлж байгаа үйлчилгээг аль болох түргэн 
шуурхай, хүнд сурталгүй ийм болгоё гэж байгаа. Ингээд уул уурхай, хөдөө аж 
ахуй, зам тээвэр барилгын энэ томоохон төсөл, хөтөлбөрүүд хэрэгжихээр мэдээж 
ерөнхий үнэлгээ хийж байна, нарийвчилсан үнэлгээ хийж байна. Нарийвч байгаль 
орчны менежментийн төлөвлөгөө бол мөрдөгдөж байгаа хуулиар жил болгон аж 
ахуйн нэгжүүдээс авч байгаа. Хийлгэж байгаа. Тэр нь юу байна гэхээр ерөөсөө 
нарийвчилсан үнэлгээг 5 жилийн хугацаанд ингээд нэг, энэ жилд нь 2026 онд нь, 
2027 онд нь, 2028 онд нь хийж хэрэгжүүлэх ажлыг л хэлж байгаа шүү дээ. 
Менежментийн төлөвлөгөөгөөр. Тэгээд жил болгон манай яаман дээр байгаа аж 
ахуйн нэгжүүдийг менежментийн төлөвлөгөөгөө батлуул гээд доод тал нь 3, 4 
сараас авхуулаад дээд тал нь 2 жил орчим хугацаанд. Ингээд үндсэндээ аж ахуйн 
нэгжүүдийг маш... /минут дуусав/ 

 
С.Бямбацогт: Гүйцээгээд хариулчихъя. Ц.Сандаг-Очир сайд. 
 
Ц.Сандаг-Очир: Ингэж аж ахуйн нэгжүүдийг ингэж хүнд суртал үзүүлж. 

Ингэж зөвхөн тэр нарийвчилсан үнэлгээг менежментийн төлөвлөгөө ингээд жил 
жилийн төлөвлөгөөг баталж өгөхийн хооронд аж ахуйн нэгжүүдэд маш хүнд 
суртал болж байгаа юм.  
 
 Тийм учраас ийм хүнд суртлуудыг арилгах үүднээс, аж ахуйн нэгжүүдэд энэ 
шат дараалалтай байдлыг арилгах үүднээс энэ менежментийн төлөвлөгөөг жил 
бүр биш 5 жил тутам тэгэхдээ 2 жилд нь аудитын дүгнэлтээр хяналт шалгалтаа 
хийгээд л явж байгаа шүү дээ.  
 
 Тийм учраас энэ аж ахуйн нэгжүүдэд аль болох төрийн энэ хүнд суртлыг 
түргэн шуурхай болгох, үйл ажиллагааг саад тээг хотгор багатай байх ийм 
үүднээс л манай энэ хуулийн бас нэг шинэчлэлийнх нь гэдэг юм уу, гол зорилгынх 
нь нэг агуулга нь энд чиглэгдэж байгаа шүү дээ.  
 
 Тийм учраас үүнийг аж ахуйн нэгжүүд бол маш сайн дэмжиж байгаа.  
 

С.Бямбацогт: Ажлын хэсэг нэмж хариулъя. Б.Уянга гишүүн.  
 
Б.Уянга: Сая сайдын хэлсэн агуулга болохоороо зөвхөн нарийвчилсан 

үнэлгээтэй төслүүд юм. Тэр нь ашиглалтын тусгай зөвшөөрөлтэй гэсэн үг. Та 
болохоороо би ойлгохдоо хайгуулын тусгай зөвшөөрлийг нь жил болгон 
баталдгийг яриад байна гэж ойлгосон. Тэгээд та Ашигт малтмалын тухай хууль 
дээр байгаа нөгөө цуцлах үндэслэлийг хэлсэн.  

 Тэгэхээр нөгөө Ашигт малтмалын тухай хуулийн зохицуулалтыг яриад 
байгаа байхгүй юу. Ашигт малтмалын тухай хууль ерөөсөө дагаж энэ хуулийг орж 
ирээгүй учраас тэр хэвээрээ байгаа. Хайгуулын тусгай зөвшөөрөл эзэмшигчид 
бол жил болгон менежментийн төлөвлөгөөгөө батлуулаад, жил болгон 
тайлагнаад явна.  
 

Ашиглалтын тусгай зөвшөөрөл эзэмшин буюу нарийвчилсан үнэлгээгээ 
хийлгэчихсэн хүмүүс нь компаниуд нь болохоороо 5 жилийнхээ төлөвлөгөөнд нэг 
дор батлагдчихсан. Өөрчлөлт орвол тэрийгээ дахин батална. Гэхдээ жил болгон 
тайлангаа өгдөг нь хэвээрээ.  
 
 Тэгэхээр ашиглалтын хууль бол ерөөсөө хөндөгдөөгүй хэвээрээ л байгаа 
гэсэн үг.  
 
 С.Бямбацогт: Тэгэхээр Д.Жаргалсайхан гишүүн бол хүнд сурталтай 
байгаад байна. Хүнд сурталгүй болгоё гэж асуугаад тэгээд байнга жил болгон 
байгаль орчны үнэлгээ хийлгэж тайлангаа өгөх чинь зөв юм уу гээд байдаг. Энэ 
талд нь болохоор зөв шүү дээ.  
 

Хэвээрээ байгааг хариулаад байх шиг л байх юм. Үүнийгээ цаашдаа ер нь 
Засгийн газрын бодлого чөлөөлье гэж байгаа. Тэгээд л нэг төрийн эрхтэн 
мэдэлтэн гарын үсэг зурдаггүй нөхдүүд тийм үнэлгээг бид зөвшөөрөл өгөх ёстой, 
ийм тайланг авах ёстой, үүнийг чинь авах авна, авахгүй, батална, батлахгүй гээд 
л цаад талд нь гарын үсгээ үнэлж авлигал шан харамж асуудал үүсдэг. Үүнийг 
чинь л алга болгох гээд байгаа шүү дээ.  
 
 Тийм болохоор тэр Ашигт малтмалын тухай хууль удахгүй Их Хуралд орж 
ирэх байх. Тэр үед нь наад Б.Уянга гишүүн ажлын хэсэг наад байгаа тэр хүнд 
суртлуудыг нь авч хаяарай. Энэ талдаа анхаарах ёстой шүү. Үүнийг манай 
Тамгын газраас анхааралдаа авах ёстой.  
 

Ерөөсөө л хүнд суртлуудаас хүнд суртлаар дамжуулж гарын үсгээ үнэлж 
авлигал шан харамж авдаг. Үүнийг л бид таслан зогсоомоор байгаа юм. Энэ рүү 
чиглэсэн бодлогыг Засгийн газар байнга ярьж байгаа Улсын Их Хурал ч гэсэн энэ 
рүү чиглэсэн бодлогыг хуульчилж батлах ёстой.  

 
Үүнд л энэ бодлогодоо л нийцүүлсэн хууль батлах ёстой бид. Эндээ онцгой 

анхаарч ажиллацгаая гишүүд ээ.  
 
Ингээд Их Хурлын гишүүд асуулт асууж, хариулт авч дууслаа. /алх цохив/ 
 
Байнгын хорооноос гаргасан зарчмын зөрүүтэй саналуудаар санал 

хураалт явуулах ёстой. Санал хураалтыг Баасан гарагийн үдээс өмнөх чуулганы 
нэгдсэн хуралдаанаар хураана. Хойшлууллаа. /алх цохив/ 

 



МОНГОЛ УЛСЫН ИХ ХУРЛЫН ЧУУЛГАНЫ НЭГДСЭН 
ХУРАЛДААНЫ ТЭМДЭГЛЭЛ 

2026 ОНЫ 05 ДУГААР САРЫН 14-НИЙ ӨДӨР, ПҮРЭВ ГАРАГ 
“ИХ ХУРАЛДАЙ” ТАНХИМ 

 

 

153 

Дараагийн асуудалдаа оръё. С.Одонтуяа гишүүн өргөн барьсан хуулиа 
сайд байхдаа тэгээд гараад явчих юм уу.  

 

Зургаа.Улсын дээд шүүхийн шүүгчид нэр дэвшигчийг  
танилцуулах тухай 

 
Дараагийн асуудалдаа оръё. Улсын дээд шүүхийн шүүгчид нэр дэвшигчийг 

танилцуулна.  
 
Нэр дэвшигчийн талаарх танилцуулгыг Шүүхийн ерөнхий зөвлөлийн дарга 

Пунцагийн Золзаяа танилцуулна.  
 
Ажлын хэсгийг орж ирэхийг урьж байна. Шүүхийн ерөнхий зөвлөлийн 

гишүүн. Шүүхийн ерөнхий зөвлөлийн дарга Пунцагийн Золзаяа таныг индэрт 
урьж байна.  

 
Наашаа энэ индэр лүү. 
 
П.Золзаяа: Та бүхэнд энэ өдрийн мэндийг хүргэе.  
 
Монгол Улсын Үндсэн хуулийн 51 дүгээр зүйлийн 2 дахь хэсэг, Шүүхийн 

тухай хуулийн 35 дугаар зүйлийн 35.1 дэх хэсэгт зааснаар хяналтын шатын 
шүүхийн сул орон тоонд тэнцсэн нэр дэвшигчийг Та бүхэнд танилцуулах гэж 
байна. 

 
Төмөрбаатар овогтой Өсөхбаяр 1976 онд Сүхбаатар аймгийн Баруун-Урт 

сумд төрсөн. 50 настай. Эрэгтэй. Ам бүл 5 . 
 
1984-1994 онд Сүхбаатар аймгийн 1 дүгээр бүрэн дунд сургууль, 
1995-1999 онд Их засаг их сургуульд эрх зүйч, бакалавраар, 
2020 онд МУИС-ийн Хууль зүйн сургуульд Хууль зүйн магистрын зэргийг 

хамгаалсан байна.  
 
2000 оноос эхлэн шүүхэд ажиллаж эхэлсэн. Шүүхийн жижүүр, нарийн 

бичгийн дарга, шүүгчийн туслах, шинжээч зэрэг ажлуудыг хийж байгаад 2006 онд 
Баянзүрх дүүргийн шүүхийн шүүгчээр анх томилогдож ажилласан байна.  

 
Ингээд 2006-2009 онд Баянзүрх дүүргийн шүүхийн шүүхэд шүүгч, 
2009-2012 онд Баянгол дүүргийн шүүхэд шүүгч, 
2012-2013 онд Нийслэлийн давж заалдах шатын шүүхийн шүүгч, 
2013-2015 онд Эрүүгийн хэргийн давж заалдах шатын 10 дугаар шүүхийн 

шүүгч, 

2015-2018 оны хооронд Нийслэлийн Эрүүгийн хэргийн давж заалдах 
шатын шүүхийн Ерөнхий шүүгч. 

 
Ингээд 2018 оноос хойш одоог хүртэл тус шүүхэд шүүгчээр ажиллаж байна.  
 
Ингээд нийтдээ төрийн албанд 26 жил ажилласан. Шүүгчээр 20 жил 01 сар. 

Үүнээс давж заалдах шатын шүүхэд 13 жил 4 сар ажилласан байна.  
 
Хуульд заасан шалгуурыг бол хангасан байна. Хууль зүйн дээд 

боловсролтой. Насны хувьд 35 нас хүрсэн. Эрүүгийн хариуцлага хүлээж 
байгаагүй. Шүүгчээр ажиллахад ямар нэгэн харшлах сэтгэцийн болон ийм 
шалтгаан байхгүй.  

 
Хуульчийн мэргэжлийн үйл ажиллагаа эрхлэх зөвшөөрөлтэй. Хүчин 

төгөлдөр байгаа. 
 
Шүүгчээр ажиллах мэдлэг чадвар, ёс зүйн хувьд сая шалгалтаа өгсөн 

байна.  
 
Мэргэжлээрээ 10-аас доошгүй жил ажилласан. Энэ шалгуурыг хангасан.  
 
Сүүлийн 6 жил улс төрийн болон улс төрийн намын удирдах албан тушаал 

эрхэлж байгаагүй.  
 
Монгол Улсын шүүхийн тухай хуулийн 31.6-д Улсын дээд шүүхийн нийт 

шүүгчийн гуравны хоёроос доошгүй нь энэ хуулийн 31.4.1-д заасан шүүгч байна 
гэж заасан.  

 
Энэ шаардлагад нийцэж байгаа.  
 
Ингээд сонгон шалгаруулалтад шалгаруулалтаар хууль зүйн мэдлэг 

чадварын шалгалтад 51.29 оноо, мэргэшил, ёс зүй, зан төлөвийн шалгалтад 
27.43 оноо, нийт 78.72 оноо авч тэнцэн нэгдүгээрт эрэмбэлэгдсэн болохыг 
Шүүхийн ерөнхий зөвлөлийн 2026 оны 73 дугаар тогтоолоор баталсан.  

 
Ингээд Монгол Улсын Үндсэн хуулийн 51 дүгээр зүйлийн 2 дахь хэсэг, 

Монгол Улсын шүүхийн тухай хуулийн 35.1 дэх хэсэгт заасныг баримтлан 
хяналтын шатын шүүхийн шүүгчийн сул орон тооны сонгон шалгаруулалтад 
нэгдүгээрт эрэмбэл дэгдсэн нэр дэвшигч Төмөрбаатарын Өсөхбаярыг Монгол 
Улсын Дээд шүүхийн шүүгчээр томилуулах саналыг Монгол Улсын Их Хуралд 
танилцуулж байна.  

 
С.Бямбацогт: П.Золзаяа даргад баярлалаа.  
 
Одоо Хууль зүйн байнгын хорооны санал, дүгнэлтийг Улсын Их Хурлын 

гишүүн Оюунсайханы Алтангэрэл танилцуулна.  

Таныг индэрт урьж байна. 
 
О.Алтангэрэл: Улсын Их Хурлын дарга, Эрхэм гишүүд ээ,  
 
Монгол Улсын Их Хурлын чуулганы хуралдааны дэгийн тухай хуулийн 106 

дугаар дуу зүйлийн 106.1 дэх хэсэгт Улсын дээд шүүхийн шүүгчийн сонгон 
шалгаруулалт тэнцсэн нэр дэвшигчдийн танилцуулгыг Шүүхийн ерөнхий зөвлөл 
Улсын Их Хуралд ирүүлнэ гэж заасны дагуу Шүүхийн ерөнхий зөвлөлөөс нэр 
дэвшигч Төмөрбаатарын Өсөхбаярын танилцуулгыг 2026 оны 05 дугаар сарын 
01-ний өдөр Улсын Их Хуралд ирүүлсэн. 

 
Монгол Улсын Их Хурлын чуулганы хуралдааны дэгийн тухай хуулийн 106 

дугаар зүйлийн 106.2 дахь хэсэгт заасны дагуу Хууль зүйн байнгын хорооны 
хуралдаанд нэр дэвшигч Төмөрбаатарын Өсөхбаярыг Шүүхийн ерөнхий 
зөвлөлийн дарга Пунцагийн Золзаяа танилцуулсан болно.  

 
Байнгын хорооны хуралдаанаар Улсын Их Хурлын гишүүн П.Сайнзориг 

сонгон шалгаруулалтын үйл явц, сонгон шалгаруулалтад оролцогчдын талаар, 
орон нутгийн шүүхийн захиргааны ажилтны орон тоо ажиллах нөхцөлийн талаар, 
Улсын Их Хурлын гишүүн О.Алтангэрэл Нэр дэвшигчээс хууль тогтоомжийн төсөл 
боловсруулах боловсронгуй болгох ажлын мэдлэг, туршлагатай эсэх, шүүн 
таслах ажиллагааны чанарыг хэрхэн сайжруулах талаар, Улсын Их Хурлын 
гишүүн Д.Ганбат Шүүхийн бие даасан хараат бус байдлыг хангаж бэхжүүлэх 
хүрээнд баримтлах бодлого, шүүгчийн ёс зүйн асуудлыг хуулиар зохицуулсан 
эсэх талаар, Улсын Их Хурлын гишүүн Л.Соронзонболд шүүхийн үйл ажиллагаа 
эрх зүйн байдалтай холбоотой нэн яаралтай шийдвэрлэх асуудлын талаар тус 
тус асуулт асууж хариулт авсан болно.  

 
Улсын Их Хурлын эрхэм гишүүд ээ, 
 
Монгол Улсын дээд шүүхийн шүүгчид нэр дэвшигчтэй танилцсан талаар 

Хууль зүйн байнгын хорооны санал, дүгнэлтийг Та бүхэнд танилцууллаа.  
 
Анхаарал тавьсанд баярлалаа.  
 
С.Бямбацогт: О.Алтангэрэл гишүүнд баярлалаа.  
 
Чуулганы нэгдсэн хуралдааны танхимд нэр дэвшигч Төмөрбаатарын 

Өсөхбаяр хүрэлцэн ирсэн байна.  
 
Шүүхийн ерөнхий зөвлөлийн дарга болон нэр дэвшигчээс асуулт асууж, үг 

хэлэх Их Хурлын гишүүд нэрсээ өгнө үү. Ж.Батсуурь гишүүнээр тасаллаа. 
Уучлаарай. Ирцийн дарааллаараа Аюушийн Ариунзаяа гишүүн асуултаа асууя, 
үгээ хэлье.  

А.Ариунзаяа: Би нэр дэвшигчийг дэмжиж байгаа.  
 
Би зүгээр энэ завшааныг ашиглан нэг юм асуух гэсэн юм. Өнөөдөр нэн 

ялангуяа зарим хэвлэл мэдээллийн байгууллага, сэтгүүлчид биднээс морины 
уралдаанд оролцсон хүүхэд гэмтсэн байна. Тэгээд энэ талаар эмэгтэй гишүүд юу 
гэж бодож байна вэ гээд ийм асуулт асуугаад байна л даа.  

 
Тэгээд яг энэ морины уралдаантай холбоотой ялангуяа Х.Баасанжаргал, 

мөн түүнчлэн миний бие жилийн өмнө шүү дээ Д.Оюун-Эрдэнэ Ерөнхий сайдын 
Засгийн газрын үед энэ хаврын уралдааныг нээх гэж байгаа ийм шийдвэр яг 
гаргах гээд яригдаад, шийдвэр гаргаад хүн тэр нь албажаагүй байхад нь ер нь 05 
сарын 01-нээс 10 сарын 01-ний хооронд зөвшөөрөгдсөн.  

 
Харин 10 сарын 01-нээс 05 сарын 01-нийг хүртэл энэ уралдааныг өвлийн, 

хаврын уралдааныг Дээд шүүхийн шийдвэрээр мөн хүүхдийн эрхийн зөрчил мөн 
юм. Үүнийг шийдвэрлэж хориглох ёстой гэсэн ийм шийдвэрийг 2019 онд гаргаж 
байсан. Тэгээд энэ Дээд шүүхийн шийдвэр хүчин төгөлдөр мөрдөгдөж байгаа.  

 
Тийм ээ. Хүүхдүүд гэмтдэг. Тийм ээ. Тэгээд өнөөдөр биднээс ийм асуулт 

асуух нь зохимжгүй байхгүй юу. Хүүхдүүд гэмтдэг. Нэн ялангуяа өвөл, хаврын яг 
энэ хүйтний, ялангуяа хамгийн сүүлийн Дүнжингаравын уралдааны дүрс зураг 
сошиал дээр ч гэсэн маш ихээр байдаг. Та бүхэн санаж байгаа бол. Ийм цаг үед, 
бороотой үед хүүхдүүд гэмтдэг юм.  

 
Ийм учраас урин дулаан цагтаа, зундаа сайхан өв уламжлалаа хадгалаад, 

хүүхдүүдийнхээ хамгаалалтын хэрэгслийг нь сайн хангаад, ингээд уралдаандаа 
уралдах энэ өв соёлоо бид хүндэтгээд аль болох хадгалаад ингээд явахыг хичээж 
байгаа.  

 
Гэтэл яг энэ асуудлыг яах вэ нөгөө Дээд шүүхийн шийдвэр байгаа учраас. 

Ялангуяа энэ чинь Үндсэн хуулиар байгаа шүү дээ. 
 
 үндсэн хуулийн 4 дээр шүүх эрх мэдэл, 47 дугаар зүйл. Тийм ээ. 50 дугаар 
зүйл. Нэн ялангуяа 50 дээр Улсын дээд шүүхийн шийдвэр эцсийнх байна. Үүнийг 
бүх шүүх, бусад этгээд заавал биелүүлнэ гэсэн ийм шийдэл байдаг. Тийм үү. Ийм 
Үндсэн хууль шүү дээ. Үндсэн хууль дээр байгаа байхгүй юу.  
 

Тэгээд зарим гишүүд хууль өргөн барина гээд яриад байх юм. Эсвэл 
Х.Баасанжаргал л өөрөө дур мэдэж өв соёлоо үгүйсгэж энэ морины уралдааныг 
болиулах гээд байгаа юм уу. Би ердөөсөө огт ойлгохгүй байгаад байгаа байхгүй 
юу.  

 
Тэгээд энэ Дээд шүүх ийм шийдвэр гаргасан юм бол энэ дээрээ үүнийг 

мөрдөх ёстой. Ямар учраас гаргасан юм. Цаашдаа байх юм уу, байхгүй юм уу яах 
юм гэдгийгээ энэ Дээд шүүх өөрөө тайлбарлаж олон нийтийн эргэлзээг тайлж 

болдоггүй юм болов уу? Тэгэхгүй бол их тийм сонин учир битүүлэг л асуудал 
болоод байна л даа.  

 
Эсвэл энэ Дээд шүүхийн шийдвэрээ эргэж Дээд шүүх нь өөрөө хүчингүй 

болгох гэж үзээд байгаа юм болов уу?  
 
С.Бямбацогт: Нэр дэвшигч Т.Өсөхбаяр хариулъя. Индрийн 4 дүгээр 

микрофон. 
 
Улсын дээд шүүхийн шүүгчид нэр дэвшигч Т.Өсөхбаяр Та бүхэнд энэ 

өдрийн мэндийг хүргэе. А.Ариунзаяа гишүүний асуултад хариулъя.  
 
Энэ хэрэг тухайн тохиолдлыг шийдвэрлэсэн нөхцөл байдал нь нийтлэг ийм 

морины уралдаан зохион байгуулахтай цаг хугацаатай холбоотой асуудал 
хөндсөн Захиргааны хэргийн шүүхийн шийдвэр байна.  

 
Захиргааны хэргийн энэ шийдвэртэй бол би танилцаагүй. Гэхдээ мөн энэ 

олон нийтийн хэвлэл мэдээллийн хэрэгслээр явсан мэдээллийн хүрээнд 
мэдээлэлтэй, ойлголттой байгаа.  

 
Морин уралдааныг 10 сарын 01-нээс 05 сарын 01-нд хүртэл хугацаанд бол 

хориглосон ийм шийдвэр байгаа юм байна.  
 
 Тэгэхээр Улсын дээд шүүхийн шийдвэр, ер нь анхан, давж заалдах, 
хяналтын шатын шүүхийн шийдвэр шат шатаар яваад хяналтын шатын шүүхийн 
шийдвэр гарснаар тухайн асуудалд хууль зүйн дүгнэлт өгч байгаа.  
 
 Тэгэхээр энэ хууль зүйн дүгнэлт өгсөн шийдвэр эцсийн шийдвэр буюу 
заавал биелэгдэх шинж чанартай. Нэгдүгээрт. 
 

Ер нь үүнтэй уялдаад нэг асуудал байгаа нь бол шүүхийн шийдвэр өөрөө 
заавал биелэгддэг. Энэ шүүхийн шийдвэрийг шүүхийн шийдвэр гүйцэтгэх 
байгууллага биелүүлж байгаа.  
 
 Тэгэхээр ер нь захиргааны шүүхийн шийдвэрийн биелэлт хангалтгүй 
байгаа гэдэг ийм судалгаа байж байгаа юм. Энэ улсын хэмжээнд ер нь шүүхийн 
шийдвэр өөрөө 55.5 хувьтай биелэгдэж байгаа гэсэн.  
 
 Тэгэхээр энэ хүчин зүйл нь юунаас болоод байна вэ гэхээр нэгд шүүхийн 
шийдвэрийг хэрхэн биелүүлэх талаар арга журмын нарийвчилсан зохицуулалт 
байхгүй. 
 

Хоёрт, шүүхийн шийдвэрийг биелүүлээгүй тохиолдолд хүлээлгэх 
хариуцлагын механизм дутмаг. 

Гуравт нь, шийдвэр гүйцэтгэгч нь захиргааны байгууллага, албан 
тушаалтай харилцах, шүүхийн шийдвэр биелүүлэхийг шаардах саадтай байдаг 
нөхцөлүүд гэвэл судалгаагаар ийм гарсан байгаа.  
 
 Тэгэхээр ер нь бол хууль гарах гэж байгаа. Хууль бол парламентын бүрэн 
эрхийн асуудал.  
 
 Тэгэхээр шүүхийн шийдвэр бол заавал биелэгдэх шинж чанартай. 
Баярлалаа. 
 

С.Бямбацогт: А.Ариунзаяа гишүүн тодруулж асууя.  
 
А.Ариунзаяа: Ямар ч байсан Дээд шүүхийн шийдвэр нь юу байсан бэ 

гэхээр захиргааны шийдвэрийг маргалдагч талууд заавал биелүүлэх гэсэн энэ 
ерөнхий ямар ч байсан Дээд шүүхийн оролцоотой шийдвэр гарсан. Тэгээд тухайн 
үедээ манай Ерөнхийлөгч У.Хүрэлсүх Ерөнхий сайдаар ажиллаж байсан. Өөрөө 
яг энэ шийдвэрийг албажуулж маргалдагч талууд энэ найрамдлын гэрээ гэдэг юм 
уу, энэ гэрээг байгуулж байсан байдаг юм.  
 
 Тэгэхээр энэ Дээд шүүх эцсийн шийдвэр мөн л юм бол үүн дээр 
Х.Баасанжаргалын буруу биш энэ шүүхийн шийдвэр юм гэдгийг нэг олон нийт 
ойлгоод өгөөсэй гэж хүсэж энэ үгийг бүр зориулж хэлсэн юм. 
 

Хоёр дахь нь Үндсэн хуулийн 49 дүгээр зүйлийн 2 дээр Ерөнхийлөгч, 
Ерөнхий сайд, Улсын Их Хурлын ба Засгийн газрын гишүүн, төр, нам олон нийт 
хэнбугай ч бай шүүн таслах үүргээ хэрэгжүүлэхэд шүүх рүү хөндлөнгөөс оролцож 
болохгүй гээд заагаад өгчихсөн байдаг. Үндсэн хуулиар.  
 
 Тэгэхээр энэ дотор... /минут дуусав/ 
 

С.Бямбацогт: Ариунзаяа гишүүн асуултаа гүйцээж асууя.  
 
А.Ариунзаяа: Бусад байгууллагын албан тушаалтан иргэн хэн боловч 

шүүгчээс шүүн таслах үүргээ хэрэгжүүлэхэд нь хөндлөнгөөс оролцож болохгүй 
гээд заагаад өгчихсөн байгаа. Тийм ээ.  
 
 Тэгэхээр Улсын Их Хурлын танхим дотор Улсын Их Хурлын гишүүд 
өөрсдийгөө шүүгч юм шиг ойлгоод хэрэг явдлыг ингэж шүүх хэрэгтэй тэгж шүүх 
хэрэгтэй. Тэр гэмт хэрэг гэж цоллоод байдаг. Энэ үндсэндээ нэг талдаа Үндсэн 
хуулийг зөрчиж байгаа мэт, эсвэл зөрчихийг шаардаж байгаа мэт ийм асуудал 
байдаг биз дээ. Та үүнийг ингэж ойлгож байна уу?  
 

Ер нь шүүгчид өнөөдөр хэн нэгний хөндлөнгийн нөлөөгүйгээр энэ 
асуудлуудаа шийдвэрлэж чадаж байна уу, үгүй юу гэдэг дээр хариулж өгөхийг 
хүсэж байна.  

Цаашид олон нийтийн энэ хандлага дээр суурилсан аливаа асуудлууд 
шүүхэд нөлөөлөх гэж оролдож байгаа энэ асуудлууд нь өөрөө Үндсэн хуулийн 
зарчимтай нийцэхгүй байгаа гэдгийг яаж ойлгуулах вэ? Та хэд илүү олон нийтэд 
чиглэсэн ийм үйл ажиллагаануудыг явуулсан нь зүйтэй юм болов уу?  

 
С.Бямбацогт: Улсын дээд шүүхийн шүүгчид нэр дэвшигч Т.Өсөхбаяр 

хариулъя.  
 
Т.Өсөхбаяр: А.Ариунзаяа гишүүний асуултад хариулъя.  
 
Үндсэн хуулийн 49 дүгээр зүйлийн 2 дахь хэсэгт шүүгчид нөлөөлөх, хараат 

бус байдалд нөлөөлөхийг хориглосон. Энэ дээр субъектүүд заасан.  
 
2021 онд Шүүхийн тухай шинэчилсэн найруулгын хууль хүчин төгөлдөр 

үйлчилсэн. Энэ хуулийн 50 дугаар зүйлд хориглох зүйлийг заасан. Энэ дээр мөн 
энэ төрийн өндөр албан тушаалтантай уулзалт хийх энэ дээр бол албан 
протоколтой уулзана.  

 
Хуулийн хэлэлцүүлгийн албан ёсны ажлын хүрээнд нийтийн хүрээнд 

уулзахад энэ тохиолдол үйлчлэхгүй байгаа.  
 
 Тэгэхээр шүүхийн өөрөө хараат бус байдлыг олон талаас нь Шүүхийн тухай 
хуульд баталгаажуулсан. Үүний нэг нь төрийн өндөр албан тушаалтнаас хараат 
байх. Үүний дотор мөн хараат бус байдал нь... /минут дуусав/ 
 

С.Бямбацогт: Хариултаа гүйцээгээд хариулчихъя. 4 дүгээр микрофон.  
 
Т.Өсөхбаяр: Түүнчлэн шүүгч өөрөө нийгмийн олон нийтээс мөн хараат бус 

байх ёстой, хэвлэл мэдээллээс хараат байх ёстой. Мөн хамт олон гэр бүлийнхээ 
тэр тухайн хэрэгтээ илүү энэ нөлөөлөх нөлөөлөл үзүүлсэн тохиолдолд бол 
хараат бусаар асуудалд хандах ёстой гэсэн ийм нийтлэг ийм нөлөөлснөөс ангид 
байх ийм зан төлөвийн буюу ёс зүйн хүрээнд шүүгч баримталж ажилладаг гэдгийг 
хэлье. Баярлалаа.  

 
С.Бямбацогт: Оюунсайханы Алтангэрэл гишүүн асуултаа асууя.  
 
О.Алтангэрэл: Нэр дэвшигчийг их олон жилийн өмнөөс шүүхийн нарийн 

бичгийн дарга байхаас нь мэднэ.  
 
Тэгээд манай шүүхийн элдэв яриа хөөрөө, хардлага сэрдлэгэд ордоггүй 

нуруугаа барьж яг энэ шүүгчийнхээ замналаар тууштай явж байгаа энэ 
төлөөллийн бол нэг нь өнөөдөр энэ Улсын Их Хурлын чуулганы танхимд 
танилцуулагдаж байгаад баяртай байна.  

 
Шүүхийн туслах, жижүүр энэ байдлаас ажил албан тушаалаа эрхэлсэн 

манай шүүхэд зүтгэж байгаа олон залуучууд бий шүү дээ. Тухайлах юм бол энэ 

Шүүхийн ерөнхий зөвлөлийн гишүүн Магнайбаярын Мөнхдаваа гэхэд л л яг 
адилхан замаар л явж байгаа.  

 
Тэгээд энэ шүүхийн сайн мууг эхнээс нь мэддэг, олон жил энэ шүүхийн 

системдээ явж байгаа хүн өнөөдөр танилцуулагдаж байгаад баяртай байна.  
 
Би зүгээр хоёр зүйл захиж хэлэх гэсэн юм. Түрүүн их чухал сэдэв нэр 

дэвшигч маань өөрөө хөндөж байна. Энэ шүүхийн шийдвэрийн асуудал. 
 
Одоо шүүхийн шийдвэр биелэхгүй иргэний хэргийн шүүхийн шийдвэр 

гүйцэтгэл маш бага хувьтай, захиргааны хэргийн шийдвэр гүйцэтгэл маш бага 
хувьтай байгаад байгаа юм. 

 
Энэ дээр бол мэдээж Улсын Их Хурал хууль тогтоох дээд байгууллагынхаа 

хувьд анхаарч энэ өөрчлөлтүүдийг бол хийнэ. Тэгэхдээ түрүүнд нь хуулийн төсөл 
боловсруулахад оролцож байсан туршлагатай хүний хувьд энэ шүүхийн 
шийдвэрийг хэрэгжүүлэх тал дээр яаж бодитой биелдэг байх гэдэг дээр зөвхөн 
шүүн таслах ажиллагаанаасаа гадна санаагаа чилээж ажиллаарай.  
 

Дараагийн нэг зүйл нь энэ хараат бус байдлын асуудал маш чухал шүү. 
Улсын Дээд шүүхийн шүүгчид маань өөрсдөөсөө эхлэх ёстой. Аль 
Ерөнхийлөгчийн үед хэзээ, хаана ямар томилогдож байсан юм, хаанахын юм, 
хэнтэй ойрхон юм гэдэг энэ хардлагуудаас ангид яг шүүн таслах үүргээ хараат 
бусаар биелүүлнэ гэдэг бол чухал асуудал байгаа шүү.  

 
Манай А.Ариунзаяа гишүүний ярьж байгаа шиг тэр найрамдлын гэрээ 

мэрээ энэ тэр гэдэг шиг асуудалд ерөөсөө холбогдож болохгүй. Тиймэрхүү 
агуулгатай зүйлтэй байж болохгүй. Маш тийм хариуцлагатай, хараат бусаар үйл 
ажиллагаагаа явуулах ёстой.  

 
Тэгээд нэр дэвшигчдийн хувьд эргэлзэхгүй байна. Тэгээд энэ шүүхийн хамт 

олныхоо нэр хүндийг өндөрт өргөж яваарай гэж захиж хэлье. Баярлалаа. 
 
С.Бямбацогт: Үг хэллээ. Дэмжиж. Жамбын Батсуурь гишүүн асуулт асууж, 

үг хэлнэ. 
 
Ж.Батсуурь: Надад асуух асуулт байхгүй.  
 
Улсын дээд шүүхийн шүүгчид нэр дэвшигч гуай Т.Өсөхбаярыг дэмжиж 

байгаагаа илэрхийлж байна.  
 
Ирсэн танилцуулгыг харахад анхан шатаас бүх шатын шүүхэд ажиллаж 

байсан. Гурван ч Ерөнхийлөгчийн зарлигаар шатлан дэвшиж ажиллаж, ажилдаа 
амжилт гаргаж байсан ийм манай чанартай өсөн дэвжиж байгаа шүүх шүүхийн 
байгууллагын нэр төртэй албан хаагч ингэж орж ирж байгаад талархаж байна.  

Дөрөв дэх Ерөнхийлөгчийнхөө зарлигт орох ийм боломж бүрдэж байна.  
 
 Тэгэхээр Дээд шүүхийн шүүгч гэдэг бол цөөн. Миний ойлгож байгаагаар 20 
гаруй, 22 орчим шүүгч байдаг байх гэж бодож байна.  
 
 Тэгэхээр бүх шатын дээд талд байгаа хамгийн эцсийн шийдвэрийг гаргана 
гэдэг бол хамгийн эцсийн хүнд үлдсэн найдварыг цэг хатгаж байна гэсэн үг.  
 
 Тэгэхээр энэ бол өөрөө асар их хариуцлагатай, энэ олон шүүх, прокурор, 
хяналтын байгууллагын сор нь болсон ийм хүмүүс гэж ойлгож байгаа юм.  
 
 Тэгэхээр анхан дунд шат гэж байдаг. Дээд шат гэж. Нэгэнт дээд шатын 
шүүгч нар юм чинь дунд шат, анхан шатынхаа шүүгч нарын ажиллах боломжийг 
хангах тал дээр тэдэнд сургалт сурталчилгаа хийх тал дээр. 
 
 Мөн юу гэдэг юм шатлан дэвших тэр боломжийг хангах тал дээр бол 
цаашид онцгой анхаарч ажиллах байх гэж найдаж байна.  
 

Тэгээд бусад хүмүүсийн хэлсэнтэй адилхан санал нэг байна. Танд ажлын 
амжилт хүсье. Майн сайхныг хүсье гэж ерөөж байна.  

 
С.Бямбацогт: Манай Ж.Батсуурь гишүүн аргагүй л нутгийн хүн нэр дэвшиж 

байна. Аян замд нь сүй дусааж байх шиг байна.  
 
Улсын Их Хурлын гишүүд асуулт асууж, хариулт авч үг хэлж дууслаа. /алх 

цохив/ 
 
Улсын Их Хурал Улсын дээд шүүхийн шүүгчид нэр дэвшигчтэй танилцлаа.  
 
Урьд нь Улсын Их Хурал 2020 оноос өмнө Улсын Их Хурлаас томилдог 

албан тушаалтнуудыг томилгооны сонсгол хийдэггүй, өрсөлдүүлдэггүй, сонгон 
шалгаруулдаггүй. Ерөнхийлөгч болон Улсын Их Хурлын дарга холбогдох албан 
тушаалтнууд шууд нэг өдөр нэр дэвшүүлээд л ороод ирдэг байсан. Үүнийг 
өөрчилсөн. 

 
Улсын Их Хурлын холбогдох мэргэжлийн Байнгын хороод дээр нэр 

дэвшүүлэлт явуулдаг, сонгон шалгаруулалт хийдэг, мөн танилцуулгууд хийгддэг. 
Үүнтэй холбоотойгоор Улсын Их Хурлаар томилогдож байгаа албан 
тушаалтнуудад бол ёстой нөгөө шүүсээ шахуулж байж орж ирдэг болсон учраас 
харьцангуй асуух асуулт, шүүмжлэл, санал бага гардаг болсон байгаа.  

 
Улсын Их Хурал танилцлаа. Улсын дээд шүүхийн шүүгчдэд нэр дэвшиж 

байгаа Т.Өсөхбаяр танд ажлын амжилтыг хүсье.  
 
Нэр дэвшигчийг Улсын Их Хуралд танилцуулсан талаар Шүүхийн ерөнхий 

зөвлөлд албан бичгээр мэдэгдэнэ. /алх цохив/ 

Баярлалаа. Ажлын хэсэгт. 
 

Долоо. “Улсын төсвийн хөрөнгө оруулалтаар төсөл, арга хэмжээг 
санхүүжүүлэх талаар авч хэрэгжүүлэх зарим арга хэмжээний тухай”  

Улсын Их Хурлын тогтоолын төсөл  
/Улсын Их Хурлын гишүүн Б.Пунсалмаа нарын 13 гишүүн  

2026.05.07-ны өдөр өргөн мэдүүлсэн, хэлэлцэх эсэх/ 

 
Дараагийн асуудалдаа оръё. “Улсын төсвийн хөрөнгө оруулалтаар төсөл, 

арга хэмжээг санхүүжүүлэх талаар авч хэрэгжүүлэх зарим арга хэмжээний тухай” 
Улсын Их Хурлын тогтоолын төслийг хэлэлцэх эсэх хэлэлцүүлгийг явуулна.  

 
Хууль санаачлагчийн илтгэлийг Улсын Их Хурлын гишүүн Бадамдоржийн 

Пунсалмаа танилцуулна.  
 
Таныг индэрт урьж байна.  

 
Б.Пунсалмаа: Улсын Их Хурлын дарга, эрхэм гишүүд ээ,  
 
“Улсын төсвийн хөрөнгө оруулалтаар төсөл, арга хэмжээг санхүүжүүлэх 

талаар авч хэрэгжүүлэх зарим арга хэмжээний тухай” Монгол Улсын Их Хурлын 
тогтоолын төслийн талаар танилцуулъя.  

 
Монгол Улсын тухайн жилийн төсвийн тухай хуулиар улсын төсвийн 

хөрөнгө оруулалтаар хэрэгжүүлэх төсөл, арга хэмжээг жил бүр батлан 
хэрэгжүүлж байгаа бөгөөд сүүлийн жилүүдэд эдгээр төслүүдийн анх батлагдсан 
төсөвт өртөг нэмэгдэх, хэрэгжилтийн хугацаа удаашрах, зарим тохиолдол зогсох 
зэрэг асуудал тогтмол давтагдаж байна. Тухайлбал, - 

 
¬ 2024 онд нийт 449 төсөл, арга хэмжээний төсөвт өртөг 1.6 их наядаар, 
¬ 2025 онд 142 төсөл, арга хэмжээний төсөвт өртөг 971.3 тэрбум төгрөгөөр, 

 
¬ 2026 онд 136 төсөл, арга хэмжээний төсөвт өртөг 805 тэрбум төгрөгөөр 

тус тус нэмэгдчихлээ.  
 
2024-2026 оны төсвийн тухай хуулиар улсын улсын төсвийн хөрөнгө 

оруулалтаар санхүүжүүлэх төсөл, арга хэмжээний анхны төсөвт өртөг нь 
нэмэгдсэн төсөл, арга хэмжээг дээрх байдлаар шүүж давхцалыг нь арилган 
тооцоход сүүлийн 3 жилийн байдлаар нийт 522 төсөл, арга хэмжээг, төсөл, өртөг 
нь 1.9 их наяд төгрөгөөр өссөн улсын төсөвт маш их дарамт үүсээд байна.  

 
Түүнчлэн төсөвт арга хэмжээ удааширч зогссоноор тухайн бүс нутгийн 

иргэд төрийн үйлчилгээг цаг алдалгүй авч чадахгүйд хүрч байгаа.  

Энэхүү нөхцөл байдлын улмаас хөрөнгө оруулалтын эдийн засаг болон 

нийгэмд үзүүлэх өгөөж, үр ашиг буурч байгааг, мөн шинэ төсөл, арга хэмжээг 
хэрэгжүүлэх төсөв, санхүүгийн боломж хязгаарлагдаж байгааг тус тус илэрхийлж 
байна.  

 
Судалгааны дүнгээс үзэхэд улсын төсвийн хөрөнгө оруулалтын 

төслүүдийн төсөвт өртөг нэмэгдэхэд хэд хэдэн суурь шалтгаан нөлөөлж байна.  
Тухайлбал,  
 

w Нэгдүгээрт, төсөл, арга хэмжээг зураг төсөв магадлалын дүгнэлтгүйгээр 
улсын төсөвт тусгаж дараагийн шатад магадлал хийгдэх үед бодит өртөг 
нэмэгдэх, мөн нэг маягийн зураг төсөв ашигласнаас гүйцэтгэлийн шатад 
өөрчлөлт орж төсөвт өртөг нэмэгдэх нөхцөл бий болоод байгаа юм.  
 

w Хоёрдугаарт, өнөөгийн байдлаар төсвийн хөрөнгө оруулалтаар 
хэрэгжиж буй төсөл, арга хэмжээнүүдийн зогссон, удааширсан, төсөвт 
өртөг нэмэгдсэн талаарх нэгдсэн мэдээлэл төсөвт өртгийг тооцоход 
дутмаг байна. Өөрөөр хэлбэл улсын төсвийн хөрөнгө оруулалтаар 
санхүүжүүлэх төсөл, арга хэмжээний үе шат, үйл явц болон мэдээллийг 
Улсын Их Хурлын гишүүд бүрэн цогцоор нь харах боломж хомс байгаа 
юм. 

 
w Гуравдугаарт, төсөл, арга хэмжээг төлөвлөх нь Эдийн засаг, хөгжлийн 

яам, санхүүжүүлэх нь Сангийн яам, гүйцэтгэлийг нь сонгон шалгаруулах 
нь Худалдан авах ажиллагааны газрын эрхлэх асуудлын хүрээнд 
харьяалагдаж байна. 

 
 Мөн улсын урт, дунд хугацааны хөгжлийн бодлого, чиглэл, Засгийн газрын 
үйл ажиллагааны хөтөлбөр, улсын хөгжлийн жилийн төлөвлөгөө зэргийг 
боловсруулах хэлэлцэх үйл явцад давхцал, хийдэл үүсэж байгаа нь төрийн 
байгууллагуудын уялдаа холбоос сул байгааг илэрхийлж байгаа юм.  
 

Үүний улмаас улсын төсвийн хөрөнгө оруулалтаар хэрэгжүүлэх төсөл, арга 
хэмжээний санал авах, эрэмбэлэх, төлөвлөх явцад бодлого алдагдаж, 
хэрэгжилтийн үр нөлөө буурч байгаа ажиглагдаж байна.  

 
Дээрх хүчин зүйлс нь улсын төсвийн хөрөнгө оруулалтын төлөвлөлт, 

хэрэгжилтийн чанарт сөргөөр нөлөөлж төсөвт өртөг нэмэгдэх эрсдэлийг бий 
болгож байгаа тул зогссон, удааширсан төсөл, арга хэмжээг нэг удаа нэгдсэн 
байдлаар дахин тооцож, тодорхой шалгуур үзүүлэлтийн дагуу цэгцлэх шаардлага 
үүссэн тул уг асуудлыг зохицуулах талаар Улсын Их Хурлын тогтоолын төслийг 
санаачиллаа.  

Тогтоолын төсөл батлагдсанаар улсын төсвийн хөрөнгө оруулалтын 
төлөвлөлт, хяналт, хэрэгжилтийн чанар сайжирч, төсвийн сахилга бат, 
хэрэгжилтийн тогтолцоо бэхжих ач холбогдолтой гэж үзэж байна. 

 
Мөн зогссон болон удааширсан төсөл, арга хэмжээг нэгтгэн судалж 

ангилах шийдвэр гаргаж, улсын төсөвт үүсэж буй ачаалал дарамтыг бууруулж, 
төсөвт болон шинэ төсөл хэрэгжүүлэх орон зайг бий болгох зорилготой юм. 

 
Үүний тулд хэрэгжиж байгаа болон хэт удааширсан, гацсан, зогссон, 

нийгэм, эдийн засагт ач холбогдлоо алдсан төсөл, арга хэмжээг цаашид Засгийн 
газраас гүйцээн санхүүжүүлэхгүйгээр төр, хувийн хэвшилд шилжүүлэх, хуульд 
заасан өмчийн өөр хэлбэрт шилжүүлэх, татвар төлөгчийн төлсөн татвараас 
эдгээр төсөл, арга хэмжээнд оруулсан хөрөнгийг эргээд улсын төсөвт 
төвлөрүүлэх ийм зорилготой.  

 
Үүний зэрэгцээгээр Улсын Их Хурлын төсөв батлах онцгой бүрэн эрхийн 

хүрээнд Улсын Их Хурлын гишүүд PMIS (Project Management Information System) 
цахим систем дэх нэгдсэн мэдээллийн үйл явцыг бүхлээр нь харах боломжоор 
хангагдах. 

 
Ингэснээр Улсын Их Хурал, Засгийн газрын үйл ажиллагааны уялдаа 

сайжирч, нэн шаардлагатай төсөл, арга хэмжээ орхигдох, гээгдэх, давхардах 
зэрэг хэрэгслийг бууруулж, төсвийн төлөвлөлт, шийдвэр гаргалтын чанар, үр 
нөлөө дээшлэх ач холбогдолтой юм.  

 
“Улсын төсвийн хөрөнгө оруулалтаар төсөл, арга хэмжээг санхүүжүүлэх 

талаар авч хэрэгжүүлэх зарим арга хэмжээний тухай” Улсын Их Хурлын 
тогтоолын төсөл нь 4 заалттай ба 1 дүгээр заалт нь 5 заалтаас бүрдэж байгаа.  

 
Тогтоолын төслийг боловсруулах шатад хуульд заасны дагуу 2025 оны 12 

дугаар сарын 18-ны өдөр олон нийтээр хэлэлцүүлсэн. Мөн олон нийтийн санал 
авах зорилгоор d.parliament.mn цахим сүлжээнд 2025 оны 12 сарын 25-ны өдөр 
байршуулсан.  

 
Тогтоолын төсөлд санал авахаар Засгийн газарт хүргүүлсэн бөгөөд 2025 

оны 12 сарын 31-ний өдрийн хуралдаанаар хэлэлцэж, тогтоолын төслийг 
зарчмын хувьд дэмжсэн санал ирүүлсэн болно. 

 
Эрхэм гишүүд Та бүхэнд тогтоолын төслийг хэрэл хэлэлцэн дэмжихийг 

хүсье.  
 
Анхаарал тавьсанд баярлалаа.  
 
С.Бямбацогт: Б.Пунсалмаа гишүүнд баярлалаа. Төслийн талаарх 

Төсвийн байнгын хорооны санал, дүгнэлтийг Улсын Их Хурлын гишүүн Даваагийн 
Цогтбаатар танилцуулна.  

Индэрт урьж байна.  

 
Да.Цогтбаатар: Улсын Их Хурлын. Дарга, эрхэм гишүүд ээ,  
 
Монгол Улсын Их Хурлын гишүүн Б.Пунсалмаа нарын 13 гишүүнээс 2026 

оны 05 дугаар сарын 07-ны өдөр Улсын Их Хуралд өргөн мэдүүлсэн “Улсын 
төсвийн хөрөнгө оруулалтаар төсөл, арга хэмжээг санхүүжүүлэх талаар авч 
хэрэгжүүлэх зарим арга хэмжээний тухай” Монгол Улсын Их Хурлын тогтоолын 
төсөл хэлэлцэх эсэх асуудлыг Төсвийн байнгын хорооны 2026 оны 05 дугаар 
сарын 13-ны өдрийн хуралдаанаараа хэлэлцлээ.  

 
Төсөл санаачлагч улсын төсвийн хөрөнгө оруулалтаар хэрэгжүүлэхээр 

батлагдсан боловч төсөвт өртөг нь хүрэлцэхгүй болсон, хугацаандаа ашиглалтад 
орохгүй зогссон болон хэрэгжилт удааширсан төслүүдийн шалтгаан, үр дагавар 
улсын төсөвт үзүүлэх нөлөөллийг судалж, улсын төсвийн хөрөнгөөр гүйцээ 
санхүүжүүлэх шаардлагагүй гэж дүгнэсэн төслүүдийг хувьчлах төр, хувийн 
хэвшилд шилжүүлэх арга хэмжээг авч, төсвийн хөрөнгө оруулалтын үр ашгийг 
дээшлүүлэх, мөн төсөвт өртгийн үндэслэлгүй өсөлтийг бууруулах, төлөвлөлт 
болон шийдвэр гаргалтыг ил тод өгөгдөлд суурилсан болгох, төсвийн сахилга 
бат, хариуцлагыг дээшлүүлэх зорилгоор Монгол Улсын Их Хурлын тогтоолын 
төслийг боловсруулсан байна.  

 
Тогтоолын төсөл батлагдсанаар төсвийг үр ашигтай хэмнэлттэйгээр 

төлөвлөж хэрэгжүүлэх, батлагдсан зураг төсөвгүй, газрын асуудал бүрэн 
шийдвэрлэгдээгүй төсөл, арга хэмжээг улсын төсвийн хөрөнгөөр санхүүжүүлэх 
санхүүжүүлэхгүй байх. 

 
Мөн Улсын Их Хурлын гишүүд улсын төсвийн хөрөнгө оруулалтын цахим 

санг ашиглаж мэдээллээр хангагдах боломж бүрдэнэ гэж үзсэн байна.  
 
Монгол Улсын Их Хурлын тогтоолын төслийг d.parliament.mn цахим сайтад 

байршуулж иргэд, олон нийтийн санал авч байна.  
 
Байнгын хорооны хуралдаанаар тогтоолын төслийг хэлэлцэх үед – 
 
¬ Улсын Их Хурлын гишүүн Н.Алтанхуяг тогтоолын төслийг дэмжиж 

байгаагаа илэрхийлж, улсын төсвөөр санхүүжүүлэх хөрөнгө оруулалт 
төсөл, арга хэмжээний төсөвт өртөг хэд дахин нэмэгдэж төсөвт ачаалал 
үүсгэж байгаа үндсэн шалтгаан болон Улсын Их Хурлын гишүүд Төсвийн 
хөрөнгө оруулалтын мэдээллийн санг тогтмол ашиглах боломжтой эсэх,  
 

¬ Улсын Их Хурлын гишүүн Х.Булгантуяа магадлалын дүгнэлт гаргаж 
төсөвт өртгийг нэмэгдүүлж байгаа эрх бүхий байгууллагуудад төрийн 
аудитын байгууллагаар дүгнэлт гаргуулах боломжтой эсэх,  

¬ Улсын Их Хурлын гишүүн Да.Цогтбаатар Баянхонгор, Өвөрхангай 
аймгуудад улсын төсвийн хөрөнгөөр хэрэгжүүлж байгаа хөрөнгө 
оруулалтын төсөл, арга хэмжээнүүдийн төсөвт өртөг нэмэгдэж байгаа 
шалтгаан болон төсөл, арга хэмжээнүүдийг төсвийн тухай хуульд 
тусгагдсан хугацаанд нь дуусгах боломжтой эсэх,  

 
¬ Улсын Их Хурлын гишүүн Д.Батбаяр, Г.Ганбаатар нарын тогтоолын нар 

тогтоолын төслийг дэмжиж байгаагаа илэрхийлж ижил техникийн 
нөхцөлтэй төсөл, арга хэмжээнүүдийн төсөвт өртгийн дүн зөрүүтэй 
байгаа үндэслэлийн талаар асуулт асууж хариулт авлаа.  

 
Байнгын хорооны хуралдаанаар тогтоолын төслийг үзэл баримтлалын 

хүрээнд хэлэлцэхийг дэмжих эсэх асуудлаар санал хураалт явуулахад “Улсын 
төсвийн хөрөнгө оруулалтаар төсөл, арга хэмжээг санхүүжүүлэх талаар авч 
хэрэгжүүлэх зарим арга хэмжээний тухай” Монгол Улсын Их Хурлын тогтоолын 
төслийг хуралдаанд оролцсон гишүүдийн олонх буюу 73.7 хувийн саналаар 
дэмжиж чуулганы нэгдсэн хуралдаанаар хэлэлцүүлэх нь зүйтэй гэж үзлээ.  

 
Улсын Их Хурлын гишүүд ээ, 
 
“Улсын төсвийн хөрөнгө оруулалтаар төсөл, арга хэмжээг санхүүжүүлэх 

талаар авч хэрэгжүүлэх зарим арга хэмжээний тухай” Монгол Улсын Их Хурлын 
тогтоолын төслийн хэлэлцэх эсэх хэлэлцүүлгийг явуулсан талаарх Төсвийн 
байнгын хорооны санал, дүгнэлтийг хэлэлцэн шийдвэрлэж өгөхийг хүсье.  

 
Анхаарал тавьсанд баярлалаа.  
 
С.Бямбацогт: Да.Цогтбаатар гишүүнд баярлалаа.  
 
Ажлын хэсгийн бүрэлдэхүүнийг танилцуулъя.  
 
Мянгаагийн Баяраа Хот байгуулалт, барилга, орон сууцжуулалтын яамны 

Төрийн нарийн бичгийн дарга, Жамьяншаравын Дэлгэржаргал Сангийн яамны 
Хөгжлийн санхүүжилт хөрөнгө оруулалтын газрын дарга, Батболдын Мөнхтөр Хот 
байгуулалт, барилга, орон сууцжуулалтын яамны Барилга, барилгын 
материалын бодлого зохицуулалтын газрын дарга, Дэмбэрэлийн Мөнхбаатар 
“Барилгын хөгжлийн төв” төрийн өмчит үйлдвэрийн газрын захирал, Занд-
Очирын Энх-Оргил “Барилгын хөгжлийн төв” төрийн өмчит үйлдвэрийн газрын 
Ерөнхий инженер, Ганхуягийн Мөнхболд “Барилгын хөгжлийн төв” төрийн өмчит 
үйлдвэрийн газрын Барилга, байгууламжийн зураг төсөл, магадлал зохион 
байгуулах хэлтсийн дарга, Чадраабалын Сугармаа Зам, тээврийн яамны Авто 
замын бодлого зохицуулалтын газрын даргын үүргийг түр орлон гүйцэтгэгч, 
Далхаагийн Оюунболд “Зам тээврийн хөгжлийн төв” төрийн өмчит үйлдвэрийн 
газрын захирал, Яндагийн Өнөртүвшин “Зам тээврийн хөгжлийн төв” төрийн 
өмчит үйлдвэрийн газрын Ерөнхий инженер, Эрдэнэбаярын Балт “Зам тээврийн 

хөгжлийн төв” төрийн өмчит үйлдвэрийн газрын Бодлогын хэрэгжилт, зураг 
төслийн магадлал, стандарт, норм, норматив, хэлтсийн дарга.  

 
Ийм ажлын хэсэг хүрэлцэн ирсэн байна. Ажлын хэсгийн гишүүдэд хууль 

сануулъя.  
 
Монгол Улсын Их Хурлын тухай хуулийн 21.24-д нэгдсэн хуралдаанд 

мэдээлэл хийж байгаа ажлын хэсгийн бүрэлдэхүүнд орсон холбогдох албан 
тушаалтан үнэн зөв, бүрэн гүйцэт мэдээлэх үүрэгтэй. 

 
21.25.Нэгдсэн хуралдаанд мэдээлэл хийх, асуултад хариулах, тайлбар 

өгөх албан тушаалтан өөрийн танилцуулсан мэдээллийн үнэн зөвийг хариуцах 
бөгөөд мэдээллийг санаатайгаар нуун дарагдуулах, худал мэдээлэл өгөх, 
танилцуулах, Улсын Их Хуралд худал мэдээлэл ирүүлэхийг хориглоно. 

 
21.31-д чуулганы хуралдаанд хүндэтгэн үзэх шалтгаангүй, хүрэлцэн 

ирээгүй, тайлбар өгөхөөс татгалзсан, хуралдаанд оролцсон этгээд хуралдааны 
дэг зөрчсөн бол парламентыг үл хүндэтгэсэн үйлдэлд тооцож тухайн этгээдэд 
төрийн албаны тухай болон холбогдох бусад хуульд заасан хариуцлага 
хүлээлгэнэ гэж тус тус заасныг ажлын хэсгийн бүрэлдэхүүн танилцуулъя.  

 
Та бүхэн Улсын Их Хуралд хүндэтгэлтэй хандаж, үнэн зөв, бодитой 

мэдээлэл өгнө үү.  
 
Одоо Улсын Их Хурлын гишүүд Байнгын хорооны санал, дүгнэлт болон 

хууль санаачлагчийн илтгэл, тогтоолын төслийн үзэл баримтлалтай 
холбогдуулан намын бүлэг болон бүлэгт харьяалагдаагүй гишүүдээс урьдчилсан 
ирүүлсэн нэрсийн дагуу асуулт асууна.  

 
Болдын Уянга гишүүн асуулт асууна. Алга байна. Лутаагийн Энхнасан 

гишүүн асуултаа асууя.  
 
Л.Энхнасан: Оройн мэндийг хүргэе.  
 
“Улсын төсвийн хөрөнгө оруулалтаар төсөл, арга хэмжээг санхүүжүүлэх 

талаар авч хэрэгжүүлэх зарим арга хэмжээний тухай” тогтоолын төслийг дэмжиж 
байгаа.  

 
Сангийн яамнаас авсан мэдээллээр бол өнөөдрийн байдлаар тендерийн 

шатад нийт 605 тэрбум төгрөгийн өртөгтэй 114, тендер нь огт зарлагдаагүй 40 
тэрбум төгрөгийн өртөгтэй 18 худалдан авалт байна гэсэн тийм мэдээлэл харсан. 
 
 Ер нь тендерийн материал, техникийн тодорхойлолт, магадлал бүрэн 
бэлэн болоогүй төслүүдийг улсын төсөвт суулгахдаа ямар шалгуур яаж эрэмбэлж 
тусгадаг юм бэ? Сангийн яамнаас асуумаар байна.  

Тэгээд энэ худалдан авах ажиллагаа эхлээгүй, эсвэл тендер нь хүчингүй 
болсон энэ төслүүдийн санхүүжилтийг дахиж хуваарилах эрх зүйн ямар нэгэн 
тогтоол журам ер нь байдаг уу? Энэ дээр Сангийн яам ер нь яаж ажиллана гэж 
бодож байгаа юм?  

 
С.Бямбацогт: Хэн хариулах вэ? Ажлын хэсэг. 3 дугаар микрофон.  

 
Ж.Дэлгэржаргал: Л.Энхнасан гишүүний асуултад хариулъя. 
 
 Сангийн яам Хөгжлийн санхүүжилт хөрөнгө оруулалтын газар 

Ж.Дэлгэржаргал.  
 
 Тэгэхээр улсын төсвийн хөрөнгө оруулалтын хувьд яг төлөвлөлтийн 
асуудал төсвийн тухай хуулийн 27, 29 дүгээр зүйл дээр бүхэлдээ зохицуулсан 
байдаг. Өөрөөр хэлбэл энэ хөрөнгө оруулалтууд төсвийн жил маань өөрөө 
цаглавар нь 12 сарын хугацаатай байдаг учраас яг хууль батлагдаад хэрэгжих 
бэлэн төслүүдийг нь батлах хуулийн зохицуулалттай.  
 

Түүнээс гадна Сангийн яам сүүлийн 3 жилийн хугацаанд цахим маар 
төлөвлөх, дээрээс нь яг энэ хуульд байгаа шаардлагаас гадна шалгуур 
үзүүлэлтүүдийг хангах, төслүүдийг эдийн засаг болон нийгмийн үр ашгийг тооцож 
төлөвлөхөөр зохицуулсан байгаа.  

 
Энэ хүрээндээ 2026 оны төсвийн тухай хуульд нийтдээ 738 төслийн 296 нь 

шинээр хэрэгжих төслүүд байгаа. Энэ 296 төслийн 149 нь Засгийн газар анх өргөн 
мэдүүлсэн. Үүн дээр Улсын Их Хурлын хэлэлцүүлгийн явцад явцад 155 төсөл 
нэмэгдсэн байгаа.  
 
 Тэгэхээр 05 сарын 31 буюу Төрийн хэмнэлтийн тухай хууль 2022 онд 
батлагдахдаа бид ямар зохицуулалтыг хийсэн бэ гэхээр яг барилгын улирлын сар 
7-гоос 8 сар байдаг учраас 05 сарын 31 гэхэд бүх ажлууд гэрээ хийгдээд түүнээс 
хойш зөвхөн гүйцэтгэл явж байх. Тэгж байж тухайн жил батлагдсан санхүүжилтээ 
авах ийм хууль зүйн зохицуулалт хийсэн боловчиг зарим төслүүд хуулийн 
шаардлага бүрэн хангахгүй батлагдаж байгаагаас үүдэн худалдан авах 
ажиллагаа зохион байгуулах хугацаандаа амжихгүй байх ийм эрсдэлүүд байгаа.  
 

Яг энэ Төрийн хэмнэлтийн хууль ийн заалт өнгөрсөн оноос хэрэгжиж 
эхэлсэн. Тэгээд 2025 оны хувьд 535 тэрбум төгрөгийн хөрөнгө оруулалтын 
төслүүд хэмнэлтэд орж байсан.  

 
Дээрээс нь яг энэ батлагдсан төслүүдийн хүрээнд санхүүжилтийн 

зохицуулалт хийх хуулийн зохицуулалт байдаг. Төсвийн тухай хуулийн 11.14 дээр 
батлагдсан төсөл, арга хэмжээний гүйцэтгэлтэй уялдуулаад санхүүжих дүн 
хооронд нь зохицуулалт хийж төслүүдийг давсан гүйцэтгэлээр нь санхүүжүүлэх 
буюу тухайн онд нь ашиглалтад оруулах хууль зүйн зохицуулалтууд байгаа.  

 Тэгэхээр яг хөрөнгө оруулалтын төслүүд яг хугацаандаа амжихгүй байх, 
өртөг нэмэгдэх гол үндэслэл зураг төсөлтэй холбоотой, бэлтгэл ажлуудтай 
холбоотой. Зарим төслүүд хууль дээр батлагдсан хэр нь газрынх нь асуудал 
хүртэл бүрэн шийдэгддэггүй, эсвэл батлагдсаных нь дараа газрыг нь өөрчилдөг 
ч юм уу ийм асуудлууд дийлэнх байдаг.  
 

С.Бямбацогт: Л.Энхнасан гишүүн тодруулж асууя.  
 
 Л.Энхнасан: Тэгэхээр түрүүний нөгөө 114 худалдан авалт тендерийн 
шатанд байна гэж байна шүү дээ. 
 
 Энэ хэмнэлтийн хуулиар 18 бүр зарлагдаагүй юм чинь хэмнэлтийн хуулиар 
дагуу зарлагдахгүй юм байна. Нөгөөдөх нь яах юм? Энэ тендерийн шатанд 
байгаа ямар шалтгаанаар ямар ямар төслүүд байна? Энэ ингээд харахлаар 
ерөнхийдөө Боловсролын сайдтай холбоотой төслүүд, энэ зам тээвэр. Энэ зам 
байх. Тэгэнгүүт барилга, хот байгуулалттай холбоотой. Соёл, спорт аялал 
жуулчлалын сайдын багцад байгаа дандаа л барилгатай холбоотой, замтай 
холбоотой төслүүд байна шүү дээ. Эд нар ямар шатад явц нь хэр байгаа юм?  
 

С.Бямбацогт: 3 дугаар микрофон. Ажлын хэсэг хариулъя. 
 
Ж.Дэлгэржаргал: Л.Энхнасан гишүүний асуултад хариулъя. 
 
Сангийн яам. Ж.Дэлгэржаргал. 

 
 Хөрөнгө оруулалтын төслүүд бид Төсвийн тухай хуулийн шаардлагуудаар 
төлөвлөөд хэрэгжилт нь Худалдан авах ажиллагааны тухай хуулиар явдаг.  
 
 Тэгэхээр яг худалдан авах ажиллагааны шатанд явж байгаа төслүүд яг 05 
сарын 31-нээр эцсийн байдлаар гэрээ хийгдээгүй бол хэмнэлтэд орно гэсэн үг. 
2026 оны төсөвт батлагдсан тэр төсөл, арга хэмжээ бүхэлдээ хэмнэлтэд орно.  
 
 Тэгэхээр хууль дээр хэмнэлтийн хууль худалдан авах ажиллагаа бүрэн 
дуусах буюу гэрээ хийгдсэн байх ёстой л гэдэг заалт байгаа.  
 

С.Бямбацогт: Буланы Бейсен гишүүн асуултаа асууя. Хууль 
санаачлагчаас асууж болно шүү дээ. Гишүүд ээ. Хууль санаачлагчаас. 
Б.Пунсалмаа нарын гишүүд санаачилсан байгаа.  

 
Б.Бейсен: Улсын төсвийн хөрөнгө оруулалтаар төсөл, арга хэмжээг 

санхүүжүүлэх талаар хэрэгжүүлж байгаа зарим арга хэмжээний тухай юутай 
танилцлаа.  

 
Энэ улсын төсөв батлагдсан төсөл, арга хэмжээнд зарим тендер авч 

байгаа байгууллагуудын буруутай үйл ажиллагаанаас болоод ч юм уу тендер 
шалга шалгаруулж байгаа тухайн байгууллага нь үнэ нь хэд буулгачхаад байна. 

Тэрбумаас тэрбум 500 сая хүртэл буулгаж байна. Үүний цаана тэгээд чанартай 
барилга баригдах уу? Ер нь. Үүнийг барилгын яам тэгээд “Барилгын хөгжлийн төв” 
үүнийг шалгадаггүй юм уу?  

 
Аль эсвэл хүчин чадал нь муутай компаниуд давхарлуулан тендер авчхаад 

энийгээ сунжруулаад явдаг. Зарим юунууд чинь 8 жил хүртэл явж байгаа тэнд юу 
байгаа шүү дээ? Жишээлбэл, Баян-Өлгий аймаг Хотгорын эмнэлгийн асуудал 
байж байгаа. Анх 300-аад тэрбум байсан. Одоо бараг 2 тэрбум хүрчхэв. Энд 
хяналт байдаггүй юм уу ер нь.  

 
Зарим сургуулиуд байж байна. Жишээлбэл, Цэнгэл сумын Тува сургууль 

360 хүүхдийн 3 тэрбум 700 хэдэн сая байсан. 320 хүүхдийн сургууль байгаа 12 
тэрбум. Үүнийг нэгдсэн юм нь байдаггүй юм уу? Ер нь барилгын яамныхан 
“Барилгын хөгжлийн төв” энэ тэр чинь үүнийг чинь шалгаад хэчнээн арматур 
орсон байна? Хэчнээн шавар шороо орох ёстой ийм туйпуу, тийм тос орох ёстой 
гэж тооцоолж гарах боломж бий юу? Ер нь. 

 
Төсөвт тендер авчхаад хугацаанд бариагүй компаниудын хар дансанд 

оруулах талаар ямар бодлого бариад шалгалт хийгээд ажиллаж байна. 
Жишээлбэл, Ногоон нуур сумын Спорт соёлын төв чинь 6, 7 жил болж байна шүү 
дээ. Тэгээд жил болгон хойш нь татаж байгаад тэгээд төсвийг нь нэмэгдүүлдэг. 
Улсын төсөвт дарамт учруулдаг. Хугацаанд нь өгдөггүй. Ийм асуудлаар яр ямар 
арга хэмжээ авсан юм.  

 
С.Бямбацогт: Хууль санаачлагч хариулъя. Б.Пунсалмаа гишүүн хариулъя. 
 
Б.Пунсалмаа: Тогтоолын төсөл санаачилсны зүгээс нэг санал хэлэх гээд 

байна. 
 
 Ер нь төсөв өөрөө батлагдах нь хоёр үе шатаар хэрэгжээд байгаа юм. Энэ 
төсвийн тухай хуулиар төсвийн төлөвлөлтийн хэсэг. Энэ төлөвлөлтийн хэсэг нь 
болохлоор бүх төсвүүдээ саналыг нь аваад, эрэмбэлээд, багцлаад ингээд 
төсвийн хөрөнгө оруулалтын энэ бодлогоор зохицуулагдаж байгаа.  
 

Харин яг хэрэгжилтийнхээ шатан дээрээ энэ нь төрийн худалдан авах 
ажиллагаагаар зохион байгуулагдаж байгаа юм. Энэ тусдаа өөрөө цахим 
системтэй, өөрөө хөрөнгө оруулалтын бодлогоос тусдаа, төсвийн бодлогоосоо 
тусдаа. Ийм хоёр өөр тусдаа бодлогоор нэг зүйлийг зохицуулахлаар энд яг 
шаардлага хангасан гүйцэтгэгч компаниуд сонгон шалгарагдахгүй байх үндэслэл 
бүрдээд байгаа юм.  
 
 Тэгэхээр үүнийгээ бид цаашдаа Төсвийн хөрөнгө оруулалтын удирдлагын 
тухай хууль гээд Сангийн яамнаас Засгийн газраас боловсруулагдаж байгаа 
хууль. Энэ хууль дээрээ энэ хоёр зүйл, заалтаа, хоёр шатлалтай энэ зохион 
байгуулалтын хэлбэрээ нэг малгайд зангидаж хөрөнгө оруулалт төслийнхөө 
бодлого дээр уялдуулах шаардлагатай байгаад байгаа юм.  

Эндээс бид маш олон төсөл уддаг, гацдаг, шаардлага хангахгүй компаниуд 

сонгон шалгарагддаг энэ асуудлыг шийдвэрлэх бүрэн бололцоо нээгдэх юм. 
Ингэж харж байгаа. 

 
Б.Пүрэвдорж: Гишүүдийн энэ өдрийн амгаланг айлтгая.  Буланы Бейсен 

гишүүн тодруулъя.  
 
Б.Бейсен: Б.Пунсалмаа гишүүн маш чухал хуулийн төслийг санаачилсан 

байгаа. Дэмжиж байгаа.  
 
Гэхдээ энэ Барилга, хот байгуулалтын яамныхан, Барилгын хөгжлийн 

төвийнхөн, Сангийн яамныхан саяын асуудал дээр онцгой анхаарч ажиллаад ер 
нь зарим хугацаа хэтэрсэн төсөв нэмэгдүүлж байгаа компаниуд дээр ямар арга 
хэмжээ авах тал дээр ер нь хар дансанд оруулах юм уу. Ямар бодлого барьж 
байгаа. Тийм барилга байгууламж улсын хэмжээнд хэчнээн байна ер нь.  

 
Б.Пүрэвдорж: Хууль санаачлагч Бадамдоржийн Пунсалмаа. 
 
Сангийн яамнаас асуусан байна. Сангийн яам, Барилга, хот байгуулалтын 

яам. Индрийн 3 дугаар микрофон. 
 
Ж.Дэлгэржаргал: Б.Бейсен гишүүний асуултад хариулъя. 
 
 Сангийн яам Хөгжлийн санхүүжилт хөрөнгө оруулалтын газар. 

Ж.Дэлгэржаргал.  
 
 Тэгэхээр Сангийн яамны хувьд яг бид төсөв санхүүгийн хяналтыг 
хэрэгжүүлдэг. Яг хөрөнгө оруулалтын төслүүдийг баталсны дараа Худалдан авах 
ажиллагааны тухай хуулиар худалдан авах ажиллагаа нь яваад, захиалагчийн 
хяналтыг тусдаа яг хэрэгжүүлдэг ийм чиг үүрэг бүхий байгууллагууд байдаг. 
 
 Мөн дээрээс нь яг энэ захиалагчийн хяналтыг хэрэгжүүлснийх нь төлөө яг 
тухайн төслийн гэрээний үнийн дүнгээс тодорхой санхүүжилтийг олгодог. Энэ 
дээр хоёр төрлийн хяналт байдаг.  
 

´ Зохиогчийн хяналт, 
´ Захиалагчийн хяналт.  

 
 Тэгэхээр яг энэ төслүүд удааширч байгаа, бэлтгэл ажил хангагдахгүй 
байгаа, магадлалаар нэмэгдэж байгаа асуудлууд сүүлийн жилүүдэд нэлээн 
нэмэгдээд явж байгаа.  
 
 Тэгэхээр энэ дээр Сангийн яамны зүгээс төсвийн хөрөнгө оруулалтын 
удирдлагын анхдагч хуулийн төслийг боловсруулаад 6 сарын эхээр өргөн 
барихаар бэлтгэж байна. 

 Тэгээд энэ дээр яг энэ хяналтуудыг бүхий л асуудлыг ил тод нээлттэй байх, 
хяналтуудыг яг хариуцлагатай хэрэгжүүлэх. Дээрээс нь яг энэ удаашралтай 
барилгууд дээр үүссэн асуу... /минут дуусав/ 
 

Б.Пүрэвдорж: Нэмж 1 минутад хариулъя. 
 
 Ж.Дэлгэржаргал: Үүссэн асуудал дээр төр бүх эрсдэлийг хариуцаад яваад 
байгаа. Яагаад гэхээр нэмэлт санхүүжилтүүдийг дандаа нэмж тусгадаг. Гэвч 
төслүүд маань ашиглалтад орохгүй байгаа учраас хариуцлагын асуудлууд 
нэлээн хөндөж оруулж ирж байгаа. Хууль зүйн хувьд гүйцэтгэгч компани, 
захиалагчийн хяналт хэрэгжүүлж байгаа байгууллагууд гээд.  
 
 Тэгэхээр яг энэ хуулийн төсөл дээр хариуцлага, хяналттай холбоотой 
асуудлуудыг нэгдсэн байдлаар зохицуулахаар оруулж тусгасан байгаа.  
 

Б.Пүрэвдорж: Буланы Бейсен гишүүн дахин тодруулъя. 
 
 Б.Бейсен: Улсын төсвийн хөрөнгө оруулалтаар зарим төсөл, арга хэмжээ 
жишээлбэл Баян-Өлгий аймгийн үерийн хамгаалалт гээд байгаа. Арваад жил 
болж байгаа. Уулын жалга дагаад хамгаалалт хийчихсэн. Жинхэнэ хот 
тойруулаад хамгаалалт хийгээгүй. Ноднин үер болоход мөн адилхан үер болсон. 
Айлууд усанд автсан асуудал гарч байгаа.  
 

Анх 10 хэдэн тэрбумтай байсан. Одоо 30-аад тэрбум болсон асуудал 
байгаа. Үүнийг ер нь шалгаж үзсэн үү? Яагаад удаад байгаа юм.  
 

Б.Пүрэвдорж: Барилга, хот байгуулалтын яам. Албан тушаал, нэрээ 
хэлээд. Индрийн 4 дүгээр микрофоноос хариулаарай.  

 
М.Баяраа: Хот байгуулалт, барилга, орон сууцжуулалтын яамны Төрийн 

нарийн бичгийн дарга М.Баяраа.  
 
Б.Бейсен гишүүний асуултад хариулъя. 

 
  Баян-Өлгийд хийгдэж байгаа үерийн далангийн асуудал зургийн алдаа 
гарсан байгаа. Зургийн алдаа өндөржилтийн хэмжээ алдсан гээд гэх мэтчилэн 
зураг дээр алдаа гаргасан. Зургийн компани дээр бид зохих шаардлагуудыг нь 
тавиад явж байгаа. Нэлээн удаж байгаа энэ барилгын асуудал маань. Энэ дээр 
өнгөрсөн жил Барилга, хот байгуулалтын сайд очиж ажиллаж газар нөхцөл 
байдалтай нь танилцсан байгаа. 
 
 Тэгээд бид шаардлагуудыг нь тавиад ер нь энэ асуудлыг энэ жил тэр 
барилгын компанитай нь ярьж, зураг хийсэн компанитай нь ярьж хариуцлагын 
асуудал яригдаж байгаа. 

Б.Пүрэвдорж: Ганбатын Хосбаяр гишүүн асуулт асууна. 
 
Г.Хосбаяр: Та бүхэнд өдрийн мэнд хүргэе.  
 
Энэ тогтоолын төслийг уг нь энэ “Барилгын хөгжлийн төв”, Барилгын хот 

байгуулалтын яам, энэ хариуцсан хүмүүс ажлаа хийдэг байсан ийм тогтоол 
санаачлаад явахгүй л дээ. 
 
 Тэгээд энэ тогтоол санаачлаад ингээд хэлэлцэж байна гэдэг чинь нэг ний 
нуугүй хэлэхэд арга ядсан л арга шүү дээ. Төслүүд нь бүгд ихэнх нь ингээд 
амжилтгүй болчихсон. 
 

Хувийн хэвшил болохоор 960 хүүхдийн сургуулийг нэг жилийн дотор барьж 
болоод байдаг. Улс болохоор 3 жил дамнаад, цаашлаад 5 жил, 8 жил болчихдог. 
Сангийн яам яах вэ тэр хуучин мөнгө төгрөгийг нь өгдөггүй, удаадаг, хэдэн сар 
болдог, буцаадаг, барьдаг юм байсан юм байна лээ. Одоо бол тийм юм байхгүй 
болсон гэж байгаа юм. Цахимжчихсан. Одоо бараг 3 хоногт санхүүжилтийг нь 
шийднэ гээд сүүлд Ерөнхий сайд яриад байх шиг байсан.  
 
 Тэгэхээр Сангийн яам ямар ч байсан бичиг цаас нь бүрдээд ажлаа 
хийчихсэн, гүйцэтгэлээ авах гэж байгаа газрын мөнгийг саадгүй өгч байх шиг 
байгаа юм.  
 

Хамгийн гол асуудал энэ хувийн хэвшлийг ч буруутгаад байх арга байхгүй. 
Яах вэ, буруутай хувийн хэвшил байгаа байх. Гэхдээ ер нь наад буруутай 
алдаатай, удаашралтай, хүндрэлтэй юмны чинь ихэнх хувь нь төрийн, мөн хууль, 
дүрэм журамтай холбоотой асуудлууд байгаа шүү гэдгийг шууд хэлье. 
 
 Тэгээд хувийн хэвшлээ буруутгаад байх шаардлага байхгүй. Хувийн 
хэвшил тэртээ тэргүй ашгийн төлөө явж байгаа бизнесийн л байгууллага. Үнийн 
өсөлт гарвал, давагдашгүй хүчин зүйл үүсвэл захиалагчтайгаа ярихаас л өөр арга 
байхгүй шүү дээ.  
 

Тэгэхээр “Барилгын хөгжлийн төв”, “Зам тээврийн хөгжлийн төв”, “Эрчим 
хүчний хөгжлийн төв” билүү. Тийм ээ. Энэ газрууд энэ зураг төсөл магадлалыг 
бүгдийг нь хянаж байна. Мөн захиалагчийн хяналтыг хийж байна. Дахиад тэр 
төсвийн төсөвт өртгөөс нормчлолын сан буюу энэ норм, дүрэм, стандартыг 
шинэчлэх мөнгийг авч байгаа. 
 
 Тэгээд энэ “Барилгын хөгжлийн төв” гэхэд өчнөөн нормчлолын сангийн 
мөнгө дансандаа, тэр байтугай хувийн орон сууцын барилгаас хүртэл та нар 
нормчлолын сангийн мөнгө авч байгаа шүү дээ. Өнгөрсөн жилүүдэд хэдий 
хэмжээний мөнгө авсан бэ? Тэрийгээ юунд зарцуулсан бэ гэдэг нэг товчхон 
тайлбар хэлээч. 

Мөн “захиалагчийн хяналтын зардал” гээд авч байгаа тэр мөнгөөр та хэд 
тэр барилгын үе шатын захиалагчийн хяналтыг л хийх ёстой. 
 
 Тэгээд яг тэр захиалагчийн хяналтаа хийж байна уу? Тэр захиалагчийн 
хяналт хийж байх үед чинь л тэр үнийн өсөлт буюу эсвэл тэр дутуу ажлын тоо 
хэмжээ, хийсэн хийгээгүй ажил гээд олон юмнууд чинь тэр үед л яригдана шүү 
дээ. 
 
 Тэгээд яг та хэд энэ захиалагчийн хяналт, норм, стандартын шинэчлэл энэ 
юмнуудаа ер нь хийж чадаж байна уу? Ер нь өнөөдөр энэ “Барилгын хөгжлийн 
төв” нүсэр бүтэцтэй орон тоотой ажиллаж байна. Тэр байтугай сүүлд сонсоход 4 
дэд даргатай болсон гээд байна. Нөгөө төрийн хэмнэлт мэмнэлт чинь хаана 
байна. Яагаад 4 дэд даргатай болсон юм бэ? Тийм их олон дэд даргатай байх 
шаардлага байгаа юм уу гэдэг зүйлийг асууя. 
 
 Тэгээд ер нь цаашдаа барилгын хяналт, энэ норм, стандартын шинэчлэл 
энэ зүйл дээр, энэ зөвлөх үйлчилгээ энэ юман дээр хувийн хэвшил л давамгайлж 
явах ёстой шүү.  
 

Түүнээс биш төрөөс цалин авчхаад төрийн нэрээр, тэгээд баахан хяналт 
тавьж байгаа гээд ингээд хувийн хэвшлийг цаг хугацааг нь үрээд дарамтлаад ч 
юм уу, эсвэл ингээд хувийн хэвшилд хүндрэл учруулаад байдаг ийм зүйл байж 
болохгүй гэж хэлье.  
 
 Тийм учраас энэ Барилгын хөгжлийн төвийнхөн энэ нэг захиалагчийн 
хяналт, нормчлолын сан, ер нь энэ барилгын зураг төсвийг хянаж байгаа. Энэ 
асуудал дээрээ нэг тодорхой байр суурь юмнуудыг хэлээч. 
 
 Ер нь хувийн хэвшлийг нэг талдаа хэтэрхий их бүх буруугаа хувийн хэвшил 
рүү чихэхгүй шүү гэдгийг хэлье.  
 

Б.Пүрэвдорж: Индрийн 4 дүгээр микрофон.  
 
Эхлээд нэлээн мэргэжлийн. Олон минут хариулах юм. Тэр Барилгын 

хөгжлийн төвөөс асуулаа шүү дээ. Индэрийн 4 дүгээр микрофон. 
 
Д.Мөнхбаатар: Г.Хосбаяр гишүүний асуултад хариулъя. 

 
 Барилгын хөгжлийн төвийн захирлын түр орлон гүйцэтгэгч Д.Мөнхбаатар 
байна. 
 

“Барилгын хөгжлийн төв” Төрийн өмчийн бодлого, зохицуулалтын газраар 
43 дугаар тогтоолоор бүтцийн өөрчлөлт хийгдсэн байгаа.  

 
Одоогоор 3 газрын даргатайгаар үйл ажиллагаа явуулж байгаа. Дэд дарга 

байхгүй байгаа. 



МОНГОЛ УЛСЫН ИХ ХУРЛЫН ЧУУЛГАНЫ НЭГДСЭН 
ХУРАЛДААНЫ ТЭМДЭГЛЭЛ 

2026 ОНЫ 05 ДУГААР САРЫН 14-НИЙ ӨДӨР, ПҮРЭВ ГАРАГ 
“ИХ ХУРАЛДАЙ” ТАНХИМ 

 

 

175 

 
Нормчлолын сан мөн “Барилгын хөгжлийн төв” дээр төвлөрч ажилладаг. 

Нормчлолын сан маань тусгай журамтай, мөн өөрийн зөвлөлтэйгөөр яаман 
дээрээ төвлөрч зарцуулалт нь хянагдаж ажилладаг байгаа.  

 
Бид нормчлолын сангаас барьж байгаа хамгийн гол зорилго бол төсөл 

хэрэгжүүлж байгаа аж ахуйн нэгж, байгууллагууд, хувийн хэвшлийнхэндээ норм 
нормчлол, стандартыг ойлгомжтой, тодорхой болгох, цаг үетэйгээ уялдсан 
өөрчлөлт шинэчлэлтүүдийг цаг алдахгүй хийж хэрэгжүүлэх тал дээр онцгойлон 
анхаарч ажиллаж байгаа.  

 
Захиалагчийн техникийн хяналтыг мөн Барилгын хөгжлийн төвөөс тавьж 

ажиллаж байна.  
 
2025 онд 412 төсөл, арга хэмжээнд захиалагчийн техникийн хяналтыг 

тавьж ажиллаж байсан. Энэ жилийн хувьд 2025 оноос он дамжаад 2026 ондоо 
хэрэгжиж байгаа 334 төсөл, арга хэмжээн дээр захиалагчийн техникийн хяналтыг 
тавьж ажиллаж байна.  

 
Захиалагчийн техникийн хяналтыг тавьж ажиллахдаа бид орон нутгийнхаа 

газрын харилцаа Барилга, хот байгуулалтын газартай хамтран ажилладаг байгаа 
байгаа.  

 
Энэ жилийн бидний барьж байгаа нэг гол зорилт орон нутагт ажиллаж 

байгаа төрийн бус байгууллагууд, холбоодууд, мөн барилгын салбарын инженер 
техникийн ажилчид 8 мянга гаруй бидэнд байгаа. Эдгээр ажилчдынхаа хүч нөөц 
бололцоог хамтдаа дайчлан ажиллах тал дээр онцгойлон анхаарч байна. 500-аас 
мянган километр газарт байнга явж захиалагчийн техникийн хяналтыг тавих 
боломж байхгүй.  
 
 Тийм болохоор орон нутагтайгаа хамтарч ажилладаг. 
 
 Мөн бид сүүлийн үеийн шинэлэг технологиудыг барилгын талбай дээр 
цахим хэлбэрээр хяналтын камеруудыг тавих тал дээр хамтран ажиллахаар 
Монголын цахилгаан холбоо төрийн өмчит компанитайгаа хамтран ажиллаж 
байна.  
 

Бидний барьж байгаа гол зорилго барилгынхаа салбарын нийт төрийн бус 
байгууллагууд, холбоодууд, инженер техникийн ажилчидтайгаа хамтран 
ажиллах, мөн хүний хамаарлыг багасгах, төрийн нөлөөллийг багасгах үүднээс иж 
бүрэн цахимжуулахаар зорилт дэвшүүлэн ажиллаж байна.  

 
Б.Пүрэвдорж: Нэлээн нарийн асуултууд асуусан. Баахан нэг тийм 

бодлого яриад явчих юм. Наадах чинь өнөөдрийн өдөр тутмын амьдрал дээр 
“Барилгын хөгжлийн төв” чинь олон компаниудын хамгийн их авлигажсан, 

хамгийн их тэр инженер, техникийн ажилладаг компаниудыг хүнд суртал үзүүлдэг 
байгууллага шүү дээ. 
 
 Тэгээд л их гоё юм ярьчхаад суучих юм. Мэргэжлийн бус байх шиг байх юм. 
Аан? Наад хүн чинь яг нарийн юмаа мэдэхгүй байна. Таны хамт ирсэн ямар 
хүмүүс байгаа юм? Ерөнхий инженер хариул даа.  
 

Занд-Очирын Энх-Оргил гэж байна.  
 
З.Энх-Оргил: Гишүүддээ өдрийн мэнд хүргэе.  
 
“Барилгын хөгжлийн төв” төрийн өмчит үйлдвэрийн газрын Ерөнхий 

инженер З.Энх-Оргил байна. Г.Хосбаяр гишүүний асуултад хариулъя. 
 
Нормчлолын сангийн шимтгэл төсөвт өртгийн 0.18 хувиар бодож авч 

нормчлолын сангийн санд төвлөрүүлдэг байгаа. Энэ төвлөрүүлсэн нормчлолын 
сангийн мөнгийг норм, дүрэм боловсруулах, түүнийг сурталчлах энэ ажилд 
зарцуулагддаг. 

 
Нормчлолын сан өөрөө журамтай. Норм, нормчлолын санг захиран 

зарцуулах, норм дүрэм боловсруулах журамтай. Удирдах зөвлөл, хяналтын 
зөвлөлтэй салбарын яаман дээр зангидагдаж ажилладаг.  

 
Нормчлолын санд ер нь ойролцоогоор жилд нэг 4-өөс 5 тэрбумын... /минут 

дуусав/ 
 
Б.Пүрэвдорж: Хууль санаачлагч Ө.Шижир хариулна.  
 
Ө.Шижир: Тэр тоонуудыг нь би хэлээд өгье. Г.Хосбаяр гишүүн ээ. 

 
 Ер нь 2025 оны улсын төсөв хэлэлцэж байхад, 2026 оны улсын төсөв орж 
ирж байхад өмнөх оноосоо шилжиж орж ирсэн 149 төсөл, хөтөлбөр байгаа юм. 
 
 Тэгээд энэ дандаа төсөвт өртгүүд нь анхны өртгөөсөө нэмэгдчихсэн 
байхгүй юу. 
 
 Тэгээд үүний цаана юу байдаг вэ гэхээр хувийн хэвшлийн буруу гэж нэг 
талаасаа харж болохгүй. Зарим компаниуд миний ойлгож байгаагаар мэдэж энэ 
тендер лүү ордог юм шиг байгаа юм.  
 

Угаасаа төсөвт өртгөө нэмэгдүүлнэ гэдэг урьдчилсанх нь яриатай орж 
ирдэг. Зөвхөн 2026 онд шилж орж ирж байгаа 140 төсөл чинь 631 тэрбум маань 
нэмэгдэж байгаа шүү дээ. 

Гэтэл өнгөрсөн 10 жилийн хугацаанд 2016 оноос хойш Монгол Улс улсын 
төсвөөр нийтдээ 2100 орчим барилга, байгууламж барьсан байгаа юм. 2115 
ширхэг. Үүний 1062 сургууль, цэцэрлэг. 

 
70 хувь нь анхны төсөвт өртгөөсөө нэмэгдсэн. 70 хувь нь шүү. Дараа нь 

шаардлагатай шаардлагагүй барилга, байгууламж гээд харахад нийтдээ 623 
барилга, байгууламж. Энэ дотор нөгөө соёлын төв, багийн төв, иргэдтэй уулзах 
төв гээд. Бүгдээрээ 1.8... /минут дуусав/ 

 
Б.Пүрэвдорж: Нэмж тодруулъя. 
 
Ө.Шижир: Тэр бусад иргэдэд үйлчлэх төв, багийн нийтийн төв гэдэг ч юм 

уу ийм хэмжээний 623 барилга, байгууламж байгаа. Үүний анхны төсөвт өртгөөс 
1.8 их наядаар нэмэгдсэн. 
 
 Тэгээд бид 100 хүүхдийн цэцэрлэгийн дотуур байрыг 3 жил дараалаад 
барьчихдаг. Сумын төв дээр 1.5-хан километр замыг 3 жил хуваагаад тавьчихаж 
байгаа байхгүй юу. 500, 500 метрээр нь. Тэгээд төсөвт өртөг нь жил болгон 
нэмэгддэг. Анхны төсөвт өртөг нэмэгддэг. Энэ цаанаа бараг авлигалын шинжтэй 
үйл ажиллагаа байхгүй юу даа. 
 
 Тэгээд үүнийг Барилгын хөгжлийн төвийнхөн хариулж чадахгүй байгаа нь 
аргагүй шүү дээ. Үүнийгээ мэдэж байгаа юм чинь. 
 
 Тэгээд улсын төсвөөс сүүлийн 10 жилд 2 мянга орчим төсөл, хөтөлбөрийг 
санхүүжүүлээд ямар нэгэн байдлаар бетон цутгаад барилга, байгууламж 
барьчихсан. Энэ нөгөө талдаа хөрөнгө оруулалт юм шиг мөртлөө эргээд харахад 
урсгал зардлаа дийлэхээ болиод өнөөдөр манайх улс чинь хөрөнгө оруулалтын 
зардалгүй болж эхэлж байна шүү дээ.  
 
 Тэгэхээр энэ 2 мянган барилга, байгууламж чинь цаанаа бүгд төсөвт өртөг 
нэмэгдсэн. Ардаа бүгд захиалагчтай. Хэн хэн... /минут дуусав/ 
 

Г.Хосбаяр гишүүн нэмж тодруулъя. 
 
 Г.Хосбаяр: Сая З.Энх-Оргил ерөнхий инженер нормчлолын зардал төсөвт 
өртгийн 0.18 гээд хэлнх шиг болох юм. Наадах чинь шууд зардлын 18 хувь байгаа 
байх шүү.  
 
 Тэгэхээр энэ зам, эрчим хүчнийхэн ч гэсэн адилхан л даа. Бас л 
нормчлолын сан төвлөрүүлж байгаа. Тэгээд авто замын салбарынхан болохоор 
цөөхөн ч компани байдаг юм шиг байгаа юм. Норм, дүрэм, стандартаа сайн 
шинэчлээд явдаг их коллективтой ажилладаг. 

 Тэгээд ажлууд дээрээ их хурдан шуурхай ажиллаад. Одоо зам дээр чинь 
гэхэд зөвлөх үйлчилгээний хувийн компаниуд хяналт тавьж зөвлөх үйлчилгээ 
үзүүлж байгаа шүү дээ.  
 

Манай барилгынхан болохтойгоо зэрэг яадаг гэхээр саяын Барилгын 
хөгжлийн төвийн даргын яг хэлж байгаатай адилхан орон нутгийнхныг дайчилна. 
Дээр нь дахиад Барилгын хөгжлийн төвөөс хүмүүс очно, хяналт тавина. Ингээд 
бөөн зардал. 

 
Тэгэхээр барилгын салбарт ер нь энэ зөвлөх үйлчилгээний компанийг 

ажиллуулж болох юм уу? Ер нь тийм бодлого байгаа юу? Энэ дээр “Барилгын 
хөгжлийн төв” нэг хариулаад өгөөч.  

 
Б.Пүрэвдорж: Индрийн 4 дүгээр микрофоноос хариулаарай.  

 
Г.Хосбаяр гишүүний асуултад хариулъя. 

 
 Б.Мөнхтөр: Хот байгуулалт, барилга, орон сууцжуулалтын яамны 
Барилга, барилгын материалын бодлого, зохицуулалтын газрын дарга Б.Мөнхтөр 
байна. 
 

Ер нь төсөвт өртөг нэмэгдэж байгаа асуудал нэлээн хэд хэдэн үндэслэл 
шалтгаантай байгаа. 
 
 Ер нь төсвийн гол үндсэн нормчлолын бичиг баримт, бүрдлийн үндсэн 
дүрэм болон барилгын ажлын төсөв зохиох дүрэм, барилгын норм, дүрэмд 
үндэслэн барилгын байгууламж нь юу гэдэг юм боловсруулсан зураг төслийн 
үндэслэж байгаад цалин материал, тээвэр, машин механизм гээд үндсэн 
төрлүүдээр төсөвт өртгийг тооцдог байгаа.  
 

Яамны зүгээс ер нь эрх зүйн орчинд нэлээн томоохон өөрчлөлт хийхийг 
зорьж байгаа. Барилгын тухай хуулийн шинэчилсэн найруулгын төслийг 
үндсэндээ яамны зүгээс боловсруулаад дуусаж байна. Удахгүй Улсын Их Хуралд 
өргөн барихаар ажиллаж байна.  

 
Энэ хуулийн төслийн хүрээнд тогтолцооны болоод саяын удирдлага 

зохион байгуулалтын... /минут дуусав/ 
 
Б.Пүрэвдорж: Нэмж хариулъя. 

 
 Б.Мөнхтөр: Тэр тусмаа хяналтын тогтолцоонд ер нь хөндлөнгийн зөвлөх 
үйлчилгээний энэ зохицуулалтуудыг оруулж ирэхээр зорьж ажиллаж байгаа. 
Тэгээд удахгүй хуулийн төсөл дээр орж ирэхээр энэ асуудал маш тодорхой 
хүрээнд яригдаад явах ийм бололцоотой болно гэж хариулах байна. Баярлалаа. 
 

Б.Пүрэвдорж: Жаргалсайханы Золжаргал гишүүн. 

Хүлээж байгаарай. Ганбатын Хосбаяр гишүүн тодруулъя. 

 
Г.Хосбаяр: Сангийн яам ингээд ажлаа түрүүлээд өөрсдийнхөө хөрөнгө 

нөөц бололцоог дайчлаад түрүүлээд хугацаанаасаа өмнө дуусгачхаж байгаа ч 
юм уу, жилдээ багтаагаад хийчхэж байгаа компаниудын хөрөнгө санхүүжилтийг 
тэр өөр хийж чадаагүй газрынхан нь шилжүүлж барих энэ дээр арга хэмжээ авч 
байгаа юу? Өнгөрсөн жил авч байгаа гэж ойлгосон.  
 
 Тэгэхээр яг энэ хуульчлагдсан танайхаас гарсан журам байгаа юу? Энэ 
дээр нэг хариулт хэлээч. 
 

“Барилгын хөгжлийн төв” энэ зөвлөх үйлчилгээ авч ажиллуулдаг энэ юмаа 
тэр хуульдаа хувийн хэвшилтэйгээ холбоотой ярьж байгаад сайн оруулж өгмөөр 
байна. Тэгэхгүй бол ер нь зөвлөх үйлчилгээ, тэр хөндлөнгийн хяналтын компани 
чинь л сайн ажиллаж энэ юмнуудаа эхнээс нь хэлж явж байж л энэ төслүүд чинь 
амжилттай хэрэгжинэ шүү дээ. Тэгэхгүй болохоор бүх бурууг хэн нэгэн рүү чихээд, 
эсвэл тэгээд төсөвт өртөг нэмэгдэхээс өөр замгүй болсон гээд суугаад байвал 
бүх л барилга бүх л төсөл ингээд л амжилтгүй болно л доо.  
 
 Тэгэхээр Та бүхэн энэ дээрээ нэг жоохон санал санаачилга... /минут 
дуусав/ 
 

Б.Пүрэвдорж: Үг хэллээ. Сангийн яам. Индрийн 3 дугаар микрофон. 
Сангийн яам. 

 
Ж.Дэлгэржаргал: Г.Хосбаяр гишүүний асуултад хариулъя. Сангийн яам 

Ж.Дэлгэржаргал.  
 
 Тэгэхээр Төсвийн тухай хуулийн 10.1.14 буюу Засгийн газрын бүрэн эрх 
дээр яг хөрөнгө оруулалтын төслүүдийн хувьд тухайн жилийн хууль дээрээ 
батлагдсан төслүүдийн хувьд төсөвт өртөг нэмэхгүйгээр шинэ төсөл, арга хэмжээ 
нэмэхгүйгээр, зөвхөн батлагдсан төслүүдийн санхүүжих дүн дотор нь 
зохицуулалт хийх ийм зохицуулалт байдаг.  
 

Үүнийг үндэслээд Засгийн газрын 2023 оны 278 дугаар тогтоолоор манай 
хөрөнгө оруулалтын үндсэн санхүүжилтийн үйл ажиллагааг зохицуулсан журам 
дээрээ бид яг энэ зохицуулалтыг хэрхэн хийх вэ гэдэг удирдамжийг батлуулсан. 
 
 Тэгээд энэ хүрээндээ зөвхөн 2024 оны хувьд гэхэд 138 тэрбумыг 
зохицуулалт хийж олгосон байгаа.  
 
 Тэгэхээр тухайн ондоо илүү гүйцэтгэл хийчихсэн ажлуудыг дараа оных нь 
төсвөөс илүү хөнгөлөөд бид тухайн онд нь олгосноороо илүү нөгөө нэг ирэх 
онуудынхаа ачааллыг бууруулдаг ийм зохицуулалт бүрэн боломжтой. Жил 
болгон Засгийн газрын тогтоол гараад хийгдээд явдаг.  

Б.Пүрэвдорж: Жаргалсайханы Золжаргал гишүүн асуулт асууна.  
 
Ж.Золжаргал: Тогтоолын төслийг дэмжиж байгаа. 
 
Тэгээд энэ энд тэнд явж байхад сумын төв дээр жишээ нь балгас болсон 

нэг каркас бетон. Тэнд нь хүүхдүүд байлдаж тоглодог. 
 
 Тэгээд л нөгөө ковидоос хойш ийм болсон энэ тэр гээд л юмнууд байдаг 
юм байна лээ. Тиймэрхүү юмнуудыг нь зармаар санагддаг. Энэ төрийн өмчийн 
ингээд байгаад байдаг. Зараад хэрэгтэй хүн нь аваад зарим нь нэлээн хөл 
хөдөлгөөнтэй газар буудал болгомоор юм.  
 

Бас нэг ийм жишээ нь болохоор ингээд нөгөө адилхан хоёр төв мөвтэй 
болсон, ордонтой болсон тийм сумууд байгаад байгаа. Тэгэнгүүтээ нэг их ийм гоё 
том хоолны заалтай тийм нэг барилгыг аваачаад нэгэнт бариулж байгаа юм чинь 
олигтойхон юм бариулна гээд өндөр төсөв тавиад бариулсан ч байх шиг.  

 
Тийм барилгуудыг нь хэрэгтэй хүнд нь өгөөд нөгөө жижиг дунд бизнес 

эрхэлж байгаа хүмүүст дуудлага худалдаагаар зараад нэг авдаггүй юм бол 
хямдхан түрээсээр өгөөд урсгал зардлыг нь хаагаад хэрэгтэй хүмүүст нь өгмөөр 
юм шиг тиймэрхүү зүйл бодогддог юм. 
 
 Тэгээд үүнийг яагаад дэмжиж хэлж байгаа гэхээр 2025 оны алдагдалгүй 
төсөв батална гээд нэг ажлын хэсэг гарсан шүү дээ. Тэр ажлын хэсэгт нь хөрөнгө 
оруулалтынх нь талаар дэд дотроо нэг дэд ажлын хэсэг болоод. Тэрийг нь би 
ахалж байсан юм. 
 
 Тэгээд нэлээн хэдэн зуун төгрөгийн үр ашиг нь эргэлзээтэй хөрөнгө 
оруулалтын төслүүдийн жагсаалт гаргаад, тэр нэг ордон, төв, хөгжлийн төв гээд 
юмнууд нь нийтдээ 210 тэрбум төгрөг болоод байсан юм. Тэгээд дандаа шилжиж 
байгаа болохоор дуусах хэрэгтэй гээд. 
 
 Тэгвэл дуусгангуут нь дараа нь жил болгон хүн ажиллуулна. Урсгал зардал 
нь хэд болох вэ, хэдэн хүн ажиллах вэ, төрийн албан хаагчдын тоо хэдээр 
нэмэгдэх вэ гээд бүгдийг нь жагсааж гаргаж байгаад, тэгээд хэрэгтэйг нь алийг нь 
зарж болох юм, алийг нь түрээсэлж болох юм, эсвэл үнэгүй өгөөд, тэр хөгжил 
хийгээд байгаа, инновац хийгээд байгаа, жижиг дунд бизнес хийж байгаа 
залуучууд нь дугуйлан болгоод зөвхөн урсгал зардлаар нь түрээслэх юм уу гээд 
тийм зорилготой ажлын хэсэг гаргая. 
 
 Тэгээд сонсоод дүгнэлт гаргаад Засгийн газарт чиглэл өгье гээд санал 
оруулсан чинь нөгөөх нь явсаар байгаад энэ асуудлыг анхаарч ажиллах, эргэж 
танилцуулах ч билүү нэг тийм сонин юм болоод дууссан юм. 

 Тэгээд ийм жил болгон л ярьдаг зүйлийг их тодорхой зорилт тавиад чиглэл 
өгөөд ингээд тогтоолын төсөл хэлбэрээр оруулж ирж байгаа болохоор дэмжиж 
байна.  
 

Засгийн газар байгаа ч гэсэн Улсын Их Хурал энэ хянах үүргийнхээ хүрээнд 
чиглэл өгч ийм тогтоол боловсруулах нь зөв зүйтэй гэж үзэж байгаа. Хэлэлцэхийг 
дэмжиж байна.  
 

Б.Пүрэвдорж: Б.Пунсалмаа гишүүн хариулах юм уу? Үг хэлсэн байна. 
Отгоны Саранчулуун гишүүн. Алга байна. Мягмарсүрэнгийн Бадамсүрэн гишүүн. 
Алга байна. Хүрэлбаатарын Баасанжаргал гишүүн алга байна.  

 
Наранцэцэгийн Алтаншагай гишүүн асуулт асууна.  
 
Н.Алтаншагай: Өдрийн мэнд хүргэе. 
 
Төсвийн хөрөнгөөр хэрэгжиж байгаа энэ төсөл, арга хэмжээний төсөвт 

өртөг нэмэгдэх үндсэн суурь шалтгаан нь батлагдсан зураг төсөвгүй, магадлалын 
дүгнэлт буюу газрын асуудлаа шийдээгүй төслүүдийг улс төрийн нөлөөллөөр 
төсөвт суулгадаг. Ялангуяа энэ дээр нэг сайд нар нэг лобби хийдэг шүү. 
Нэгдүгээрх нь.  

 
Мөн төслийн санхүүжилтийг бүрэн гүйцэд тавьдаггүй. Он дамжуулан 

удаашралтай тавьдаг, хувааж баталдгаас энэ бүтээн байгуулалт, хөрөнгө 
оруулалтын ажлууд чинь үндсэндээ гацдаг. Ашиглалтад ороогүй 10 жил болсон 
төслүүд байдаг шүү дээ. 

 
Тэгээд гүйцэтгэгч компани нь өгсөн мөнгөндөө тааруулаад төсөв дээр 

тавьсан мөнгөндөө бид ажлаа хийсэн гээд яваад өгдөг. Жил болгон нэг юм 
дусагнуулсаар байтал харамч хүн хоёр төлнө гэдгээ яг үлгэр шиг л юм болсон 
ийм төслүүд олон бий.  

 
Концесстой холбоотой энэ барилга, байгууламжууд нэлээн бий. Зогссон. 

Шийдэгдээгүй. 2017 онд эхэлсэн ажил одоо хүртэл дуусаагүй ажлууд бий. 
Нэгдүгээрт.  
 
 Хоёрдугаарт, ковидын үеийн асуудал чинь их хүндрэлтэй шүү. Барилга, 
байгууламж, улсын төсөв дээр суугдсан сургууль цэцэрлэг, энэ объектууд чинь 
бүгд өртөг нь нэмэгдсэн. Ковидын үеийн нөгөө бараа, бүтээгдэхүүний үнийн өсөлт 
гээд аж ахуйн нэгжүүд нь тэр захиалагч компанитайгаа шүүхдэлцсэн, шийдвэр 
гараагүй ийм барилга, байгууламжуудын жагсаалт байна уу? Сонгинохайрхан 
дээр л лав хоёр, гурав бий. Одоо хүртэл. 2017, 2018 онд эхэлсэн сургууль, 
цэцэрлэг ороогүй байж л байгаа шүү дээ. 9, 10 жил боллоо.  
 

Цаашид хөрөнгө оруулалтын төсөл, арга хэмжээгээ төсөвт суулгахдаа энэ 
зураг төсөвтэй, магадлалын дүгнэлттэй газрын асуудлаа шийдвэрлэн эсэхэд 

онцгойлон анхаарал тавьж, нийгэм, эдийн засаг энэ үр өгөөжөөр нь эрэмбэлэн 
улс төрийн нөлөөллөөс ангид байлгаж чадах уу?  

 
Өнгөрсөн оны төсөв дээр нөгөө түрүүн ярьж байх шиг байна. 150 төсөл, 

арга хэмжээ нөгөө улаан ногоон лаазаар удирдуулдаг нөгөө төсөл чинь зурагтай 
юм уу, төсөвтэй юм уу, гараанаасаа гарсан юм уу? Шахаж байгаад баахан төрийн 
албан хаагч хэрэгт холбогдох вий дээ. Энэ дээр тодруулга авмаар байна.  

 
Энэ улсын төсвийн хөрөнгө оруултаар хэрэгжиж байгаа төсөл, арга 

хэмжээний санхүүжилтийг гүйцэтгэлтэй нь уялдуулж тооцоолж төсөвт суулгах 
тийм боломж байгаа юу? Хөөцөлдлөгөөтэй нэг гишүүд нь явж байгаад нэг учраа 
олсон танил талтайнууд нь тавиулаад хөөцөлдөөд яваад байдаг. Тэгээд жоохон 
лобби багатай юутай нь тэгээд л өнгөрдөг нөгөөдөх нь явдаггүй ийм төсөл, арга 
хэмжээнүүд маш их бий шүү.  

 
Б.Пүрэвдорж: Барилга хөгжлийн төв хариулъя. Сангийн яам. Индрийн 3 

дүгээр микрофон.  
 
Ж.Дэлгэржаргал: Н.Алтаншагай гишүүний асуултад хариулъя. 

 
  Сангийн яам Хөгжлийн санхүүжилт хөрөнгө оруулалтын газар 
Ж.Дэлгэржаргал. 
 

Одоо яг энэ онд хэрэгжиж байгаа 738 төслийн 296 шинээр хэрэгжүүлэх 
төсөл, арга хэмжээ байгаа. 
 
 Тэгээд хөрөнгө оруулалтын төслүүд 4 ангиллаар хийгдэж байгаа. 
 

▻ Бүтээн байгуулалт, их засвар,  
▻ Тоног төхөөрөмж,  
▻ Техник, эдийн засгийн үндэслэл,  
▻ Зураг төсөв боловсруулах – 

 
-гээд энэ 4 ангиллын төслүүд байгаа.  
 

Одоогоор яг худалдан авах ажиллагааны мэдээ авахад 19 төсөл худалдан 
авах ажиллагаа зарлагдаагүй байна.  

 
Төрийн хэмнэлтийн тухай хуулийн 13 дугаар зүйлд зааснаар тухайн жилд 

шинээр хийгдэж байгаа төслүүд 05 сарын 31 гэхэд яг эцсийн байдлаар гэрээ 
хийгдээгүй тохиолдолд санхүүжилт нь бүхэлдээ хэмнэлтэд ордог.  
 
 Тэгэхээр 05 сарын 31-нээр яг эцсийн байдлаар бид энэ хэмнэлтэд аль нь 
гэрээ хийгдэж чадахгүй тооцоолол гарна.  

Төсвийн тухай хуульд 2022 болон 2023 онуудад бид өөрчлөлт оруулаад яг 
энэ эрсдэлүүдийг урьдчилан сэргийлэхийн тулд шинээр хэрэгжүүлэх төсөл, арга 
хэмжээг 3 жилд багтаан санхүүжүүлэх ийм хуулийн зохицуулалт байгаа.  
 
 Тэгэхээр төлөвлөхдөө яг 3 жилд. Дээрээс нь багаар санхүүжих дүнг 
тусгахгүйн тулд хэрэгжих хугацаанд төсөвт өртөгийг тэнцүү хуваарилсан буюу 
хамгийн багадаа 30 хувийн санхүүжилтийг нь тусгаж байгаа. 
 
 Мөн дээрээс нь зураг төслүүд зураг төсөлтэй гэж тусгагдсан хэрнээ зураг 
төсөв нь хүрэлцэхгүй, төсөвт өртөг нь хүрэлцэхгүй асуудлууд гардаг учраас мөн 
хууль дээр сүүлийн 2 жилийн зураг төсөвтэй байна гэж тусгаж байгаа. Тухайлбал, 
2027 онд тусгах төсөл, арга хэмжээ 2025, 2026 онд магадлалаар хийгдсэн зураг 
төсөвтэй байхаар төлөвлөгдөж байгаа.  
 

Яг хуулийн шаардлага бол яг иж бүрэн яг ийм шаардлага нарийвчлан 
тусгасан. Магадгүй энэ зарчим яг Их Хурлын хэлэлцүүлгийн явцад нэмэгдэж 
байгаа төслүүдийн хувьд хэрхэн хангаж байгаа талаар тодорхой мэдээлэл 
байхгүй байна.  

 
Б.Пүрэвдорж: “Барилгын хөгжлийн төв”. Индрийн 4 дүгээр микрофон. 
 
Д.Мөнхбаатар: Гишүүний асуултад хариулъя. 

 
 Цар тахлын нөхцөл байдлын амаргүй цаг үед Улсын Их Хурлын 88 дугаар 
тогтоол гарч 604 аж ахуйн нэгжид 308 тэрбум төгрөгийн материалын үнийн зөрүүг 
олгож ажилласан байгаа. 
 
 Тэгээд энэ тогтоолын чиглэлийн дагуу Засгийн газар шуурхай арга хэмжээ 
авч ажилласан байгаа. 
 
 Ер нь 2018-2021 оны үнийн өөрчлөлтүүдийг харьцуулахад 2-оос 2.5 дахин 
өссөн үзүүлэлтүүд статистик судалгаагаар авч үзэхээр гарч ирж байгаа. Энэ бол 
цар тахлын нөлөөллийн үе байсан. Энэ үеэс эхлээд л барилгын төсөвт өртөг 
нэлээдгүй хэлбэлзэж эхэлсэн байгаа. Үүнээс хойш цалин, машин механизмын 
тариф зардалд өөрчлөлтүүд шийдвэрийн дагуу орсон байгаа. Цалин 50 хувиар, 
машин механизмын зардал 30 хувиар нэмэгдсэн байгаа.  
 

Б.Пүрэвдорж: Хууль санаачлагчдын нэг Ө.Шижир гишүүн хариулъя. 
 
 Ө.Шижир: Н.Алтаншагай гишүүн ээ. Энэ бүр ингээд аргаа бараад Улсын 
Их Хурлын тогтоолын төсөл оруулж ирж байгаа байхгүй юу. 
 
 Тэгээд Барилгын хөгжлийн төвийнхөн цар тахал дуусаад 5 жил болж 
байна. Зөвхөн 2020 оноос хойш хэрэгжиж байгаа төслүүдийн чинь 71 хувь нь 
төсөвт өртөг нэмэгдсэн байна. Цар тахал дууссанаас хойш гэсэн үг.  

Одоо жишээ нь 2022 онд Дархан-Уул аймагт эхэлсэн цэцэрлэгийн 
баригдлын өргөтгөл 3 жил хувааж тавьж байгаа байхгүй юу. Цэцэрлэгийн 
барилгын өргөтгөлийг. Энэ юу вэ гэхээр яг Н.Алтаншагай гишүүний түрүүний хэлж 
байгаа шиг улс төрийн нөлөө маш их ордог гэсэн үг. Сангийн сайд дээр 3 гишүүн 
ороод нэг юм гуйдаг. Гурвууланд нь амсуулаад тавьдаг. Үүнийг чинь ингээд гурав 
гурван жилээр тавьчихъя гээд.  

 
Энэ бодлого чинь өөрөө эргээд улсын эдийн засаг чинь сүйрүүлээд байна 

гэж байгаа юм.  
 
Бид сургуулийн цэцэрлэгийн өргөтгөлийн барилгыг 3 жил хувааж тавих 

ямар шаардлага байгаа юм бэ. Сангийн яамныхан. 1.5 километр замыг 3 жил 
хувааж тавих ямар шаардлага байгаа юм бэ. Хүүхдийн дотуур байрыг 3 жил 
хувааж тавих ямар шаардлага байгаа юм бэ. 

 
Энэ чинь нэг жил шийдэх юм бол бид адаглаад алдагдаж байгаа боломж 

хайран биш юм уу. 
 
Б.Пүрэвдорж: Сархадын Зулпхар гишүүн асуулт асууна. 
 
С.Зулпхар: Их Хурлын дэд дарга, эрхэм гишүүд, ажлын хэсгийнхний 

өдрийн амгаланг айлтгая.  
 
Б.Пунсалмаа, Ө.Шижир нарын гишүүдийн санаачилсан тогтоолын төсөл яг 

цаг үеэ олсон гарцаа байхгүй чухал ийм тогтоолын төсөл боллоо.  
 
Үндсэндээ бид энэ жил хагас ярьсан шүү дээ. Яг энэ асуудлыг. Сонсоод л 

явж байгаа. Тэгэхдээ их тодорхой ямар нэгэн үр дүн гаргааар бид бодлогын 
шийдлүүд ерөөсөө ярилцаагүй. 

 
Бодлогын шийдэл гаргахаар орж ирж байгаад их талархалтай байна  

 
 Хоёрдугаарт, би Ардчилсан нам либерал үзэл баримтлалтай нам учраас 
эдийн засгийн ийм тодорхой асуудлуудыг хөндсөн, төсөв, мөнгөний бодлоготой 
холбоотой саналуудыг оруулж ирж байгаа хувьдаа талархаж байна. Яг ийм байх 
ёстой. 
 

Заримдаа бид чинь бодлогын асуудал ярихаасаа илүүтэй шал өөр юм 
ярьсаар байгаад л хөгжлийнхөө жишээ нь зорилтуудыг хангаж чадахгүй байдал 
руу хүрэх гэж байгаа учраас энэ тогтоолын төсөл чухал шүү гэдгийг зориуд 
хэлмээр байна.  

 
Бид орон нутгаар явж байгаа манай дэд хорооны хувьд сургууль, 

цэцэрлэгийн үйл ажиллагаатай танилцсан. Тэгэхэд нэг сургуулийн төсөвт өртөг 
нь 2.4 тэрбум байсан 10 тэрбум төгрөг болсон байгаа юм. Үндсэндээ 4 сургууль 

барьж болох тийм төсөвт өртгөөр нэг сургууль бэлэн болсон. Гэхдээ ашиглалтад 
ороогүй. Ийм л байдалтай байж байгаа юм л даа.  
 
 Тэгэхээр төсвийн сахилга бат талаасаа их чухал тогтоолын төсөл. 
 

§ Төсвийн төлөвлөлт,  
§ Төсвийн гүйцэтгэл,  
§ Төсвийн гүйцэтгэлийн хяналт.  
 
Үүнтэй холбоотой бүх үйл ажиллагааг сайжруулах чиглэлээр их чухал ийм 

тогтоолын төсөл болж байна.  
 

Ийм учраас Та бүхэн холбогдох талуудаас нарийн санал авч байгаад энэ 
тогтоолын төслийг тал талаас нь хэлэлцэж ярих ёстой байх гэж бодож байгаа юм.  

 
Хоёр асуулт байна. Тогтоолын төсөл санаачлагчаас асууж байгаа юм. Энэ 

2 дугаар зүйл дээр байгаа нь улсын төсвийн хөрөнгө оруулалтаар санхүүжүүлсэн 
хэдий ч дуусгалгүй зогсоосон, цаашид улсын төсвийн хөрөнгөөр гүйцээн 
санхүүжүүлэх шаардлагагүй гэж дүгнэсэн төсөл, арга хэмжээг хувьчлах, дуудлага 
худалдаагаар төр хувийн хэвшилд шилжүүлэх санал, дүгнэлтийг нэг бүрчлэн 
гаргах гэсэн байгаа юм.  
 
 Миний тодруулах гэж байгаа зүйл мэдээллийн чанартай. Урьд нь ийм 
практик байсан байна уу? Эсвэл анх удаа ийм практик болж байна уу?  
 
 Тэгэхээр үүнийг хэрэгжүүлэх бол урьд нь яаж хэрэгжүүлж байсан юм? 
Үүнийг хэрэгжүүлэх бол яаж хэрэгжүүлнэ гэсэн Та бүхэнд бодол санал төсөөлөл 
байгаа вэ гэсэн нэг ийм асуулт байна. 
 

Хоёр дахь зүйл. Сая асуултын дагуу Та бүхэн хариулж байна. Хувийн 
хэвшил хамаагүй гэсэн ийм зүйл яригдаж байх шиг байна. Хувийн хэвшил 
хамаатай. Зарим төслүүд дээр тийм зүйл байгаа. Тэр битгий хэл жишээ нь 
тодорхой зүйлүүд дээр Ө.Шижир гишүүн олон удаа Байнгын хороон дээр ярьсан. 
Би тэрийг зөв гэж бодож байгаа юм.  

 
Зарим компаниуд мэдсээр байж орж ирдэг. Дараа нь ёстой жинхэнэ төсөвт 

өртгийг нэмнэ гэдэг ийм зорилготойгоор орж ирдэг гэдэг. Үнэхээрийн тийм 
санаархалтай байсан юм шиг байгаа юм. Үнэхээр тийм байгаад байгаа байхгүй 
юу.  
 
 Тэгэхээр зэрэг ийм байгаа бол ийм нөхцөл байдалд хүргэсэн компани 
болон аж ахуйн нэгжүүдтэй холбоотой асуудлыг тогтоолын төсөл дээрээ Та бүхэн 
маань тусгах уу гэж байгаа юм. Ийм хоёр асуулт байна.  
 

Б.Пүрэвдорж: Хэн хариулах вэ? Б.Пунсалмаа гишүүн хариулъя. 

 Б.Пунсалмаа: С.Зулпхар гишүүний дэвшүүлж байгаа санал маш зөв. Бүх 
хүмүүс ярьж байгаа.  
 

¾ Төсвийн хөрөнгө оруулалт үр ашиггүй байна.  
¾ Төсвийн захиран зарцуулалт оновчгүй байна.  
¾ Татвар төлөгчдийг хамгаалсан ийм сайхан нийгмийг бүтээхгүй байна 

гээд хэлээд байгаа.  
 

Тэгэхдээ яг энэ асуудлыг бид шийдвэрлэхийн тулд энэ тогтоолын төслөөр 
ерөөсөө одоо хэрэгжиж байгаа, одоо үйл ажиллагаа нь үргэлжилж байгаа, 
дуусаагүй энэ бүх төсөл, арга хэмжээнүүдээ – 

 
➣ улсын,  
➣ орон нутгийн,  
➣ орон нутгийн хөгжлийн сангийн, 
➣ гадаадын зээл, тусламжийн, 
➣ төрийн өмчийн – 

 
-гээд. Ингээд бүх орон даяар хэрэгжиж байгаа үргэлжилж байгаа төсөл, арга 
хэмжээнүүдээ бүгдийг нь нэг жагсаалтад гаргаад нэг хавтгай дээр харъя.  
 

Энэ харах үүргийг нь бид Улсын Их Хурлаас Засгийн газарт бид нарт энэ 
бүх мэдээллийг гаргаж ирээд мэдээлэл болгоод Улсын Их Хуралд тайлан тавь 
гэж хэлж байгаа юм.  
 
 Хоёрдугаарт нь, үүний дараа тэр бүх мэдээлэл дээр дүн шинжилгээ хийж 
үзээд нийгэм, эдийн засагт нэн ач холбогдолгүй болсон, хэт удсан, тухайн орон 
нутагтаа сөрөг нөлөөлөл үзүүлээд эхэлсэн энэ төслүүдийг боломжтойгоос нь 
хувьчилъя, менежментээ өөр хэлбэрт шилжүүлье.  
 

Ингэж татвар төлөгчдийн төлсөн татварыг үр дүнтэй, илүү хэрэгтэй хөрөнгө 
оруулалтад оруулъя гэсэн энэ зорилгын хүрээнд энэ тогтоолын төсөл орж ирж 
байгаа юм.  

 
Тэгэхдээ энэ тогтоолын төсөл орж ирэх бас нэг шалтгаан нь сүүлийн үед 

бид 2023 оны Төсвийн тухай хуулийн нэмэлт, өөрчлөлтөөр эхэлсэн төсөл, арга 
хэмжээнүүд дуусга. Шинэ төсөл, арга хэмжээнүүд хийхээр битгий оруулж ир гээд 
Азийн хөгжлийн банкны зөвлөмжөөр бид хуулийнхаа өөрчлөлт хийсэн.  

 
Тэр утгаараа бид эхэлсэн төслүүдээ бүгдийг нь дуусгах гэж хичээж байгаа. 

Гэхдээ эхэлсэн төслүүд санааны зоргоор шууд дуусахгүй байна. Дандаа он удсан 
учраас төсөвт өртөг нь нэмэгдэх шаардлагатай болоод байгаа байхгүй юу. 
 
 Тэгээд энэ өсөлтийг чинь нэмээд байхаар төсөв даахаа больлоо. Яаж 
мэдэгдэж байна гэхээр 2874 төсөл, арга хэмжээ сүүлийн 3 жилд орж ирсэн. 
Гэхдээ энэ олон төслүүд дотроос шинэ төсөл, арга хэмжээ нь дөнгөж 300 ч 

хүрэхгүй шинэ төсөл, арга хэмжээ. Өмнөх төслүүдээ дуусгах гэсээр байтал бид 
хамаг төсвөө, хамаг татвар төлөгчдийнхөө хөрөнгийг энэ дээрээ зарцуулаад 
дуусахаар ийм байдалтай болоод байгаа учраас бид нэн ач холбогдолгүй 
төслүүдээсээ ангилж байгаад тэрийг нь дахиж Засгийн газраас, Сангийн яамнаас 
гүйцээн санхүүжүүлэхгүй болох. Эргүүлээд татвар төлөгчдийн хөрөнгийг 
буцаагаад төсөв рүү нь оруулах ийм менежментийн арга хэрэгслийг л хэрэглэе 
гэж байгаа юм.  
 

Ийм хуулийн заалтыг, ийм журмыг одоогоор магадгүй Засгийн газрын 
санаачилсан бид нарт хэлсэн мэдээлэл тайланы дагуу бид Улсын Их Хурал 
шийдвэрээ гаргаад үүний дагуу хуульд нэмэлт, өөрчлөлт орж ирж магадгүй. Ийм 
өөрчлөлтийг хийхээр л энэ тогтоолын төсөл орж ирж байгаа юм.  
 

Б.Пүрэвдорж: Ө.Шижир гишүүн нэмж хариулъя. 
 
 Ө.Шижир: С.Зулпхар гишүүн ээ, ийм байгаа юм. Зөвхөн 5-аас 17 жил 
үргэлжилж байгаа төсөл, хөтөлбөрүүд байгаа. Нийтдээ 42 барилга, байгууламж 
байгаа. Анхны төсөвт өртгөөсөө хамгийн багадаа 1 тэрбумаар нэмэгдсэн. Энэ 42 
төслийг зөвхөн дангаар нь аваад үзэхэд 357 тэрбум 440 сая төгрөг нэмэгдэж 
байгаа юм. 100 сая доллар байхгүй юу. 
 
 Тэгээд нөгөө бидний мөнгөгүй гээд байдаг, гайхаад байдаг юм чинь энд 
байгаад байгаа юм. Харамсалтай нь он удаан жил дамнуулж барилга барьж 
төсөвт өртөг нэмж явсаар байгаад өнөөдөр бид хөрөнгө оруулалтын мөнгөгүй 
болоод байгаа юм.  
 
 Тэгэхээр энэ тогтоолын төслийг санаачилсан нэг шалтгааны нэг нь энэ юм. 
Та бод доо. Би дахиад хэлье. Сумын төв дээр байгаа зуухан хүүхдийн дотуур 
байрыг л 7 жил барьж байна шүү дээ. Одоо ингээд 8 дахь жилдээ барьж байгаа. 
Төсөвт өртөг нэмэгдээд л байгаа. Мөнгө нь нэмэгдээд л байгаа. Хэний мөнгө юм. 
Төрийн мөнгө гэж байхгүй шүү дээ. энэ чинь татвар төлөгчдийн мөнгө. Бид агаарт 
зүгээр цацаж байгаатай адилхан байхгүй юу даа.  
 

Түрүүн ковидын үе ярьж байна лээ. Ковидын үеэс хойш төсөвт өртөг... 
/минут дуусав/ 

 
Б.Пүрэвдорж: Нэмж тодруулъя. С.Зулпхар гишүүн. 
 
С.Зулпхар: Би энэ тогтоолын төслийг бүрэн дэмжиж байгаа. 200 хувь гэж 

байдаг 200, 300 хувь гэж байдаг бол 300 хувь дэмжинэ. Дэмжих ч ёстой.  
 
Яагаад гэвэл энэ бидний жишээ нь хаврын чуулганаар – 
 
Ú төсвийн сахилга баттай холбоотой,  
Ú төсвийн төлөвлөлттэй холбоотой,  
Ú гүйцэтгэлтэй холбоотой,  

Ú гүйцэтгэлийн хяналттай холбоотой – 
 
-бидний энэ нэг том хийсэн алхам болох юм шиг байгаа юм. Тэгж байж бид намар 
төсвөө ярих үедээ шинэ ний нуугүй хэлэхэд бодлогын арга хэрэгсэлтэй орж ирнэ 
гэж байгаа юм. Энэ талаас нь. 
 

Яах вэ, зүгээр миний хэлж байгаа зүйл бол сая тогтоолын төсөл дээр 
хувийн хэвшил дээр асуудал байгаа шүү гэдгийг бид бодох ёстой учраас тэрийгээ 
хэдүүлээ харгалзвал яасан юм бэ. 

 
Хөдөлмөр, нийгмийн хамгааллын дэд сайд байх үед би олон улсын 

байгууллагын хэрэгжсэн төслийг хөтөлбөр авч байсан хүн хариуцаж байсан юм. 
Яг ижилхэн төсөл 6 аймагт хэрэгжихэд 5 сайн хэрэгжээд нэг нь компанийн 
буруугаас болоод одоо хүртэл явж байгаа байхгүй юу.  
 
 Тэгэхээр зэрэг компанид асуудал байгаа.  
 
 Тэгэхээр үүнийгээ хэдүүлээ давхар бодоод энэ тогтоолдоо тусгавал энэ 
мөн чухал ажил болох гэж байна гэж байгаа юм.  
 

Б.Пүрэвдорж: С.Зулпхар гишүүн ээ, би танд яг өнөөдрийн бодит байдлыг 
Та бүхэнд ярьж өгье. 

 
Төрийн байгууллагаас тендер зарладаг. Компаниуд ордог. Бүгдээрээ л 

дарга нарт ойрхон компаниуд орцгоодог. Ороод нэг даргад ойрхон компани нь 
жишээ нь 25 тэрбум төгрөгийн тендерийг зураг төслийнх нь хамт зурах тендер 
зарласан байлаа гэхэд 25 тэрбум төгрөгийн төсөвт өртөгтэй.  

 
Тэгэнгүүт нэг даргын компани нь 20 тэрбумаар орж байгаа. Тэгэнгүүт 

тэрийг нь бас ингээд хууль хяналтын байгууллагууд, энэ төрийн байгууллагуудын 
бүх цахим системийг бүгдийг нь хянаж байдаг. Тэгэнгүүт тэр хууль хяналтын 
байгууллагын нөхдүүд энэ компани 20 тэрбум 5 сая төгрөгөөр орлоо гээд нөгөө 
компанидаа хэлдэг.  

 
Тэгэнгүүт 3 минутын дараа 19 тэрбум 999 сая төгрөгөөр орж байгаа юм. 

Яагаад гэвэл цаад талын хууль хяналтын байгууллага энэ компани хэдээр орсныг 
нь мэдэж байгаа учраас 5 сая төгрөг хасаад л оруулж байна шүү дээ.  

 
Тэгэнгүүт тэр тендертээ шалгардаг. Шалгарангуут яадаг вэ гэх дээр нөгөө 

зураг зурах гэж байхдаа буцаагаад 34 тэрбум, 35 тэрбум болгодог. 
 
Тэгээд барилгын хөгжил дээр очиж батлуулдаг. Тэгээд дээрээс нь 

аудитаар баталгаажуулдаг. Тэгээд нөгөө тендер чинь 35 болоод явдаг байхгүй 
юу даа.  

Ийм л юмыг өнгөрсөн ковидын үеийн хүндрэлтэй холбоотойгоор барилгын 
үнийг нэмсэн. Үүнийг буцаагаад өнөөдөр луйвар болгоод байгаа учраас 
Б.Пунсалмаа гишүүн санаачлаад, би энэ ажлын хэсэгт, энэ санаачлагчдын нэгэнд 
нь байгаа.  

 
Санаачлагчдын нэгд байгаа учраас надад маш их олон луйвруудыг хэлж 

байгаа. “Барилгын хөгжлийн төв” дээр болдог олон луйвруудыг. Тендер 
шалгаруулалттай холбоотой.  
 
 Тэгэхээр янз янзын байдлаар бүх хууль хяналтын байгууллагатайгаа 
нийлээд, Барилгын хөгжлийн төвтэйгөө нийлээд, аудитын байгууллагатайгаа 
нийлээд эрхтэн дархтангууд энэ луйврыг хийж байгаа шүү.  
 
 Тийм учраас үүнийг хязгаарлахын тулд энэ тогтоолын төслийг оруулж ирж 
байгаа юм.  
 

Дамдинсүрэнгийн Жаргалсайхан гишүүн асуулт асууя. 
 

Д.Жаргалсайхан: Энэ тогтоолын төслийг дэмжиж байгаа. 
 
Өнөөдрийн ингээд нэг бидний хувьд шийдвэрлэхгүй болохгүй болсон 

асуудал байгаа. Улсын төсвийн хөрөнгө оруулалтаар олон ажил, арга 
хэмжээнүүд хийгдээд ашиглалтад орохгүй. 
 
 Улсын төсвийн, ард түмний мөнгө тэнд хэвтээд байгаа юм. 
 
 Тэгээд үүний цаана авлига, хулгай байгаа. Ойлгомжтой. Энд аж ахуйн 
нэгжүүд холбогдолтой, холбоотой. Үүний цаана мөн Төрийн худалдан авах 
ажиллагааны газар байгаа. Зүгээр л цүнхний компани шалгаруулсан. Нөгөө 
компани нь орон нутагт буюу энд тэнд ооороо ингээд нэг баахан туслан гүйцэтгэгч 
нар оруулдаг. Нөгөөдүүл нь маш чанаргүй юм хийдэг.  
 

Ингээд ашиглалтад ордоггүй, ашиглалтад оруулдаггүй асуудал байгаа. 
Дахиад тендер орохгүйгээр төсвөө нэмүүлээд л явж байдаг асуудал байгаа юм. 
 
 Тэгээд энэ ажил, арга хэмжээ нь үндсэндээ өнөөдрийн хэмжээнд 1.9 их 
наядын тоо, ийм өндөр дүн эзлэхээр хэмжээний ажил болсон байгаа юм.  
 
 Тэгэхээр “Барилга хөгжлийн төв”, “Зам, тээврийн хөгжлийн төв”, “Эрчим хүч 
хөгжлийн төв”, Төрийн аудитын газар ч үүнтэй холбоотой.  
 

Эхнээсээ зураг төсөв хийгдэхдээ ч гэсэн өөрөө асуудалтай хийгддэг. 
Харилцан адилгүйгээр. Баруун аймгуудад зам гэхэд жишээ нь 1 километр 1.2 
тэрбум байхад, зүүн аймгуудад дэгдэж байгаа зам 2.5 тэрбум байх жишээний. 
Ийм харилцан адилгүй хийгддэг. Бүр тодруулаад хэлбэл Хэнтий аймагт. Ганцхан 
Хэнтий аймагт.  



МОНГОЛ УЛСЫН ИХ ХУРЛЫН ЧУУЛГАНЫ НЭГДСЭН 
ХУРАЛДААНЫ ТЭМДЭГЛЭЛ 

2026 ОНЫ 05 ДУГААР САРЫН 14-НИЙ ӨДӨР, ПҮРЭВ ГАРАГ 
“ИХ ХУРАЛДАЙ” ТАНХИМ 

 

 

190 

 
Үүнийг ерөөсөө бүх гишүүд ярьдаг. Монгол даяараа ярьдаг. Ийм магадлан, 

ийм төрийн мэргэжлийн байгууллага гэж юу байсан юм бэ? Тэгээд өнөөдөр энд 
бид шударга ёс яриад. 
 
 Тэгэхээр өнөөдөр энэ хуулийн төслийг бид дэмжиж байгаа. Үүний араас 
бид ажиллах ёстой. 
 
 Тэгээд би бүр нэр цохоод нэг хүнээс асуумаар байна л даа. Манай энэ 
Барилгын хөгжлийн төвийн захирил Д.Мөнхбаатараас асуумаар байна. Ковидын 
үед энэ ялгаа хавтгайрсан. Үнэхээр бүгдэд нь үйлчилдэг бол үнэхээр бүх 
хүмүүсийн нуруун дээр л энэ ачаа ирж байгаа шүү дээ.  
 
 Тэгэхээр би танаас тусгайлан асууя. Хэдэн компани үнэ нэмэгдлээс хэдэн 
тэрбумаар нь нэмүүлж энэ төсвөө батлуулж авсан бэ? Хэдэн төгрөг авсан бэ? 
Хэдэн компани нь авч чадаагүй вэ? Одоо хүртэл тэр үнэ нэмэгдлээ төсөв мөнгөө 
нэмүүлж авч чадаагүй компаниуд байж байна шүү дээ. 
 
 Тэгээд энэ хэнд үйлчлээд, хэнд нь үйлчлэхгүй байгаа юм. Тэгвэл. Би танд 
тодорхойлоод тэр тогтоолыг нь хэлье. 88 дугаар тушаалаар энэ асуудал 
шийдэгдсэн байгаа. Үүнийг хариулж өгөөч.  
 

Ингээд энэ тогтоол гарсантай холбоотойгоор бидний хувьд дараа нь үр 
дүнг би асуух шаардлагатай байх гэж бодож байгаа юм. Үр дүнг хэзээ 
танилцуулах юм? Хэдий хугацаанд энэ ажил, арга хэмжээ үр дүнгээ өгөх юм гэсэн 
ийм асуултад хариулт авъя.  

 
Б.Пүрэвдорж: Индрийн 4 дүгээр микрофон.  
 
Д.Мөнхбаатар: Гишүүний асуултад хариулъя. 

 
 88 дугаар тогтоолын дагуу 604 аж ахуйн нэгж 308 тэрбум төгрөгийн 
материалын үнийн зөрүү авсан байгаа.  
 

Хэдэн аж ахуйн нэгж авч чадаагүй гэдэг мэдээлэл одоогоор надад алга 
байна. Би үүнийг нарийвчилж тодруулаад албан ёсоор хариулт өгье.  

 
Б.Пүрэвдорж: Ингэж хариулах юм уу? 2 хүн зэрэгцээд сууж байна. 

Ж.Дэлгэржаргал сууж байна. Сангийн яамны Хөгжлийн санхүүжилт, хөрөнгө 
оруулалтын газрын дарга хариулж байгаа, ажлаа мэдэж байгаа бүх юмыг өөрийн 
гарт оруулсан ийм мэргэжилтний үг хамаагүй ондоо байна шүү дээ.  

 
Ямарваа нэгэн цаас харахгүйгээр Их Хурлын гишүүдийн асуултад шууд 

хариулж байна. Энэ юу вэ гэвэл мэргэжилдээ сайн байгаагаа илэрхийлж байгаа 
юм. Мэргэжил. 

3 асуулт Д.Жаргалсайхан гишүүн асуусан. Гурвууланд нь хариулаарай. 
Индэр дээр гараад. Индэрийн 4 дүгээр микрофон. 
 

Ч.Сугармаа: Зам, тээврийн яам. Авто замын бодлого, зохицуулалтын 
газар Ч.Сугармаа. 

 
Зүүн чиглэл баруун чиглэл төсөвт өртөг өөр гэдэг дээр тодорхой яг ямар 

ажлууд тийм байгааг хэрвээ гишүүн тодруулж өгвөл сайн байна. Одоо яг 
хэрэгжиж байгаа ажлууд дээр жишээлбэл Хэнтийд Бор-Өндөр, Хэрлэн чиглэлийн 
хатуу хучилттай авто зам 179.7 километр. Нийт төсөвт өртөг 116.9.  
 
 Тэгэхээр энэ 1 тэрбум гаруйтай ийм төсөвтэй байна. 
 

Баруун чиглэлд харъя. Өвөрхангай, Улаанбаатар, Арвайхээр чиглэлээс 
авто замаас Хужирт чиглэлийн хатуу хучилттай авто зам 43.3. Энэ нийт төсөвт 
өртөг 70.2 тэрбум байна. 
 
 Б.Пүрэвдорж: Нэмж 1 минут. 
 

Ч.Сугармаа: Гэх мэтчилэн харьцуулж харах юм баруун зүүн чиглэлээрээ 
ялгаатай асуудал байхгүй.  

 
Харин замын хийцлэл, тухайн зам маань хаана баригдаж байгаа юм, 

байгаль орчин эдгээрээсээ хамаараад өөр өөр байгаа.  
 
Б.Пүрэвдорж: Байгууллагынхаа мэргэжлийн хүмүүсээр. Ерөнхий инженер 

нь байгууллагын дарга нь. Юу билээ? Барилгын хөгжлийн төвийн дарга хоёр 
хоёулаа суучхаад яг мэргэжлийн тэр хариуцсан хүмүүсээрээ Д.Жаргалсайхан 
гишүүнд албан бичгээр хариулт өгөөрэй.  
 

Жамбын Батсуурь гишүүн асуулт асууна.  
 

Ж.Батсуурь: Төсвийн байнгын хорооны дүгнэлтэд сая зарим гишүүдийн 
хэлсэн, ярьсан санааг дурдахгүй байна.  

 
Ямрынхыг нь дурдаад, ямрынхыг нь дурдахгүй байгаа юм. Жишээлэх юм 

бол би Төсвийн байнгын хороон дээр маш чухал саналуудыг дэвшүүлсэн. 
 
Тэгээд дүгнэлтэд огт байхгүй байна. 
 
Тэгвэл Төсвийн байнгын хороон дээр ярих хэрэг байна уу, байхгүй юу гэдэг 

асуудал цаашдаа хөндөгдөх байх гэж бодож байгаа юм. 
 
Тэгээд энэ улсын төсвийн хөрөнгө оруулалтаар төсөл, арга хэмжээг 

санхүүжүүлэх талаар авч хэрэгжүүлэх арга хэмжээний тухай тогтоолын төслийг 
ерөнхийдөө дэмжиж байгаа юм. 



МОНГОЛ УЛСЫН ИХ ХУРЛЫН ЧУУЛГАНЫ НЭГДСЭН 
ХУРАЛДААНЫ ТЭМДЭГЛЭЛ 

2026 ОНЫ 05 ДУГААР САРЫН 14-НИЙ ӨДӨР, ПҮРЭВ ГАРАГ 
“ИХ ХУРАЛДАЙ” ТАНХИМ 

 

 

192 

 
Тэгээд энэ тогтоолыг санаачлагч нарт хэд хэдэн заалтыг нэмж оруулбал 

яасан юм бэ гэж хэлэх гэж байгаа юм. Цаашилбал зөвхөн энэ тогтоол биш 
мэргэжлийн яам үүнийг хуульчилж Төсвийн хөрөнгө оруулалтын удирдлагын 
тухай гэдэг юм уу, юу гэдэг юм, тийм хууль болгож батлуулж байж л энэ урт 
хугацааны зүйл болох байх гэж бодож байна.  

 
Энэ заалтуудад юу оруулах вэ гэхээр мэргэжлийн байгууллагын магадлал 

дүгнэлт гаргасан газрыг аудитаар хянуулдгийг болиулах хэрэгтэй. Замын 
хөгжлийн төв, Барилгын хөгжлийн төв, Эрчим хүчний хөгжлийн төвүүд, бүр 
нарийн мэргэжлийн хүмүүс хянаад улаан тамгаа дараад хариуцлагаа үүрнэ гээд 
гарын үсгээ зурчхаад байхад мэргэжлийн бус аудитын газар хянана гэж юу байдаг 
юм бэ. Зүгээр л шат дамжлага, хүнд суртал. Үүнийг нэгдүгээрт болиулах ёстой.  
 
 Хоёрдугаарт, төсвийн тухай хуулиар 3 жилдээ багтаан санхүүжүүлнэ гээд 
3 хуваагаад байгаа юм.  
 
 Тэгэхээр тухайн тендерт ялсан компани өөрөө хөрөнгөө дайчлаад зээл 
байдаг юм уу, бусад боломжоо дайчлаад нэг жилд нь хийх юм бол гүйцэтгэлийг 
нь тэрийг нь урьдчилж өгдөг, шахаж өгдөг боломжоор хангах ийм заалтыг оруулах 
ёстой.  
 

Жишээлэх юм бол 3 жилд тэр хүмүүсийн яриад байгаа жижиг жижиг замыг 
нэг жилд нь хийсэн бол оны эцэст тэр гүйцэтгэлийг нь өгөх юм бол тэр өртөг ч 
нэмэгдэхгүй, зардал ч нэмэгдэхгүй нэг ажил гараас гарах боломжийг нь бий 
болгоно гэж.  

 
2027 оны төсөв бол энэ олон зүйлийг гараас гаргах боломж бүрдэнэ гэж 

харж байна. 2028 оны төсөв улс төржсөн төсөв болно. Бүх тойрогт хүн нэг ч гэсэн 
юм тавиулахыг хичээнэ. 
 
 Тэгээд амлалт авсан улс төрийн нам олон зүйлийг эх үүсвэртэй эх 
үүсвэргүй тавих зүйл болно.  
 
 Тийм учраас 2027 оны төсөвт өмнө жилүүдэд жишээлэх юм 2025 он, 2024 
он, 2026 онд тавигдсан хөрөнгө оруулалтуудыг ер нь дуусах чиг баримтлалыг 
хатуу өгөх хэрэгтэй юм уу гэж. Ийм заалтуудыг оруулахыг би тогтоол санаачлагч 
нарт санал болгож байна.  
 

Тэгэхгүйгээр энэ шат дамжлага нэмэгдэх тусам л Та бүхний хэлээд байгаа 
тэр авлигал, хээл хахууль, төрийн хүнд суртал нэмэгдэнэ. Жишээлэх юм бол 09 
сарын 01 гэхэд Засгийн газар төсвөө өргөн барьсан байх ёстой.  
 

Тэгтэл аудитаар ороогүй байна гэх шалтгаанаар хөрөнгө оруулалтууд 
хийгдэхгүй саатах боломжууд бий болох байхгүй юу. 

Гэтэл чинь аль уже тэр чинь 2024 он, 2025 он, 2026 онд яг 2 жилийн дотроо 
магадлалаа хийлгэсэн бэлэн төслүүдийг аудит дээр авч сугалж үлдэх ийм 
боломж бүрдэнэ.  

 
Үндэсний аудитын газар гүйцэтгэлд хяналт хийх угаасаа үндсэн үүрэгтэй 

шүү дээ. Гүйцэтгээгүй байхад нь хүний магадалсан юмыг ахиж магадална гэдэг 
чинь дээр нь мэргэжлийн байгууллагуудын магадалсан юмыг мэргэжлийн бус 
хүмүүс магадална гэдэг чинь өөрөө логикгүй асуудлууд. Үүнийг болих хэрэгтэй. 
Ийм саналыг оруулж байна. 

 
Минут нь дуусав уу даа. Тийм ээ. Асуулт болгоод тэгээд юу яаъя. Хууль 

санаачлагч, төсөл санаачлагч нь. Тэгээд би тодруулъя. 
 
 Б.Пүрэвдорж: Хууль санаачлагч Бадамдоржийн Пунсалмаа хариулъя. 
 
 Б.Пунсалмаа: Ж.Батсуурь гишүүний хэлж байгаа саналуудыг дэмжиж 
байгаа. Үнэхээр өнөөдөр төсөв батлах энэ явц дахь олон дүрэм журам, олон 
бодлогын давхардал бүр үнэхээр их байна. 
 
 Тэгээд гол жанжин шугамаа олж харахаа больтлоо ийм олон давхар 
давхар зүйлүүдийг бид хийгээд байгаа юм.  
 

Одоо төлөвлөлтөөсөө эхлэх юм. Урт хугацааны холын төлөвлөгөө, дунд 
хугацааны жилийн хөгжлийн төлөвлөгөө, тэгээд тухайн жилийн төсөв гээд. Тэр 
болгон дээр нь санал авч байна. Тэр болгон дээр нь хурал хийж байна.  

 
Тэгээд бүгдийг нь боловсруулж байна. Цаг хугацаа явж байна. Тухай бүр 

дээр нь шинээр эхэлж байгаа.  
 
Үүнийг чинь системээс тэр урт хугацааныхаа зорилтоос тухайн жилийнхээ 

зорилт руу нэг зорилтоосоо, нөгөө зорилт руугаа өөрөө шилжиж орж ирдэг ийм 
тогтолцоо руу оруулахгүй тухайн тухайнд нь шинээр төлөвлөөд байхаар энэ 
болохгүй байна.  
 
 Хоёрдугаарт нь, төслөө шалгаруулаад гараад ирсний дараа баахан олон 
магадлан баталгаажилт, Барилгын хөгжлийн төв, Эрчим хүчний хөгжлийн төв, 
Замын хөгжлийн төв, тэгээд хөндлөнгийн аудит гээд. 
 
 Тэгээд энэ болгон нь ч өөрсдөө бие биедээ найдах маягтай. /минут дуусав/ 
 

Б.Пүрэвдорж: Ж.Батсуурь гишүүн нэмж тодруулъя. 
 
 Ж.Батсуурь: Саяын саналуудыг заалт болгож оруулаачээ л гэж байгаа 
юм. Гол санаа нь. 

Дээр нь хөрөнгө оруулалтыг давжайруулж болохгүй. Одоо бид ингээд л 
цалин цагаа нь нэмэгдээд л, тэтгэлэг, тэтгэмж нь нэмэгдээд байна гэхээр зэрэг 
хөрөнгө оруулалтыг багасгаж болохгүй. Хөрөнгө оруулалт чинь өөрөө хөгжлийн 
цар хүрээг нэмдэг, тэр хөрөнгө оруулалтыг дагаж жижиг, дунд үйлдвэрлэл чинь 
хөгждөг, зам дагаж хөгжил ирдэг, сургууль дагаж, цэцэрлэг дагаж. Хамгийн гол нь 
богино хугацаанд чанартай байдаг л энэ асуудлуудыг оруулах ёстой. Богино 
хугацаанд. 

 
Үнэ нэмэгдээд байгаагийн шалтгаан бол гээнэдээ ч бий, гоонодоо ч бий. 

Нэг жил барих юм бол тэр үнээрээ л дуусна. 2 жил 3 жил гэхээр чинь харуул 
манаанаас авхуулаад, зам тээврээс авхуулаад, шатахууны үнээс авхуулаад, 
инфляцаас авхуулаад тэр хүмүүс чинь алдагдал хүлээхийг хүсэхгүй. Ингэдэг.  
 
 Тийм учраас богино хугацаанд хурдтай чанартай барьдаг энэ систем рүү л 
орох ёстой юм байгаа юм.  
 

Б.Пүрэвдорж: Нэмж 1 минут. 
 
Ж.Батсуурь: Түүнээс биш юу гэдэг юм олон болохгүй зүйл яриад орон 

нутгийн буюу дунд шатанд байгаа хөрөнгө оруулалтыг давжааруулж огт болохгүй 
л гэж би ингэж үзэх гэж байгаа юм.  

 
Хамгийн гол нь чанарын асуудал байгаа. Олон дамжлагын асуудлууд байж 

байгаа. Үүнийг болих ёстой. 
 
Тэгээд юу гэдэг юм Улсын Их Хурлын энэ тогтоол гэдэг бол үндсэндээ нэг 

удаагийн л арга хэмжээ. Үүнийг урт хугацаанд энэ байж байгаа санал 
санаачилгуудыг урт хугацаанд болгоё гэвэл хууль болгож цааш нь батлуулах юм 
бол хууль чинь бүхий л хугацаанд урт хугацаанд мөрдөх ийм боломж бүрдэнэ 
гэсэн ийм саналыг хэлж байна. Баярлалаа.  
 

Б.Пүрэвдорж: Үг хэллээ. Гишүүд асуулт асууж, хариулт авч дууслаа. /алх 
цохив/ 

 
Эхлээд би 6 цаг болсонтой холбоотойгоор өнөөдрийн чуулганы 

хуралдааныг сунгаж хуралдъя. /алх цохив/ 
 
Тогтоолын төслийн талаар Байнгын хорооноос гаргасан санал, дүгнэлтийг 

дэмжсэн, эсрэг байр суурьтай намын бүлгийг төлөөлж болон бүлэгт 
харьяалагдаагүй гишүүдээс урьдчилан ирүүлсэн нэрсийн дагуу гишүүд дэмжсэн, 
дэмжээгүй байр сууриа илэрхийлж үг хэлнэ. /алх цохив/ 

 
3 гишүүн. Индэр дээрээс хэлнэ. Цэндсүрэнгийн Мөнхтуяа гишүүн байхгүй 

байна. Хүрэлбаатарын Баасанжаргал гишүүн. Алга байна.  
 
Даваагийн Цогтбаатар гишүүн үг хэлье.  

Да.Цогтбаатар: Та бүхэнд энэ өдрийн мэнд хүргэе.  
 
Б.Пунсалмаа гишүүний өргөн барьсан тогтоолын төслийг дэмжиж байгаа. 

 
 Ер нь улсын төсвийн хөрөнгө оруулалтаар хийгдэж байгаа төсөл, арга 
хэмжээн дээр хяналт хэрэгжүүлдэг Барилгын хөгжлийн төвийн инженерүүд нь 
дутмаг, дарга нар нь их байгаа учраас улсын төслүүд дээр удаашраад, төсөвт 
өртгүүд нь нэмэгдээд байгаа гэж харж байгаа. 
 

2016-2025 он гэдэг чинь нэг нам дангаараа хэт олонхоороо эрх барьж байх 
үе. 
 
 Тэгээд энэ үед жишээлэхэд 2900 төсөл, арга хэмжээний үнэ нэмэгдсэн 
байгаа юм. Үнэ нэмэгдсэн.  
 
 Тэгэхээр зөвхөн энэ Барилгын хөгжлийн төвтэй холбоотой л гэж би үзэж 
байгаа юм.  
 

Сая Улсын Их Хурлын дарга С.Бямбацогт дарга танилцуулахдаа өөрөө 
худлаа танилцуулаад байх юм. Даргын үүргийг түр орлон гүйцэтгэгч нь ирээд 
суусан байхад чинь дарга нь сууж байна л гээд байх юм.  

 
Дарга болж жинхлэхийн тулд мэргэжлийн шаардлага хангах ёстой. 

Барилгын хөгжлийн төвийн дарга нь одоогоороо үүрэг гүйцэтгэгч. 
 
Мэргэжлийн байгууллагууд нь энд бүтцийн судалгаа хийгээд гаргаж 

өгөхөөрөө 120 хүнтэй ажиллахад манай байгууллага болж байна гэсэн чинь 
Төрийн өмчийн бодлого, зохицуулалтын газраас 43 дугаар тогтоол сая 2026 онд 
гаргасан юм шиг байгаа юм. Гаргаад 4 газрын захирал буюу дэд захирал нэмж 
зураад 220 байсан орон тоог нь 242 болгож нэмж байгаад өөрөө хүн шахаж 
байгаад бүтцийг нь батлаад явуулчхаж байгаа юм.  

 
Хаана байгаа юм тэр Ерөнхий сайдын чинь хэт данхайгаад байгаа Засгийн 

газрыг цомхон байлгана гээд байгаа чинь Төрийн өмчийн бодлого, 
зохицуулалтын газар шууд эсрэг ажиллаж үзүүлж байна. Энд. 

 
Тэгээд хийгээд байгаа бүтэц дээр нь ирсэн тоонууд нь байна.  
 
} Удирдлага 5 хүн,  
} Захиргаа, хүний нөөцийн хэлтэс 16 хүн, 
} Санхүү, эдийн засаг, аж ахуйн хэлтэс 44 хүн, 
} Дотоод хяналт, шинжилгээ, үнэлгээ, аудитын хэлтэс гээд 8 хүн, 

 
} Замын-Үүд хилийн боомт дахь барилгын материалын чанар сорилт 

шинжилгээ түүвэрчилсэн лабораторид 10 хүн, 

} Бүс хот, бүс нутаг, суурьшлын төлөвлөлтийн хэлтэс дээр тэгээд энэ 

гүйцэтгэгчээр уг нь хийлгэдэг л гээд байгаа юм л даа. 11 хүн. 
 
} Судалгаа, сургалт, инновацын хэлтэс 6 хүн гээд.  

 
Ингээд нийтдээ мэргэжлийн бус 100 хүн 242 хүн дотор ажиллахаар чинь 

энэ байгууллагаас яаж олиг үр дүн гарах юм бэ л гэдгийг энд хэлэх гээд байгаа 
юм. 
 
 Ер нь С.Бямбацогт дарга хэлсэн. Одоо Б.Пүрэвдорж дарга хэлээд өгөөрэй 
хариултыг нь бичгээр ирүүлээрэй гээд. 
 

Төрийн өмчийн бодлого, зохицуулалтын газар Ерөнхий сайдыгаа тоохгүй 
даргын орон тоо нэмээд байгаагаа нэг тайлбар ирүүлээдэх. Барилгын хөгжлийн 
төв дээр. Тэгээд шийдэл бид нараас нэхээд байгаа юм. Ер нь гишүүдээс. 

 
Төрийн банк байна. Барилгын хөгжлийн төв байна. Замын хавтан, бордюр 

байна. 
 
Эд нар дээр хэмнэлт хийх юм бол хангалттай хэмжээний татвар бууруулах 

ч боломж байна, урсгал зардлаа ч бууруулах боломж байна. Боломжууд зөндөө 
байна. Олж харахыг ерөөсөө хүсэхгүй байна л гэдгийг энд дахин дахин хэлэхийг 
хүссэн юм. Баярлалаа.  

 
Б.Пүрэвдорж: Гишүүд үг хэлж дууслаа.  

 
 Тэгэхээр Да.Цогтбаатар гишүүний хэлсэн үгэн дээрх орон тоо нэмээд 
байдаг энэ асуудлаараа. Төрийн албан хаагч нарыг хасаад байдаг. Гэтэл төрийн 
өмчийн компаниуд дээр шахаа хийгээд байдаг ийм л юм байгаа шүү дээ.  
 

Би танд нэг ганцхан тоо хэлье.  
 
Хуучин Тавантолгой төмөр зам дээр 980 хүн ажиллаж байсан. Яг түүнтэй 

адилхан. Тэрний 180 хүн нь Улаанбаатар хотод ажилладаг. 
 
Дээрээс нь 100 хүн Монгол Улсын өнцөг булан бүрд амьдарсан мөртлөө 

гэрээгээр ажилладаг. Гэтэл яг үүнтэй адилхан километртэй Ханги, Мандаловын 
хувийн хэвшлийн зам дээр 288 хүн ажилладаг. Улаанбаатар хотод 8-хан хүн 
ажилладаг. Тэгээд бас цэвэрлэгчтэйгээ, юутайгаа гэж байгаа шүү. Тийм. Тэгэхэд 
яг адилхан километртэй Тавантолгой төмөр зам дээр 980 хүн ажиллаж байсан 
шүү дээ. 
 
 Тэгээд үүнээс н.Тамир гээд тэнд хяналтын менежер очсон хүн шүгэл 
үлээгээд тэгээд аргагүйн эрхэнд энэ компаниудыг нэгтгэж “Монголын төмөр зам” 
болгоод 500 гаруй хүн чөлөөлсөн байгаа.  

Яг үүнтэй адилхан өнөөдөр хэдний өдөр байна. 5 сарын 14-ний өдөр гэхэд 

төрийн өмчийн бодлого, зохицуулалтын газрын дарга Б.Цэнгэл яагаад “Барилгын 
хөгжлийн төв” дээр хүн нэмээд байгаа юм бэ гэдэг асуудлаараа Да.Цогтбаатар 
гишүүнд тодорхой хариултыг албан бичгээр ирүүлэхийг үүрэг болгож байна.  

 
Гишүүд үг хэлж дууслаа.  
 
Одоо “Улсын төсвийн хөрөнгө оруулалтаар төсөл, арга хэмжээг 

санхүүжүүлэх талаар авч хэрэгжүүлэх зарим арга хэмжээний тухай” Улсын Их 
Хурлын тогтоолын төслийг үзэл баримтлалын хүрээнд хэлэлцэхийг дэмжих эсэх 
талаар санал хураалт явуулна.  

 
Санал хураалтыг маргааш өглөө явуулъя.  
 
Өнөөдрийн нэгдсэн хуралдаанаар хэлэлцэх асуудал дууссан тул 

хуралдаан өндөрлөснийг мэдэгдье. Баярлалаа. Гишүүд ээ. /алх цохив/ 
 

Хуралдаан 8 цаг 03 минут үргэлжилж, 18 цаг 48 минутад өндөрлөв. 
 

БИЧЛЭГЭЭС ХУРАЛДААНЫ 
ДЭЛГЭРЭНГҮЙ ТЭМДЭГЛЭЛ 
БУУЛГАЖ, ХЯНАСАН: 
ШИНЖЭЭЧ        Ц.АЛТАН-ОД 

 


